
ᐅᖃᖅᑎ: ᐲᑕ ᕿᓚᕝᕙᖅ, ᒪᓕᒐᓕᐅᖅᑎ 



ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑳ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᔭᐃᒥᓯ ᐊᕐᕚᕐᓗᒃ 
(ᑐᓄᓂᖅ) 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 
 

 
 
 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 
 

 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 

ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 
 

ᐊᖓᔪᖅᑳ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑳ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ 

 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᓄᕕᐱᕆ 22, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᔭᐃᒥᓯ ᐋᕆᐊᒃ, ᔭᐃᒥᓯ ᐊᕐᕚᕐᓗᒃ, ᓖᕙᐃ ᐹᓇᐸᔅ, ᔫ 
ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ 
ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ ᑕᐃᕕᑦ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ 
ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᖁᔭᓐᓇᒦᒃ ᒪᓕᒐᓕᐅᖅᑏᑦ ᐊᒻᒪᓗ ᐊᐱᕆᔪᒪᓪᓗᒍ ᒥᔅᑕ. ᐃᕝᔭᕈᑕᐃᓚᒃ ᓯᕗᓕᐅᕈᓐᓇᕐᒪᖔᖅ 
ᑐᒃᓯᐊᓂᒃᑯᑦ. 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ, ᒥᓂᔅᑕᐃᑦ, ᐊᒻᒪ ᒪᓕᒐᓕᐅᖅᑏᓐ. ᒫᓐᓇ ᑲᔪᓯᒋᐊᓚᐅᖏᓂᑦᑎᓐᓂ ᐅᑯᐊ 
ᑎᑎᖅᑲᐃᑦ ᐅᖃᓕᒫᕈᒪᓪᓗᒋᑦ ᑲᒥᓴᓇᒋᔭᑦᑎᓐᓂᒃ ᓄᓇᕘᒥ.  
 
 (ᑐᓵᔨᒃᑯᑦ) ᐅᖃᖅᑏ, ᒪᓕᒐᓕᐅᖅᑎᑯᓐᓄᑦ ᐅᖃᕈᒪᔪᖓ ᐊᑐᓕᖁᔨᓪᓗᖓ ᐅᑯᓂᖓ ᑲᔪᓯᑎᑦᓯᒍᒪᓪᓗᖓ 
ᐱᖓᔪᖓᓐᓂ ᑐᒡᓕᐊᓂ ᒪᓕᒐᓕᐅᖅᑏᓐ ᑲᑎᒪᑎᓪᓗᒋᑦ: 
 

• ᐱᖁᔭᒃᓴᖅ 23 - ᐃᓚᖏᐊᕈᑎᒃᓴᖅ ᑮᓇᐅᔭᓄᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ) ᐱᖁᔭᖅ #4, 2005-
06; 

 
• ᐱᖁᔭᒃᓴᖅ 24 - ᐃᓚᒋᐊᕈᑎᒃᓴᐃᑦ ᑮᓇᐅᔭᓄᑦ (ᐋᖅᑭᐅᒪᓂᕐᒧᑦ ᐊᐅᓚᓂᕐᒧᓪᓗ) # 2, 2006-07;  

 
• ᐱᖁᔭᒃᓴᖅ 25 - ᐃᓚᒋᐊᕈᑎᒃᓴᑦ (ᐊᑭᑐᔫᑎᓄᑦ) ᐱᖁᔭᖅ #2, 2006-07; 

 
• ᐱᖁᔭᒃᓴᖅ 26 - ᑮᓇᐅᔭᓄᑦ ᐃᓚᒋᐊᕈᑎᒃᓴᑦ (ᐊᑭᑐᔫᑎᓄᑦ) ᐱᖁᔭᖅ 2007-08.  

 
 
ᑲᒥᓴᓇ ᐋᓐ ᒥᑭᔾᔪᒃ ᕼᐋᓐᓴᓐᒥᑦ. 
 
(ᑐᓵᔨᑎᒎᕈᓐᓃᖅᐳᖅ) ᖁᔭᓐᓇᒦᕈᒪᓪᓗᒍ ᑲᒥᓴᓇᒋᔭᕗᑦ ᐊᒻᒪᓗ ᐊᐃᑉᐸᖓ ᐹᑉ ᕼᐋᓐᓴᓐ, ᑖᒃᑯᐊ ᐊᒃᓱᐊᓗᒃ 
ᓂᕆᑎᑦᑎᑦᑎᐊᕐᓚᐅᕐᖓᑕ ᒪᓕᒐᓕᐅᖅᑎᓂ ᑕᕝᕙᓂ ᐃᓪᓗᕈᓯᕐᒥ. 
 
ᑲᑎᒪᔾᔪᑎᒃᓴᕗᑦ ᓇᒻᒪ 2. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᓐᓂᐊᖅᑐᓕᕆᓂᕐᒧᓐ ᒥᓂᔅᑕ, ᒥᓂᔅᑕ ᐲᑯ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 115 - 2(3): ᑲᓇᑕᒥ ᐊᖏᕐᕋᖃᓐᖏᑦᑐᓄᑦ ᓇᒻᒥᓂᒃ ᐊᐅᓚᔾᔭᒋᐊᖅᑕᐅᓯᒪᔪᖅ 

(ᐲᑯ) 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐊᒻᒪᓗᒃᑕᐅᖅ ᐅᓐᓄᓴᒃᑯᑦ ᐅᖃᖅᑏ. ᐅᖃᖅᑏ, ᑕᐃᒪ 
ᑐᓴᖅᑎᑦᑎᔪᒪᔪᖓ ᑲᑎᒪᔨᐅᖃᑎᓐᓂᒃ ᓄᕖᕙ 22-ᒥ, ᑖᓐᓇ ᑲᓇᑕᒥ ᐃᓪᓗᓕᕆᓂᕐᒧᓐ ᐅᓪᓗᒋᔭᐅᒻᒪᓐ. 
ᓇᓪᓕᐅᓂᖅᓯᐅᓂᐊᖅᑎᓪᓗᒋᑦ ᑖᒃᑯᐅ ᓄᓇᓕᐸᐅᔭᐃᑦ ᒪᐃᔭᒋᔭᖏᑦ ᐊᖏᕐᕋᖃᖏᑦᑐᓂᒃ ᑲᓇᑕᒥ, ᑕᐃᒪᓐᓇ 1998-
ᒥ ᐱᒋᐊᕈᑎᖃᓚᐅᖅᓯᒪᓪᓗᑎᒃ. 

ᐅᖃᖅᑏ, ᑕᒪᓐᓇ ᐱᒋᐊᖅᑕᐅᓚᐅᖅᓯᒪᕗᖅ ᒐᕙᒪᑐᖃᒃᑯᓐᓄᑦ 1999-ᒥ. 1.2 ᐱᓕᐊᓐᑖᓚᓂᒃ ᐊᕐᕌᒍᓄᑦ 6-ᓄᑦ 
ᓲᕐᓗ ᐊᖏᕐᕋᖃᖏᑦᑐᑦ ᐱᑦᔪᑎᒋᓪᓗᒋᑦ. ᑖᒃᑯᐊ ᑮᓇᐅᔭᑦ 1.6 ᒥᓕᐊᓐ ᓄᓇᕗᒻᒨᖅᑕᐅᓚᐅᖅᓯᒪᓪᓗᓂ 
ᐊᖏᖃᑎᒌᒍᑕᐅᓪᓗᑎᒃ ᐃᖃᓗᓐᓂᒥᐅᑦ ᑖᒃᑯᓇᓐᖓᑦ, ᓲᕐᓗ ᐃᓪᓗᖃᖅᑎᑕᐅᒋᐊᖃᕐᓂᖏᓐᓄᑦ ᐃᖃᓗᓐᓂᑦ.  
 
ᑖᒃᑯᐊ ᑮᓇᐅᔭᑦ ᐊᑐᖅᑕᐅᒋᐊᖃᕐᒪᕆᓚᐅᕐᒪᑕ ᐊᒻᒪᑦᑕᐅᖅ ᑭᒡᓕᖃᖅᑎᑕᐅᓚᐅᖅᑐᑎᒃ ᑐᓂᐅᖅᑲᖅᑕᐅᓂᕆᔭᖏᑦ 
ᐊᑐᖅᑕᐅᓂᕆᔭᖏᓪᓗ.  
 
ᑕᒪᓐᓇ ᐱᔾᔪᑎᒋᓪᓗᒍ ᓇᓪᓕᐅᓂᖅᓯᐅᑎᓪᓗᒋᑦ ᑲᓇᑕᓕᒫᒥ ᐃᓪᓗᓂᑦ ᐅᓪᓗᖃᕐᓂᐅᓂᐊᖅᑐᒥᑦ. ᑲᑎᒪᔨᐅᖃᑎᒃᑲ 
ᐊᒻᒪᓗ ᒐᕙᒪᑐᖃᒃᑯᓐᓂ ᑐᒃᓯᕋᖃᑎᒋᔪᒪᔭᒃᑲ ᑕᒪᓐᓇ ᓄᑖᖑᖅᑎᑕᐅᒍᓐᓇᖁᓪᓗᒍ ᐊᖏᕈᑎᒋᔭᐅᓚᐅᖅᑐᖅ 
ᐃᓱᓕᓐᓂᐊᕐᒪᑦ ᒫᑦᓯ 31, 2007-ᖑᓕᕐᐸᑦ.  
 
ᐅᖃᖅᑏ, ᑕᒪᓐᓇ ᓄᑖᓐᖑᖅᑎᑕᐅᒋᐊᖃᖅᑐᑦ ᐱᕚᓪᓕᕈᑕᐅᓗᓂᓗ ᐅᑭᐅᑕᖅᑐᒥᐅᑕᐅᔪᑦ ᐊᖏᕋᖃᖏᑦᑐᑦ 
ᐃᑲᔪᖅᑕᐅᓂᖃᑦᑎᐊᕈᓐᓇᖁᓪᓗᒋᑦ ᑮᓇᐅᔭᑎᒍᑦ. ᑕᒪᒃᑯᐊ ᐃᑲᔪᖅᑎᐅᖃᑦᑕᖅᑐᑦ ᑎᒥᐅᔪᑦ 
ᐱᔨᑦᓯᕋᐅᑎᖃᑦᑎᐊᕈᓐᓇᖁᓪᓗᒋᑦ ᑮᓇᐅᔭᑎᒍᑦ ᓄᓇᓕᓐᓂᒥᐅᑕᐅᔪᓂᑦ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ. ᑲᑎᒪᔾᔪᑎᒃᓴᐃᑦ 2. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 116 - 2(3): ᑲᓇᑕᒥ ᐃᓪᓗᓕᕆᓂᕐᒧᑦ ᐅᓪᓗᖓ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᐅᓪᓗᒥ ᓂᑯᕕᑦᑐᖓ ᐅᖃᐅᓯᖃᕈᒪᓪᓗᖓ 
ᐱᒻᒪᕆᐅᓂᖓᓄᑦ ᐃᓪᓗᖃᕐᓂᖅ ᓄᓇᕗᒥ. 
 
ᓄᕕᕙ 22, 2006 ᐅᓪᓗᕆᔭᐅᒻᒪᑦ ᐃᒡᓗᑖᕆᐊᖃᖅᑐᓄᑦ ᑕᒪᓐᓇ ᐱᕚᓕᕈᑎᒋᓯᒪᔭᕐᐳᑦ. ᑕᒪᒃᑯᐊ 
ᐅᐱᒋᒋᐊᖃᖅᑕᕗᑦ 2006-ᖑᔪᒥ ᐃᒪᓐᓇ ᑮᓇᐅᔭ, ᐃᓛ ᐊᑭᓕᖅᑐᖅᑕᐅᑦᑎᐊᕈᓐᓇᖅᑐᓂᑦ ᐃᒡᓗᓂᑦ 
ᐱᒋᐊᖃᖅᑕᖏᑦ ᐅᕙᑦᑎᓐᓄᑦ ᐃᒡᓗᓕᕆᔨᒃᑯᓐᓄᑦ ᑕᓪᓕᒪᑦ ᑲᑎᖓᔪᑦ ᐱᔾᔪᑎᒋᓪᓗᒋᑦ.  
 
ᐅᖃᐅᓯᕆᔪᒪᔭᒃᑲ ᐃᓕᓴᕆᔪᒪᓪᓗᒋᓪᓗ ᑕᒪᒃᑯᐊ ᐃᒡᓗᓕᕆᔨᒃᑯᓐᓂ ᐃᖅᑲᓇᐃᔭᖅᑐᑦ ᐊᒻᒪᓗ ᓴᓇᖃᑕᐅᓚᐅᕐᒪᑕ. 
ᑕᒪᒃᑯᐊ ᕿᑎᕐᒥᐅᓂᑦ ᑕᐃᓐᓇ ᒪᐃᑯ ᓚᕉᓱ, ᒪᐃᑯ ᒐᓐᔨᐊ ᑖᒃᑯᐊ ᑎᑎᕋᐅᔭᖅᑏᑦ ᓴᓇᔭᐅᔪᒃᓴᐅᓂᐊᖅᑎᓪᓗᒋᑦ 
ᐊᕐᕕᐊᒦᖔᖅᓯᒪᔪᖅ ᑎᑎᕋᐅᔭᖅᑕᐅᓂᕆᔭᖏᓐᓄᑦ.  
 
ᑕᒪᒃᑯᐊ ᐃᒡᓗᒃᓴᐃᑦ ᐃᓕᑕᕆᔭᐅᒋᐊᖃᕐᐳᑦ ᑕᒪᒃᑯᐊ ᖃᐅᒻᒪᖅᖁᑎᓂᑦ ᐊᒻᒪᓗ ᐆᒪᖅᑯᑎᓂ 
ᐊᑐᓗᐊᖅᑕᐃᓕᒪᒋᐊᖃᕐᓂᖏᓄ ᐃᒡᓗᑖᕆᔭᐅᖃᑦᑕᔨᕐᑐᑦ ᐃᓕᖅᑯᓯᖏᓐᓂᓪᓗ ᐃᓄᐃᑦ.  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐃᒡᓗᓂᑦ ᐆᒪᖅᑯᑎᓂᑦ ᐊᑐᓗᐊᖅᑕᐃᑎᑦᑎᒐᓱᐊᓂᐊᕐᓕᕐᐳᑦ ᓴᓇᖃᑦᑕᕐᓗᑎ ᓄᑖᓂᑦ 
ᑕᒪᒃᑯᓂᖓ ᐃᒡᓗᒃᓴᕆᔭᐅᓂᐊᖅᑐᓂᑦ ᐅᑭᐅᒃᑯᑦ.  
 
ᑕᒪᒃᑯᐊ ᑕᓪᓕᒪᑦ ᑲᑎᒻᒪᔪᑦ ᐊᑭᑭᓐᓂᖅᓴᐅᒻᒪᑕ ᑕᒪᒃᑯᓂᖓ ᐊᑐᕐᓂᖅᓴᐅᖃᑦᑕᕐᒪᑕ ᓲᕐᓗ ᐃᑭᐊᒥᑕᕐᓂᑦ, 
ᐃᒡᓗᓕᕆᔨᕐᔪᐊᑯᓪᓗ ᐃᓇᖏᖅᓯᓯᒪᓕᕐᖢᑎ ᕿᔪᓐᓂᑦ ᐊᑐᖏᓂᖅᓴᐅᓐᓗᑎ ᐃᒡᓗᓕᐅᕈᑕᐅᖃᑦᑕᓂᐊᖅᑐᒥᑦ 
ᐃᑭᐊᒃᓴᖏᓐᓂᑦ.  
 
ᑖᒃᑯᐊ ᐃᒐᕕᖏᑦ ᓲᕐᓗ ᓂᕿᓕᐅᕐᕕᖏᑦ ᐃᒪᓐᓇ ᑲᑎᑎᑕᐅᓯᒪᓪᓗᑎ ᐊᑕᐅᓯᐅᓕᕐᑐᓂ ᑖᒃᑯᐊ ᐊᒡᒍᖅᓯᒪᖏᓪᖢᑎ 
ᐃᓄᐃᑦ ᑕᐃᒪᓐᓇ ᐃᓕᖅᑯᓯᖃᕋᔭᕐᓂᖏᑦ ᒪᓕᒃᑐᒋᑦ ᑖᒃᑯᐊ ᓯᕐᓗᐊᖃᑦᑎᐊᖅᑐᑎᓪᓗ ᐃᒪᓐᓇ 
ᐅᐊᓴᕐᕕᖃᑦᑎᐊᖅᑐᑎ ᓂᕐᕆᑎᓄᑦ ᐊᒻᒪᓗ ᓂᕿᓄᑦ ᐃᓄᐃᑦ ᓂᕿᖏᓐᓄ ᐊᒻᒪᓗ ᐹᖃᖅᖢᑎ ᐊᓯᐊᒍᑦ.  
 
ᐅᑉᐱᕈᓱᑉᐳᖓ ᐅᖃᖅᑏ, ᑕᒪᓐᓇ ᐃᒡᓗᓕᐅᕐᓂᖅ ᑕᒪᓐᓇ ᐊᑐᖅᑕᐅᑦᑎᐊᕐᓂᐊᕐᒪᑦ ᐅᑭᐅᑕᖅᑐᒥᐅᑕᐅᔪᓄᑦ. 725 
ᓄᑖᑦ ᓴᓇᔭᐅᓂᐊᖅᑐᑎ, ᑖᒃᑯᓇᖓᑦ ᑮᓇᐅᔭᓂᑦ ᐊᑐᕐᖢᑎ ᑕᓪᓕᒪᔪᓂᑦ ᑲᑎᖓᔪᓂᑦ. 
 
ᖁᕕᐊᓱᑦᑐᖓ ᑕᒪᓐᓇ ᓴᓇᔭᐅᓂᕆᓂᐊᖅᑕᖓ ᐃᓕᓐᓂᐊᕈᑕᐅᓯᓐᓈᓂᐊᕐᒪᑦ, ᓲᕐᓗ ᐃᒡᓗᓕᐅᕆᐅᖅᓴᓂᕐᒧᑦ 
ᑕᒪᒃᑯᐊᓗ ᐃᓂᒃᓴᖃᖏᓂᖅᓴᐅᔪᑦ ᐃᑲᔪᖅᑕᐅᕙᓪᓕᐊᔪᓐᓇᖁᓪᓗᒋᑦ ᓴᓇᒋᐅᖅᓴᖅᑎᑕᐅᖁᓪᓗᒋᓪᓗ.  
 
ᑕᒪᓐᓇ ᐱᒻᒪᕆᐅᔪᖅ ᐸᕐᓇᐅᑎᒋᓯᒪᔭᕐᐳᑦ ᑕᒪᒃᑯᐊ ᐃᓕᓐᓂᐊᕌᓂᑦᑎᑕᐅᓂᐊᕐᒪᑕ 35, 40-ᓘᓐᓃᑦ 
ᐃᒡᓗᓕᐅᕆᐅᓴᓂᕐᒧᑦ ᓴᓇᓂᐊᖅᑐᑦ. ᑕᒪᒃᑯᐊ ᓴᓇᔨᒋᔭᐅᓂᐊᖅᑐᑦ ᐃᓕᓐᓂᐊᓂᐊᖅᑐᑦ ᑕᐃᒪᓐᓇ ᓲᕐᓗ 
ᐋᖅᑭᒃᓱᐃᔨᐅᖃᑦᑕᓂᐊᕐᒪᑕ ᓄᑖᖑᖅᑎᕆᓂᕐᒥᑦ, ᐅᐊᔭᓕᕆᓂᕐᒥᓪᓗ ᐃᒡᓗᒋᔭᐅᔪᒥᑦ ᐋᖅᑭᒃᓱᐃᖃᑦᑕᕐᓗᑎ 
ᓄᓇᓕᓐᓂ. 
 
ᐅᖃᖅᑏ, ᑕᐃᒪ ᓂᕆᐅᑉᐳᖓ ᐊᕐᕌᒍᒋᓚᐅᖅᑕᑎᓐᓂ ᑕᒪᓐᓇ ᐱᕙᓪᓕᐊᑎᑕᐅᓂᖓᓄᑦ ᓴᓇᒋᐅᖅᓴᓂᖅ 
ᐃᒡᓗᓕᐅᖅᑐᒃᓴᓂᑦ ᐊᒻᒪᓗᑦᑕᐅᖅ ᐸᕐᓇᐅᑎᖃᕐᓂᖅ ᐃᒡᓗᒃᓴᕆᔭᐅᓂᐊᖅᑐᓂᑦ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐃᓕᖅᑯᓯᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 117 - 2(3): 2006ᒥ ᐊᐅᔭᒃᑯᑦ ᐃᓕᓐᓂᐊᖅᑏᑦ ᐃᖅᑲᓇᐃᔭᓚᐅᐱᓪᓚᖕᓂᖏᓐᓄᑦ 

ᐱᓕᕆᐊᖅ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓇᖏᕐᓯᔾᔪᑎᒋᔭᕋ ᐅᓐᓂᖅᓯᐅᕈᒪᓪᓗᖓ ᑖᒃᑯᓄᖓ 
ᒪᓕᒐᓕᐅᖅᑎᐅᖃᑎᓐᓄᑦ ᑕᒪᓐᓇ ᐊᐅᔭᒃᑯᑦ ᐃᓕᓐᓂᐊᖅᑐᓄᑦ ᐃᖅᑲᓇᐃᔭᓚᐅᐱᓐᓇᕐᓂᖅ ᑕᒪᓐᓇ 
ᐱᓕᕆᐊᖑᑦᑎᐊᖅᓂᖓᓂᑦ ᐱᓗᐊᖅᑐᒥᑦ ᑕᕝᕙᓂ 2006-ᒥᑦ ᓄᓇᕗᒻᒥ.  
 
ᑕᒫᓂ 207-ᐸᐅᓚᐅᖅᑐᓐ ᐃᓕᓴᖅᑐᓐ ᐃᖅᑲᓇᐃᔭᓚᐅᐱᓪᓚᓂᐊᖅᑎᓪᓗᒋᑦ ᓄᓇᐅᔪᓂ 12-ᖑᔪᓂ ᓄᓇᕘᒻᒥ 14-
ᖑᔪᓂ ᐊᕕᑦᑐᖅᓯᒪᔫᔪᓂ ᐱᓕᕆᕝᕕᖃᓚᐅᕐᒪᑕ. ᑖᒃᑯᐊ ᐃᖅᑲᓇᐃᔭᓚᐅᐱᓪᓚᒃᑐᓐ ᐃᓕᓴᖅᑑᑦ 170-ᖑᓚᐅᖅᑐᓐ  
ᐅᕝᕙᓘᓐᓃᑦ 82 ᐳᓴᓐᖓᓐ  

ᓄᓇᑖᖃᑕᐅᓯᒪᔪᓄᑦ ᐊᑎᖃᖃᑕᐅᓪᓗᑎᒃ ᐊᒻᒪᓗ 57-ᐸᒃᑲᓂᕐᓂᒃ ᐅᓄᖅᓯᒋᐊᖅᓯᒪᓚᐅᖅᐳᓐ ᑖᒃᑯᐊ. ᐊᐅᔭᖅ 
ᐃᖅᑲᓇᐃᔭᓚᐅᐱᓪᓚᒃᑐᓐ ᐃᓕᓐᓂᐊᕐᓇᐅᓂᖓᓂᒃ ᐊᕐᕌᓂᓂᓗ ᑕᒪᓐᓇ ᐱᔭᕇᖅᑎᐊᖅᑐᐊᓘᒻᒪᓐ 
ᓇᓗᓇᕈᓐᓃᖅᓯᒪᕗᖅ.  
 
ᑕᒪᑐᒪᓂ ᐊᕐᕌᒍᒋᔭᑦᑎᓐᓂᒃ ᐊᓂᒍᓵᖅᑐᒥ ᓱᓕ ᑕᒪᓐᓇ ᐊᐅᔭᒃᑯᑦ ᐃᓕᓐᓂᐊᕐᓚᐅᐱᓪᓚᑎᑦᑎᖃᑦᑕᕐᓂᖅ 
ᐱᔪᒪᔭᐅᔪᒻᒪᕆᐅᖃᑦᑕᕐᒪᓐ. ᐊᒥᓱᒻᒪᕆᐅᓚᐅᕐᒪᑕᐃᓛᒃ ᐆᑦᑐᕈᒪᔪᓐ ᐃᓕᓐᓂᐊᕐᓇᖏᓚᐅᐱᓪᓚᓐᓂᖓᓂᒃ 
ᐃᖅᑲᓇᐃᔭᓚᐅᐱᓪᓚᒍᒪᔪᓐ ᐊᒻᒪᓗ ᐅᓄᕐᓂᖅᓴᐅᓚᐅᕐᒪᑕ ᑖᒃᑯᐊ ᒥᓂᔅᑕᐅᓯᒪᔪᓐ ᐃᖅᑲᓇᐃᔮᒃᓴᓂ.  
 
ᑕᒪᓐᓇ ᐊᐅᔭᖅ ᐱᓕᕆᐊᖑᓚᐅᖅᑐᖅ ᓱᓕ ᑕᒪᑐᒥᖓ ᐱᓕᕆᕙᓪᓕᐊᑎᐊᕐᓂᐊᖅᑐᓐ ᐋᖅᑭᐸᓪᓕᐊᖏᓐᓇᑐᕐᓗᒍ 
ᐊᕐᕌᒍᑦ ᐱᖓᓱᓂᒃ ᑕᐃᒃᓱᒪᓐᖓᓂᒃ ᐱᒋᐊᓚᐅᖅᓯᒪᒻᒪᓐ. ᑕᒪᒃᑯᐊᓗ ᐊᓯᔾᔨᐸᓪᓕᐊᔪᓂᓛᑦ 
ᐊᔪᓐᓇᕈᓐᓃᐹᓪᓕᖅᑐᑎᓪᓗ ᓇᓗᓇᕈᓐᐹᓪᓕᕐᒪᑕ ᐊᒻᒪᓗ ᖃᓄᖅ ᐃᓚᐅᑦᑎᐊᕈᓐᓇᕐᒪᖔᑕ ᑕᒪᒃᑯᐊ ᓄᓇᕗᒻᒥ 
ᐃᓕᓐᓂᐊᖅᑐᑦ ᐃᓱᒪᒋᓇᓱᐊᕋᑦᑎᒍᑦ. ᑖᓐᓇᓗ ᐊᑐᐃᓐᓇᕋᓱᐊᖅᑐᑎᒍ, ᐃᓱᒪᒌᓐᓇᕋᓱᐊᕋᑦᑎᒍ ᓲᖅᑲᐃᒪ 
ᓇᓗᓇᐃᖅᑕᐅᓯᒪᔪᖅ ᐃᓛᑰᖓᔪᖅ 23-ᒥ ᓄᓇᑖᕈᑎᓂ ᐊᒻᒪᓗ ᑖᓐᓇ ᐊᑐᐊᒐᕆᔭᕗᑦ ᑭᒃᑯᑦ 
ᓯᕗᒡᒍᔾᔭᐅᔭᕆᐊᖃᒻᒪᖔᑕ ᐃᖅᑲᓇᐃᔭᖅᑎᑖᕋᓱᐊᕐᓂᑎᓐᓂᒃ. 
 
ᐅᖃᖅᑎᑦᑎᔩ, ᑕᒪᒃᑯᓂᖓ ᑭᓇᑐᐃᓐᓇᖅ ᐅᓐᓂᓗᒃᓴᒍᒪᒍᓂ ᐅᕝᕙᓘᓐᓃᑦ ᐱᔭᐅᖏᑦᑐᒥᓂᐅᒍᓂ 
ᐅᓐᓂᓗᒃᓴᕈᓐᓇᐅᑎᒥᒃ ᓇᓗᓇᐃᖅᓯᓯᒪᒐᓗᐊᕐᕋᑦᑕ ᑭᓯᐊᓂ ᑕᐃᒪᓐᓇᐃᓕᖓᒐᓗᐊᖅᑎᓪᓗᒍ ᐊᑕᐅᓯᕐᒥᓘᓐᓃᑦ 
ᐅᓐᓂᓗᒃᓴᖅᕕᐅᓚᐅᖏᓚᒍᑦ ᑕᒪᑐᒪᓂ ᐊᐅᔭᐅᓵᖅᑐᒥ. ᑕᒪᓐᓇ ᐱᓕᕆᑦᑎᐊᑐᒻᒪᕆᐅᒻᒪᑦ ᐊᒻᒪᓗ 
ᑲᑐᔾᔨᖃᑎᒌᑦᑎᐊᖅᑐᐊᓘᒻᒪᑕ ᑕᒪᒃᑯᐊ ᐊᕕᑦᑐᖅᓯᒪᔫᔪᑦ ᑕᒪᒃᑯᓂᖓ ᐃᓕᓐᓂᐊᖅᑎᓂᒃ 
ᓄᖅᑲᖓᓚᐅᐱᓪᓚᓐᓂᖏᓐᓂ, ᐃᖅᑲᓇᐃᔮᖅᑖᕈᓐᓇᖁᓪᓗᒋᑦ ᑖᒃᑯᓇᓂ ᒐᕙᒪᒃᑰᔪᓂ ᐊᒻᒪᓗ ᑕᒪᒃᑯᐊ ᓲᕐᓗ 
ᓴᐱᓕᕈᑎᔅᓴᐃᓪᓗ, ᐊᔪᓐᓇᕈᑎᔅᓴᐃᓪᓗ ᐱᑕᖃᖏᓂᖅᓴᐅᒻᒪᕆᑦᑐᑎᒃ ᑕᒪᑐᒪᓂ. ᑕᒪᓐᓇ ᐱᕙᓪᓕᐊᑎᐊᖅᑐᐊᓘᒻᒪᓐ 
ᓄᓇᕘᒻᒥᐅᑦ ᓯᕗᓂᒃᓴᕆᓂᐊᖅᑕᖏᓐᓂᒃ ᑖᒃᑯᐊ ᓯᕗᓕᖅᑎᔅᓴᓐᖑᕈᒫᖅᑐᓐ ᑕᒪᑐᒧᖓ ᓇᓗᓇᓐᖏᒻᒪᓐ 
ᐃᑲᔫᑎᖃᑦᓯᐊᕋᓱᐊᖅᑯᒍᓪᓗ ᐃᖅᑲᓇᐃᔭᕐᓂᕐᒧᓐ, ᐱᓕᒻᒪᓴᖅᐸᒌᕋᓱᐊᖅᑎᓪᓗᒋᑦ ᑕᕝᕙ ᓄᓇᕗᑦ ᒐᕙᒪᒃᑯᖏᓐᓂ.  
 
ᐱᔭᒃᓴᐅᑎᓪᓗᒋᑦ ᐃᖅᑲᓇᐃᔮᒃᓴᐃᑦ ᐊᑦᔨᒌᖏᕈᓘᔭᖅᑐᐊᓗᐃᓐ ᓂᕈᐊᖅᕕᐅᔪᓐᓇᓂᐊᖅᑎᓪᓗᒋᑦ ᑕᒫᓂ 
ᓄᓇᓕᑦᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑖᓐᓇ ᐱᓕᕆᐊᖃᒃᑲᓂᕐᒥᒻᒪᓐ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐅᖃᐅᑎᒋᖅᑲᐅᖏᓐᓇᒃᑯᑦ. ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᑲᑎᒪᔾᔪᑎᒃᓴᑎᓐᓄᑦ. ᑲᑎᒪᔾᔪᑎᔅᓴᑦᑕ ᐱᖓᔪᐊᑦ. 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 287 - 2(3): ᓂᕿᓂᒃ ᑎᑎᖅᑲᑎᒍᑦ ᑎᑭᓴᐃᖃᑦᑕᕐᓂᕐᒧᑦ ᐋᖅᑭᒋᐊᖅᑕᐅᓂᖓ 

ᕿᑭᖅᑖᓗᖕᒥ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ ᐊᒻᒪ ᑕᕝᕙᐅᕗᑏᖅᐸᒃᑲ ᑭᒡᒐᑐᖅᑕᓐᓃᑦᑐᑦ ᑕᐃᒃᑯᐊ.  
 
ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᖃᑦᑐᖓ ᑕᒪᑐᒥᖓ ᖃᐅᔨᑎᑦᑎᕚᓪᓕᕆᐊᕈᒪᓪᓗ ᑕᒪᓐᓇ 
ᐋᖅᑭᔭᕆᐊᖃᕐᓂᖓᑕ ᒥᒃᓵᓄᑦ ᑎᑎᖅᑲᑎᒍᑦ ᓂᕿᓂᒃ ᑎᑭᓴᐃᖃᑦᑕᕐᓂᖅ ᕿᑭᖅᑖᓘᑉ ᑕᒫᓂ ᒥᒃᓵᓂ. 
ᐅᖃᖅᑎᑦᑎᔩ, ᑕᐃᒪ ᑐᓴᒐᒃᓴᓂᒃ ᑐᓴᖅᑎᑕᐅᓚᐅᕐᕋᑦᑕ ᐊᓯᔾᔨᖅᑕᐅᔪᒪᓂᖓᓂᒃ ᑕᒪᓐᓇ ᐱᔨᑦᑎᕋᕈᑕᐅᔪᖅ 
ᑎᑎᖅᑲᑎᒍᑦ ᓂᕿᓂᖅ ᑎᑭᓴᐃᖃᑦᑕᕐᓂᖅ ᑭᕙᓪᓕᐅᑉ ᑕᐅᕙᓂ ᑭᕙᓪᓕᕐᒥ. ᐊᒻᒪᓗ ᑕᒪᓐᓇ ᐅᖃᖅᑎᑦᑎᔩ, 
ᑐᓴᕈᒥᓇᖅᑐᔅᓴᐅᔪᖅ ᑕᐅᕙᒃᑯᓄᖓ ᑭᕙᓪᓕᕐᒥᐅᓄᑦ.  
 
(ᑐᓵᔨᒃᑯᑦ)ᐅᖃᖅᑏ, ᑕᐃᒃᑯᐊ ᖁᑦᑎᑦᑐᒥᐅᑕᐅᔪᓐ ᓲᕐᓗ ᐊᑭᓕᖅᑐᐃᔪᒻᒪᕆᐊᓘᖃᑦᑕᕐᒪᑕ ᐊᑭᑐᔪᒻᒪᕆᐅᔪᓂᒃ ᐃᒪᓐᓇ 
ᑎᑎᖅᑲᑎᒍᑦ ᑎᑭᓴᐃᓂᖅ ᓂᕿᓂᒃ ᑕᐃᒪᓐᓇ ᐊᑭᑭᓐᓂᖅᓴᐅᖃᑦᑕᕋᔭᕐᒪᓐ ᐅᕙᑦᑎᓐᓄᑦ ᑕᑉᐹᓂᒥᐅᑕᐅᔪᓄᑦ.  

ᑕᒪᓐᓇ ᑎᑎᖅᑲᑎᒍᑦ ᑎᑭᓴᐃᖃᑦᑕᕐᓂᖅ ᓂᕿᓂᒃ ᑕᒪᓐᓇ ᐱᐅᔪᒻᒪᕆᐅᕗᖅ ᑭᓯᐊᓂ ᐱᒋᐊᕈᑎᖃᓪᓚᕆᒋᐊᖃᑉᐳᒍᑦ 
ᖃᓄᖅ ᐱᒃᑲᓐᓂᕈᓐᓇᕋᔭᕐᒪᖔᑕ ᐱᔨᑦᓯᕋᖅᑲᓐᓂᕈᓐᓇᕋᔭᕐᒪᖔᑕᓗ ᓄᓇᑦᑎᓐᓂᒥᐅᓂᒃ. ᑕᒪᒃᑯᐊ ᓂᕿᑦᑎᐊᕙᓐᓂ 
ᓂᕿᑖᕆᐊᖃᑦᑐᓐ ᑕᐃᒪᓐᓇ ᓲᕐᓗ ᐊᐅᔅᓴᕋᐃᑦᑐᓂᒃ ᑮᓇᐅᔭᖅᑖᕈᑎᓂᒃ ᐱᖃᖃᑦᑕᖏᒻᒪᑕ ᑕᐃᒫᒃ ᑎᑭᓴᐃᓂᐊᕐᓗᓂ 
ᓂᕿᓂᒃ ᑕᐃᒪᓐᓇ ᑲᒻᐸᓂᓄᑦ, ᑕᐃᒪᓐᓇᐃᑦᑐᖃᕆᐊᖃᕐᓇᓲᖑᒻᒪᑦ. ᐃᒪᓐᓇ ᐃᓱᐃᓪᓕᐅᕈᑎᖃᖅᑐᑎᓪᓗ ᓂᕿᓂᒃ 
ᑎᑭᓴᐃᓂᐊᕐᓗᑎᒃ ᑖᒃᑯᐊ ᑮᓇᐅᔭᔅᓴᓐᖑᐊᑦ ᐱᑕᖃᓐᖏᑎᓪᓗᒋᑦ ᓱᓕ ᓄᓇᔅᓯᓐᓂᑦ ᒫᓐᓇᓵᖑᓚᐅᖅᑐᖅ 
ᖃᐅᓱᐃᑦᑐᒥᑦ ᑕᐃᒪᐃᑦᑐᖃᓚᐅᕐᒪᑦ.  
 
ᐃᒪᓐᓇ ᐃᓱᒪᔅᓴᖅᓯᐅᕈᑎᒋᔭᐅᓯᒪᔫᒐᓗᐊᖅ ᓄᓇᑦᑎᓐᓂᒥᐅᓄᑦ ᑖᒃᑯᐊ ᓄᓇᓕᓐᓂ ᒐᕙᒪᒋᔭᐅᔪᑦ, ᒐᕙᒪᐅᔪᑦ 
ᓄᓇᕗᒻᒥ ᐃᑲᔪᖃᑦᑕᖅᑲᑕᓕᑭᐊᖅ, ᓂᕿᓂᒃ ᑎᑭᓴᐃᔪᖃᖅᑎᓪᓗᒍ ᐃᑲᔪᖃᑦᑕᕐᓗᑎᒃ ᓲᕐᓗ ᑎᑭᓴᐃᓕᕌᖓᑕ. 
 
ᐅᖃᖅᑏ, ᑕᐃᒪ ᐅᖃᖅᑲᐅᒐᒪ ᐃᑉᐸᔅᓴᖅ ᐱᒋᐊᖅᑎᑦᑎᔾᔪᑎᒋᓚᐅᖅᑕᕐᓂᑦ ᑕᒪᓐᓇ ᖃᖓᑕᔫᖃᖃᑦᑕᕐᓂᖅ 
ᐅᖓᓯᑦᑐᒥᐅᑕᐅᔪᓄᑦ ᐃᓱᐃᓪᓕᐅᕈᑕᐅᖃᑦᑕᕐᒪᑦ ᑕᐃᒪᓐᓇ ᑎᑭᓴᐃᒍᒪᒐᓗᐊᖅᑐᑎᓪᓗ ᓂᕿᓂᒃ ᑎᑎᖅᑲᑎᒍᑦ. 
 
ᑕᐃᒪ ᐅᖃᖅᑏ, ᐱᐊᓂᒍᒪᒐᓗᐊᕋᒪ ᐅᖃᐅᓯᕆᔭᕋᓂᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᐱᔭᕇᕈᓐᓇᕈᒪᓪᓗᓂ ᐅᖃᐅᓯᔅᓴᒥᓂᑦ. ᐋᒡᒑᖅᑐᖃᕐᒪᖔᑦ. 
ᐋᒡᒑᖅᑐᖃᓐᖏᒻᒪᑦ, ᑲᔪᓯᒋᐊᕈᓐᓇᖅᑐᑎᑦ. ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ ᑲᔪᓯᑎᑦᑎᔪᓐᓇᕐᒪᑕ 
ᐅᕙᓐᓂᒃ.  
 
(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᓄᓇᓕᓐᓂ ᒐᕙᒪᓕᕆᔨᒃᑯᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ, ᐃᓄᓕᕆᔨᒃᑯᓪᓗ, 
ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᖃᑎᒌᓪᓗᑎᒃ ᐃᓱᒪᔅᓴᖅᓯᐅᕈᑎᖃᕆᐊᖃᖅᐳᑦ ᑕᒪᑐᒥᖓ. ᐅᕙᒍᓗᑦᑖᖅ 
ᐱᓕᕆᖃᑎᒌᑦᑎᐊᕆᐊᖃᕐᓂᐊᕋᑦᑕ ᑭᒡᒐᖅᑐᖅᑕᑦᑎᓐᓂᑦ ᑕᐃᒪᓐᓇ ᐃᑲᔪᖃᑦᑕᕐᓗᑕ ᑎᑭᓴᐃᒍᓐᓇᕐᓂᖏᓐᓄᑦ 
ᓂᕿᓂᒃ ᑎᑎᖅᑲᑎᒍᑦ.  
 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᒪᓕᒐᓕᐅᖅᑎ ᓇᓄᓕᒻᒧᑦ, ᒥᔅᑕ 
ᓇᑦᑎᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 288 - 2(3): ᓴᓪᓕᕐᒥ ᐊᖅᓴᖃᑕᐅᕙᑦᑐᑦ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐃᑉᐸᔅᓴᖅ ᓇᖏᖅᑎᓪᓗᑎᑦ ᐅᖃᓚᐅᕋᒪ ᑕᐃᒃᑯᓄᖓ 
ᐊᖅᓴᖅᑎᕋᓛᓄᑦ ᐅᐱᒋᓚᐅᖅᑐᒋᑦ, ᑭᓯᐊᓂ ᒪᒥᐊᓪᓚᕆᑦᑐᖓ ᒪᕐᕉᓐᓂᒃ ᖃᐅᔨᓚᐅᕐᓂᖏᓐᓇᒪ ᐋᖅᑭᑦᑎᐊᕈᒪᓪᓗᒍ 
ᓇᖏᖅᓯᔾᔪᑎᒋᕙᕋ ᐅᓪᓗᒥ, ᐅᖃᖅᑏ.  
 
ᑕᐃᒃᑯᐊ ᐊᖅᓴᖅᑎᕋᓛᖑᓚᐅᖅᑐᑦ ᓵᓚᔅᓴᐃᓐᓇᖅᑐᐊᓘᓚᐅᖅᑐᑦ ᐊᕐᕌᓂ - ᖃᐅᔨᒋᐊᑦᑎᐊᕐᓂᐊᕋᑦᑎᒍ ᑕᐃᒃᑯᐊ. 
ᓴᓪᓕᕐᒥᐅᑕᑯᓗᐃᑦ, ᓯᕗᓪᓕᖅᐹᖅ ᐋᔅᓕ ᐃᑦᑐᖅ, ᕈᐃᓚ  

ᐊᒥᑦᓈᖅ, ᑲᐃᓕ ᖃᓗᔾᔭᖅ, ᓵᓂ ᓇᑯᓛᖅ, ᐅᐃᑦᓂ ᐳᓪᓚᑦ, ᓵᓂ ᓄᐊᒪᓐ, ᓴᐅᒪᓐ ᐊᖑᑎᐊᓗᒃ. ᑖᒃᑯᐊ ᓵᓂᓗ 
ᓴᐅᒪᓐᓗ ᑕᐃᓚᐅᓐᖏᓇᒃᑭᒃ ᐅᒡᒍᐊᖅᐳᖓ, ᐊᒻᒪ ᐅᓕᕕᐊ ᓇᑦᑎᖅ ᐊᒻᒪᓗ ᐹᓪ ᐅᑲᓕᖅ, ᐋᒡᒐᐃᓛᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ. ᒪᓕᒐᓕᐅᖅᑎ ᓇᑦᑎᓕᒻᒧᑦ, ᒥᔅ ᐊᒡᓘᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 289 - 2(3): ᐅᐱᒍᓲᑎᖃᕐᓂᖅ ᐃᓪᓗᖓᓂᑦ ᒪᕐᕈᓕᐊᓂᒃ 

ᕿᑐᕐᖓᖅᑖᕐᓂᖓᓂᑦ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐅᐱᒍᓱᒍᒪᔪᖓ ᑭᒻᒥᑦ ᐃᓪᓗᑯᓗᒐ 
ᐊᐃᑉᐸᕇᒃ, ᑕᐃᒃᑯᐊ ᐅᓪᓗᒥ ᖁᓛᓄᐊᖅᑎᓪᓗᒍ ᒪᕐᕈᓕᐊᖅᑖᖅᑲᐅᒻᒪᑕ ᐊᕐᓇᕐᓗ ᐊᖑᑎᑯᓗᓪᓗ, 14 ᐸᐅᓐᓂᒃ 
ᑲᑎᑦᑐᒋᒃ ᒫᒃᔅ-ᑯᒃ ᓯᑕᓚᒃᑯᒃ. ᑖᒃᑯᐊ ᐃᓪᓗᑯᓗᒃᑲ ᐅᐃᒌᒃ ᐃᓚᒌᓪᓗ ᖁᔭᓐᓇᒦᕈᒪᔭᒃᑲ ᐅᐱᒋᔪᒪᓪᓗᒋᓪᓗ 
ᒪᕐᕈᓕᐊᖅᑖᖅᑲᐅᒻᒪᑕ.  
 
ᐊᒻᒪᓗᑦᑕᐅᖅ ᖁᔭᓐᓇᒦᕈᒪᓪᓗᖓ ᐅᖃᖅᑏ ᐱᓕᕆᐊᖃᖅᓯᒪᒻᒪᑦ ᑕᐃᒃᑯᐊ ᑕᓚᕖᓴᒃᑯᑦ ᑕᑯᔅᓴᐅᖃᑦᑕᕐᓂᕐᒥᑦ ᒫᓐᓇ 
25-ᖑᔪᑦ ᓄᓇᓖᑦ ᑕᑯᒃᑲᓐᓂᕈᓐᓇᖅᓯᒻᒪᑕ ᑕᓚᕖᓴᒃᑯᑦ ᑲᑎᒪᕐᔪᐊᖅᑎᓪᓗᑕ. ᖁᔭᓐᓇᒦᕈᒪᓪᓗᑎᒍᓗ 
ᑭᒡᒐᖅᑐᐃᓪᓗᖓ ᐅᖅᓱᖅᑑᕐᒥᐅᓂᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᐊᒻᒪᑦᑕᐅᖅ ᐅᐱᒋᕙᕗᑦ ᕿᑐᕐᖓᑖᑐᑯᓘᒃ. ᒫᓐᓇ, ᖁᕐᓗᖅᑑᕐᒧᑦ 
ᒪᓕᒐᓕᐅᖅᑎ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᓐᓂᑦ, ᒥᔅᑕ ᐃᕝᔭᕈᑕᐃᓚᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 290 - 2(3): ᖁᕐᓗᖅᑑᒥᐅᑦ ᐃᓱᒫᓘᑎᒋᔭᖏᑦ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᓂᑯᕕᑉᐳᖓ ᐃᒡᓗᕐᔪᐊᕐᒥ ᐃᓱᒫᓘᑕᐅᔪᑦ 
ᐅᖃᐅᓯᕆᔪᒪᓪᓗᒋᑦ. ᒫᓐᓇᕋᑖᖑᓚᐅᖅᑐᖅ ᖁᕐᓗᖅᑑᕐᒥ ᑲᑎᒪᑎᑦᑎᓚᐅᕋᒪ. ᐅᖃᖅᑎᑦᑎᔩ, ᓂᕈᐊᖅᑕᐅᕕᓯᒋᒪᔭᒃᑲ 
ᖁᕐᓗᖅᑐᕐᒥ ᓴᖅᑭᖅᑎᓚᐅᕐᒪᑕ ᐅᓄᑲᓪᓚᑦᑐᓂᒃ ᐱᔾᔪᑎᐅᔪᓂᑦ ᐃᓱᒫᓘᑎᖏᓐᓂᑦ ᐅᕙᓐᓄᑦ. ᐅᖃᐅᓯᕆᓂᐊᖅᐸᒃᑲ, 
ᖁᕐᓗᖅᑐᕐᒥ ᐃᓕᓐᓂᐊᕐᕕᐊᓗᒃ ᑖᓐᓇ ᓄᑖᕈᖅᑕᐅᒋᐊᖃᕐᒪᑦ.  
 
ᐅᑉᐱᕈᓱᑦᑐᖓ ᐃᓕᓐᓂᐊᕐᕕᑉᐳᑦ ᑕᒪᒃᑯᐊ ᐱᐅᓂᖅᐹᖑᔭᕆᐊᖃᕋᓗᐊᕐᒪᑕ ᐃᓕᓐᓂᐊᖅᑎᕗᑦ ᐃᓕᓴᐃᔨᕗᓪᓗ 
ᖃᓄᐃᓐᖏᑦᑎᐊᖅᑐᒦᖁᓪᓗᒋᑦ. ᐊᒻᒪᓗᒃᑕᐅᖅ ᐅᖃᖅᑏ, ᖁᕕᐊᓱᒃᑐᖓ ᒥᓂᔅᑕ ᐅᖃᖅᑲᐅᒻᒪᓐ ᓄᕕᐱᕆ 12-ᒥ 
ᑲᓇᑕᓕᒫᒥ ᐃᓪᓗᓕᕆᔨᒃᑯᑦ ᐅᓪᓗᖁᑎᒋᓂᐊᕐᒪᒍ.  
 
ᓱᓕ ᐃᓪᓗᑭᔅᓴᕐᓂᖅ ᑖᓐᓇ ᐃᓱᒫᓘᑎᒋᔭᐅᕗᖅ ᖁᓪᓗᖅᑑᕐᒥᐅᓄᑦ. ᒪᓕᒐᓕᐅᖅᑎᐅᓪᓗᖓ 
ᐃᑲᔪᖅᑐᐃᑦᑎᐊᖃᑦᑕᖅᓯᒪᔪᖓ ᑕᒪᑐᒥᖓ ᐋᖅᑭᒋᐊᕈᑕᐅᓂᐊᖅᑐᓂᒃ. ᖁᕕᐊᓱᒃᑐᖓ ᖁᓪᓗᖅᑐᖅ ᑖᒃᑯᐊ 
ᑐᓂᔭᐅᓂᐊᕐᓕᕐᒪᑕᒎᖅ 34-ᓂᑦ ᓄᑖᓂᒃ ᐃᓪᓗᒃᓴᓂᒃ ᐊᕐᕌᒍ, ᐱᖓᓱᑦ ᐊᕐᕌᒍᑦ.  
 
ᑖᒃᑯᐊ ᖁᓪᓗᖅᑑᒥᐅᑦ ᐊᕐᓇᐃᓪᓗ ᕿᒫᕕᒋᓯᒪᔭᖓ, ᖁᓪᓗᖅᑑᕐᒥᐅᑦ ᑖᒃᑯᐊ ᐊᕐᓇᐃᑦ ᕿᒫᕕᖓᓂᒃ 
ᓴᖅᑭᑦᑎᓂᐊᕐᓕᕐᒪᑕ ᑖᓐᓇ ᒥᓂᔅᑕᒧᑦ ᓴᖅᑭᑦᑎᓚᐅᕐᒥᒐᒃᑯ ᑲᑎᒪᔾᔪᐊᑎᓪᓗᑕ. 
 
ᓄᓇᓖᑦ ᐃᓱᒫᓘᑎᖃᒻᒪᑕ ᑕᖅᑲᒃᑯᐊ ᐊᑦᑕᓇᖅᑕᐃᖅᑕᐅᓯᒪᔭᕆᐊᖃᕐᓂᖏᓐᓄᑦ ᐃᓚᕗᑦ ᐊᖑᑎᑦ ᑎᒍᔭᐅᓯᒪᕕᖓ 
ᐱᑦᔪᑎᒋᓪᓗᒍ. ᑖᓐᓇ ᒥᓂᔅᑕᒧᑦ ᐅᖃᐅᓯᕆᓚᐅᖅᑕᕋ ᐃᖅᑲᓇᐃᔭᖅᑎᖏᓐᓄᓪᓗ ᑖᓐᓇᓗ ᓄᖅᑲᐅᑎᒋᔾᔮᖏᑕᕋ. 
 
ᐅᖃᖅᑏ, ᓄᓇᓕᒃ ᑕᑯᔪᒪᔫᒐᓗᐊᖅ ᓇᓗᓇᐃᖅᓯᒪᑦᑎᐊᖅᑐᒥᒃ ᐊᖏᕈᑎᒋᓯᒪᔭᖏᓐᓂᒃ ᓄᓇᕘᑦ ᒐᕙᒪᒃᑯᖏᓐᓂᑦ  

ᓯᕗᒧᐊᑦᑕᐅᖁᓪᓗᒍ ᑭᓐᖓᐅᒻᒥ ᑐᓚᒃᑕᕕᒃᓴᖅ ᐊᖅᑯᓯᐊᖅᓴᕐᓗ. ᑖᓐᓇᓗ ᐃᖅᑲᓇᐃᔭᖃᑎᒌᖏᓐᓇᓂᐊᖅᑕᒃᑲ 
ᕿᑎᕐᒥᐅᓂ ᐱᓕᕆᔨᐅᔪᑦ ᑕᒪᑐᒥᖓ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ 
ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 291 - 2(3): ᐱᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᒃ ᑲᖏᖅᑐᒑᐱᒻᒥ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᖁᔭᓐᓇᒦᕈᒪᒐᒪ ᑖᒃᑯᓄᖓ ᐊᐅᔭᖅ ᓄᓇᑦᑎᓐᓂ ᑐᓴᖅᑎᑦᑎᓚᐅᖅᑐᓂᒃ 
ᐱᖅᑯᓯᓕᕆᓂᕐᒧ ᓄᓇᑦᑎᓅᖅᓯᒋᐊᕐᓂᐊᖅᑐᑎᒃ ᑐᓴᖅᑎᑕᐅᓚᐅᕐᕋᑦᑕ. ᑕᐃᒃᑯᐊᓗ ᖃᐅᔨᓴᓚᐅᖅᑐᑦ 
ᐳᓚᕋᓚᐅᖅᑐᓂᓛᑦ ᑕᒪᒃᑯᓂᖓ ᐱᓇᓱᒃᓯᒪᔪᓂᒃ ᖁᔭᓐᓇᒦᒻᒪᕆᑦᑐᒋᑦ. ᑕᐃᓐᓇ ᑲᖏᖅᑐᒑᐱᒃ 
ᐊᑎᓕᐅᖅᑕᐅᖃᓯᐅᔾᔭᐅᓯᒪᓚᐅᕐᒪᓐ.  
 
ᐊᒻᒪᑦᑕᐅᖅ ᑖᒃᑯᐊ ᓄᓇᑦᑎᓐᓅᕋᓱᓚᐅᖅᑑᒐᓗᐊᓐ ᓄᓇᑦᑎᓐᓅᕈᓐᓇᓚᐅᖏᒻᒪᑕ ᒪᒥᐊᓇᐅᒐᓗᐊᖅ, ᓯᕗᓕᖅᑎ, 
ᐊᒻᒪᓗ ᒥᓂᔅᑕ ᑕᐹᖅᔪᒃ, ᐊᒻᒪᓗᒃᑕᐅᖅ ᐊᓯᖏᓐ. ᑖᓐᓇ ᑐᓴᖅᓯᒪᓕᖅᑐᑎᒍ ᓄᓇᑦᑎᓐᓄᑦ ᐃᓕᓐᓂᐊᕐᕕᒃᓴᖅ 
ᐱᖅᑯᓯᓕᕆᕕᒃ. ᑖᒃᑯᓄᖓ ᓄᓇᓕᓐᓄᑦ ᒪᑭᑉᐹᓕᐅᑎᐅᓯᒪᒻᒥᒻᒪᓐ ᖁᕕᐊᒋᔭᐅᓪᓗᓂ, ᖁᔭᒋᔭᐅᓪᓗᓂ.  
 
ᐊᒻᒪᑦᑕᐅᖅ ᐃᖅᑲᓇᐃᔮᒃᓴᓂᒃ ᓄᓇᑦᑎᓅᖅᑐᖃᒃᑲᓐᓂᓛᕐᓂᖓᓂᒃ ᖁᔭᓕᓪᓗᑎᒃ. ᑖᓐᓇ ᖁᔭᓐᓇᒦᕈᑎᒋᒻᒪᕆᒃᑲᒃᑯ 
ᐊᒻᒪᑦᑕᐅᖅ ᓄᓇᕗᑦ ᖁᔭᓐᓇᒦᕈᑎᔭᕋ ᑖᒃᑯᓂᖓ ᓂᕈᐊᖅᓯᒪᓕᖅᑐᓂᒃ ᑲᖏᖅᑐᒑᐱᒻᒦᓛᕐᓂᖓᓂᒃ ᐱᖅᑯᓯᓕᕆᕕᒃ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᒃᑑᑎᐊᕐᒧᓐ ᒪᓕᒐᓕᐅᖅᑎ, ᒥᔅᑕ. 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 292 - 2(3): 30ᓄᑦ ᐊᕐᕌᒍᓄᑦ ᓇᓪᓕᐅᓐᓂᖅᓯᐅᕈᑎᖃᕐᓂᖅ ᕿᑎᕐᒥᐅᑦ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓂᑯᕕᑉᐳᖓ ᐅᓪᓗᒥ ᑐᓴᖅᑎᑦᑎᔪᒪᓪᓗᖓ ᒪᓕᒐᓕᐅᖅᕕᒻᒥ 
ᖁᕕᐊᓱᒍᑎᖃᒻᒪᑕ ᕿᑎᕐᒥᐅᓐ ᑖᒃᑯᐊ 30-ᖏᓐᓂ ᐅᑭᐅᓂᒃ ᐃᓄᐃᑦ ᑲᑐᔾᔨᖃᑎᒌᖏᑦ ᕿᑎᕐᒥᐅᓂ 
ᐅᑭᐅᖅᑖᕐᓂᐊᕐᓕᕐᒪᑕ.  
 
ᐊᕐᕌᒍᐃᑦ 30 ᐊᓂᒍᖅᓯᒪᓕᖅᑐᑦ ᕿᑎᕐᒥᐅᓐ ᐃᓄᐃᑦ ᑲᑐᔾᔨᖃᑎ `ᒌᖏᑦ ᓴᖅᑭᑕᐅᓚᐅᖅᓯᒪᔪᓐ ᑭᒡᒐᖅᑐᐃᖁᓪᓗᒋᑦ 
ᓂᕈᐊᖅᑕᐅᓯᒪᔪᓂᒃ, ᐃᓅᓯᓕᕆᓂᕐᒥᒃ, ᐃᓕᖅᑯᓯᓕᕆᓂᕐᒥᓪᓗ ᐃᑉᐱᒍᓱᒃᑐᓐ ᕿᑎᕐᒥᐅᓐ. ᑕᒪᓐᓇ 
ᐊᒃᓱᕈᓐᓇᖅᑑᑎᒋᓂᖅᐹᖑᓚᐅᖅᑐᖅ ᑲᑐᔾᔨᖃᑎᒌᓄᑦ 17-ᓄᑦ ᐊᕐᕌᒍᓄᑦ ᓄᓇᑖᕋᓱᐊᑎᑐᑎᒃ 
ᐊᖏᖃᑎᒌᒐᓱᐊᖃᑎᖃᑦᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ.  
 
ᐱᒋᐊᓕᓵᖅᑎᓪᓗᒋᑦ ᐊᒃᓱᕈᓐᓇᑎᑐᕈᓘᖃᑦᑕᓚᐅᖅᑐᖅ ᕿᑎᕐᒥᐅᓂ ᐃᓄᐃᑦ ᑲᑐᔾᔨᖃᑎᒌᖏᑦ 
ᐃᓱᒪᖃᑦᑕᓚᐅᖅᓯᒪᔪᓐ ᓄᓇᑖᓛᓂᐊᕐᕆᐊᒃᓴᖏᓐᓂ ᑕᐃᒃᑯᐊᓗ ᓴᓐᖏᓂᕐᒥᒃ ᑐᓂᔭᐅᒍᓐᓇᕐᒪᖔᑕ ᕿᑎᕐᒥᐅᑦ 
ᓂᕈᐊᖅᑕᐅᕕᒋᓯᒪᔭᖏᑦ. 

ᐅᖃᖅᑏ, ᑭᖑᓪᓕᖅᐹᒥᒃ ᐊᑎᓕᐅᖅᑕᐅᓚᐅᖅᓯᒪᒻᒪᓐ 1993-ᒥ ᖁᓪᓗᖅᑑᒥ. ᑖᓐᓇ ᓄᑖᖑᓪᓗᓂ ᕿᑎᕐᒥᐅᓄᑦ 
ᐱᒋᐊᕈᑕᐅᓚᐅᖅᓯᒪᔪᖅ. ᕿᑎᕐᒥᐅᓪᓗ ᑎᒥᖁᑎᖏᑦ ᐃᓄᐃᑦ ᑕᐃᓐᓇ ᓴᖅᑭᑕᐅᓪᓗᑎᒃ ᕿᑎᕐᒥᐅᓪᓗ ᑎᒥᖁᑎᒋᔭᖓ 
ᑯᐊᐳᕆᐊᓴᐅᔪᖅ ᑮᓇᐅᔭᓕᐅᕋᓱᐊᖅᑎᐅᔪᑦ ᓴᖅᑭᑕᐅᓪᓗᑎᒃ. ᑲᑎᒪᔨᖏᑦ ᓴᓐᖏᓂᕐᒥᓪᓗ ᑎᓕᔭᐅᓯᒪᓪᔪᑎᓂᒃ 
ᑐᓂᔭᐅᓪᓗᑎᒃ ᓄᓇᓖᑦ.  
 
ᐅᖃᖅᑏ, ᐊᕐᕌᒍᑦ 13 ᐃᓗᐊᓃᑦᑐᓐ ᕿᑎᕐᒥᐅᓐ ᑖᒃᑯᐊ ᐊᑦᔨᒌᖏᕈᓘᔭᖅᑐᓂᒃ ᐱᓕᕆᐊᖃᖃᑦᑕᖅᓯᒪᒻᒪᑕ 
ᐅᓄᖅᑐᓂᓪᓗ. ᑖᒃᑯᐊᓗ ᑲᑐᔾᔨᖃᑎᒌᖑᔪᑦ ᐃᖅᑲᓇᐃᔭᖃᑎᒌᑉᐸᑦᑐᑦ ᐃᓄᐃᑦ ᐱᔪᓐᓇᐅᑎᖏᑦ 
ᐱᓕᕆᔭᐅᔭᕆᐊᖃᑦᑐᓪᓗ, ᐊᖏᖃᑎᒌᒍᑎᓃᑦᑐᑦ. ᒐᕙᒪᒃᑯᓂᓪᓗ ᑲᔪᓯᑎᑕᐅᖁᓪᓗᒋᑦ, ᑲᑉᐸᓂᐅᔪᓂᓪᓗ ᑖᒃᑯᓂᖓᓗ 
ᓄᓇᓕᓐᓂ ᐃᓱᒫᓘᑎᒋᔭᐅᔪᑦ ᐱᓕᕆᔭᐅᑦᑕᐅᑎᒋᖃᑦᑕᖁᓪᓗᒋᑦ. 
 
ᐅᖃᖅᑏ, ᕿᑎᕐᒥᐅᓐ ᐃᓄᐃᑦ ᑲᑐᔾᔨᖃᑎᒌᖏᑦ ᐊᕐᕌᒍᓄᑦ 30-ᓄᑦ ᑎᒥᐅᓯᒪᓕᕐᒪᑕ ᖁᕕᐊᓱᒍᑎᖃᓚᐅᖅᑐᓐ 
ᐃᓄᓐᓂᒃ ᐃᑲᔪᖃᑦᑕᖅᖢᑎᒃ ᑎᒥᖁᑎᒋᔭᖏᓐᓂᒃ ᐅᓪᓗᒥᐅᔪᕐᓗ ᐃᓕᓴᕆᔭᐅᑦᑎᐊᖅᖢᑎᒃ ᐅᐱᒋᔭᐅᑦᑎᐊᖅᖢᑎᒃ. 
ᑕᒃᑯᐊᓗ ᐊᒃᓱᕉᑎᖃᓚᐅᖅᑐᑦ ᑕᐃᔅᓱᒪᓂ ᐃᖅᑲᓇᐃᔮᖓᑕ ᖄᒃᑲᓐᓂᐊᒍᑦ ᐱᓕᕆᕐᔪᐊᖅᓯᒪᖕᒪᑕ ᑕᐃᒃᑯᐊ 
ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ ᐅᒪᑦᑎᐊᖁᓪᓗᖏᑦ. 
 
ᐅᖃᖅᑎ, ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᒋᔪᒪᔭᒃᑲ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ 
ᓯᕗᒧᐊᑦᑎᐊᖅᓯᒪᔪᒻᒪᕆᐊᓘᖕᒪᑕ ᐅᓪᓗᒥᒧᑦ ᐊᒻᒪᓗ ᐊᕐᕌᒍᓄᑦ 30-ᑲᓐᓂᕐᓄᑦ ᒪᑭᑕᒃᑲᓐᓂᖁᓪᓗᒋᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 293 - 2(3): ᒥᑦᑎᒪᑕᓕᖕᒥ ᒪᒃᑯᒃᑐᑦ ᐹᔅᑲᑦᐹᖅᑏᑦ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐅᐱᒍᓱᒍᒪᓪᓗᖓ ᒥᑦᑎᒪᑕᓕᖕᒥᐅᑦ ᒪᒃᑯᒃᑐᖏᓐᓂᒃ, ᑕᒪᐅᖓ ᐃᖃᓗᖕᓄᑦ 
ᐹᔅᑭᑦᐹᓪᕆᐊᖅᑐᓚᐅᕐᒪᑕ Silver-ᑕᖅᖢᑎᒡᓗ.  
 
ᑕᒪᓐᓇ ᒪᒃᑯᒃᑐᑦ ᓄᓇᒥᒃᑕ ᐊᓯᐊᓅᖃᑦᑕᕐᓂᖏᑦ ᑎᑭᖃᑦᑕᕐᓂᖏᑦ ᐱᙳᐊᕆᐊᖅᑐᖅᖢᑎᒡᓘᓐᓃᑦ ᐅᕝᕙᓘᓐᓃᑦ 
ᓄᓇᒥᒃᑕ ᐊᓯᖓᓄᑦ ᑕᑯᔭᖅᑐᖅᖢᑎᒃ ᑕᐅᖅᓰᖃᑎᒌᒃᖢᑎᒡᓗ ᐊᑐᖅᑐᒻᒪᕆᐊᓘᖕᒪᑦ ᐃᑲᔪᕆᐊᖃᖅᐸᕗᑦ. ᐊᒻᒪ 
ᐃᖃᓗᖕᒥᐅᑦ ᖁᔭᓐᓇᒦᖅᑕᕗᑦ ᑕᒃᑯᐊᐃᓛᒃ ᒪᒃᑯᒃᑐᑦ ᑭᒡᒐᖅᑐᖅᖢᒋᑦ ᑕᒪᒃᑯᓂᖓ ᐃᓂᖃᖅᑎᑦᑎᑎᐊᓚᐅᕐᒪᑕ 
ᐊᒻᒪᓗ ᑐᙵᓱᒃᑎᑦᑎᑎᐊᖅᖢᑎᒃ ᒪᒃᑯᒃᑐᑦ ᒫᓃᑎᓪᓗᒋᑦ ᐱᓇᓱᐊᕈᓯᐅᑉ ᓂᙳᕆᕋᑕᖅᑕᖓᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. (ᑐᓵᔨᒃᑯᑦ) ᒪᓕᒐᓕᐅᖅᑏᑦ ᐅᖃᐅᓯᖏᑦ. ᑲᓇᖕᓇᖓᓄᑦ ᐃᖃᓗᐃᑦ, ᒥᔅᑕ 
ᐲᑯ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 294 - 2(3): ᐊᑲᐅᓯᓴᕐᕕᒃ ᐊᓕᐊᓵᖅᑎᑦᑎᖃᑦᑕᓐᖑᐊᕐᓂᕐᒧᑦ 

ᑮᓇᐅᔭᓕᐅᕋᓱᐊᕐᓂᖏᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᑲᐅᓯᓴᕐᕕᒃ ᑕᐃᖕᓇ ᐃᓱᒪᒃᑯᑦ ᐋᓐᓂᐊᕈᑎᖃᖅᑐᓄᑦ 
ᑕᐃᑲᓃᒻᒪᑕ ᐊᑲᐅᓯᓴᕐᕕᒃ ᐱᓇᓱᐊᕈᓯᕆᔭᑦᑎᓐᓂ ᕼᐊᓗᕖᖅᑎᑦᑎᓚᐅᕐᒪᑕᓯᑦ ᑕᒃᑯᐊ ᓱᕈᓰᑦ ᐃᖃᓗᖕᒥᐅᑕᐃᑦ 
ᐊᓕᐊᓵᖅᑎᑕᐅᖃᑦᑕᓚᐅᖅᓯᒪᖕᒪᑕ ᑕᐃᑲᓂ. ᑕᐃᖕᓇ ᐊᓕᐊᓵᖅᑎᑦᑎᖃᑦᑕᓚᐅᖅᑐᖅ ᐅᐸᒃᑕᐅᓪᓗᑎᒃ 
ᐅᐸᒃᑕᐅᑦᑎᐊᖃᑦᑕᓚᐅᕐᒪᑦ ᖁᕕᐊᓱᕈᓘᔭᖃᑦᑕᖅᖢᑎᒡᓗ. 
 
ᐊᒻᒪᓗᑦᑕᐅᖅ ᐃᓄᖁᑎᕗᑦ ᑕᒪᒃᑯᓂᖓ ᐃᓱᒪᖏᑎᒍᑦ ᐋᓐᓂᐊᕈᑎᖃᖅᑐᓂᒃ ᐋᓐᓂᐊᖅᐸᒃᑐᓂᒡᓗ ᓱᕐᓗ 
ᐅᐸᒍᑎᓗᐊᖃᑦᑕᖏᒻᒪᑕ ᑕᒃᑯᐊ ᐃᑲᔫᑎᖃᓪᓚᕆᓚᐅᖅᑐᖅ. ᑕᐃᒃᑯᐊ ᓱᕈᓯᑯᓗᖕᓂᑦ ᖁᕕᐊᓱᒃᑎᑦᑎᓪᓗᑎᒃ 
ᐃᒻᒥᖕᓂᓪᓗ ᖁᕕᐊᓱᒃᑎᑦᑎᓚᐅᕐᒥᖕᒪᑕ. 
 
ᑕᐃᒃᑯᐊ ᐊᓕᐊᓱᒃᑎᑦᑎᑲᑕᒃᑎᓪᓗᒋᑦ ᕼᐊᓗᕖᕐᓇᐅᑎᓪᓗᒍ ᑐᑭᓯᕚᓪᓕᖅᑎᑦᑎᓚᐅᖅᑐᑦ ᐃᓱᒪᒥᖏᑎᒍᑦ 
ᐊᔪᕈᑎᖃᕐᑐᑦ ᓄᓇᓖᑦ ᓱᓕ ᐃᓚᒋᖕᒪᒍ ᐃᓄᖁᑎᑦᑕᓗ ᐃᓚᒋᖕᒪᒋᑦ ᓇᓛᒎᑦᑎᐊᖅᑐᒃᑯᑦ ᓴᖅᑭᑕᐅᓚᐅᖅᑐᖅ 
ᑕᒪᓐᓇ. 
 
ᖃᓄᑎᒋᓕ ᓇᓛᒎᖅᑎᒋᕙ? ᐊᕐᕌᒍᒋᔭᑦᑎᓐᓂ ᑕᐃᒃᑯᐊ ᐊᓕᐊᓵᖅᑎᑦᑎᓇᓱᓚᐅᖅᑐᑦ ᑕᐃᒃᑯᐊ ᐃᒡᓗᒥ ᐃᑲᓂ 700 
pounds-ᓂᒃ ᑐᓂᔭᐅᔪᒃᓴᓂ ᓂᕿᓂᒃ ᐱᓚᐅᖅᑐᑦ ᐊᒻᒪᓗᑦᑕᐅᖅ ᐊᑭᓕᖅᓱᖅᑕᐅᒐᑎᒃ ᑕᐃᑲᓂ ᓂᕆᕕᖕᒥ 
ᐊᔪᖅᓴᖅᑐᓄᑦ ᓂᕆᑎᑦᑎᖃᑦᑕᓚᐅᕐᒥᔪᑦ. 
 
ᐅᖃᖅᑎ, ᑕᐃᒃᑯᐊ ᐊᑲᐅᓯᓴᕐᕕᖕᒥ ᐃᖅᑲᓇᐃᔭᖅᑐᑦ ᐅᐱᒋᔭᐅᔭᕆᐊᓖᑦ, ᓄᓇᓕᖕᒥ ᐃᖃᓗᖕᓃᓛᒃ ᓇᓛᒎᖅᑐᒃᑯᑦ 
ᐃᑲᔪᑦᑎᐊᖃᑦᑕᕐᒪᑕ ᑭᒃᑯᑐᐃᓐᓇᕐᓂᒃ ᐱᔨᑦᓯᖅᑕᒥᖕᓂ ᐃᓄᖁᑎᒥᖕᓂᓪᓗ ᐃᓕᓴᕆᔭᒥᖕᓂ ᐃᓱᒪᒥᒍᑦ ᐊᔪᕈᑎᖃᖅᑐᑦ 
ᑕᐃᒪᓐᓇ ᐃᓕᓴᕆᔭᐅᑦᑎᐊᕆᐊᓖᑦ. 
 
ᐅᖃᖅᑎ, ᒫᓐᓇᐅᓂᖓᓂᒃ ᑕᐃᒃᑯᐊ ᖁᔭᓐᓇᒦᕈᒪᔭᒃᑲ ᐃᑲᔪᖃᑦᑕᓚᐅᖅᑐᓪᓗ ᑕᐃᑲᓂᕐᒥᐅᑕᐅᔪᓪᓗ ᐊᑲᐅᓯᓴᕐᕕᖕᒥ 
ᑕᐃᒪᓐᓇ ᓯᕗᒧᐊᑦᑎᐊᓚᐅᕐᒪᑦ ᑕᒪᓐᓇ, ᐃᑲᔪᐃᓚᐅᕐᒥᖕᒪᑕ ᓄᓇᓕᑦᑎᓐᓂ ᐊᔪᖅᓴᖅᑐᓂᒃ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑯ. ᒪᓕᒐᓕᐅᖅᑏᑦ ᐅᖃᐅᓯᖏᑦ. (ᑐᓴᔨ ᓄᖃᖅᐳᖅ) ᑕᓐᓇ ᐊᖏᔪᕐᔪᐊᕌᓗᖕᒥᑦᑕᐅᖅ 
ᓂᕈᐊᖅᑕᐅᓯᒪᕕᓕᒃ. ᕿᑭᖅᑕᓗᑉ ᓂᒋᐊᓄᑦ, ᒥᔅᑕ ᐊᑭᓱᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 295 - 2(3): ᑭᓐᖓᕐᒥᐅᑕᐃᑦ ᐊᕿᒃᑎᖏᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. (ᑐᓴᔨ ᓄᖃᖅᐳᖅ) ᑕᒪᐅᖓ 
ᐊᕿᒋᐊᖅᑐᖅᓯᒪᓚᐅᕐᒥᖕᒪᑕ ᑕᐃᒃᑯᐊ ᑭᙵᕐᒥᐅᑕᐃᑦ ᐊᕿᒃᑎᖏᑦ. ᐃᓘᓐᓇᑦᓯᐊᑎᒃ ᐅᔭᒥᑦᑕᐅᑦᓱᑎᒃ ᑕᒃᑯᓇᖓᑦ 
ᑕᓪᓕᒪᓂᒃ ᐊᕿᔨᓂ ᐊᔾᔨᒌᖏᑦᑐᓂᒃ ᑕᒪᐅᖓᑎᑦᓯᓚᐅᖅᑎᓪᓗᒋᑦ, Under 13 Girls - ᒎᓗᒥᒃ Under 13 
ᐊᖑᑏᑦ 13 ᐊᑕᓂ ᐊᕐᕌᒍᓖᑦ silver-ᑕᓚᐅᖅᓱᑎᒃ ᐊᒻᒪ 15ᒥ ᐊᑕᓄᑦ ᐊᕐᓇᐃᑦ silver-ᑕᓚᐅᕐᒥᑦᓱᑎᒃ ᐊᒻᒪᓗ 
ᑕᒃᑯᐊ ᐊᕐᕋᒍᓖᑦ 15-ᓂᒃ ᐊᖑᑎᑦ ᐊᑕᓄᑦ 15 ᒍᓗᑕᓚᐅᖅᑐᐃᑦ, ᑕᐃᑲᓂ ᐃᕐᓂᕋ ᐃᓚᐅᓚᐅᕐᒪᑕ 
ᖁᕕᐊᒋᓪᓚᕆᓚᐅᕆᕙᕋ ᒍᓗᑕᖃᑕᐅᓚᐅᕐᒪᑦ, ᐃᖃᓗᒻᒥᐅᓂᒃ ᓵᓚᖃᖅᓱᑎᒃ ᐊᒻᒪᓗ ᑕᒃᑯᐊ under 17 ᐊᕐᓇᐃᑦ 
ᓯᐅᕗᑖᓚᐅᕆᓪᓗᑎᒃ. 

ᐊᒻᒪ ᑕᐃᒃᑯᐊ ᐊᖏᔪᖅᑳᕆᔭᖏᑦ ᐃᓛᒃ coach-ᒋᔭᖏᑦ ᐅᐱᒋᒍᒪᕙᒃᑲᒃ ᐊᒻᒪᓗ ᑕᐃᒃᑯ ᑭᓐᖓᕐᓂᑦ ᑮᓇᐅᔭᓂᑦ 
ᐃᑲᔪᖅᑐᐸᑦᑐᐃᑦ ᑖᒃᑯᓂᖓ ᐊᕿᒋᔭᖁᑎᑦᑎᓐᓂ ᖁᕕᐊᒋᓪᓚᕆᒋᕙᒃᑲ ᐃᑲᔪᖅᑐᐃᓇᖅᑐᐃᑦ ᑕᐃᒃᑯᐊ 
ᐊᕿᔪᖁᑎᒋᔭᕗᑦ ᑭᓐᖓᕐᓂᖅ ᐊᕿᓯᑎᕐᔪᐊᕌᓗᐃᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᑭᓱᒃ. ᒪᓕᒐᓕᐅᖅᑎᐅᑉ ᐅᖃᐅᓯᖏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ 
ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 296 - 2(3): ᑲᓇᑕᒥ ᓱᕈᓰᑦ ᐅᓪᓗᖓ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᖁᔭᓕᔪᒪᓪᓗᖓ ᓱᕈᓯᑦᑎᓐᓂ ᓄᓇᑦᑎᓂᕐᒥᐅᑕᓂᑦ. 
ᐅᖃᖅᑏ, ᒫᓐᓇ ᐃᓕᓴᖅᓯᔪᒪᒻᒥᔪᖓ ᐅᓄᖅᑐᓂᑦ ᐊᖏᔪᖅᑳᕆᔭᐅᔪᓂᑦ ᐃᓕᓴᐃᔨᓂᑦ ᐊᔭᐅᖅᑐᐃᔨᓂᑦ 
ᐊᐅᓪᓗᔾᔨᓚᐅᕐᒪᑕ ᐱᕈᖅᓴᐃᑎᓪᓗᒋ ᕿᑐᓐᖓᒥᓐᓂ ᐃᒪᓐᓇ ᐱᓕᕆᔪᓐᓇᕐᓂᓕᒫᖓᓂᑦ ᒪᓕᒃᑐᒍ. 
 
ᐅᖃᖅᑏ, ᓇᒡᒐᔾᔭᐅᖑᕋᑖᖅᑐᒥᑦ ᒪᓕᒐᓕᐅᖅᑎᐅᖃᑎᒃᑲ ᐊᒡᒋᓕᖅᑎᓪᓗᒋ ᑕᕝᕗᖓ ᐃᖃᓗᓐᓄᑦ 
ᑲᑎᒪᕐᔪᐊᓂᖅᓴᑎᓐᓄᑦ. ᐃᖃᓗᓐᓂᑦ ᐸᐃᕆᕖᑦ ᐊᖏᔫᑎᑦ ᒥᑭᔫᑎᓪᓗ ᑲᑎᓚᐅᕐᒪᑕ, ᐱᓱᓚᐅᕐᒪᑕ ᐃᓕᓴᖅᓯᔪᒪᓪᓗᑎ 
ᑲᓇᑕᓕᒫᒥ ᓱᕈᓰᑦ ᐅᓪᓗᖓᓂ 100 ᐅᖓᑖᓃᑦᑐᑦ ᑕᑭᔫᑎᓪᓗ ᓇᐃᑦᑑᑎᑯᓗᐃᓪᓗ ᐊᕐᓇᐃᓪᓗ ᐊᓐᓂᑭᑦᑐᕐᕕᐊᓂ 
ᑕᐃᑯᖓ ᐅᓇᑕᖅᑐᓴᓐᖑᐊ ᐃᒡᓗᖁᑎᐊᓅᓚᐅᕐᒪᑕ ᐱᒻᒪᕆᐅᓂᖏᑦ ᐃᓕᓴᕆᔭᐅᓪᓗᑎ ᓱᕈᓰᑦ ᐱᔪᓐᓇᐅᑎᖏᑦ, 
ᖁᔭᓐᓇᒦᕈᒪᔭᒃᑲ ᐋᖅᑭᒃᓱᐃᓚᐅᖅᑐᒥᑦ ᐋᖅᑭᓯᑦᑎᐊᑐᒻᒪᕆᐊᓘᓚᐅᕐᒪᑕ. 
 
ᐅᖃᖅᑏ, ᐱᒻᒪᕆᐅᔪᓂᑦ ᖁᔭᓕᖃᑦᑕᕆᐊᖃᖅᑐᒍᑦ ᕿᑐᓐᖓᑎᓐᓂ, ᕿᑐᖓᓕᒫᑦᑎᐊᑎᓐᓂᓪᓗ, ᓱᕈᓯᓕᒫᓂᑦ 
ᓄᓇᓕᑦᑎᓐᓂᑦ. ᓇᓗᓇᐃᖅᑎᓪᓗᑎᒍᑦ ᑕᒪᒃᑯᐊ ᓲᕐᓗ ᐅᐱᒋᓗᑎᒍ ᖁᖓᑐᐃᓐᓇᖏᓪᓗᑎᒍᑦ ᑕᐃᒃᑯᐊ ᓄᓇᕐᔪᐊᕐᒥ 
ᓴᓇᔾᔨᖃᑦᑕᕋᑦᑕ ᕿᑐᖓᕗᑦ ᐱᒻᒪᕆᐊᓗᒻᒥ ᑮᓇᐅᔭᓄᑦ, ᐃᓅᓯᕐᓄᓪᓗ ᓂᕈᐊᖅᑕᐅᓯᒪᔪᓪᓗ ᐃᓱᒪᓕᐅᖃᑦᑕᕐᒪᑕ 
ᑕᒪᒃᑯᐊ ᐃᖅᑲᐅᒪᔭᐅᖏᓐᓇᕆᐊᖃᖅᑐᑦ ᐊᑐᐊᒐᓕᐅᖅᑎᓪᓗᒋᑦ ᓴᓇᑎᓪᓗᒋᓪᓗ ᑮᓇᐅᔭᓂᑦ ᐊᑭᓕᕐᓱᐃᔾᔪᑎᓂᑦ. 
ᐅᖃᖅᑏ, ᐅᖃᐅᓯᖃᐃᓐᓇᐅᔭᕋᑦᑕ ᑕᒪᒃᑯᓂᖓ ᐱᕕᒃᓴᓂᑦ ᓲᕐᓗ ᐅᔭᕋᓐᓂᐊᓂᕐᒥᑦ ᑮᓇᐅᔭᓕᐅᕈᑎᒃᓴᐃᑦ, 
ᐳᓚᕋᕐᓂᕐᒧᑦ, ᓇᑦᑎᖅᓯᐅᓂᕐᒧᑦ, ᐃᖃᓪᓕᐊᓂᕐᒧᓪᓗ. ᑖᒃᑯᐊ ᐃᓱᒪᒋᓪᓗᒋᑦ ᐊᓐᓂᓐᓇᕐᓂᖅᐹᖑᔪᑦ 
ᐊᖏᖃᑎᖃᖅᑐᒃᓴᐅᓂᐊᕐᐳᓯ ᐅᕙᓐᓂᑦ. ᐅᖃᖅᑏ, ᐊᓐᓂᓐᓇᕐᓂᖅᐹᖑᒻᒪᑕ ᕿᑐᖓᕗᑦ ᓯᕗᓂᒃᓴᑎᓐᓄᑦ. 
 
ᐅᖃᖅᑏᑦ, ᐃᓱᒪᖅᓱᕋᑦᑕ ᐅᕙᑦᑎᓐᓄᑦ ᑕᐃᑯᐊ ᐃᓱᒪᓕᐊᕆᔭᕗᑦ ᐊᑲᐅᓛᖑᓇᓱᑦᑎᖃᑦᑕᕐᓗᑎᒍ ᓯᕈᓯᕐᓄᑦ 
ᐃᓱᒪᖅᓴᖅᓯᐅᕈᑎᒋᖃᑦᑕᕐᓗᒋᑦ ᖃᐅᑕᒫᑦ ᐊᑕᐅᓯᖅ ᐅᓪᓗ ᐊᕐᕌᒍᒦᖃᑦᑕᑐᐃᓐᓇᖏᓪᓗᑕ. ᒪᓕᒐᓕᐅᖅᑎᐅᖃᑎᒃᑲ 
ᖁᔭᓕᖃᑎᒋᔪᒪᔭᒃᑲ ᓱᕈᓯᓕᕆᔨᓂᑦ ᓄᓇᕗᑦ ᐃᓗᐊᓃᑦᑐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᑭᓱᒃ. ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 297 - 2(3): ᓇᓪᓕᐅᓂᖅᓯᐅᑦᑎᐊᖁᔨᔪᖅ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᕐᕋᓂᑕᐃᒪ ᒪᓕᒐᓕᐅᕐᕕᒃ ᐱᓕᕆᑎᓪᓗᒍ ᐅᑭᐅᐊᒃᓵᑯᑦ 
ᑕᐃᒪᓐᓇᐃᓘᓚᐅᖅᓯᒪᒻᒥᒻᒪᑦ. ᒫᓐᓇ ᓇᓪᓕᐅᑎᓯᒪᕈᔪᑦᑐᓂ ᑭᓯᐊᓂ ᑭᖑᕚᕐᔪᒃᑐᓂ. ᐅᓇ ᐃᓄᐃᑦ ᐱᐅᓯᖏᑕ 
ᐃᓕᖅᑯᓯᑦᑎᐊᕙᖓᒍᑦ ᓲᕐᓗ ᐊᑦᑎᖅᑕᐅᓲᖑᒐᑦᑕ ᐊᒻᒪ ᐃᒡᓗᓕᒻᒥ ᐊᑦᑎᐊᖑᒻᒥᒐᒪᑦᑕᐅᖅ ᐃᓐᓇᐅᓂᕐᐹᖑᓕᖅᑐᖅ 
ᕋᐃᒃᓱ ᐅᔭᕋᓱᒃ  

ᐅᐃᒋᓚᐅᖅᑕᒥᓂᑦ ᐊᑦᑎᐊᕆᒻᒫᖓ ᖃᐃᑕᐅᑦᑎᐊᕐᒪᑦ. ᑕᐃᖏᑯᒃᑯ ᐱᐅᓇᔭᖅᑰᖏᒻᒪᑦ ᐅᓪᓗᑐᐃᓐᓇᐅᓚᐅᖅᑐᒥ 
ᓄᕕᕙ 17-ᖑᑎᓪᓗᒍ ᑖᓐᓇ ᐃᓅᓕᖅᓯᕐᕕᐅᓚᐅᖅᑐᖅ 92-ᓂ ᐊᕐᕋᒍᖃᓕᖅᑐᓂ ᑖᓐᓇ 
ᐃᓅᒃᑲᓐᓂᖁᔭᒻᒪᕆᐊᓗᒋᒐᒃᑯ. 
 
ᐊᒻᒪᓗ ᐃᓐᓇᕆᔭᕗᑦ ᑕᒪᒃᑯᐊ ᐃᑲᔪᖅᓯᒪᕕᒃᔪᐊᖅᑐᑦ ᒫᓐᓇ ᐃᑲᔪᖅᑕᐅᖔᕆᐊᖃᓕᖅᑐᑦ ᐃᓛᓪᓕ 
ᐃᑉᐱᒋᓗᐊᕐᐸᖏᓐᓇᑦᑎᒍ ᐃᑉᐱᒋᔾᔫᒥᒍᑦᑎᒍ ᐅᕙᑦᑎᓐᓂ ᐃᑲᔪᖅᓯᒪᕕᒃᔪᐊᕐᒪᑕ ᐅᕙᒍᑦ ᐃᑲᔪᕆᐊᖃᓕᕋᑦᑎᒍ 
ᐊᒃᓱᓪᓘᓐᓃᑦ ᓇᓪᓕᐅᑎᒍᑎ ᑕᐃᕙᓪᓗᒍ ᐃᓐᓇᕈᓐᓂᕐᐹᖑᓕᖅᑐᖅ ᐃᑲᔪᖅᓯᒪᕕᒃᔪᐊᖅᑐᓂᓗ ᐃᓄᐃᑦ ᐱᖁᓯᖏᑕ 
ᐃᓕᖅᑯᓯᑦᑎᐊᕙᖓ ᐊᑐᖅᑐᒍ ᑖᓐᓇ ᑕᐃᕙᕋ. ᐊᒻᒪ ᓄᓕᐊᒫᕐᐸᑲᒃᑯ ᐊᒻᒪ ᐅᐃᒫᕐᐸᒃᑐᓂᖓᓗ ᐸᑎᖅ 
ᐃᓱᒪᖅᖃᐅᔪᖅ ᐃᒻᒪᖃ ᐊᖏᔪᖅᑕᒫᖃᑦᑕᓕᕈᒃᑯ ᐱᐅᓂᖅᓴᐅᓇᔭᖅᑐᖅ. ᑕᐃᒪᐃᒻᒪᑦ ᓇᓪᓕᐅᑎᓯᒪᑦᑎᐊᖁᕙᕋ 
ᑭᖑᕙᕋᓗᐊᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᐹᖅᔪᒃ. ᓇᓪᓕᐅᓂᖅᓯᐅᑦᑎᐊᖁᕙᕗᑦ ᐊᒻᒪ ᐅᓪᓗᒥ ᓇᓪᓕᐅᓂᖅᓯᐅᖃᑎᖃᓂᖅᑲᑦ 
ᑕᐃᒃᑯᐊᑦᑕᐅᖅ ᐅᓪᓗᖃᑦᑎᐊᖁᒋᕙᕗᑦ.  
 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᑦ. 
ᐱᑕᖃᓐᖏᒻᒪᑦ. ᑲᑎᒪᔾᔪᑎᔅᓴᕗᑦ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᐅᑉ ᐃᓗᐊᓄᑦ. ᖁᔭᓐᓇᒦᒃ. 
ᑕᕝᕗᖓᕐᓗᒍ. ᑲᑎᒪᔾᔪᑎᔅᓴᕗᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑏᑦ 
 
ᐊᐱᖅᑯᑦ 336 – 2(3): ᐃᖅᑲᓇᐃᔭᖅᑎᑖᕐᓂᖅ ᐋᓐᓂᐊᓯᐅᖅᑎᓂᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐋᓐᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ ᒥᓂᔅᑕᕆᔭᐅᔪᒧᑦ.  
 
ᑕᐃᒪ ᒥᓂᔅᑕᕆᔭᐅᔪᖅ ᐃᖅᑲᐅᒪᔪᒃᓴᐅᕗᖅ ᐅᓄᖅᑐᐃᖅᓱᕐᔪᐊᒻᒪᕆᐊᓘᓪᓗᑕ ᐋᓐᓂᐊᓯᐅᖅᑏᑦ 
ᒪᐅᓐᖓᑲᐃᓐᓇᖃᑦᑕᖅᑐᑦ ᐅᖃᐅᓯᕆᕈᓘᔭᖃᑦᑕᕋᑦᑎᒍ ᐊᒻᒪᓗ ᑳᓐᑐᕌᑦᑕᐅᓯᒪᔪᔅᓴᐅᕗᑦ ᐊᒻᒪᓗ 
ᐃᖅᑲᓇᐃᔭᖅᑎᑕᐅᖃᑦᑕᖅᑐᑎᓪᓗ ᐊᒻᒪᓗ ᐊᑭᓕᖅᓱᖅᑕᐅᓯᒪᓕᖅᑐᑎᓪᓗ ᒐᕙᒪᒃᑯᓐᓄᑦ ᓄᓇᕗᒻᒥ 
ᐃᖅᑲᓇᐃᔭᕐᓂᐊᕐᒪᑕ. 
 
ᒫᓂ 40-ᖏᓐᓃᑦᑐᓂᑦ ᑲᓇᑕᐅᑉ ᓯᓚᑖᓃᓐᖔᖅᑐᓂᒃ ᐃᖅᑲᓇᐃᔭᖅᑐᖃᖅᑐᕉᖅ, ᓯᕗᕐᖓᒍᓪᓗ 
ᐊᑭᓕᖅᑕᐅᖃᑦᑕᖅᑐᑎᒃ ᑕᐃᒃᑯᐊ ᑕᖅᑳᓐᖓᑦ ᑲᓇᑕᐅᑉ ᓯᓚᑖᓂ ᐃᖅᑲᓇᐃᔭᖅᑎᑕᐅᓂᐊᖅᑐᖅ. ᑲᓇᑕᒥ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ $305,859-ᒥᓕᐊᓂᒃ ᑮᓇᐅᔭᓂᒃ ᐊᑐᐃᓐᓇᕈᐃᓂᐊᖅᑐᑦ ᓄᓇᕗᒻᒧᑦ 
ᐃᓗᓐᓂᐊᖅᑎᑕᐅᔪᓐᓇᕐᓂᐊᕐᒪᑕ ᑲᓇᑕᐅᑉ ᓯᓚᑖᓂ ᐋᓐᓂᐊᓯᐅᖅᑏᑦ. 
 
ᑕᐃᒫᑐᐃᓐᓇᖅ, ᑖᓐᓇᖃᐃ ᒥᓂᔅᑕᕆᔭᐅᔪᖅ ᑐᑭᓯᓇᖅᓯᑎᑦᑎᔪᓐᓇᖅᐳᖅ ᑖᒃᑯᐊ ᑭᓱᓄᑦ ᐊᑐᓪᓚᕆᓐᓂᐊᕐᒪᖔᑦ 
ᑮᓇᐅᔭᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐊᔾᔨᖏᓐᓂᑦ ᐱᓯᒪᓐᖏᑦᑐᖓᐅᒐᓗᐊᖅ 
ᑕᐃᔭᐅᓚᐅᖅᑐᖓ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᒻᒪᓗ ᖃᓄᖅ ᐊᒡᒍᖅᑐᖅᑕᐅᓯᒪᒻᒪᖔᖏᑦ. ᐃᖅᑲᓇᐃᔭᖅᑎᒃᑲ 
ᓈᓚᑉᐸᑕ ᑕᐃᒃᑯᐊ ᐊᔾᔨᖏᑦ  

ᖃᐃᑕᐅᓂᐊᖅᐳᑦ. ᒪᒥᐊᕝᕕᒋᓪᓗᒍᓗ ᑖᓐᓇ ᒪᓕᒐᓕᐅᖅᑎ ᒫᓐᓇ ᐱᓯᒪᓐᖏᓇᒃᑭᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᕝᕙᓂ ᓴᖅᑭᑕᐅᓯᒪᔪᖅ ᖃᐅᔨᒪᒻᒥᔪᖓ ᑐᕆᓕᐊᒻ consulting-ᓂᒎᖅ 
ᖃᐅᔨᒪᔨᑎᖃᕐᒪᑕ $13-ᑕᐅᓴᒻᒦᑦᑐᑦ ᑮᓇᐅᔭᐃᓚᐅᖅᑐᑎᒃ ᐊᑕᐅᓯᑯᓗᒻᒥᑦ ᐋᓐᓂᐊᓯᐅᖅᑎᔅᓴᒥᑦ ᐊᐱᖅᓱᕌᖓᒥᒃ 
ᐱᓕᒻᒪᓴᖅᑕᐅᓂᕐᒧᑦ ᑮᓇᐅᔭᐃᕈᑎᒋᔭᐅᔪᑦ ᑕᕝᕗᖓ ᐃᓚᐅᕙᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᑕᐃᒃᑯᐊ ᓵᓐᓃᓐᖏᒻᒪᑕᐃᓛᒃ 
ᑲᓇᑕᐅᑉ ᒐᕙᒪᒃᑯᖏᑕ ᐅᖃᐅᓯᕆᓚᐅᖅᑕᖏᑦ ᑭᓯᐊᓂ ᐅᖃᐅᓯᕆᔪᓐᓇᖅᑕᒃᑲ ᑕᐃᒃᑯᐊ ᑳᓐᑐᕌᑦ ᐱᓯᒪᔭᕗᑦ. 
ᑕᐃᒃᑯᐊ ᑳᓐᑐᕌᑦ 2004-ᒥ ᐱᒋᐊᓚᐅᖅᓯᒪᔪᑦ, ᒪᐃ 2004-ᒥ ᐊᒻᒪᓗ ᑭᖑᓂᑦᑎᐊᖓᒍᑦ 
ᐊᑎᓕᐅᖅᑕᐅᓚᐅᖅᓯᒪᓪᓗᑎᒃ, ᐊᒥᒐᖅᓯᓗᐊᖅᑐᕐᔪᐊᒻᒪᕆᐊᓘᓚᐅᖅᓯᒪᒐᑦᑕ ᐋᓐᓂᐊᓯᐅᖅᑎᓂᒃ. 
 
ᑕᐃᒃᑯᐊ ᑳᓐᑐᕌ ᑐᕆᓕᐊᒻ ᖃᐅᔨᒪᔨᑕᖏᑦ ᐊᑎᓕᐅᖃᑎᒋᓚᐅᖅᑐᑎᒍ 49-ᐳᓴᖏᓐᓃᑦᑐᑦ 
ᐃᓐᓄᑦᑕᐅᓯᒪᓚᐅᖅᓯᒪᓐᖏᑦᑐᑦ ᐋᓐᓂᐊᓯᐅᖅᑏᑦ ᐃᓂᔅᓴᖏᑦ. ᐊᒻᒪᓗ ᑕᐃᒪᐃᑦᑎᓪᓗᒍ ᑳᓐᑐᕌ ᑖᓐᓇ 
ᐊᑎᓕᐅᕋᑦᑎᒍ ᑲᓇᑕᐅᑉ ᓯᓚᑖᓃᓐᖔᖅᑐᓂᒃ ᐃᖅᑲᓇᐃᔭᖅᑎᑦᑎᓂᐊᓚᐅᖅᓯᒪᔪᒍᑦ ᑕᐃᒃᑯᐊ 
ᐃᓐᓄᑦᑕᐅᕙᓪᓕᐊᒍᓐᓇᕐᓂᐊᕐᒪᑕ ᓄᓇᕗᑦ ᐃᓗᐊᓃᑦᑐᖅ. 
 
ᑕᐃᒃᑯᐊ ᑳᓐᑐᕌᖃᖅᑐᑦ ᕿᓂᖅᑎᐅᓚᐅᖅᑐᑦ ᐊᒻᒪᓗ ᐃᓕᓐᓂᐊᖅᑎᑦᑎᓪᓗᑎᒃ ᑕᐃᒃᑯᓂᖓ ᓄᑖᓂᒃ, ᖄᒃᑲᓐᓂᐊᒍᑦ 
ᑮᓇᐅᔭᓂᒃ ᐱᑕᖃᒃᑲᓐᓂᖏᑦᑐᑦ. ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ ᑕᕝᕗᖓ ᑳᓐᑐᕌᒧᑦ ᐃᓕᔭᐅᖃᓯᐅᔾᔭᐅᓯᒪᔪᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕ ᑐᑭᓯᑦᑎᐊᕈᒃᑯ ᑳᓐᑐᕌᑦ ᐃᓗᐊᓃᖃᑕᐅᓚᐅᖅᑐᖅ ᑐᕆᓕᐊᒻ 
ᖃᐅᔨᒪᔨᑕᖏᓕᓐᓂᑦ ᐃᓕᓐᓂᐊᓯᓐᓈᑦ ᐱᓕᒻᒪᔅᓴᐃᓂᖅ ᐃᓗᐊᓃᖃᓯᐅᔾᔭᐅᓚᐅᖅᑐᖅ, ᐊᐃ?  
 
ᑕᐃᒪ ᑖᓐᓇᖃᐃ ᓇᓗᓇᐃᔭᐃᔪᓐᓇᖅᐳᖅ ᖃᓄᓪᓚᑦᑖᖅ ᐃᓕᓐᓂᐊᓯᓐᓈᑦ ᐱᓕᒻᒪᓴᖅᑕᐅᓚᐅᕐᒪᖔᑦ ᐊᒻᒪᓗ ᓇᓕᐊ, 
ᓱᑯᑦᑎᐊ ᐊᑭᓕᖅᑕᐅᓚᐅᕐᒪᖔᖅ ᑖᒃᑯᓄᖓ ᒐᕙᒪᒃᑯᒥᓐᓄᑦ. ᑭᓱᓂᒃ ᖃᓄᖅ ᐃᓕᓐᓂᐊᖅᑎᑕᐅᓚᐅᖅᐸᑦ 
ᐱᓕᒻᒪᔅᓴᖅᑎᑕᐅᓚᐅᖅᐸᑦ ᖃᓄᐃᓕᐅᕆᐊᖃᓚᐅᖅᐸᓪᓗ ᑳᓐᑐᕌ ᐃᓗᐊᓂ ᑎᑎᕋᖅᓯᒪᓂᖓ, ᐊᒻᒪᓗ ᓇᐅᒃᑯᑦ 
ᐊᔾᔨᒋᔭᐅᓂᖃᕐᒪᖔᑦ. ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᑦ ᑖᒃᑯᐊ ᖃᓄᑎᒋ ᐊᔾᔨᒋᓐᖏᑎᒋᒻᒪᖔᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐱᓕᒻᒪᓴᖅᑕᐅᓂᖏᑦ ᐋᓐᓂᐊᓯᐅᖅᑏᓐ 
ᑲᓇᑕᐅᑉ ᓯᓚᑖᓃᖔᖅᑐᓐ ᐊᑕᐅᓯᐅᖏᑦᑐᓂᒃ ᐃᓗᓕᖃᐅᒻᒪᑕ ᐱᓕᒻᒪᓴᖅᑕᐅᓪᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 
ᐊᒻᒪᓗ ᓄᓇᕗᑦ ᖃᓄᐃᓕᖓᒻᒪᖔᖅ ᐃᓕᓐᓂᐊᖅᑎᑕᐅᓗᑎᒃ ᒪᓐᓇ ᐊᕙᑎᕗᑦ  

ᐊᓯᖏᓐᓄᓪᓗ ᑐᕌᖓᔪᓐ, ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪᓗ ᑭᓱᓐ ᒐᕙᒪᒃᑯᓐᓄᑦ ᓴᖅᑭᑕᐅᒻᒪᖔᖅ, ᖃᓄᕐᓗ 
ᐊᐅᓚᐅᓯᖃᒻᒪᖔᖅ, ᐃᓄᐃᑦ ᐱᖅᑯᓯᖏᑦ ᐊᒻᒪᓗ ᐃᓕᖅᑯᓯᖏᑦ ᐃᓚᓕᐅᔾᔭᐅᓯᒪᓪᓗᑎᒃ.  
 
ᑕᒪᒃᑯᐊᓕᒫᑦ ᐃᓕᓐᓂᐊᖅᑳᓚᐅᖅᑐᓂᒋᑦ ᐃᖅᑲᓇᐃᔭᓕᑕᐃᓐᓇᓲᓐ. ᐊᒻᒪᓗ ᑲᓇᑕᒥ 
ᐊᑎᓕᐅᖅᑕᐅᓯᒪᖃᑕᐅᓂᐊᕐᓗᓂ ᐋᓐᓂᐊᓯᐅᖅᑎᐅᓂᕐᒧᓐ, ᐃᓚᓕᐅᑎᔪᓐᓇᓂᕐᒥᒃ ᐃᓕᓐᓂᐊᖅᑎᑕᐅᖃᑦᑕᕐᒥᔪᓐ.  
 
…ᑖᒃᑯᐊ ᑮᓇᐅᔭᖅᑖᕆᖃᑦᑕᖅᑕᕗᓐ ᐅᓄᕐᓂᖏᑦ ᓱᕐᕋᔅᓯᒪᖏᑦᑐᓐ. ᑕᒪᓐᓇ ᑐᑭᓯᓇᖅᓯᑎᒋᐊᑲᐃᓐᓇᕈᒪᖅᑲᐅᔭᕋ. 
ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᓱᒫᓘᑎᖃᒐᓚᒃᑲᒻᒪ, ᑕᐃᒃᑯᐊ ᑮᓇᐅᔭᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ 
ᐊᑐᖅᑕᐅᑲᓐᓂᕐᓂᐊᕐᕋᓱᒋᓪᓗᒋ ᐱᓕᒻᒪᓴᐅᓄᑦ, ᐊᑭᓕᖅᓱᐃᓕᕇᕋᑦᑕ ᑕᒪᒃᑯᓄᖓ. 
 
ᑖᓐᓇᖃᐃ ᒥᓂᔅᑕ ᐊᐱᕆᒍᒃᑯ, ᑲᓇᑕᐅᑉ ᒐᕙᒪᒃᑯᖏᑦ 300-ᖃᑦᓯᑕᐅᓴᓂᒃ ᑮᓇᐅᔭᓂᒃ ᐊᑐᐃᓐᓇᕈᐃᓯᒪᓂᕋᒻᒪᑕ 
ᐊᕐᕌᒎᓐᓄᑦ ᒪᕐᕉᓐᓄᑦ ᐊᑐᖅᑕᐅᓂᐊᖅᑐᓂᒃ. ᐊᒻᒪᓗ ᑖᓐᓇ ᒥᓂᔅᑕ ᐅᖃᑦᖢᓂ, ᖃᐅᔨᒪᖏᓐᓂᕋᖅᖢᓂ.  
 
ᑖᓐᓇ ᒥᓂᔅᑕ ᐊᖏᔪᖅᑲᐅᑎᖁᑎᖏᓪᓘᓐᓃᑦ ᓂᓪᓕᕈᓐᓇᖅᕕᖃᑦᑎᑕᐅᓚᐅᖅᐹᓐ ᑕᐃᒃᑯᐊ ᑮᓇᐅᔭᑦ 
ᐋᔩᖃᑎᒌᒍᑕᐅᑎᓪᓗᒋᑦ. ᐅᕝᕙᓘᓐᓃᑦ ᑮᓇᐅᔭᖅᑖᖅᑎᑕᐅᑐᐃᓐᓇᑲᓪᓚᑦᑐᐊᓘᓚᐅᖅᐸᓐ ᑲᓇᑕᐅᑉ ᒐᕙᒪᒃᑯᖏᓐᓂᑦ, 
ᑐᒃᓯᕋᖅᑐᖃᖏᑎᓪᓗᒍ ᒫᓐᖓᑦ, ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ.  
 
ᐅᓂᒃᑳᒐᓛᑲᐃᓐᓇᕐᓕᖃᐃ ᑖᓐᓇ ᒥᓂᔅᑕ ᓇᐅᒃᑯᑦ ᑕᒪᓐᓇ ᐅᖃᐅᓯᐅᓕᖅᑎᓪᓗᒍ, ᐋᔩᕈᑎᒋᔭᐅᓕᖅᑎᓪᓗᒍᓗ 
ᓇᐅᒃᑯᑦ ᐃᓚᐅᓂᖃᓚᐅᕐᒪᖔᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᖅᓯᑎᒃᑲᓐᓂᑲᐃᓐᓈ. 
ᐱᓕᒻᒪᔅᓴᐃᓂᐊᖅᑐᒍᑦ ᐃᖅᑲᓇᐃᔭᖅᑎᓂᒃ. 
 
…ᖃᓄᐃᑦᑐᓂᒃ ᐃᓕᓐᓂᐊᕈᑎᓂᒃ ᐱᓕᒻᒪᔅᓴᐅᑎᓂᒃ ᓴᖅᑮᓛᖅᐸᓐ, ᑕᐃᒪᐃᓕᖅᑲᐅᒻᒪᓐ. ᑲᓇᑕᐅᑉ 
ᒐᕙᒪᒃᑯᖏᓐᓃᖔᖅᑐᑦ ᑮᓇᐅᔭᓐ. 
 
ᑕᐃᒃᑯᐊ ᖃᓄᐃᑦᑑᒻᒪᖔᑦ ᓇᓗᔭᒃᑲ. ᒪᓕᒐᓕᐅᖅᕕᒻᒧᓐ ᓴᖅᑭᑦᑐᓐᓇᕋᓗᐊᖅᖢᒋᑦ ᑭᓯᐊᓂ ᐃᖅᑲᓇᐃᔭᖅᑎᒃᑲ 
ᐃᓚᐅᓂᖃᓚᐅᖏᑦᑐᑦ ᐋᔩᕈᑎᒋᔭᐅᓕᖅᑎᓪᓗᒋᑦ ᑮᓇᐅᔭᑦ. ᒫᓐᓇ ᓂᓪᓕᐅᑎᒋᔭᐅᓚᐅᖅᑐᓐ ᑲᓇᑕᐅᑉ 
ᒐᕙᒪᒃᑯᖏᓐᓄᑦ. ᑐᑭᓯᑲᓐᓂᓚᐅᕐᓗᒍ ᑖᓐᓇ ᒪᓕᒐᓕᐅᖅᑎ ᑐᑭᓯᑎᒃᑲᓂᕐᓂᐊᖅᑕᕋ.  

ᐃᒃᑯᐊ ᒪᕐᕉᒻᒪᑎᒃ ᒐᕙᒪᐃᑦ, ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᓐ ᑮᓇᐅᔭᑦ ᐊᒻᒪᓗ ᑕᐃᒃᑯᐊ ᖃᐅᔨᒪᔨᑕᕆᔭᐅᔪᑦ… 
…ᐋᓐᓂᐊᓯᐅᖅᑎᔅᓴᖅᓯᐅᖅᑎᐅᓚᐅᕐᒪᑕ ᐃᓕᓐᓂᐊᕐᑎᑦᑎᓪᓗᑎᓪᓗ ᑕᐃᒃᑯᓂᖓ ᑲᓇᑕᐅᑉ ᓯᓚᑖᓃᖔᖅᑐᓂᒃ.  
 
ᑕᐃᒃᑯᐊ ᑕᖅᑳᖔᖅᑐᑦ ᑮᓇᐅᔭᑦ ᐅᖃᐅᓯᕆᔪᓐᓇᖏᑕᒃᑲ. ᑕᐃᒃᑯᓄᖓᓕ ᐃᓚᐅᖃᑦᑕᖏᓐᓇᑦᑕ. ᖃᐅᔨᒍᒪ 
ᑐᓴᖅᑎᓂᐊᖅᐸᓯ ᐃᓘᓇᓯ ᑭᓱᒧᓐ ᐊᑐᕐᓂᐊᕐᒪᖔᖅ ᐊᒻᒪᓗ ᖃᓄᐃᓕᖓᓂᐊᕐᒪᖔ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒪᑖᒻ ᒥᓂᔅᑕ. ᐃᖅᑲᐃᑎᑦᑎᑲᓐᓂᕈᒪᑐᐃᓐᓇᖅᖢᖓ ᑕᐃᒃᑯᐊ ᐊᐱᖅᑯᑏᑦ 
ᑖᒃᓱᒪᖓᑦᓴᐃᓐᓇᖅ ᑐᕌᖅᑎᖃᑦᑕᕐᓗᒋᑦ. ᐅᖃᐅᓯᕆᔭᐅᔪᒧᓐ. ᒥᔅᑕ ᒪᑉᓴᓛᒃ. 
 
ᐊᐱᖅᑯᑦ 337 – 2(3): ᐃᖅᑲᓇᐃᔭᖅᑎᑖᕐᓂᖅ ᐋᓐᓂᐊᓯᐅᖅᑎᓂᑦ ᓇᐅᔮᓄᑦ ᑰᒑᕐᔪᒧᓪᓗ (ᒪᑉᓴᓚᒃ) 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒋᓂᐊᖅᑕᕋ ᑖᓐᓇ, ᑕᕝᕗᖓᑦᑕᐃᓐᓇᖅ ᒥᓂᔅᑕᒧᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ.  
 
ᐃᓛᒃ ᑕᐃᒃᓱᒪᓂ ᐃᖅᑲᐅᒪᒐᒪ ᑕᑯᔭᖅᑐᑎᑦᑎᑎᓪᓗᒍ ᑖᓐᓇ ᒥᓂᔅᑕ ᑕᐃᒃᑯᐊ ᑕᒪᐅᖓᖅᓯᒪᓕᓚᐅᖅᓯᒪᔪᑦ 
ᓇᔭᓐᖑᐊᖑᔪᒃᓴᐅᔪᑦ ᓄᓇᓕᓐᓄᑦ, ᓄᓇᕗᒻᒥ. ᐃᒻᒪᓗ ᐃᖅᑲᐅᒪᓪᓗᖓ ᓇᐅᔮᓅᖓᖅᑐᒃᓴᖃᑦᑐᓂ ᐊᑕᐅᓯᕐᒥᒃ. 
ᑭᓯᐊᓂ ᑕᑯᒃᓴᕈᖏᑕᐃᓐᓇᖅᓯᒪᒻᒪᓐ ᒫᓐᓇᒧᓐ ᑎᑭᑦᖢᒍ.  
 
ᐊᒻᒪᓗ ᐱᖓᓲᔭᕆᐊᖃᓕᕐᓂᖏᑦ ᑐᑭᓯᐅᒪᖅᑰᖅᑐᒋᑦ ᑖᒃᑯᐊ ᓇᔭᓐᖑᐊᑦ ᓇᐅᔮᓂ. ᐊᒥᒐᕐᒪᕆᖃᑦᑕᕐᒪᑕ 
ᐱᑦᔪᑎᒋᓪᓗᒋᑦ ᐃᓄᒋᐊᒃᓯᕙᓪᓕᐊᔪᒻᒪᕆᐊᓘᒻᒫᑦ ᓇᐅᔮᑦ ᐊᒻᒪᑦᑕᐅᖅ ᑰᒑᕐᔪᒃ ᑕᐃᒪᓐᑐᐃᓐᓇᖅ. ᐊᒻᒪᓗ 
ᐅᔾᔨᕆᓯᒪᖃᑦᑕᕆᓪᓗᖓ ᓴᓇᑦᑕᐃᓕᐅᑉ ᐊᑯᓐᓂᖓ ᐃᓛᒃ ᓴᓇᑦᑕᐃᓕᒪᑖᖑᔮᖅᑐᖅ ᓄᑖᕐᒥᑦ ᑕᑯᓐᓇᖅᓯᒻᒪᑦ 
ᐅᑎᖅᑕᑐᐃᓐᓇᖅᑐᓂᑦ. 
 
ᒥᓂᔅᑕ ᐊᐱᕆᔪᒪᔭᕋ: ᐃᑲᓃᓪᓚᑦᑖᓪᓕᕆᓐᓂᐊᖅᑐᓂᖅᑲᐃ ᐱᖓᓱᒋᔭᐅᓂᐊᖅᑐᒥᑦ ᖃᓂᑦᑐᒃᑯᑦ ᐱᑕᖃᓕᕐᓂᐊᕐᐸ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᕿᓃᓐᓇᖅᑐᑦ ᐋᓐᓂᐊᓯᐅᖅᑎᓂᑦ ᓄᓇᓕᓕᒫᑦ ᐋᓐᓂᐊᓯᐅᖅᑎᖃᕐᓂᐊᕐᒪᑕ ᐊᒃᓱᕈᖅᑎᑕᐅᔪᕐᔪᐊᒻᒪᕆᐊᓘᓚᐅᕋᑦᑕ 
2004-ᒥ ᐊᒻᒪᓗ ᐅᖃᖅᑲᐅᒐᑦᑕ 48-ᐳᓴᓐ ᐃᓐᓄᒃᓯᒪᓚᐅᖏᒻᒪᑕ ᓄᓇᕗᒻᒥ ᐋᓐᓂᐊᓯᖅᑏᑦ ᐃᓂᖏᑦ. ᑲᓇᑕᓕᒫᒥ 
ᐊᒻᒪ ᓯᓚᑖᓂ ᐊᒥᒐᕐᑐᕐᔪᐊᒻᒪᕆᐊᓘᓕᕐᒪᑕ ᐋᓐᓂᐊᓯᐅᖅᑏᑦ ᐃᓐᓄᑦᑕᐃᓐᓇᕆᓇᓱᑦᑕᕗᑦ. 
 
ᐃᒪᐃᓘᖃᑦᑕᖅᓯᒪᔪᒍᑦ ᑲᓇᑕᓕᒫᒥᑦ ᕿᓂᖅᖢᑕ ᓄᓇᕗᒻᒥ ᐋᓐᓂᐊᓯᐅᖅᑎᒃᓴᓂᑦ ᐃᓕᓐᓂᐊᑎᑦᑎᓗᑕ ᐊᒻᒪᓗ 
ᑭᕙᓪᓕᕐᒥᑦ ᐃᓐᓄᒃᓯᒪᖏᑦᑐᑦ 22-ᖑᔪᑦ. ᑕᐃᒪᐃᑦᑑᒻᒪᑦ ᐃᓐᓄᒐᓱᐃᓐᓇᓂᐊᖅᑕᕗᑦ ᑕᐃᒃᑯᐊ ᑎᑭᑦᑕᖃᑦᑕᖅᑐᑦ 
ᐊᐅᓪᓚᖅᑎᖃᑦᑕᖅᑐᑦ ᐊᑐᕐᖢᑎᑯ ᐊᒻᒪᓗ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᐋᓐᓂᐊᓯᐅᖅᑎᒃᓴᓂᑦ ᐃᓕᓐᓂᐊᖅᑎᑦᑎᓗᑕ. 

…ᐱᔭᕇᖅᓯᔪᑦ ᓄᓇᕗᒻᒥ ᐃᖅᑲᓇᐃᔭᕈᒪᒻᒪᖔᖅ ᐊᐱᖅᓱᖅᑕᐅᖃᑦᑕᖅᑐᑦ. ᐊᒻᒪᓗ ᐅᖃᐅᑎᔪᒪᓪᓗᒍ ᑖᓐᓇ 
ᑲᒪᒌᓐᓇᕋᓱᑦᑕᕗᑦ ᐃᓘᓐᓇᖏᑦ ᑕᐃᒃᑯᐊ ᐃᖅᑲᓇᐃᔮᒃᓴᐃᑦ ᐃᓐᓄᑕᐃᓐᓇᕆᔪᒪᒐᓗᐊᕋᑦᑎᒃᑯ ᐱᔪᓐᓇᕐᓂᓕᒫᑦᑎᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᕐᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᓯᑎᕝ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓇᓗᓇᖏᒻᒪᑦ ᑕᒪᓐᓇ ᐊᑭᑐᔪᒻᒪᕆᐅᖃᑦᑕᖅᑐᖅ ᐃᖏᕋᓂᖅ 
ᐊᑭᑐᔫᑎᓪᓗᒍ. ᐊᐱᕆᔪᒪᔭᕋ ᒥᓂᔅᑕ ᐊᐱᖅᑯᑎᒋᒃᖂᖅᑲᐅᔭᕋ ᖃᑯᒍᑭᐊᖅ ᑖᓐᓇ ᐊᑯᓂᐅᑎᒋᔪᖅ ᐅᑕᖅᑭᓂᐊᕐᐸᓱᓕ 
ᓇᔭᓐᖑᐊᒥ ᑕᐃᑲᓃᑐᓚᑦᑖᖑᓂᐊᖅᑐᒥᑦ, ᖃᐅᔨᒪᒐᓚᑉᐹ ᖃᑯᒍ ᖃᓄᖅ ᐊᑯᓂᐅᑎᒋᔪᖅ ᐅᑕᖅᑭᑎᒋᓂᐊᕐᒪᖔᑕ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ. ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᑐᑭᓯᒋᐊᕈᑎᒃᓴᒃᑲ ᐱᔪᓐᓇᕐᓂᐊᑕᒃᑲ 
ᑭᕙᓪᓕᕐᒥᑦ ᑐᑭᒧᐊᖅᑎᑦᑎᒋᔭᐅᔪᒥᑦ ᓇᔭᖑᐊᓄᑦ ᐊᒻᒪᓗᑦᑕᐅᖅ ᑐᑭᓯᒋᐊᕈᑎᒃᓴᐃᑦ ᐱᒍᒃᑭᑦ ᑐᓂᓂᐊᕐᐸᒃᑲ.  
 
ᖃᐅᔨᒪᒋᐊᖃᕐᐳᒍᓪᓗ ᓇᔭᓐᖑᐊᖅᑖᕋᓱᓐᓂ ᑕᒪᓐᓇ ᐊᒃᓱᕈᕐᓇᖅᑐᐊᓘᖃᑦᑕᕐᒪᑦ ᑲᓇᑕᓗᑦᑖᒥᑦ ᐊᒥᒐᕐᒪᑕ 
ᓇᔭᓐᖑᐊᑦ. ᐱᓕᕆᔨᑎᑖᕋᓱᖃᑦᑕᕋᓗᐊᖅᑐᒍᑦ ᐊᔪᖏᓂᕐᐳᑦ ᐊᑐᖅᑐᒍ ᐃᒪᓐᓇ 
ᐱᓕᕆᔨᑎᑖᖏᓐᓇᑦᑎᐊᕋᓱᖃᑦᑕᕋᓗᐊᖅᑐᒍᑦ ᑭᓯᐊᓂ ᐊᔪᕐᓇᒐᓚᖃᑦᑕᕐᒪᑦ. 
 
ᐃᓕᓐᓂᐊᑎᑦᑎᒐᓱᐊᖅᑐᑕᓗ ᓄᓇᕗᒻᒥᐅᑕᐅᔪᓂᑦ ᓇᔭᓐᖑᐊᕈᕈᓐᓇᖁᓪᓗᒋᑦ ᑲᓇᑕᒥᓪᓗ ᑕᕆᐅᑉ ᐊᑭᐊᓂ 
ᐱᖃᑦᑕᖅᑐᑕ. 
 
ᑖᒃᑯᐊ ᑐᑭᓯᕕᒋᔪᒪᖅᑲᐅᔭᖏᑦ ᑲᑎᒪᔨᐅᔫᑉ ᕿᓂᕐᓂᐊᐸᒃᑲ ᐊᒻᒪᓗ ᓇᐅᔮᓂᑦ ᖃᖓ ᓇᔭᖑᐊᑖᓚᑦᑎᐊᓂᐊᕐᒪᖔᑕ 
ᖃᐅᔨᒐᓱᐊᓂᐊᕐᐳᖓ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᑦᑑᑦᑎᐊᒧᑦ ᒪᓕᒐᓕᐅᖅᑎ, ᒥᔅᑕ ᐲᑕᓴᓐ. 
 
ᐊᐱᖅᑯᑦ 338 - 2(3): ᐸᕐᓇᑕᐅᓯᒪᔪᑦ ᑮᓇᐅᔭᓕᐅᕋᓱᓐᓂᕐᒧᑦ ᓄᓇᕗᒻᒧᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ ᑖᒃᑯᐊ 
ᐱᔾᔪᑎᖃᖅᑐᑦ ᐃᑉᐸᒃᓴᖅ ᐅᖃᐅᓯᕆᓚᐅᖅᑕᖏᓐᓂ.  
 
ᐃᑉᐸᒃᓴᖅ ᐅᖃᓚᐅᕐᒪᑦ ᒥᓂᔅᑕ ᑖᓐᓇᒎᖅ ᐊᖓᔪᖅᑳᕐᔪᐊᖅ ᐃᑲᔪᕈᑎᖃᕐᓂᐊᕐᒪᑦ ᓲᕐᓗ ᑖᒃᑯᐊ 
ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᓪᓗ ᐊᑐᖅᑕᐅᖃᑦᑕᖅᑐᑦ ᑮᓇᐅᔭᑦ ᓇᑲᑎᖅᑕᐅᓚᐅᖅᑎᓪᓗᒋᑦ ᑖᓐᓇ 
ᑲᓇᑕᒥ ᓯᕗᓕᖅᑎ ᖃᓄᖅ ᐱᕙᓪᓕᐊᔾᔪᑎᖃᕐᓂᐊᖅᐸ ᑕᒪᑐᒪ ᒥᒃᓵᓄᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᑮᓇᐅᔭᓕᕆᔨᒃᑯᓐᓄᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. ᑖᓐᓇ ᑭᐅᔭᐅᓂᐊᕐᖓᑦ ᓯᕗᓕᖅᑎᑦᑎᓐᓄᑦ, ᒥᔅᑕ 
ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᖃᐃ ᑭᐅᔪᓐᓇᕐᓂᖅᓴᕋ ᑖᓐᓇ ᑲᑎᖃᑎᒋᖃᑦᑕᖅᓯᒪᒐᒃᑯ 
ᑖᓐᓇ ᐊᖓᔪᖅᑳᕐᔪᐊᒋᔭᕗᑦ ᑖᓐᓇ ᐊᒃᑳᖅᓯᒪᖏᑦᑎᐊᖅᑐᖅ ᐃᑲᔪᒃᑲᓐᓂᕐᓂᕐᒥᒃ ᓄᓇᕗᒥ 
ᐸᕐᓇᖃᑎᒋᕙᓪᓕᐊᓇᓱᒃᑕᕗᑦ ᖃᓄᕐᓕ ᐃᒪᒃ ᒪᑭᑎᒋᐊᒃᑲᓐᓂᕈᓐᓇᕐᒪᖔᑕ ᓇᒻᒥᓂᖅ. ᑮᓇᐅᔭᒃᑯᑦ ᐊᐅᓚᔾᔪᑎᑦᑎᒍᑦ 
ᐊᒻᒪᓗ ᐱᓗᐊᖅᑐᒥᒃ ᓇᒻᒥᓂᖅ ᐊᐅᓚᒍᑎᓂᒃ ᑎᒍᓯᕙᓪᓕᐊᓂᕐᒥᒃ ᐅᖃᖃᑎᒋᕙᓪᓕᐊᓯᒪᔭᕗᑦ ᑖᒃᑯᐊ 
ᐊᒃᑳᖅᓯᒪᖏᑦᑎᐊᖅᑐᑎᓪᓗ ᐅᓂᒃᑳᕆᔭᐅᓯᒪᔪᓂᒃ ᐃᒫᒃ ᐊᑭᑐᔪᖅᓯᐅᑎᓂᒃ ᑐᓚᒃᑕᕐᕕᖕᓂ ᑕᒪᒃᑯᓂᖓ 
ᐊᔾᔨᒌᖏᑦᑐᓂᒃ ᐊᑐᕆᐊᖃᖅᑕᑦᑎᓐᓂᒃ ᕿᒪᑯᓪᓚᕆᐅᒐᑦᑕ ᑲᓇᑕᓕᒫᒥ ᑕᒪᓐᓇ ᐃᑲᔪᑎ ᐅᓂᒃᑳᕆᔭᐅᓯᒪᔪᖅ 
ᕿᒥᕐᕈᔭᐅᕙᓪᓕᐊᓯᓐᓈᕐᒥᔪᖅ. 
 
ᑕᐃᒪ ᑖᒃᑯᐊ ᐅᖃᐅᓯᕆᖃᑎᒋᖃᑦᑕᖅᓯᒪᔭᕗᑦ ᐊᖏᔪᖅᑳᕐᔪᐊᒥ ᑲᑎᖃᑎᒌᑦᑐᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ.  
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᓯᕗᓕᖅᑎ ᖁᔭᓐᓇᒦᖅᐸᕋ ᑭᐅᖕᒪᑦ. 
 
ᑖᓐᓇ ᑐᒡᓕᐊᓂᒃ ᐊᐱᖅᑯᑎᒋᔭᕋ ᑮᓇᐅᔭᓕᕆᓂᕐᒧᑦ ᒥᓂᔅᑕᒧᑦ ᑐᕌᕐᓂᐊᕐᒥᔪᖅ ᒫᓐᓇᓵᖑᓚᐅᖅᑐᒥ, 
ᒫᓐᓇᓵᖑᓂᐊᖅᑐᒥ ᓄᓇᕗᒥᐅᑦ ᑲᓇᑕᐅᑉ ᒐᕙᒪᒃᑯᖏᓐᓂ.  
 
ᑮᓇᐅᔭᖅᑕᖅᑎᑕᐅᒃᑲᓐᓂᕆᐊᖃᕐᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑦ ᖃᓄᐃᑦᑐᓂᒃ ᐸᕐᓇᐅᑎᖃᖅᐸᑦ ᒐᕙᒪᑐᖃᒃᑯᑦ 
ᐸᕐᓇᖕᓂᐊᕐᓂᕐᒥᖕᓄᑦ ᑮᓇᐅᔭᖅᑖᕋᓱᐊᕐᓂᕐᒧᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑭᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. ᑕᒃᑯᐊ ᐃᖅᑲᓇᐃᔭᖅᑎᕗᑦ ᐅᖃᖃᑎᖃᓗᐊᖅᑕᖅᑐᑦ ᑕᒃᑯᓂᖓ 
ᐊᑐᕚᒥ ᐃᖅᑲᓇᐃᔭᖅᑎᐅᔪᓂᒃ ᑮᓇᐅᔭᓕᕆᔨᒃᑯᓐᓂ ᑕᒪᒃᑯᐊ ᒫᓐᓇ ᑮᓇᐅᔭᑭᒃᓴᓗᐊᕐᓂᕆᓕᖅᑕᖅᐳᑦ ᐱᓗᐊᖅᑐᒥᒃ 
ᐃᑯᒻᒪᖅᑯᑎᓕᕆᓂᕐᒧᑦ ᐅᖅᓱᐊᓗᖕᒧᑦ, ᐅᖅᓱᐊᓗᖕᒧᓂᓛᒃ ᐱᓗᐊᖅᑐᒥ ᐅᖅᓱᐊᓗᖕᒧᑦ. ᑕᒪᓐᓇ 
ᐊᑭᑦᑐᖅᐸᓪᓕᐊᓗᐊᖅᑎᓪᓗᒍ ᐅᖅᓱᖅ ᓂᐅᕕᐊᕆᕙᒃᑕᕗᑦ ᑕᒪᒃᑯᐊ ᓱᓇᑐᐃᓐᓇᕐᓄᑦ ᐃᒡᓗᖁᑎᑦᑎᓐᓄᓪᓗ 
ᓱᓇᑐᐃᓐᓇᕐᓄᑦ ᐊᑭᑦᑐᖅᐸᓪᓕᐊᑐᐃᓐᓇᕐᓂᖏᓐᓂᒃ ᑕᒪᑐᒧᖓ ᐊᖑᒻᒪᑎᖏᓗᐊᕐᓂᕆᔭᑦᑎᓐᓂᒃ ᑕᒪᒃᑯᓄᖓ 
ᑮᓇᐅᔭᓄᖏᓛᒃ ᑕᒪᒃᑯᓄᖓ ᐊᑭᓕᖅᑐᐃᓐᓇᕆᐊᖃᕐᓂᕆᓕᖅᑕᑦᑎᓐᓄᑦ ᐊᐅᔭᑕᒫᑦ ᐅᐱᕐᖔᑕᒫᑦ ᐱᓗᐊᖅᑐᒥᒃ 
ᔪᓚᐃᒥ ᓂᐅᕕᕆᐊᖃᔪᒐᑉᑕ ᑕᒪᒃᑯᓂᖓ ᐅᖅᓱᐊᓗᖕᒥᑦ ᐅᒥᐊᕐᔪᐊᒃᑯᑦ ᑎᑭᓐᓂᐊᖅᑐᓂᒃ 
ᐊᑭᓗᐊᕐᔪᐊᓕᖅᓯᒪᑎᓪᓗᒋᑦ ᓄᓇᕐᔪᐊᕐᒥ ᑕᒪᒃᑯᐊ ᐅᖅᓱᐊᓗᐃᑦ ᓂᐅᕕᖅᑕᔪᒐᑉᑎᒍᑦ. 
 
ᑕᒪᒃᑯᐊ ᐅᖃᐅᓯᕆᓯᒪᔭᕗᑦ ᐃᓕᓐᓂᐊᖅᑐᓕᕆᖅ ᐋᓐᓂᐊᖅᑐᓕᕆᓂᖅ ᑕᒪᒃᑯᐊ ᐊᓯᖏᓪᓗ ᐊᑭᑐᓗᐊᖅᑐᑦ 
ᑮᓇᐅᔭᓂᒃ ᐊᖑᒻᒪᑎᖏᔾᔪᑎᒋᓗᐊᖅᑕᕗᑦ ᐅᖃᐅᓯᐅᓗᐊᖏᓐᓇᖅᑐᑦ ᖃᓄᖅᑑᕈᑎᒋᔭᐅᑉᓗᑎᒡᓗ ᑕᒪᒃᑯᓄᖓ 
ᐃᖅᑲᓇᐃᔭᖅᑎᑦᑎᓐᓂᒃ ᑭᓇᐅᔭᓕᕆᔨᑐᖃᒃᑯᓐᓂ ᑲᓇᑕᒥ ᐃᖅᑲᓇᐃᔭᖅᑎᖏᓐᓂᒃ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᑦᑕᐅᖅ ᑕᓐᓇ ᒥᓂᔅᑐ ᐅᖃᕐᒪᑦ, ᐅᓂᒃᑳᕐᒪᑦ.  
 
ᒫᓐᓇᓵᖑᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᒪᑕ ᐃᓕᖅᑯᓯᓕᕆᓂᕐᒧᑦ ᑕᓐᓇ ᐃᓕᓐᓂᐊᕐᕕᐅᓂᐊᖅᑐᖅ 
ᐊᑭᑐᔪᑎᓂᒃ ᐊᑐᖅᑐᒻᒪᕆᐅᓂᐊᕐᒪᑦ  



ᐱᖓᔪᐊᑦ, ᓄᕕᐱᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓪᓗ ᐊᑐᖅᑐᒃᓴᖃᕐᓂᐊᕆᓪᓗᑎᒃ. ᑕᐃᒪᓐᓇᓗ ᓄᑕᓂᒃ ᐊᑐᕆᐊᖃᕐᓂᐊᕆᓪᓗᑎᒃ 
ᑮᓇᐅᔭᓂᒃ. 
 
ᑕᒪᒃᑯᐊ 50-80 ᒥᓕᐊᓐᑕᓗᕌᒐᓚᖕᓂᐊᖅᖢᑎᒃ ᑕᒃᑯᐊ ᐃᓕᖅᑯᓯᓕᕆᓂᕐᒧᑦ ᐃᓕᓐᓂᐊᕐᕕᐅᓂᐊᖅᑐᖅ… 
 
ᒥᓂᔅᑐ ᐊᐱᕆᒍᒪᔭᕋ, ᑕᒃᑯᐊᖃᐃ ᑭᓇᐅᔭᑦ ᐊᑭᑐᔪᑎᓄᑦ ᐊᑐᖅᑕᐅᓂᐊᖅᑐᑦ ᑕᒃᑯᓄᖓ ᓴᓇᒍᑕᐅᓂᐊᕐᓗᑎᒃ 
ᐃᓕᖅᑯᓯᓕᕆᓂᕐᒧᑦ ᓇᑭᖓᕐᓂᐊᕐᒪᖔᑕ. 
 
ᐅᖃᖅᑎ: ᑮᓇᐅᔭᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. ᑖᓐᓇ ᐱᖅᑯᓯᓕᕆᕝᕕᒡᓗ ᑕᐃᒻᓇᓗ ᐱᓕᕆᔪᖅᓴᓂᕐᒧᑦ 
ᐃᓕᓐᓂᐊᕐᕕᐅᓂᐊᖅᑐᖅ ᑕᒃᑯᐊ ᑕᒪᕐᒥᒃ ᓇᒡᕚᕈᑎᓯᒪᓕᐊᓂᒃᑕᕗᑦ ᑕᒃᑯᓂᖓ ᒐᕙᒪᑐᖃᒃᑯᓐᓂ ᐱᓚᐅᖅᑕᑦᑎᓐᓂᒃ 
ᑕᐃᔭᐅᔪᑦ Northern Strategy Money. ᑕᐃᒃᑯᓇᓐᖓᑦ ᓴᓇᔭᐅᓂᖓ ᐊᑭᓕᖅᑐᖅᑕᐅᓂᐊᖅᑐᖅ. ᐊᒻᒪ ᑖᓐᓇ 
ᐃᑦᑕᖅᓂᓴᖃᕐᕕᐅᐃᓇᔭᖅᑐᖅ ᓄᓇᕗᒻᒥ. ᒫᓐᓇ ᑮᓇᐅᔭᓂᒃ ᕿᓂᕈᑎᒋᔭᐅᔪᖅ ᓴᓇᔾᔪᑕᐅᓇᔭᖅᑐᓂᒃ ᑖᒃᓱᒧᖓ. 
ᑖᒃᑯᐊ ᓴᓇᔭᐅᕙᓪᓕᐊᓂᐊᓕᓵᖅᑎᓪᓗᒋᑦ ᑕᒪᒃᑯᐊ ᐊᐅᓚᑕᐅᓂᖏᓐᓄᓪᓕ ᑮᓇᐅᔭᑦ ᐊᑐᕆᐊᖃᕋᔭᖅᑐᓐ 
ᕿᓂᖅᐸᓪᓕᐊᑐᐃᓐᓇᖅᑕᕗᓐ ᕿᓂᕐᓂᐊᖅᑕᕗᓪᓗ. ᑕᒪᓐᓇ ᑲᔪᓯᕙᓪᓕᐊᑐᐃᓐᓇᖅᑐᖅ ᑕᐃᒪᓐᓇ. ᒪ’ᓇ, 
ᐅᖃᖅᑎᑦᓯᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᑖᓐᓇ ᒥᓂᔅᑕᐅᔪᖅ. 
 
ᐅᖃᐅᓯᖅᑲᖅᑲᐅᒻᒪᓪᓗ ᐃᓪᓗᓕᕆᓂᕐᒥᒃ ᓄᓇᕗᒻᒥ. ᑖᒃᑯᐊ ᓄᓇᕗᒻᒥ ᐸᕐᓇᒃᑎᐅᓂᐊᖅᑐᑦ 2007-08-ᒥ 
ᐃᓪᓗᑖᖅᑎᑦᑎᓂᕐᒧᑦ. ᑕᐃᒪ ᐊᕐᕌᒍᓂ ᐱᖓᓲᓂᐊᖅᑐᓂ 725 ᐅᖓᑖᓂ ᐃᓪᓗᐃᑦ ᓴᓇᔭᐅᒋᐊᖃᕐᓂᐊᖅᑐᑎᒃ.  
 
ᑖᒃᑯᐊ ᑐᑭᓯᓯᒪᔭᕗᓐ ᒪᓕᓪᓗᒋᑦ ᐊᐅᓚᓂᕐᒧᑦ, ᐋᖅᑭᐅᒪᓂᕐᒧᓪᓗ $18,000-ᑖᓚᕌᖃᑦᑕᓂᐊᕐᒪᑕ ᐊᑕᐅᓯᕐᒧᓐ 
ᐃᓪᓗᒧᑦ ᐋᖅᑭᐅᒪᑎᑕᐅᒐᓱᐊᕐᓗᓂ.  
 
ᒥᓂᔅᑕ ᐊᐱᕆᔪᒪᔭᕋ ᑖᒃᑯᐊ ᐃᓪᓗᐃᑦ ᓴᓇᔭᐅᓯᒪᓕᖅᑎᓪᓗᒋᑦ ᓇᑭᑦ ᓄᓇᕗᑦ ᒐᕙᒪᒃᑯᖏᑦ $13 ᒥᓕᐊᓐ ᑖᓚᓂᒃ 
ᓇᓂᓯᖃᑦᑕᓂᐊᖅᐸᓐ ᐊᐅᓚᒍᑎᒃᓴᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᑮᓇᐅᔭᓕᕆᔨᒃᑯᓐᓂᒃ ᐱᓕᕆᐊᓕᒃ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᑎᔩ. ᑐᓴᖅᑎᑕᐅᓯᒪᕗᒍᑦ ᑖᒃᓱᒧᖓ ᐃᓪᓗᓕᕆᓂᕐᒧᓐ ᒥᓂᔅᑕᐅᔪᓂᒃ 
ᑕᒪᓐᓇ ᒫᓐᓇ ᖃᓄᖅᑑᕈᑎᒋᔭᕗᓐ ᑖᒃᑯᓂᖓ ᐃᓪᓗᓕᕆᔨᕐᔪᐊᑯᓐᓂᑦ. ᑕᐃᒃᑯᐊ ᐊᐅᓚᑕᐅᔾᔪᑎᖏᓐᓄᑦ ᑮᓇᐅᔭᑦ 
ᓇᑭᑦ ᐱᓇᔭᕐᒪᖔᑕ ᑖᒃᑯᐊ ᒫᓐᓇ ᖃᓄᖅᑑᕈᑕᐅᕙᓪᓕᐊᓯᒪᔪᑦ. ᒫᓐᓇᓗ ᑐᓴᖅᑎᑕᐅᓯᒪᖏᑦᑐᖓ ᖃᓅᓇᔭᕐᒪᖔᑕ. 
ᑭᓯᐊᓂ ᖃᓄᖅᑑᕈᑕᐅᓯᒪᔪᑦ ᒫᓐᓇᐅᔪᖅ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᒧᓐ ᒪᓕᒐᓕᐅᖅᑎ, ᒥᔅᑕ ᐹᓇᐸᔅ. 

ᐊᐱᖅᑯᑦ 339 - 2(3): ᐊᑐᐃᓐᓇᐅᑎᑕᐅᕝᕕᐅᓂᖅ ᓂᕿᓂᒃ ᑎᑎᖅᑲᑎᒍᑦ ᑎᑭᓴᐃᖃᑦᑕᕐᓂᕐᒧᑦ ᐱᓕᕆᐊᖅ 

(ᐹᓇᐸᔅ) 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ) ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐃᓕᓐᓂᐊᖅᑐᓕᕆᓂᕐᒧᓐ ᒥᓂᔅᑕᒧᑦ, 
ᑖᓐᓇ ᓂᖃᐃᑐᕈᑎᓂᒃ ᑲᒪᒋᔭᖃᒻᒪᓐ.  
 
ᐅᖃᖅᑏ, ᐅᓪᓗᒥᒃᑲᓐᓂᖅ ᐅᖃᓪᓚᖃᑎᖃᖅᑲᐅᒐᒪ ᐃᓚᖏᓐᓂᒃ ᓄᓇᕗᒻᒥᐅᑕᐅᔪᖅ ᐊᑲᐅᖏᓕᐅᕈᑎᖃᖃᑦᑕᕐᒪᑕ 
ᑕᒪᒃᑯᓂᖓ ᑎᑎᖅᑲᑎᒍᑦ ᑎᑭᓴᐃᖃᑦᑕᓂᕐᒥᒃ ᓂᕿᓂᒃ. ᐃᑲᔪᖅᑕᐅᓪᓚᕆᒋᐊᖃᒻᒪᑕ ᑕᒪᒃᑯᐊ ᓂᖃᐃᑐᖃᑦᑕᖅᑐᓐ.  
 
ᐊᐱᕆᔪᒪᔭᕋ ᒥᓂᔅᑕ, ᖃᓗᐃᓕᐅᖅᓯᒪᒻᒪᖔᖅ ᐃᖅᑲᓇᐃᔭᖅᕕᖓ ᑕᒪᒃᑯᐊ ᐃᑲᔪᖅᑕᐅᔭᕆᐊᖃᓪᓚᑖᖅᑐᓐ 
ᓂᖃᐃᑐᖃᑦᑕᖅᑐᓐ ᐊᔪᖅᓴᖅᑐᓕᕆᔨᒃᑯᓐᓂᑦ ᑮᓇᐅᔭᖃᖃᑦᑕᖅᑐᓐ ᖃᓄᖅ ᐃᑲᔪᖅᑕᐅᔪᓐᓇᕋᔭᕐᒪᖔᑕ ᑎᑎᖅᑲᑎᒍᑦ 
ᑎᑭᓴᐃᓂᕐᒥᒃ ᓂᕿᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐹᓇᐸᔅ. (ᑐᓵᔨᒃᑰᕈᓐᓃᖅᐳᖅ) ᐃᑲᔫᓯᐊᖅᑐᓕᕆᓂᕐᒥᒃ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑖᓐᓇ ᐊᐱᖅᑯᑎᑦᑎᐊᕙᐅᖅᑲᐅᒻᒪᓐ 
ᑎᑎᕋᖅᑲᐅᖏᓐᓇᒃᑯ.  
 
ᐅᖃᖅᑏ, ᑲᑎᒪᔨᐅᔪᖅ ᐱᒻᒪᕆᐅᔪᒥᒃ ᐊᐱᖅᑯᑎᖃᒻᒪᑦ. ᑕᐃᒪ ᖃᖓᑐᐃᓐᓇᖅ 35 – 47-ᐸᐳᓴᓐ ᑖᒃᑯᐊ 
ᓄᓇᕗᒻᒥᐅᑕᐅᔪᑦ ᓂᖃᐃᑐᖃᑦᑕᓂᐊᕐᒪᑕ ᓄᓇᕗᑦ ᒐᕙᒪᒃᑯᖏᑦ ᓯᕗᓪᓕᖅᐹᒥ ᐊᕐᕌᒎᓕᖅᑐᒥ 
ᐅᓄᖅᓯᒋᐊᖅᓯᓚᐅᕐᒪᑕ ᓂᖃᐃᓱᕈᑎᒃᓴᐅᖃᑦᑕᖅᑐᓂᒃ ᐃᑲᔪᖅᑕᐅᒋᐊᖃᑉᐸᑦᑐᓄᑦ. ᑕᐃᒪ ᓂᕈᐊᕈᑎᒃ, ᐱᔪᒪᒍᑎᒃ 
ᐃᑲᔪᖅᑕᐅᒍᓐᓇᖃᑦᑕᓂᐊᖅᐳᑦ ᓂᕿᓂᒃ ᑎᑭᓴᐅᒍᓐᓇᓂᕐᒧᓐ ᑎᑎᖅᑲᑎᒍᑦ.  
 
ᒪᕐᕈᐃᓕᖓᔪᒃᑯᑦ ᐃᒪᐃᓕᐅᕈᓐᓇᖅᐳᓐ, ᓯᕗᓪᓕᖅᐹᒥ ᑖᒃᑯᐊ ᓂᕿᓂᒃ ᓂᐅᕕᖅᕖᑦ ᑎᑭᑎᔅᓯᒑᖓᑕ 
ᐃᑲᔪᖅᑕᐅᖃᑦᑕᖅᑐᑦ ᐊᑭᑭᓐᓂᖅᓴᐅᑎᑦᑎᖃᑦᑕᖅᑐᓐ ᑕᒪᒃᑯᓄᖓ ᓂᖃᐃᑐᖃᑦᑕᖅᑐᓄᑦ. ᓄᓇᓕᓐᓂ ᑖᒃᑯᐊ 
ᓂᖃᐃᑐᖃᑦᑕᖅᑐᓐ ᑎᑭᓴᐃᒍᒪᑉᐸᑕ ᓲᕐᓗ ᓂᕿᓂᒃ, ᓲᕐᓗ ᖃᓪᓗᓈᑦ ᓄᓇᖓᓐᓂᒃ ᑎᑎᖅᑲᑎᒍᓪᓗ 
ᓇᑦᓯᐅᑎᔭᐅᓂᐊᕐᓗᑎᒃ. ᐃᒪᓐᓇᐃᓕᐅᕈᓐᓇᓂᐊᖅᑐᓐ ᑖᓐᓇ ᓂᖃᐃᑐᖅᑎᓕᕆᔨ ᐊᔪᖅᓴᖅᑐᓕᕆᔨᒃᑯᓐᓂ 
ᐃᖅᑲᓇᐃᔭᖅᑎᐅᔪᖅ ᐃᑲᔪᖅᑎᒋᔭᐅᓗᓂ ᑕᐃᒪᓐᓇ ᑎᑭᓴᐅᔪᓐᓇᖃᑦᑕᓂᐊᖅᑐᑦ.  
 
ᑕᐃᒪᓐᓇᐃᑦᑐᖃᑉᐸᓪᓗ, ᐄ, ᑕᒪᒃᑯᐊ ᓲᕐᓗ ᐃᑲᔫᓯᐊᖅᑖᕈᑕᐅᖃᑦᑕᖏᒃᑲᓗᐊᕐᓗᑎᒃ ᑖᒃᑯᐊ ᐃᒥᒐᐃᑦ, 
ᓰᕐᓇᖅᑐᒐᓚᐃᓪᓗ, ᓲᕐᓗ ᓱᑲᓖᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓂᐅᕕᕐᕖᑦ ᑕᒪᒃᑯᐊ ᑯᐊᐸᐃᓪᓗ ᖃᐅᔨᒪᓐᖏᓇᑦᑎᒍ ᖃᓄᖅ ᐊᐅᓚᑦᑎᒻᒪᖔᑕ 
ᑕᒪᐅᓇ Food Mail Program-ᑯᑦ, ᑎᑭᓴᐃᔭᒻᒪᑕ ᐊᑦᑕᓇᓐᖏᑦᑐᕈᓘᒐᓗᐊᓂᑦ Food Mail Program-ᑯᑦ ᐊᒻᒪᓗ 
ᑕᒪᒃᑯᐊ ᐃᓄᐃᑦ ᐊᑭᓕᖅᓱᐃᓪᓗᑎᒃ. 
 
ᐊᒻᒪᓗ ᑖᒃᑯᐊ ᓂᖃᐃᓯᕈᖅᑎᑕᐅᖃᑦᑕᖅᑐᐃᑦ ᑕᐃᒫᒃ ᓂᖃᐃᓯᕈᖅᑎᑕᐅᖃᑦᑕᖅᑐᑦ ᑮᓇᐅᔭᒥᒃ ᖃᐃᑦᑎᔭᐅᒐᒥ 
ᐃᓚᖏᑦ ᓂᐅᕕᕈᓐᓃᖅᑐᓂᒃ ᖃᐃᑦᑎᔭᐅᕙᒻᒪᑕ ᑕᒪᒃᑯᓂᖓ ᓂᐅᕕᐊᔅᓴᐅᔪᓂᑦ ᐱᓗᐊᖅᑐᒥᖃᐃ Northern-ᒥ.  
ᑕᐃᒪᓐᓇ ᑕᐃᒪᓕ ᑖᓐᓇ ᓂᖃᐃᓯᐅᑎᑖᕈᑎᖓ ᐊᑐᕈᓂᐅᒃ  

ᑕᐃᒪᓕ charge-ᑕᐅᒃᑲᓐᓂᕆᓪᓗᓂ ᖄᒃᑲᓐᓂᐊᒍᑦ, ᑖᔅᓱᒪ ᓂᖃᐃᓯᐅᑎᑖᕈᑎᖓᓄᑦ. ᑮᓇᐅᔭᖅ ᑕᐃᓐᓇ 
ᑐᓂᔭᐅᔫᒐᓗᐊᖅ ᐊᕕᔅᓯᕕᐅᓪᓗᓂ, ᑖᓐᓇ ᓂᖃᐃᓯᐅᑎᑖᕈᑎᔅᓴᖓ ᒥᑭᓐᓂᖅᓴᐅᓕᖅᑐᓂ ᑖᔅᓱᒪ ᓂᖃᐃᓯᐅᕋᓱᑦᑑᑉ. 
ᑕᒪᓐᓇ ᑕᐃᒪᓐᓇᐃᓕᖓᑎᓪᓗᒍ ᐃᓚᖓᒍᑦ ᓈᒻᒪᖏᒻᒪᑦ. 
 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᐃᒪᓐᓇ ᐅᖃᖅᓯᒪᒐᑦᑕ ᓄᓇᓕᓐᓂᑦ ᒐᕙᒪᒃᑯᓐᓂᓪᓗ, ᒐᕙᒪᒃᑯᓂᓪᓗ ᐃᖅᑲᓇᐃᔭᖅᑏᑦ 
ᐃᑲᔪᖅᑐᐃᖃᑦᑕᖁᓪᓗᒋᑦ ᓄᓇᓕᓐᓂᑦ ᑕᐃᒃᑯᐊ ᓂᕿᑦᑎᐊᕙᓐᓂᑦ ᑎᑭᓴᐃᖃᑦᑕᖁᓪᓗᒋᑦ ᑎᑎᖅᑲᕐᓂᐊᕐᕕᑎᒍᑦ. 
ᒥᓂᔅᑕ ᐊᖏᖃᑎᖃᖅᐹ ᐃᓄᓕᕆᔨᒃᑯᓐᓄᑦ ᑕᐃᒃᑯᐊ ᐊᔪᖅᓴᖅᑐᓕᕆᔨᐅᖃᑦᑕᖅᑐᑦ ᑕᐃᒪᓐᓇ ᐃᑲᔪᖃᑦᑕᕈᓐᓇᖅᐹᑦ 
ᑕᒪᓐᓇᐃᑦᑐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒥᑦ, ᐃᑲᔫᓯᐊᖅᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐃᓄᓕᕆᔩᑦ ᐃᑲᔫᓯᐊᖅᑎᑦᑎᖃᑦᑕᖅᑐᑦ 
ᐃᑲᔪᖃᑦᑕᕐᒪᑕ ᓄᓇᓕᓐᓂᑦ ᐃᑲᔪᖅᑎᑦᑎᓇᓱᑦᑐᑎᒃ ᐃᓚᒌᓂᒃ. ᑕᐃᒃᑯᐊ ᐃᓗᐊᓂ ᐊᔪᖅᓴᑦᑎᐊᓕᕌᖓᒥᒃ ᑭᓯᐊᓂ 
ᑭᖑᓪᓕᖅᐹᖅᓲᑎᒥᒃ ᑕᐃᑰᓇ ᑭᖑᓪᓕᖅᐹᖅᓯᐅᑎᖃᕈᓐᓇᕐᒪᑕ ᐊᓯᖅᑯᕐᕕᖃᕈᓐᓃᕌᖓᑦ ᐃᓄᓕᕆᔨᒃᑯᑎᒎᕐᓗᑎᒃ 
ᑭᓯᐊᓂ.  
 
ᑖᒃᑯᐊ 15-ᐳᓴᖑᔪᖅᑲᐃ 2004-05-ᒥᓗ ᐊᖏᖃᑎᖃᖅᑐᑦ ᑕᐃᒃᑯᐊ ᐃᓄᓕᕆᔨᐅᔪᑦ ᐃᑲᔪᑦᑎᐊᖃᑦᑕᖁᓪᓗᒋᑦ 
ᑕᐃᒪᓐᓇᐃᑦᑐᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐹᓇᐸᔅ. 
 
ᐹᓇᐸᔅ: ᑭᓯᐊᓂ ᐋᖅᑭᔅᓯᓇᓱᓪᓗᑕ ᑕᐃᒪᓐᓇᐃᑦᑐᓂᒃ ᑕᒪᒃᑯᐊ ᐃᑲᔪᖅᐹᓪᓕᕈᓐᓇᕐᓂᐊᕋᑦᑎᒍ ᓲᕐᓗ 
ᐅᕙᑦᑎᑐᑦᑕᐅᖅ ᐃᓛᑦᑎᒍᑦ. 
 
ᕖᓴᖃᐅᕆᓪᓗᑕᓗ ᐊᒻᒪᓗ ᑕᒪᒃᑯᓂᖓ ᑮᓇᐅᔭᒃᑯᕕᖃᐅᓐᖏᑦᑐᑎᒃ ᑕᒪᒃᑯᐊ ᓄᓇᓖᑦ ᒥᑭᓐᓂᖅᓴᐅᔪᐃᑦ ᐅᕙᓂ 
ᑮᓇᐅᔭᒃᑯᕕᑦᑕᖃᕐᓂᖓᓄᑦ ᐊᒻᒪᓗ ᐃᓚᖏᑦ ᐊᑐᐃᓐᓇᖃᕈᓐᓇᖏᑦᑐᑎᒃ ᑕᒪᒃᑯᐊ ᐃᑲᔫᓯᐊᖃᑦᑕᖅᑐᑦ. 
 
(ᑐᓵᔨᑎᒎᖅᑐᖅ ᓄᖅᑲᖅᑐᖅ) ᒥᓂᔅᑕ ᕿᒥᕐᕈᓇᒍᓐᓇᖅᐹ ᑖᒃᑯᓂᖓ ᐱᓗᐊᖅᑐᒥᑦ ᐃᓄᓕᕆᔨᒃᑯᓐᓂᑦ 
ᐃᑲᔫᓯᐊᖅᑕᐸᑦᑐᓂᒃ ᑕᐃᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᓄᓇᓕᓐᓂ ᒐᕙᒪᒃᑯᓐᓄᓪᓗ ᐱᔨᑦᓯᖅᑏᑦ ᐊᒻᒪ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐱᓕᕆᕕᖓᓂ ᐋᖅᑮᒋᐊᖁᓪᓗᒋᑦ ᑖᒃᑯᓂᖓ. ᐋᖅᑮᒋᐊᕈᓂ ᒪᓕᒐᓕᐅᕐᕕᐅᑉ ᐃᓗᐊᓂ 
ᐅᖃᐅᓯᕆᒃᑲᓐᓂᕈᓐᓇᖅᐸᐅᒃ? 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐃᓕᓐᓂᐊᖅᑐᓕᕆᓂᕐᒥᑦ, ᐃᑲᔫᓯᐊᖅᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒪᓕᒐᓕᐅᖅᑎ ᑖᓐᓇ ᐱᐅᑦᑎᐊᖅᑐᒥᑦ ᐅᔾᔨᕈᓱᔅᓯᒪᒻᒪᑦ.  
 
ᑖᓐᓇ ᑲᑎᒪᕐᔪᐊᕐᓂᖅ ᐱᔭᕇᖅᐸᑦ ᐅᓪᓗᒥ ᑐᓴᖅᑎᓐᓂᐊᖅᐸᒃᑲ ᐱᓕᕆᕕᐅᔪᐃᑦ, ᐃᒻᒪᖄ ᑕᕝᕙᓂᑦᑕᐅᕐᖓᐃ 
ᖃᐅᔨᓴᕐᒪᑕ ᐆᑦᑑᑎᕆᓪᓗᑎᒍ ᑕᐃᒪᓐᓇ ᓄᓇᓕᖁᑎᖓᑕ ᐃᓚᖓᓐᓂᑦ ᐃᑉᐱᐊᕐᔪᒃ, ᖃᐅᓱᐃᑦᑐᖅ, ᐊᐅᓱᐃᑦᑐᕐᓗ 
ᐃᓗᐊᓂ ᐱᕕᔅᓴᖃᕈᓐᓇᕐᒪᖔᑕ ᑕᐃᒃᑯᐊ ᓂᖃᐃᓱᖅᑎᐅᖃᑦᑕᖅᑐᑦ ᐊᔪᖅᓴᖅᑐᓕᕆᖃᑦᑕᖅᑐᑦ  

ᑎᑭᓴᐃᔪᓐᓇᕐᒪᖔᑕ ᑎᑎᖅᑲᓂᐊᕐᕕᑦᑎᒍᑦ ᑕᐃᒪᓐᓇ ᑕᒪᓐᓇ ᖃᐅᔨᒋᐊᖅᑕᐅᔪᓐᓇᕐᒪᑦ, ᐆᑦᑐᕆᐊᖅᑕᐅᔪᓐᓇᖅᑐᖅ.  
 
ᑕᒪᓐᓇᑦᑕᐅᖅ ᐆᑦᑐᕋᕈᒪᔪᓐᓇᕐᒥᔭᕋ, ᑲᑎᒪᕐᔪᐊᕇᕈᑦᑕ ᐅᓪᓗᒥ ᕿᒥᕐᕈᓇᓐᓂᐊᖅᐸᒃᑲ ᑖᓐᓇ ᐱᖃᑎᒋᓗᒍ 
ᒪᓕᒐᓕᐅᖅᑎᐅᖃᑕᐅᔪᖅ. ᐅᖃᐅᓯᕆᓗᑎᒍᓗ ᑕᐃᒃᑯᐊ, ᐅᖃᕐᕕᒋᓗᑎᒍᓗ ᑕᐃᒃᑯᐊ ᐱᓕᕆᕝᕕᐅᔪᑦ.  
 
ᐊᐱᖅᑯᑎᑦᑎᐊᕚᓘᕋᑖᕐᒪᑦ ᐋᖅᑮᒋᐊᕈᑎᑦᑎᐊᕚᓘᓪᓗᓂᓗ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᒥᔅᑕ ᐋᕆᐊᒃ. 
 
ᐊᐱᖅᑯᑦ 340 - 2(3): ᒐᕙᒪᑐᖃᒃᑯᓐᓂᑦ ᐊᓄᓪᓚᒃᓰᕕᖓ ᐃᑲᔪᖅᑕᐅᕕᒃ ᓄᓇᕘᒥ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐋᓐᓂᐊᖅᑐᓕᕆᔨᒧᑦ ᐊᐱᖅᑯᑎᔅᓴᖃᖅᑐᖓ ᑖᒃᓱᒧᖓ ᒥᓂᔅᑕᒧᑦ, 
ᐃᖅᑲᖅᑐᐃᔨᓕᕆᓂᕐᒧᑦ. 
 
(ᑐᓵᔨᑎᒍᑦ) ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᐊᐱᖅᑯᑎᒋᓚᐅᖅᓯᒪᔭᕋ ᐊᕐᕌᒍᒋᔭᑦᑎᓐᓂ ᑕᐃᒃᑯᐊ ᑎᒍᔭᐅᒪᕕᔅᓴᓂᒃ 
ᒪᒥᓴᕐᕕᔅᓴᓂᓪᓗ ᓄᓇᕗᒻᒥ. 
 
ᒫᓐᓇᕋᑖᖑᓚᐅᖅᑐᖅ ᓄᓇᓕᓐᓂ ᐃᓱᒫᓘᑎᒥᓐᓂᒃ ᓴᖅᑭᑦᑎᖃᑦᑕᓚᐅᕐᒪᑕ ᑕᐃᒃᑯᐊ ᐊᓂᑎᑕᐅᖃᑦᑕᖅᑐᑦ ᑲᓇᑕᐅᑉ 
ᒐᕙᒪᒃᑯᖏᑕ ᐊᓄᓪᓚᔅᓰᕕᖏᓐᓃᓐᖔᖅᓯᒪᔪᑦ.  
 
ᐊᐱᕆᔪᒪᔭᕋ ᒥᓂᔅᑕ ᑐᓴᖅᑎᑦᑎᖁᓪᓗᒍ ᒪᓕᒐᓕᐅᕐᕕᒻᒧᑦ ᐅᖃᖃᑎᖃᖃᑦᑕᖅᓯᒪᒻᒪᖔᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᑎᒍᔭᐅᒪᕕᓐᓂᑦ ᐊᓄᓪᓚᔅᓰᕕᖃᑦᑎᐊᖁᓪᓗᑕ ᓄᓇᕗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᒥᓂᔅᑕ ᐱᓕᕆᐊᓕᒃ ᐃᖅᑲᖅᑐᐃᕕᓕᕆᓂᕐᒧᑦ, ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᓐᓇᐃᓛᒃ ᐃᓱᒪᓗᒋᔭᐅᔪᖅ ᓄᓇᕗᒥᐅᑕᓕᒫᓄᑦ 
ᖃᐅᔨᒪᑦᑎᐊᖅᑕᕗᑦ ᐅᖃᐅᔾᔪᕖᖓᖅᓯᒪᔭᕗᑦ ᑕᒃᑯᐊ ᒐᕙᒪᑐᖃᒃᑯᑦ ᑕᒫᓂ ᑎᒍᔭᐅᖃᕕᒃᑕᖃᖅᑲᑦ ᑕᒪᓐᓇ 
ᐊᐅᓚᑕᐅᑦᑎᐊᒃᑲᓐᓂᕈᓐᓇᓂᖅᓴᐅᒐᔭᕋᓗᐊᕐᖓᑦ. ᑕᓐᓇ ᐊᑯᓂᑲᓪᓚᒃ ᑲᒪᒋᓯᒪᓕᖅᑕᕗᑦ. 
 
ᐊᒻᒪᓗ ᑕᓐᓇ ᒥᓂᔅᑐᓕᖅᑐᖅ ᑕᒪᑐᒪ ᒥᔅᓵᓄᑦ ᑎᑎᕋᕐᕕᒋᒃᑲᓐᓂᓚᐅᕐᒥᔭᕋ, ᐃᒫᓘᓐᓃᖃᐃ ᑲᑐᔾᔨᓇᓱᒃᑯᑦᑕ 
ᒐᕙᒪᑐᖃᒃᑯᓐᓂ ᑎᒍᔭᐅᖃᕕᐅᓯᓐᓈᖅᑐᒥ ᐊᒻᒪᓗ ᐅᕙᒍᑦ ᑎᒍᔭᐅᖃᕕᒋᓯᓐᓈᖅᑕᖓᓂ ᑲᑐᔾᔨᓐᓂᕈᑦᑕ ᑕᒪᓐᓇ 
ᐃᑲᔫᑎᖃᕐᓂᖅᓴᐅᒐᔭᖅᑐᖅ ᑕᒪᒃᑯᓄᖓ ᑎᒍᔭᐅᕙᑦᑐᓄᑦ ᓄᓇᕗᒥᖔᖅᑐᓄᑦ. 
 
ᑕᐃᒪ ᑕᓐᓇ ᐊᔭᐅᖅᐸᓪᓕᐊᓇᒃᑕᕗᑦ ᓱᓕ, ᓱᓕ ᑭᐅᔭᐅᓚᐅᖏᑦᑐᒍᑦ ᖃᓄᐃᓕᖓᓪᓚᕆᓐᓂᐊᕐᒪᖔᑦᑕ 
ᓯᕗᓂᖓᒍᓪᓕ ᑕᐃᒃᑯᐊ ᒐᕙᒪᐅᑎᓪᓗᒋᑦ Liberal ᐊᖏᕈᓐᓇᖅᐸᔪᖏᒻᒪᑕ ᑕᒃᑯᐊ ᐅᒃᑐᑐᐃᓐᓇᕋᓱᓕᕐᒥᔭᕗᑦ. 
 
Conservative Government, ᑕᒪᒃᑯᓂᖓ ᐱᕋᔭᑉᐸᑦᑐᓂᒃ ᑲᒪᕕᔾᔪᐊᕋᓱᒻᒪᑕ. ᑕᐃᒪ ᑕᒪᓐᓇ ᐊᖅᑯᑎᒋᓇᓱᑦᑐᑎᒍᑦ 
ᐊᕿᓐᓂᖅᓯᐅᕋᓱᑦᑕᕗᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᑦᑕᐅᖅ ᖁᔭᓐᓇᒦᒃ, ᒥᓂᔅᑕ.  
 
ᑕᐃᒪ ᐊᕐᕌᓂᐅᔪᖅ ᒪᓕᒐᓕᐅᖅᑎᐅᖃᑎᓐᓂᒃ ᐊᐱᕆᔪᖃᓚᐅᕐᒪᑦ ᐊᐱᖅᓱᑦᑎᐊᖅᓯᒪᔪᓂᒃ ᑕᒪᒃᑯᐊ ᖃᓄᖅ 
ᐃᑲᔪᖅᑕᐅᒃᑲᓐᓂᖃᑦᑕᕈᓐᓇᕐᒪᖔᑕ ᑎᒍᔭᐅᓯᒪᔪᑦ ᑕᒫᓂ ᓄᓇᕗᒥ. ᒥᓂᔅᑐ ᑐᓴᖅᑎᑦᑎᒋᐊᕈᓐᓇᖅᐹᑎᒍᑦ ᓇᓪᓕᐊᒃ 
ᑕᒪᒃᑯᐊ ᐊᑐᑦᑎᐊᕐᒪᖔᑕ ᐊᒻᒪᓗᑦᑕᐅᖅ ᓇᓪᓕᐊᒃ ᐃᑲᔪᑦᑎᐊᖏᒻᒪᖔᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᑲᔪᓯᓚᐅᖏᓐᓂᑦᑎᓐᓂ, ᑐᙵᓱᑦᑎᐊᖁᓪᓗᒍ ᐃᓯᖃᑕᐅᔪᓐᓇᖅᓯᖕᒥᖕᒪᑦ ᒥᔅᑕ 
ᑲᑦᑐᒃ. ᖁᔭᓐᓇᒦᒃ. 
 
ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐅᑲᓕᖅ.  
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ ᑕᓐᓇ ᓱᖅᑯᐃᑦᑎᐊᕋᑕᖏᓐᓇᒃᑯ ᐊᐱᖅᑯᑎᑯᓗᐊ, 
ᓇᓕᐊᒃ ᐱᐅᖏᒻᒪᖔᑕ ᓇᓪᓕᐊᒃ ᐱᐅᒻᒪᖔᑕ ᐅᕙᑦᑎᓐᓂ, ᐃᓛ ᒐᕙᒪᑐᖃᒃᑯᓐᓂ ᑕᓐᓇ ᓇᓗᓕᕋᑕᕋᒃᑯ 
ᓇᓪᓕᐊᓐᓄᑦ ᐊᐱᖅᑯᑎᒋᒻᒪᖔᒍ ᕿᒥᕐᕈᓯᒪᔭᑦᑎᓐᓄᑦ. 
 
ᐊᒻᒪᓗ ᑕᐃᓐᓇ ᓂᕈᐊᖅᑕᐅᖃᑎᒋᓯᒪᔭᕗᑦᑕᐅᖅ ᑐᙵᓱᖁᓪᓗᒍ ᐲᑕ ᑲᑦᑐᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᓯᕗᓕᖅᑎ. ᒪᓕᒐᓕᐅᖅᑎ ᐋᕆᐊᒃ, ᐊᐱᖅᑯᑎᒋᕋᑕᖅᑕᐃᑦ 
ᓇᓗᓇᐃᔭᑦᑎᐊᒃᑲᓐᓂᕐᓗᒍ ᐊᐱᖅᑯᑎᒋᒍᒃ. ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᙵᓱᒋᑦᑕᐅᖅ ᒥᔅᑕ ᑲᑦᑐᒃ ᐊᓕᐊᓇᐃᑦ ᑕᒪᐅᖓᕋᕕᒃ.  
 
(ᑐᓵᔨᒃᑯᓕᖅᑐᖅ) ᐊᕐᕌᓂ ᑎᑎᕋᓚᐅᖅᓯᒪᖕᒪᑦ ᒪᓕᒐᓕᐅᖅᑎ ᑎᑎᖃᑎᒍᑦ ᐊᐱᖅᑯᑎᒋᓪᓗᓂᐅᒃ ᐱᕋᔭᖃᑦᑕᖅᑐᑦ 
ᓄᓇᕗᑦ ᒐᕙᒪᒃᑯᖏᑦᑕ ᑎᒍᔭᐅᓯᒪᕝᕕᖏᓐᓂ ᓇᓗᐊᒃ ᐱᓕᕆᐊᑦ ᑲᔪᓯᓂᖃᑦᑎᐊᖅᐸᑦ ᒪᒥᓴᐃᓪᓗᑎᒃ ᑎᒍᔭᐅᒪᔪᓂᒃ 
ᐊᒻᒪᓗ ᐱᓕᕆᐊᑦ ᑲᔪᓯᓂᖃᑦᑎᐊᖏᓚᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᓇᓗᓇᐃᑦᑎᐊᐸᓪᓚᐃᒻᒪᑦ. ᐃᖅᑲᖅᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᓐᓇᐃᓛᒃ ᑕᒃᑯᐊᖏᓛᒃ ᑭᐅᔾᔪᑎᓐᓃᔪᔪᑦ ᐃᓚᖏᑦ ᑕᒃᑯᐊ 
ᐱᓗᐊᖅᑐᒥᖃᐃ ᐃᑲᔪᕐᓂᖃᓗᐊᖅᐸᑦᑐᑦ ᓄᓇᓕᕋᓛᓂ Outpost camps-ᓂᑦ ᑲᒪᒋᔭᐅᕙᑦᑐᖅ. 
 
ᑕᒪᓐᓇ ᓴᖏᓂᖅᐹᖑᓯᒪᔪᖅ ᐅᓪᓗᒥᒧᑦ ᐊᒻᒪᓗ ᑕᒪᒃᑯᐊ ᐃᑲᔪᕐᓂᖃᓪᓚᕆᑉᐸᑦᑐᑦ ᐃᓐᓇᑯᓗᐃᑦ ᑕᒃᑯᓄᖓ 
ᐅᐸᔅᓯᑎᑕᐅᕙᒻᒪᑕ ᑎᒍᔭᐅᖃᔪᓄᑦ ᒪᒥᓴᕐᓂᕐᒧᑦ ᑐᕌᖓᑎᑕᐅᒐᔪᓐᓂᖅᓴᐅᓪᓗᑎᒃ ᑕᒪᒃᑯᐊ ᖃᐅᔨᒪᔭᕗᑦ 
ᐃᑲᔪᕐᓂᖃᓪᓚᕆᑉᐸᑦᑐᑦ ᐱᓗᐊᖅᑐᒥᒃ ᑕᐃᓐᓇ ᐃᓐᓇᑯᓗᒃ ᑲᖏᖅᓯᓂᕐᒥᐅᑕᖅ ᒥᐅᓕᐊᓄᑦ ᐊᐃᐱᓛᕐᔪᒃ 
ᐃᓕᓴᕆᔭᐅᓚᐅᕐᒥᔪᖅ ᑕᒪᒃᑯᓂᖓ ᑎᒍᔭᐅᖃᕙᑦᑐᓂᒃ ᐅᐸᔅᓯᖃᑦᑕᕐᓂᖓ ᐃᑲᔪᕐᓂᖓᓗ ᑕᒪᓐᓇ. 
 
ᖃᐅᔨᒪᑦᑎᐊᖅᑕᕗᑦ ᑕᑯᒃᑲᓐᓂᕈᒪᔭᕗᑦ ᓇᒥᓕᒫᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.    

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ.  
 
ᑕᐃᒪ ᖃᐅᔨᒪᔪᐃᓐᓇᐅᒐᑦᑕ ᑐᓴᖅᓯᒪᔪᐃᓐᓇᐅᒐᑦᑕᐃᓛᒃ ᑕᑕᓗᐊᖃᑦᑕᕐᓂᖓᓂᒃ ᑕᐃᖕᓇ ᕿᑭᖅᑕᓗᖕᒥ 
ᑎᒍᔭᐅᓯᒪᕕᒃ BCC ᒥᓂᔅᑕ ᑕᐃᒪᐃᑦᑐᒥᒃ ᐃᑲᔪᖅᑕᐅᕕᒻᒥᒃ ᓄᑖᒥᒃ ᓴᓇᓂᐅᓴᕚ ᑕᒫᓂ ᓄᓇᕘᒥ ᒫᓐᓇᑦᑎᐊᖑᔪᖅ 
ᐊᒻᒪᓗᒃᑕᐅᖅ ᓇᓕᐊᓐᓃᓐᓂᐅᓴᕙ ᓄᓇᓕᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐃᖅᑲᑦᑐᐃᕕᓕᕆᓂᕐᒥᒃ ᐱᓕᕆᐊᓕᒃ, ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᐄ, ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᐃᓛᒃ ᑲᑎᒪᓕᕈᑦᑕ ᐅᖃᐅᓯᕆᒃᑲᓂᕐᓂᐊᖅᑕᕋ. 
ᑖᒃᑯᐊ ᓇᓗᓇᐃᕐᓂᐊᕐᒥᔭᕗᑦ ᖃᓄᐃᓕᖓᓂᐊᕐᒪᖔᑕ. ᐸᕐᓇᐸᓪᓕᐊᔪᒍᓂᓛᒃ ᑖᓐᓇ ᓇᔪᖅᑕᐅᕙᑦᑐᖅ ᒫᓐᓇ 
ᑕᑕᓗᐊᖏᓐᓇᑎᐊᕐᖓᓐ. ᑕᐃᒪ ᐅᓂᒃᑳᕆᓂᐊᖅᑕᑎᓐᓂ ᕿᒥᕐᕈᕙᓪᓕᐊᓇᓱᐊᖅᑐᒍᑦ ᑲᖏᖅᖠᓂᕐᒥ ᑕᕝᕙᓂ 
ᐃᖅᑲᓇᐃᔭᖅᑏᓪᓗ ᕿᒥᕐᕈᕙᓪᓕᐊᓯᒪᓪᓗᑎᒃ ᐸᕐᓇᐸᓪᓕᐊᓇᓱᒃᑐᒍᑦ. ᑕᕝᕙᓂ ᐃᓗᐊᓂ ᓇᓗᓇᐃᕐᓂᐊᕐᒥᔭᕗᑦ ᖃᖓ 
ᐱᔭᕇᖅᕕᒃᓴᖃᕋᔭᕐᒪᖔᖅ ᑖᓐᓇ ᑎᒍᔭᐅᖅᑲᕕᐅᒐᔭᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓯᕗᓕᖅᑎ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, ᒥᓂᔅᑕ. ᑕᐃᒪ ᑐᓴᖃᑦᑕᓚᐅᕋᑦᑕᐃᓛᒃ, ᑕᐃᒃᑯᐊ 
ᐊᑎᓕᐅᖅᑎᑦᑎᓂᕐᒧᓐ ᒥᓂᔅᑕ, ᐊᑎᓕᐅᖃᑕᐅᓂᖅᑐᓂ ᑕᐃᒃᓱᒥᖓ ᑕᒫᓃᖁᔨᖏᑦᑐᓂᒃ ᐱᓂᕐᓗᒃᓯᒪᓂᕋᖅᑕᐅᔪᓄᑦ. 
ᑕᐃᒪ ᐃᑲᔪᕐᓂᐊᕐᓂᕋᑦᑐᑕ ᓄᓇᕘᒥᒃ, ᐃᑲᔪᕆᐊᓕᓐᓂᒃ ᐊᒥᒐᖅᑐᒦᓯᒪᒐᑦᑕ ᐊᒻᒪᑦᑕᐅᖅ ᐃᑲᔪᕆᐊᖃᑦᑐᖃᕌᖓᓐ 
ᑕᒫᓂᕈᔫᓕᖅᐸᑲᑦᑕ ᓈᒻᒪᔾᔮᖏᒻᒪᓐ. ᑕᐃᒪ ᐅᑕᖅᑭᑐᐃᓐᓇᓂᐊᖅᐱᑖ, ᐃᓛᒃ ᐅᑕᖅᑭᑐᐃᓐᓇᓂᐊᖅᐹᑦ ᑖᒃᑯᐊ 
ᒐᕙᒪᒃᑯᑦ ᒐᕙᒪᑐᖃᒃᑯᓐᓂᒃ ᑮᓇᐅᔭᓂᒃ ᐃᑲᔫᑎᒃᓴᓂᒃ ᐅᕝᕙᓘᓐᓃᑦ ᐱᒋᐊᕐᓂᐊᖅᐸᓐ ᑕᐃᒃᑯᐊ ᑮᓇᐅᔭᕐᒪᕆᓐᓂᒃ 
ᓴᖅᑭᒃᑎᓚᐅᖏᒃᑲᓗᐊᖅᑎᓪᓗᒋᑦ ᒐᕙᒪᑐᖃᒃᑰᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐋᕆᐊᒃ. ᐃᖅᑲᑦᑐᐃᕕᓕᕆᓂᕐᒧᑦ ᐱᓕᕆᐊᓕᒃ, ᒥᔅᑕ ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ ᐅᖃᖅᑎᑦᑎᔩ. ᑕᐃᒫᖏᓛᖅ ᓱᖅᑯᐃᓯᒋᐊᖅᑎᑦᑎᒐᓱᒃᑲᓐᓂᓚᐅᖅᑐᖓ 
ᒐᕙᒪᑐᖃᒃᑯᓐᓂᑦ ᑎᒍᔭᐅᖅᑲᔪᓂᒃ ᑕᒪᒃᑯᓂᖓ ᐊᑦᑕᓇᖅᑐᒦᑎᑦᑎᖃᑦᑕᖅᓯᒪᔪᓂᒃ ᓄᓇᕗᒻᒥᐅᑕᓂᒃ. ᑖᒃᑯᐊ 
ᑎᒍᔭᐅᖅᑲᑎᓪᓗᒋᑦ ᐃᑲᔪᖅᑕᐅᒐᓱᒋᐊᖃᓗᐊᕐᖓᑕ.  
 
ᑖᓐᓇ ᑕᕝᕙ ᐊᑲᐅᖏᕕᔾᔪᐊᕈᑎᒋᓚᐅᖅᑕᕗᑦ ᑕᒫᓂ ᐃᓕᔭᐅᑐᐃᓐᓇᓂᐊᖅᑎᓪᓗᒋᑦ ᓄᓇᓕᓐᓄᑦ. ᐃᒫᒃ 
ᐃᑲᔪᖅᑕᐅᓇᓱᖏᑎᐊᖅᑎᓪᓗᒋᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒥᒃ. ᑕᒪᓐᓇ ᖁᕕᐊᒋᓚᐅᖏᑦᑎᐊᕋᑦᑎᒍ. 
ᑕᒫᓂᑑᖏᑦᑐᖅ, ᓇᒥᑐᐃᓐᓇᖅ ᓄᓇᕘᑦ ᐃᓗᐊᓄᑦ ᐃᓕᓯᖁᔨᑐᐃᓐᓇᖏᓐᓇᑦᑕ ᑕᒪᒃᑯᓂᖑ 
ᐊᑦᑕᓇᖅᑐᒦᑎᑦᑎᓂᐊᖅᑐᓂᒃ ᓱᕈᓯᑯᓗᓐᓂᒃ ᐊᒻᒪᓗ ᑕᒪᒃᑯᓂᖓ ᐋᓐᓂᖅᑕᐅᔪᓐᓇᖅᑐᓂᒃ.  
 
ᑖᓐᓇ ᑕᕝᕙ ᐋᖅᑭᒋᐊᕆᐊᖃᓪᓚᕆᒻᒪ ᑖᓐᓇ ᑎᑎᕋᖅᕕᒋᒍᑎᒋᓚᐅᖅᑕᕋ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ ᐊᒻᒪᓗ 
ᐊᔭᐅᕕᔾᔪᐊᑲᓐᓂᓂᐊᖅᑕᕗᑦ. ᑕᐃᒪᐃᑦᑐᓂᒃ ᑕᑯᒃᑲᓐᓂᕈᒪᖏᑦᑎᐊᕐᕋᒪ ᓄᓇᕘᑦ ᐃᓗᐊᓂ ᓇᒥᓕᒫᑦᑎᐊᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᕐᓂᕐᒧᓐ, ᒥᔅᑕ ᐊᕐᕚᕐᓗᒃ. 
 
ᐊᐱᖅᑯᑦ 341 - 2(3): ᐋᓐᓂᐊᓯᐅᕐᓂᕐᒧᑦ ᑮᓇᐅᔭᖃᖅᑎᑦᑎᓂᖅ (ᐊᕐᕚᕐᓗᒃ) 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᑐᕌᖅᑎᓂᐊᖅᑕᕋ ᐋᓐᓂᐊᖃᖏᑦᑐᓕᕆᔨᒃᑯᑦ ᒥᓂᔅᑕᖓᓐᓄᑦ. ᐃᓛᒃ 
ᐅᖃᓪᓚᖅᑲᐅᒻᒪᓐ ᑭᐅᔾᔪᑖᓂ ᐃᓚᖓᓐᓂ, ᐋᓐᓂᐊᓯᐅᖅᑎᑭᔅᓴᕋᑦᑕᒎᖅ. ᐊᓪᓛᒎᖅ 46-ᐳᓴᒻᒥ ᑕᒫᓂ ᓄᓇᕘᓕᓚᒥ 
ᐋᓐᓂᐊᓯᐅᑎᑭᔅᓴᕋᑦᑕ. ᖃᐅᔨᒪᓪᓗᑕᓗ ᐋᓐᓂᐊᓯᐅᖅᑎᑖᕆᐊᖃᕋᑦᑕ, Doctors-ᓂᓪᓗ ᑕᒫᓂ ᓄᓇᑦᑎᓂᕐᒥᐅᑕᕐᓂᒃ.  
 
ᐊᐱᕆᔪᒪᔪᖓ ᑖᒃᑯᐊ ᐋᓐᓂᐊᓯᐅᖅᑎᓄᑦ, Nurses-ᓄᑦ ᐃᓕᓐᓂᐊᖃᑦᑕᖅᑐᓐ ᑮᓇᐅᔾᔭᔅᓴᖃᑦᑕᖅᑕᖏᑦ ᐊᒻᒪᓗ 
ᐃᓪᓗᖃᐅᑎᖏᓐ ᐊᒻᒪᓗ ᓂᕿᖃᐅᑎᖏᓐᓄᓪᓗ, ᐊᖅᓴᓂᕐᒥᒃ ᐃᓕᓐᓂᐊᖅᑐᓄᑦ ᐊᑦᔨᒌᒪᖔᑕ ᐅᕝᕙᓘᓐᓃᑦ 
ᖁᑦᑎᓂᖅᓴᐅᒻᒪᖔᑕ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᕐᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᑦᑎᐊᖅᐸᕋᖃᐃ ᐊᐱᖅᑯᑎᒋᔭᕋᓗᐊᖓᐃ. 
ᑐᑭᓯᔪᖓ ᐊᐱᖅᑯᑎᖃᒻᒪᑦ ᖃᑦᓯᓂᒃ ᑮᓇᐅᔭᖅᑖᖅᑎᑕᐅᖃᑦᑕᕐᒪᑕ ᐋᓐᓂᐊᓯᐅᖅᑎᔅᓴᐃᑦ. ᓱᓕᕚ? 
ᓇᓗᓇᐃᑦᑎᐊᑲᓐᓂᓚᐅᕐᓕᐅᖑᓇ ᐃᓕᓐᓂᐊᕐᕈᑎᖏᓐᓄᓘᓐᓃᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓇᓗᓇᐃᑦᑎᐊᖅᑕᐅᑲᓐᓂᖁᒻᒪᒍ ᐊᐱᖅᑯᑎᒋᔭᐃᓐ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᐃᒪᐃᓕᓇᓱᑦᑐᖓ, ᐊᖅᓴᕐᓂᖅ law school-ᒥ ᐃᓕᓐᓂᐊᖅᑐᖃᓚᐅᕐᒪᑦ, ᐊᒻᒪᓗ 
ᑮᓇᐅᔭᑦ ᑲᑎᑕᐅᓪᓗᑎᒃ ᐃᓪᓗᖃᕈᓐᓇᕈᑎᒃᓴᖃᖅᑎᑕᐅᓪᓗᑎᒃ ᑖᒃᑯᐊ ᐋᓐᓂᐊᓯᐅᖅᑎᕗᑦᑕᐅᖅ ᐃᓕᓐᓂᐊᖅᑐᑦ 
ᑕᐃᒪᓐᓇ ᐱᑦᑎᐊᖅᑕᐅᑎᒋᒻᒪᖔᑦ ᑮᓇᐅᔭᒃᓴᐅᔪᑦ ᑕᐃᒪᓐᓇ ᖁᑦᑎᑦᑎᒋᒻᒪᖔᑕ ᑕᒫᓂ ᐆᒪᓇᓱᑎᒋᓇᓱᐊᖅᑕᖏᑦ 
ᐃᓕᓐᓂᐊᖅᑎᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇ 
ᑐᑭᓯᓇᖅᓯᑎᒋᐊᓵᕋᒥᒋ. ᑕᐃᒃᑯᐊ ᐋᓐᓂᐊᓯᐅᖅᑎᓄᑦ ᐃᓕᓐᓂᐊᕈᑎᒃᓴᐃᑦ ᓴᖅᑭᔮᖅᑎᑕᐅᓯᒪᔪᑦ ᓯᓚᑦᑐᓴᕐᕕᒃᑯᑦ 
ᐊᒻᒪᓗ ᑕᐃᒪᓐᓂᖓᓄᑦ ᑮᓇᐅᔭᖅᑖᕆᔭᐅᖃᑦᑕᖅᑐᑦ ᐋᓐᓂᐊᓯᐅᖅᑎᔅᓴᓄᑦ ᐃᓕᓴᖅᑏᑦ 
ᐃᑲᔪᖅᑎᖏᑦᑎᒎᖃᑕᐅᓯᒪᔪᑦ. ᐃᑲᔫᓯᐊᖅᑖᖅᑎᑕᐅᖃᑦᑕᖅᑐᑦ ᑮᓇᐅᔾᔭᔅᓴᓐᖏᑦᑐᑎᒃ ᑕᐃᒃᑯᐊ ᓯᓚᑦᑐᓴᕐᕕᒻᒥ 
ᐃᖅᑲᓇᐃᔭᖅᑐᑦ ᐃᓕᓴᖅᑏᑦ ᐃᓪᓗᖁᑎᖏᓐᓃᖃᑕᐅᔪᑦ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑕᐃᒃᑯᐊ 
ᐊᑐᐃᓐᓇᕈᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᒡᓘᒃᑲᖅ. ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑏ. ᑕᐃᒪᐃᓕᑎᓪᓗᑎᑦ ᐊᖏᕐᕋᖃᑦᑎᐊᕆᐊᖃᕐᒪᑕ ᒪᑯᐊ ᐊᖏᕐᕋᓖᑦ 
ᐃᓕᓐᓂᐊᖅᑎᑕᐅᔪᑦ ᐋᓐᓂᐊᓯᐅᖅᑎᓐᖑᖅᑎᑕᐅᓯᒪᔪᑦ. ᑖᓐᓇᖃᐃ ᒥᓂᔅᑕ ᐅᓱᒪᔅᓴᖅᓯᐅᕈᑎᖃᕈᓐᓇᖅᐹ 
ᕿᒥᕐᕈᓇᑦᑎᐊᕐᓂᐊᕐᓗᓂ ᐋᓐᓂᐊᓯᐅᖅᑎᔅᓴᐃᑦ ᐃᓕᓐᓂᐊᕈᑎᒃᓴᖏᓐᓂᑦ ᐱᓕᒪᒃᓯᐅᑎᒃᓴᖃᕐᓂᕐᒃᓴᐅᓂᐊᕐᒪᑕ 
ᑕᐃᒃᑯᐊ ᐃᓕᓐᓂᐊᕈᒪᔪᑦ,  

ᐊᒻᒪᓗ ᐋᓐᓂᐊᓯᐅᖅᑎᓐᖑᕈᒪᔪᑦ ᐆᑦᑐᕈᒪᓂᖅᓴᐅᓕᕈᓐᓇᕐᒪᑕ ᓲᕐᓗ ᐆᑦᑑᑎᒋᓗᒍ ᐊᑭᑦᓯᕌᒧᑦ 
ᐃᓕᓐᓂᐊᖅᑎᑕᐅᖃᑦᑕᓚᐅᖅᑐᑎᑐᑦ ᑕᐃᒫᑎᒋ ᐃᑲᔫᓯᐊᖅᑖᖅᑎᑕᐅᖃᑦᑕᕐᓗᑎᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᕐᕚᕐᓗᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒥᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ 29-ᓂᒃ ᐃᓕᓴᖅᑐᖃᖅᑐᖅ 
ᐱᔭᕇᓛᖅᑐᑎᓪᓗ 9 ᐅᓪᓗᒥᒧ ᑎᑭᑦᑐᒍ ᐊᒻᒪᓗ ᑕᐃᒃᑯᐊ ᐃᖅᑲᓇᐃᔮᖅᑖᖅᑎᑕᐅᓪᓗᑎᒃ ᓄᓇᕗᑦ ᒐᕙᒪᒃᑯᑦ 
ᐃᓗᐊᓂ. ᑕᐃᒃᑯᐊ ᐊᓯᔾᔨᖅᐸᓪᓕᐊᔪᑦ ᑕᒫᓂ ᐃᓕᓐᓂᐊᖅᑎᑕᐅᓯᒪᔪᕕᓃᑦ ᓄᓇᕗᒻᒥ.  
 
ᐊᒻᒪᓗ ᑐᑭᓯᓇᖅᓯᑎᒋᐊᒃᑲᓐᓂᕐᓗᒍ, ᑕᐃᒃᑯᐊ ᑖᓪᕼᐊᐅᓯ ᓯᓚᑦᑐᖅᓴᕐᕕᕐᔪᐊᖓᑦ ᐱᖃᑎᒋᓗᑎᒍ 
ᐋᓐᓂᐊᓯᐅᖅᑎᓐᖑᕋᓱᑦᑐᑦ ᓲᕐᓗ ᑲᓇᑕᓕᒫᒥᑦ ᐃᖅᑲᓇᐃᔭᕈᓐᓇᖅᓯᓂᐊᕐᒪᑕ. ᐃᑲᔫᓯᐊᖅᑖᕆᖃᑦᑕᖅᑕᖏᑦ ᑕᐃᓐᓇ 
ᐊᐱᖅᑯᑎᖃᖅᑰᕐᒪᑦ ᐃᓕᓐᓂᐊᕈᑎᒃᓴᖏᓐᓂᑦ ᐅᖃᐅᓯᖃᓐᖏᖔᖅᑐᓂ. ᐄ, ᐊᖏᑦᑎᐊᕋᔭᖅᑐᖓ ᕿᒥᕐᕈᓇᒍᒪᓪᓗᒋᑦ 
ᐊᒻᒪᓗ ᐅᖃᕈᓐᓇᕐᓂᐊᕐᒥᔪᖓ ᒪᓕᒐᓕᐅᖅᑎᓄᑦ ᕿᒥᕐᕈᓇᕐᒥᔭᕗᑦ ᐋᓐᓂᐊᓯᐅᖅᑎᓯᐅᖃᑦᑕᕐᓂᖅ ᐊᖅᑯᑎᒋᓪᓗᑎᒍ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᑦ.  
 
ᐊᑕᐅᓯᐅᓐᖏᑦᑐᒥᑦ ᐱᓕᕆᐊᓂᒃ ᓴᖅᑮᓯᒪᓕᖅᑐᒍᑦ ᓄᓇᕗᓕᒫᒥ ᐊᒥᒐᖅᓯᓗᐊᕐᓂᕗᑦ ᐃᓅᓕᓴᐃᔨᓂᑦ 
ᐱᔾᔪᑎᒋᓪᓗᑎᒍ, ᐋᓐᓂᐊᓯᐅᖅᑎᑕᐃᓐᓇᐅᓐᖏᑦᑐᓂᒃ. ᒪᕐᕉᓐᓂᒃ ᐱᔭᕇᖅᑐᖃᓚᐅᕐᒪᑦ ᐃᓄᓕᕆᔩᓪᓗ, 
ᐋᓐᓂᐊᓯᐅᖅᑎᔅᓴᐃᓪᓗ ᑭᓯᐊᓂ ᐅᓄᖅᑐᐊᓗᓐᓂᑦ ᓴᖅᑭᑎᑦᑎᓯᒪᔪᒍᑦ ᐃᓅᓕᓴᐃᔨᑦᑕᖃᕐᓂᖅᓴᐅᒻᒪᑦ 
ᖃᓄᐃᑦᑑᒐᓗᐊᖅᐸᑦ ᐃᖅᑲᓇᐃᔮᖏᑦ. ᓴᓐᖏᓂᖅᓴᐅᓕᖁᓪᓗᑎᒍᓗ ᕿᓂᖃᑦᑕᕐᓂᕗᑦ ᐃᖅᑲᓇᐃᔭᖅᑎᓂᒃ. 
 
ᐄ, ᐊᖏᑦᑎᐊᖅᐳᖓ ᐊᑐᓕᖁᔭᓕᐊᖓ ᑖᓐᓇ ᕿᒥᕐᕈᓇᖁᓪᓗᒍ. ᑕᐃᒃᑯᐊ ᐋᓐᓂᐊᓯᐅᖅᑎᔅᓴᓐᖑᕐᓂᐊᖅᑐᑦ ᖃᓄᖅ 
ᐱᔪᒥᓇᕐᓂᖅᓴᐅᓕᕈᓐᓇᕐᓂᐊᕐᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐃᑉᐹᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐃᓚᒋᐊᕈᑎᒐ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᑐᓴᖅᑕᐅᓂᐊᖅᑐᔅᓴᐅᒋᕗᖅ. ᐃᓘᓐᓇᑕ ᐊᑯᓂᕈᓗᒃ ᖃᐅᔨᒪᔪᐃᓐᓇᐅᕙᓪᓚᐃᓕᖅᑐᒍᑦ ᐃᓕᓐᓂᐊᕐᓂᖅ, 
ᐃᓕᓐᓂᐊᕐᓂᓕᕆᓂᕐᓗ ᐊᔾᔨᒌᓐᖏᒻᒪᑕ ᓄᓇᕘᓕᒫᒥ. ᖃᐅᔨᒪᐃᓐᓇᐅᔭᖅᑕᕗᑦ ᑕᒪᓐᓇ, ᐊᒻᒪᓗ ᓱᓕᓪᓗᑕ 
ᐅᖃᖅᑐᒍᑦ. ᑕᒪᓐᓇ ᐱᔾᔪᑎᒋᓪᓗᒍ, ᐋᓐᓂᐊᓯᐅᖅᑎᒃᓴᐅᓂᐊᕐᓂᕐᒧᑦ ᐃᓕᓐᓂᐊᓂᐊᕐᓗᓂ ᓯᕗᕐᖓᓂ ᖃᓄᑎᒋ 
ᖃᐅᔨᒪᔭᕆᐊᖃᓲᖑᒻᒪᑕ ᖃᐅᔨᓴᖅᑕᐅᓲᖑᓪᓗᑎᓪᓗ ᐊᒻᒪᓗ ᒫᓂ ᐃᓕᓐᓂᐊᕐᕕᐊᓗᐃᑦ ᐃᓚᖏᑦ 
ᐊᑦᑎᓂᖅᓴᐅᓲᖑᒻᒪᑕ ᐃᓚᖏᑦ ᖁᕙᓯᓐᓂᖅᓴᐅᓪᓗᑎ.  
 
ᐋᓐᓂᐊᓯᐅᖅᑎᒃᓴᓐᖑᕈᒪᔪᖅᑲᐃ ᓇᐅᒃᑯᒃᑲᓐᓂᖅ ᐃᓕᓐᓂᐊᕐᕕᐊᓗᒻᒦᓐᓂᖏᓐᓂ 
ᐃᓕᓐᓂᐊᖅᑎᑕᐅᖃᑦᑕᕈᓐᓇᓂᐊᕐᐹᑦ ᓲᕐᓗ ᐆᖅᑑᑎᒋᓗᒍ ᓄᓇᕗᑦ ᓯᕗᓂᒃᓴᑎᑐᑦ ᐋᖅᑭᒃᓯᒪᔪᓂᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᒥᓂᔅᑕ ᐊᒡᓗᑳᖅ. 

ᐊᖓᔪᖅᑳ ᓕᐅᓇ ᐊᒡᓗᑳᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᐱᔭᕇᖅᓯᒪᔪᑦ ᓄᓇᕗᒻᒥ ᓯᓚᑦᑐᓴᕐᕕᒻᒥ 
ᐋᓐᓂᐊᓯᐅᖅᑎᓐᖑᕆᐅᖅᓴᓂᕐᒥᑦ ᑖᓪᕼᐊᐅᓯ ᐊᑦᑯᑎᒋᓪᓗ ᐊᒃᓱᐊᓗᒃ ᖁᕕᐊᓱᑦᑐᖓ ᑕᐃᒃᑯᐊ ᐱᔭᕇᓚᐅᖅᑐᑦ 
ᑲᓇᑕᒥ ᓇᒥᑐᐃᓐᓇᖅ ᐃᖅᑲᓇᐃᔭᕈᓐᓇᖅᑐᑦ. ᓄᓇᕗᒻᒥᓗ ᑕᐃᒫᑐᐃᓐᓇᖅ ᐃᖅᑲᓇᐃᔭᕈᒪᔪᑎᑐᑦ 
ᓴᓐᖏᓂᖃᖅᑎᒋᓪᓗᑎ. 
 
ᑕᐃᒪᓐᓇ ᐱᔭᕇᖅᓯᔪᑦ ᑲᓇᑕᒥᐅᓕᒫᑦ ᐋᓐᓂᐊᓯᖅᑏᑦ ᑎᑎᕋᕆᐊᖃᖅᑕᖏᓐᓂ ᑎᑎᕋᓲᑦ. 
 
ᑕᐃᒪᓐᓇ ᕿᓂᖃᑦᑕᑎᓪᓗᑕ ᓄᓇᕗᒻᒥᐅᑦ ᐃᓕᕙᓪᓕᐊᓂᐊᖅᑎᓪᓗᒋᓪᓗ ᐋᓐᓂᐊᓯᐅᖅᑏᑦ ᐃᓂᖏᓐᓄᑦ 
ᑭᓇᑐᐃᓐᓇᖅ ᑕᐃᑯᖓ ᐃᓕᓐᓂᐊᖅᓂᐊᖅᑐᖅ ᐊᕐᕋᒍᒥ ᐊᑕᐅᓯᕐᒥᑦ ᐃᓕᓯᒪᓂᖓ ᖁᕙᕆᐊᖅᑎᑕᐅᓇᓱᑦᑐᓂ 
ᐃᓕᓐᓂᐊᖅᑎᑕᐅᖅᑳᓲᑦ, ᓯᓚᑦᑐᓴᕐᕖᑦ ᐊᖅᑯᑎᒋᓪᓗᑎᒃᑯ ᐊᒻᒪᓗᑦᑕᐅᖅ ᑖᓪᕼᐊᐅᓯ ᓯᓚᑦᑐᓴᕐᕕᒃᔪᐊᖓ. 
 
ᑕᒪᓐᓇ ᓇᓖᕌᕈᑦ ᐊᑐᐃᓐᓇᕈᖅᑎᑕᐅᓲᖅ ᑕᐃᒃᑯᓄᐊ ᐃᓕᓐᓂᐊᕈᒪᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᔅ ᒥᓂᔅᑕ. ᑭᖑᓪᓕᕐᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᑕᐃᒪ ᐋᓐᓂᐊᓯᐅᖅᑎᓐᖑᕆᐅᖅᓴᓂᕐᒧᑦ ᐃᓕᓐᓂᐊᕐᓂᐊᖅᑎᓪᓗᒋᑦ ᐃᓕᓐᓂᐊᕈᒪᓂᐊᖅᑐᑦ 
ᓯᕗᕐᖓᒍᑦ ᖁᕙᕆᐊᑦᑎᑕᐅᓇᓱᐊᓲᖑᒻᒪᑕ ᐃᓕᓐᓂᐊᕈᑎᒃᓴᐃᑦ ᐃᑲᔫᓯᐊᖅᑎᑖᖅᑎᑕᐅᖃᑦᑕᐸᖅᑲᐃ ᑮᓇᐅᔭᓂ ᓲᕐᓗ 
ᑕᐃᒫᑐᐃᓐᓇᖅ ᐃᓕᓐᓂᐊᓚᑦᑖᓕᕐᐸᑕ ᑕᐃᒫᑎᒋ ᐅᓄᖅᑎᒋᔪᓂ ᑮᓇᐅᔭᖅᑖᖅᑎᑕᐅᖃᑦᑕᕐᐸᑦ? 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐊᕐᕚᕐᓗᒃ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᑐᒪᓂ ᓯᕗᓪᓕᕐᐹᒥ ᐃᓕᓐᓂᐊᕈᑖ 
ᐋᖅᑭᑦᑕᐅᓚᐅᖅᓯᒪᔪᖅ ᑕᕝᕗᖓ ᐃᓚᓕᐅᔾᔭᐅᓪᓗᓂ ᐋᓐᓂᐊᓯᐅᖅᑎᓐᖑᕆᐅᖅᓴᓂᕐᒥᑦ ᐃᓕᓐᓂᐊᕐᓂᐊᕐᓂᖓᓄᑦ 
ᑐᑭᓯᐅᒪᓂᕋ ᒪᓕᒃᖢᒍ, ᒐᕙᒪᒃᑯᑦ ᐃᓕᓴᖅᑐᓄᑦ ᐃᑲᔫᓯᐊᖅᑖᑎᑦᑎᖃᑦᑕᖅᑕᖏᓐᓂ ᐱᖃᑦᑕᖅᑐᑦ.  
 
ᑕᐃᒪᖓᓂᑦ ᐱᒋᐊᕐᓂᖓᓂ ᐃᓱᐊᓄᑦ ᑎᑭᑦᑐᒍ, ᐅᓇᓄ ᐃᓕᓐᓂᐊᖅᑐᓕᕆᔨᒃᑯᑦ ᐱᓗᐊᕐᖢᑎ. ᑕᐃᒃᑯᐊ 
ᐃᓕᓐᓂᐊᖅᑐᑦ ᐋᓐᓂᐊᓯᐅᖅᑎᓐᖑᕆᐅᖅᓴᓂᕐᒥᑦ ᐱᔾᔪᑎᒋᓪᓗᑎᒃᑯ ᐊᔪᖏᓪᓛᑦ ᖄᒃᑲᓐᓂᐊᒍᑦ ᑮᓇᐅᔭᓂ 
ᖁᔭᓐᓇᒦᕈᓯᐊᖅᑖᖅᑎᑕᐅᖃᑦᑕᖅᑐᑦ ᐃᓕᓐᓂᐊᕈᑎᒃᓴᖏᓐᓄ ᐃᓚᓕᐅᔾᔭᐅᒐᔭᖅᑐᓂᑦ.  
 
ᑕᐃᒪᐃᖃᑦᑕᖅᓯᒪᔪᒍᑦ ᑕᐃᒃᑯᐊᓗ ᓄᓇᑖᖃᑕᐅᓯᒪᔪᑦ ᑕᐃᒪᐃᑦᑐᓂ ᐱᑎᑕᐅᖃᑦᑕᕈᓐᓇᕐᖢᑎᒃ ᐊᔪᖏᓛᕆᔭᖏᑦ 
ᐱᔾᔪᑕᐅᓪᓗᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ, ᒥᔅᑕ ᑐᑐ. 



ᐱᖓᔪᐊᑦ, ᓄᕕᐱᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2256

 
ᐊᐱᖅᑯᑦ 342 - 2(3): ᑲᓇᑕᐅᑉ ᓯᓚᑖᓂ ᐊᒻᒪ ᓄᓇᕘᒥᐅᑦ ᐋᓐᓂᐊᓯᐅᖅᑎᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᐅᖃᖅᑏ ᐋᓐᓂᐊᓯᐅᖅᑎᐅᑉ ᐅᖃᐅᓯᕆᐊᓂᑦᑎᓐᓂ ᑕᒪᓐᓇ 
ᑲᔪᓯᑎᑐᐃᓐᓇᕐᓂᐊᕋᒃᑯ. 
 
ᐊᒻᒪᓗ ᑖᓐᓇ ᐊᐱᖅᑯᑎᒋᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃ ᐃᓄᓕᕆᔨᒃᑯᓪᓗ ᒥᓂᔅᑕᖓᓐᓄ. ᐃᑉᐸᒃᓴᖅ 
ᑐᓴᖅᑎᑕᐅᓚᐅᕋᑦᑕ ᑖᒃᑯᐊ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᑐᕈᒫᓂᐊᖅᑐᑦ ᑭᓪᓕᖏᓐᓂ 
ᐅᖓᑕᐅᔾᔨᔪᖅᔪᐊᒪᕆᐊᓘᓚᐅᕐᒪᑕ ᒪᒃᑯᐊ ᑲᓇᑕᐅᑉ ᓯᓚᑖᓃᖔᖅᑐᑦ ᐋᓐᓂᐊᓯᐅᖅᑏᑦ ᐱᔾᔪᑎᒋᓪᓗᑎᒃᑯ ᐊᒻᒪᓗ 
ᑕᐃᑯᐊ ᑲᓇᑕᒥ ᐋᓐᓂᐊᓯᐅᖅᑎᐅᒍᓐᓇᓂᕐᒧᑦ ᑎᑎᕋᕆᐊᓖᑦ ᐃᓚᖏᓐᓄᑦ ᐊᓂᒍᖅᑕᐅᖃᑦᑕᖏᑦᑐᑎ.  
 
ᑖᓐᓇ ᒥᓂᔅᓴ ᐅᖃᖅᑲᐅᒻᒪ 9-ᒍᖅ ᐋᓐᓂᐊᓯᐅᖅᑎᓐᖑᕆᐅᖅᓴᓂᕐᒥᑦ ᐃᓕᓐᓂᐊᖅᑐᑦ ᐃᓱᓕᑦᑎᓚᐅᕐᒪᑕ ᔫᓂ 15-ᒥ 
ᑕᓪᓕᒪᓪᓗ ᐅᐱᕐᖔᖑᓚᐅᖅᑐᖅ ᐱᔭᕇᖅᓯᓚᐅᖅᑐᑎ ᐊᓂᒍᐃᓚᐅᖅᓘᑎ.  
 
ᐅᓇ ᐊᐱᖅᑯᑎᒐ, ᑕᐃᒪ ᐊᒃᓱᕉᑎᒋᓯᒪᒐᑦᑎᒃᑯ ᐊᑭᓖᒃᑲᓂᕐᖢᑎᒃᑯᓪᓗ ᒪᑯᐊ ᑲᓇᑕᐅᑉ ᓯᓚᑖᓃᖔᖅᑐᑦ ᐊᒻᒪᓗ 
ᓯᓚᑖᓃᖔᖅᑐᑦ ᐊᒃᓱᐊᓗᒃ ᐱᑦᑎᐊᑕᐅᓪᓗᑎ ᐊᑭᓕᖅᓱᑕᐅᑦᑎᐊᑐᖅᔪᐊᒻᒪᕆᐊᓗᓪᓗᑎ ᑕᒫᓃᑎᑕᐅᖃᑦᑕᖅᑐᑦ ᒫᓂ 
ᑕᐃᒃᑯᐊ ᐱᔭᕇᖅᓯᔪᑯᓘᓚᐅᖅᑐᑦ 9-ᖑᓂᕋᖅᑕᐅᖃᐅᔪᑦ ᔪᓐ-ᖑᓚᐅᖅᑐᒥ ᒥᓂᔅᑕ ᐅᖃᓚᐅᕐᒪᑦ, 
ᐃᖅᑲᓇᐃᔭᓯᒋᐊᓚᐅᖅᑐᑦ ᓯᑉᑕᒻᒪᒥ. 
 
ᐅᖃᖅᑎ ᖃᐅᔨᒪᔭᓐᓂ, ᐊᐱᖅᑯᑎᖃᕐᓂᐊᖅᑐᖓ, ᓱᖕᒪᓂᒃᑯᐊ ᐱᔭᕇᖅᓯᔪᕕᓂᐅᒐᓗᐊᑦ ᐊᑕᐅᓯᖅ Alberta-
ᓕᐊᕆᐊᓚᐅᖅᑐᖅ ᐃᖅᑲᓇᐃᔮᒃᓴᖅᓯᐅᖅᖢᓂ ᐊᒻᒪᓗ ᐊᐃᑉᐸᖓ ᒫᓐᓇᕈᓗᒃ ᑎᑭᖢᒍ ᓂᕆᕕᖕᒥ 
ᐃᖅᑲᓇᐃᔭᓚᐅᖅᑐᖅ ᒐᕙᒪᒃᑯᓐᓂ ᐃᖅᑲᓇᐃᔮᒃᓴᖃᖏᓐᓇᒥ.  
 
ᑕᑦᓱᒧᖓ ᑕᐃᒪ ᒥᓂᔅᑕᒧᑦ ᐊᐱᕆᔪᒪᔪᖓ, ᑕᐃᒪᓐᓇ ᐊᒃᓱᕉᑎᒋᔮᓗᒋᓪᓗᑎᒃᑯᒃ ᐱᑦᑎᐊᖅᑕᓗᒋᓪᓗᑎᒃᑯᒃ ᑲᓇᑕᐅᑉ 
ᓯᓚᑕᓂ ᐃᖅᑲᓇᐃᔭᖅᑎᑦ ᓄᓇᕗᒥᐅᑕᐅᖏᑦᑐᓪᓗ ᑭᓯᐊᓂ ᑕᐃᒃᑯᐊ ᒫᓂ ᐃᓕᓐᓂᐊᖅᑐᕕᓂᑯᓗᐃᑦ 
ᐃᒃᓯᖕᓇᑯᒋᔭᕗᑦ ᑲᒪᒋᔭᐅᑦᑎᐊᖏᖢᑎᒡᓗ ᑕᐃᒃᑯᐊ ᐱᖃᑎᖏᑦ ᐊᒃᓱᐊᓗᒃ ᐱᑦᑎᐊᖅᑕᐅᑎᓪᓗᒋᑦ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᓯᓚᑦᑐᖅᓴᕐᕕᖕᒥ 
ᐋᓐᓂᐊᓯᐅᖅᑎᒃᓴᖑᕆᐅᖅᓴᕐᓂᖅ ᓴᖅᑭᓵᑦᑎᐊᓚᐅᕐᒪᑦ ᐅᓪᓗᒥᒧᑦ ᑎᑭᖢᒍ 9 ᐱᔭᕇᖅᓯᒪᓕᖅᑐᑦ ᐊᒻᒪᓗ ᑕᐃᒃᑯᐊ 
ᐱᔭᕇᓚᐅᖅᑐᑦ ᐱᓕᒻᒪᒃᓴᓚᐅᖏᓐᓂᕐᒥᖕᓂ ᐊᒻᒪᓗ ᑎᑎᕋᓚᐅᖏᓐᓂᕐᒥᖕᓂ ᑲᓇᑕᐅᑉ ᓇᒥᑐᐃᓐᓇᖅ 
ᐃᖅᑲᓇᐃᔭᕈᑎᒃᓴᒥᖕᓂ… 
 
ᐃᓚᖏᑦ ᑭᕙᓪᓕᕐᒦᑦᑐᑦ ᐃᓚᖏᑦ ᒫᓃᖢᑎᒃ ᐃᓚᖓᑦ ᒥᑦᑎᒪᑕᓕᖕᒥᖢᓂ ᒪᕐᕉᒃ ᑭᕙᓪᓕᕐᒦᖢᑎᒃ, ᐊᔪᖏᓐᓂᖅᓴᒥᒃ 
ᐱᖃᑎᖃᕐᓗᑎᒃ ᐃᓕᓐᓂᐊᖅᑎᑕᐅᓚᐅᑲᓲᑦ ᑕᖅᑭᓄᑦ 6-ᓄᑦ. ᑎᑎᕋᖅᓯᒪᓕᕇᖅᑎᓪᓗᒋᑦ ᐋᓐᓂᐊᕕᖕᒥ 
ᐃᖅᑲᓇᐃᔭᕈᓐᓇᐅᑎᒥᖕᓂ. 

ᐃᑲᔪᖅᓱᐃᓐᓇᖅᑕᕗᑦ ᑕᐃᒃᑯᐊ ᓄᓇᖃᑎᕗᑦ ᖃᐅᔨᒪᒐᑦᑕ ᐋᓐᓂᐊᓯᐅᖅᑎᑭᒃᓴᕋᑦᑕ. ᐊᒻᒪᓗ ᕿᓂᖃᑦᑕᕆᐊᖃᖅᖢᑕ 
ᓱᕐᓗ ᐃᓕᓐᓂᐊᖅᑎᓯᒪᔭᕗᑦ ᑲᓇᑕᐅᑉ ᐃᓗᐊᓂᖔᖅᑐᑦ ᓯᓚᑕᓂᖓᖅᑐᓪᓗ ᐊᒻᒪᓗ ᐃᓛᓐᓂᒃᑯᑦ ᑕᐃᒃᑯᐊ 
ᓂᑭᑦᑕᖃᑦᑕᖅᑐᓂᒃ ᐊᑐᖃᑦᑕᕆᐊᖃᕋᖅᖢᑕ ᑕᒪᒃᑯᐊ ᐱᔨᑦᑎᕈᑏᑦ ᓄᓇᓕᖕᓂ ᑲᔪᓯᑏᓐᓇᕆᐊᖃᖅᑕᕗᑦ. 
 
ᑕᒪᒃᑯᐊ ᑕᕝᕙ ᐊᒃᓱᕉᑎᒋᔭᕗᑦ, ᐱᓇᓱᐊᖏᓐᓇᖅᑕᕗᑦ ᓄᓇᕗᑦ ᐃᓗᐊᓂ ᐊᒻᒪᓗ ᐃᑲᔪᖅᓱᐃᓐᓇᖅᖢᑎᒃᑯᑦ ᑕᐃᒃᑯᐊ 
ᐱᔭᕇᖅᓯᓚᐅᖅᑐᑦ ᐊᓂᒍᐃᓚᐅᖅᑐᑦ ᑕᒫᓂ. ᑕᐃᓐᓇ ᐋᓪᐴᑕᒨᓚᐅᖅᑐᑦ ᐃᓱᒪᖅᓱᕋᒥ ᐃᓚᒥᓃᑦᑐᒪᓪᓗᓂ 
ᐃᓱᒪᖅᓱᕈᓐᓇᕐᒪᑕ ᐋᓪᐴᑕᒨᕈᒪᒍᓂ ᐋᓪᐴᑕᒨᕈᓐᓇᓚᐅᖅᑐᖅ. 
 
ᑕᐃᒪ ᐃ, ᐅᔾᔨᕐᓇᖅᓯᔪᖅ ᐱᔪᓐᓇᖅᓯᒐᒥ ᐃᓕᓐᓂᐊᑦᑎᐊᓚᐅᕋᒥ, ᐊᓂᒍᐃᓚᐅᕋᒥ ᓄᓇᕗᑦ ᓯᓚᑕᓂ 
ᐃᖅᑲᓇᐃᔭᕈᓐᓇᖅᓯᔪᑦ. ᑕᐃᒪ ᑕᒪᒃᑯᐊ ᓄᓇᑦᑕ ᐃᓗᐊᓂ ᐱᒋᐊᖅᑎᓯᒪᔭᕗᑦ. 
 
ᐊᒻᒪᓗ ᐅᐱᒋᔭᕐᔪᐊᕌᓗᒋᓪᓗᒋᑦ ᐱᓕᒻᒪᒃᓴᕈᓐᓇᖅᖢᑎᒡᓗ ᓇᒥᑐᐃᓐᓇᖅ ᐃᓱᒪᖅᓱᕐᓗᑎᒃ ᓄᓇᒋᔪᒪᔭᒥᓂ. 
ᑎᑎᕋᕇᓚᐅᖃᖅᑎᓪᓗᒋᑦ ᐱᔪᓐᓇᐅᑎᒥᖕᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᒥᓂᔅᑕᕆᔭᐅᔪᖅ ᐅᖃᖃᑦᑕᖅᓯᒪᖕᒪᑦ ᑲᓇᑕᐅᑉ ᓯᓚᑕᓂᖓᖅᑐᓄᑦ 
ᐊᓐᓂᐊᓯᐅᖅᑎᓂᒃ ᒪᐅᖓᖅᑎᑦᑎᒐᓗᐊᖅᖢᑎᒃ ᑲᓇᑕᒥ ᐃᖅᑲᓇᐃᔭᕈᓐᓇᐅᑎᓂᒃ ᐊᓂᒍᐃᔪᓐᓇᖏᒻᒪᑕ 
ᑎᑎᕋᕋᓗᐊᖅᖢᑎᒃ ᑭᓯᐊᓂ ᐃᖅᑲᓇᐃᔭᖅᖢᑎᒃ ᐊᓯᖏᓐᓂ-ᒍᓐᓇᖅᖢᑎᒃ.  
 
ᐊᐱᖅᑯᑎᒐ ᐃᓚᖏᑦ ᑕᐃᒃᑯᐊ ᐱᔭᕇᖅᓯᓚᐅᖅᑐᑦ ᐊᓂᒍᐃᓚᐅᖅᑐᑦ ᒫᓂ ᓄᓇᕗᒻᒥ ᐃᓕᓐᓂᐊᖅᑐᕕᓃᑦ 
ᐅᑕᕿᑎᑕᐅᔭᕆᐊᖃᖏᑦᑐᓪᓘᓐᓃᑦ ᐱᔭᕇᑐᐊᕐᒪᑕ ᔪᓂᒥ ᐱᔭᕇᓚᐅᕐᒪᑕᒎᖅ ᑕᓪᓕᒪᑦ 
ᐃᖅᑲᓇᐃᔮᖅᑕᑦᓴᐅᑎᒋᓪᓗᐊᖅᑐ ᐋᓐᓂᐊᕕᖕᒥ ᑕᐃᒫᑐᐃᓐᓇᖅ.  
 
ᑕᐃᒪ ᐊᐱᖅᑯᑎᒐ ᒥᓂᔅᑕᒧᑦ ᑕᐃᒪᐃᓕᐅᖃᑦᑕᕐᓂᐊᖅᐹᑦ ᐱᔭᕇᖅᓯᒃᐸᑕ ᐃᖅᑲᓇᐃᔮᒧᑦ ᐃᓕᑦᓴᐅᑎᒋᖃᑦᑕᖁᓪᓗᒋᑦ 
ᑕᐃᒪᐃᑦᑐᓐᓇᖅᐹ ᑕᓐᓇ ᒥᓂᔅᑕ ᐋᓐᓂᐊᕕᖕᓂ ᐃᓅᓕᓴᐃᓂᕐᒧᑦ ᑐᕌᖓᔪᓂᒃ ᑭᓱᓂᑦ ᐃᖅᑲᓇᐃᔮᓂᒃ 
ᑎᒍᓯᑦᓴᐅᑎᒋᖃᑦᑕᕈᓐᓇᕐᓂᐊᕐᒪᑕ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑐᑐ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᓇᖅᓯᑎᒋᐊᒃᑲᓐᓂᕆᐊᖃᖅᑰᖅᑕᕗᑦ. 
ᑕᐃᒃᑯᐊ ᑲᓇᑕᒥ ᕿᓂᕐᓂᖅ ᐊᒻᒪᓗ ᑲᓇᑕᒥ ᐃᓛᒃ, ᑲᓇᑕᒥᐅᑕᐅᖏᑦᑐᓂᒃᑯᐊ ᑕᒪᐅᓐᖓᕌᖓᑕ 
ᐃᖅᑲᓇᐃᔭᖃᑦᑕᐅᑎᒋᖃᑦᑕᕆᐊᓖᓐ ᑲᓇᑕᒧᐊᕈᑎᒃ ᐃᖅᑲᓇᐃᔮᒧᓐ ᐃᓕᕗᖅ ᐱᖁᔭᕐᔪᐊᖅ ᒪᓕᒃᖢᒋᑦ.  
 
ᑲᓇᑕᒧᓐ ᐃᖅᑲᓇᐃᔭᕐᓂᐊᕈᑎᒃ ᐋᓐᓂᐊᓯᐅᖅᑕᐅᓗᑎᒃ ᑎᑎᕋᓚᐅᖅᑳᕐᓗᑎᒃ ᑭᓯᐊᓂ ᐃᖅᑲᓇᐃᔭᕈᓐᓇᖅᓯᓲᓐ 
ᐋᓐᓂᐊᓯᐅᖅᑎᐅᓂᕐᒥᒃ. ᑕᐃᒪ  

ᑕᐃᒃᑯᐊ ᑎᑎᕌᓂᓚᐅᖏᓐᓂᓕᒫᖏᓐᓂ ᑭᓪᓕᓕᐅᖅᑕᐅᓯᒪᔪᓂᒃ ᐋᓐᓂᐊᖃᕐᓇᖏᑦᑐᓕᕆᓂᐅᑉ ᐃᓗᐊᓂ. 
 
ᐃᖅᑲᓇᐃᔭᕈᓐᓇᖅᑐᑦ. ᐃᖅᑲᓇᐃᔭᖅᑎᑦᑎᒍᕕᓐ ᑲᓇᑕᐅᑉ ᐃᓗᐊᓂ ᑕᐃᒫᑐᐃᓐᓇᖅ ᑎᑎᕋᕆᐊᖃᓲᖑᒻᒥᔪᓐ, ᑭᓯᐊᓂ 
ᐊᑦᔨᐅᖏᒐᓚᒃᑐᓐ ᑲᓇᑕᐅᑉ ᓯᓚᑖᓂ ᐃᖅᑲᓇᐃᔭᖅᑎᑦᑎᓂᐊᕐᓗᓂ. ᒪᓕᒐᐃᑦ ᑕᐃᒃᑯᐊ ᑲᓇᑕᐅᑉ 
ᐃᓗᐊᓅᕈᓐᓇᕐᓂᐊᕐᕈᕕᓐ ᐃᖅᑲᓇᐃᔮᖃᕐᓂᐊᕈᕕᓪᓗ ᐅᖃᖅᓯᒪᑦᑕᐅᑎᒋᔭᕆᐊᖃᓲᖑᒻᒪᑕ.  
 
ᑕᐃᒃᑯᐊ ᓄᓇᑦᑎᓃᑦᑐᓐ, ᓄᓇᕗᒻᒥᓘᓐᓃᑦ ᑕᐃᒃᑯᓂᖓ ᑎᑎᖅᑲᓂᒃ ᑎᑎᕋᖅᓯᖅᑳᕆᐊᓖᓐ ᑭᓇᑐᐃᓐᓇᖅ 
ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᐃᖅᑲᓇᐃᔭᖅᑐᖅ ᑕᐃᒃᑯᓂᖓ ᑎᑎᕋᓚᐅᖏᓪᓗᓂ ᐃᖅᑲᓇᐃᔮᓚᑦᑖᕈᓐᓇᖏᑦᑐᖅ.  
 
ᐃᖅᑲᓇᐃᔮᓄᑦ ᐃᓕᑲᐅᑎᒋᓂᐊᕈᑦᑎᒃᑯ ᐅᓗᕆᐊᓇᖅᑐᒨᖅᑎᑕᐃᓐᓇᕆᐊᖃᕋᔭᖅᑕᕗᓐ ᑕᐃᒃᑯᐊ 
ᐃᓅᓕᓴᖅᑕᐅᔭᕆᐊᓖᓐ. 
 
ᑕᐃᒪᐃᑦᑑᖃᑦᑕᕆᐊᓖᑦ. ᑕᒪᒃᑯᐊ ᑕᕝᕙ ᐱᑦᔪᑎᖏᓐ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒪ ᑐᑭᓯᐅᒪᔭᕋ ᖃᓄᐃᓕᐅᕐᒪᖔᖅ ᐊᓯᐊᒍᖔᖅ 
ᐅᖃᖅᑲᐅᖏᒃᑲᓗᐊᖅᑐᖓ ᓇᒻᒥᓂᖅ ᐃᖅᑲᓇᐃᔭᖁᓪᓗᒋᓛᖅᑲᐅᖏᒃᑲᓗᐊᖅᑐᖓ. 
 
ᑭᓯᐊᓂ ᐅᖃᑦᓯᐊᕋᑖᕐᒪᓐ ᑖᒃᑯᐊ ᐋᓐᓂᐊᓯᐅᖅᑏᓐ ᐃᖅᑲᓇᐃᔭᖅᑐᓐ ᒫᓐᓇ ᐱᑕᖃᒻᒪᑕ ᐃᒻᒪᓐᓇ 
ᑲᔪᓯᓯᒪᖏᓐᓂᖏᓐᓄᑦ ᖃᐅᔨᒪᓂᖏᑦ ᐃᓚᖏᑦ ᐃᖅᑲᓇᐃᔭᖏᒻᒪᑕ. ᐃᑲᔪᖅᑕᐅᖏᓐᓇᕐᓗᑎᒃ ᑭᓯᐊᓂ 
ᐃᖅᑲᓇᐃᔭᖃᑦᑕᕐᒪᑕ. ᓲᕐᓗ ᐋᓐᓂᐊᓯᐅᖅᑎᓪᓚᕆᓐᓂᒃ ᐱᖃᑎᖃᑦᖢᑎᒃ.  
 
ᑕᐃᒫᑦᑕᐅᖅ ᑖᒃᑯᐊ ᐃᓗᓐᓂᐊᕐᕌᓂᖃᑦᑕᖅᑐᓐ ᑕᒫᓂ ᓄᓇᕗᒻᒥ ᐃᓕᓐᓂᐊᕐᕆᐊᓂᒃᑳᖓᑕ ᐋᓐᓂᐊᓯᐅᖅᑎᐅᓂᕐᒧᓐ 
ᑎᑎᕋᑲᐅᑎᒋᖃᑦᑕᖏᒻᒪᑕ. ᑖᒃᑯᓂᖓ ᑲᔪᓯᒍᑎᒋᔭᕆᐊᖃᑦᑕᒥᓐᓂᒃ. ᑕᖅᑭᐅᓚᐅᖅᑐᒥᒃ ᑎᑎᕋᓕᑕᐃᓐᓇᓚᐅᕐᒪᓐ. 
 
ᑕᐃᓐᓇ ᖃᐅᔨᒪᔭᕋ ᐊᒃᑑᕙᐅᓚᐅᖅᑐᒥ. ᑕᕝᕙᓂᓗᒃᑖᑦᑎᐊᖅ ᐃᓕᓐᓂᐊᕐᕌᓂᓚᐅᖅᑐᓂ ᐅᑕᖅᑭᓚᐅᕐᒪᓐ. 
ᐅᐱᓐᖓᔅᓵᒥ ᐃᓕᓐᓂᐊᕐᕌᓂᑦᑕᖅᐳᖅ, ᐃᖅᑲᓇᐃᔮᖅᑖᕈᓐᓇᓚᐅᖏᒻᒪᓐ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ. ᑕᐃᒪ 
ᓄᖅᑲᖔᓚᐅᖅᐳᖅ ᐃᖅᑲᓇᐃᔮᖅᑖᕐᓂᕐᒥᒃ. ᐄ, ᑖᒃᑯᐊ ᑲᔪᓯᒋᐊᖃᓲᕆᔭᐅᒻᒪᑕ ᑎᑎᕋᖅᑕᐅᒋᐊᓖᓐ 
ᐋᓐᓂᐊᓯᐅᖅᑎᓪᓚᕆᐅᓂᕐᒧᓐ ᑎᑎᕋᖅᑕᐅᒋᐊᖃᓲᓐ ᐃᒪᓐᓇ ᐊᔪᖅᓯᓯᒪᔭᕆᐊᖃᑦᑑᔮᖏᒃᑲᓗᐊᕐᒪᑕ ᑕᒪᒃᑯᐊ ᑕᕆᐅᑉ 
ᐊᑭᐊᓃᖔᖃᑦᑕᖅᑐᓐ ᐋᓐᓂᐊᓯᐅᖅᑎᑦ.  
 
ᑖᒃᑯᐊ ᐃᓕᓐᓂᐊᖅᑎᑕᐅᖔᕆᐊᖃᕋᓗᐊᕐᒪᑕ ᓄᓇᕗᒻᒦᖔᖅᑐᑦ ᓂᕆᔭᖅᑐᕕᒻᒥ ᐃᖅᑲᓇᐃᔭᖅᑎᑕᐅᖏᖔᕐᓗᑎᒃ. 
ᐊᑯᓂᐊᓗᒃ ᐃᓕᓐᓂᐊᖅᓯᒪᒻᒪᑕ. ᐃᒪᓐᓇ ᐃᑲᔪᕋᓱᐊᖅᑐᑎᒃ ᓄᓇᕗᒻᒥᐅᑕᐅᔪᓂᒃ. 
ᐅᑕᖅᑭᑎᑕᐅᖃᑦᑕᕆᐊᖃᑦᑑᔮᖏᒻᒪᑕ.  

ᑕᐃᒪᓐᓇ ᑖᓐᓇᓘᓐᓃᑦ ᐊᓯᖏᓐᓄᑦ ᐋᓐᓂᐊᕐᓯᐅᖅᑎᓄᑦ ᑕᐃᒪᓐᓇ ᐊᑐᖅᑕᐅᖃᑦᑕᖏᒻᒪᓪᓗ. 
ᑲᒪᒋᔭᐅᑦᓯᐊᓂᖅᓴᐅᒋᐊᖃᖅᑰᕋᑦᑎᒍ ᑕᒪᒃᑯᐊ ᓄᓇᕘᒥ ᐃᓕᓐᓂᐊᖃᑦᑕᖅᑐᓐ, ᐱᐅᓂᖅᓴᒃᑯᑦ ᑲᒪᒋᖔᕐᓗᒋᑦ. 
ᑕᐃᒃᑯᐊ ᑕᕆᐅᑉ ᐊᑭᐊᓂᖔᖅᐸᓪᓕᐊᔪᑦ ᑲᒪᒋᑦᓯᐊᖏᓐᓂᖅᓴᐅᓗᒋᑦ.  
 
ᑖᓐᓇ ᐊᐱᖅᑯᑎᒋᔭᕋ ᓱᒻᒪᑦ ᑕᐃᒪᓐᓇᐃᓕᐅᖏᑉᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᑕᐃᒪᒃᑲᓐᓂᖅ ᑖᒃᑯᐊ ᑕᕆᐅᑉ 
ᐊᑭᐊᓂᒦᖔᓰᒪᔪᑦ ᑭᓯᐊᓂ ᐃᖅᑲᓇᐃᔭᖅᑎᑕᐅᖃᑦᑕᖅᑐᑦ ᑲᔪᓯᒑᖓᑕ ᑎᑎᕋᕆᐊᖃᑦᑕᒥᓂᒃ. ᐃᒪᓐᓇ ᓲᕐᓗ ᑕᕆᐅᑉ 
ᐊᑭᐊᓂᒦᖔᐸᓪᓕᐊᑎᓪᓗᒋᑦ ᐅᖃᕆᐊᖃᓲᖑᒐᑦᑕ ᐃᖅᑲᓇᐃᔮᖃᕐᓂᖏᓐᓄᑦ.  
 
ᑕᐃᒪ ᑲᓇᑕᒧᑦ ᐃᓯᖅᐸᑕ ᓇᓗᓇᐃᔭᖅᓯᒪᒋᐊᖃᖅᑕᕗᑦ 20-30 ᐃᖅᑲᓇᐃᔮᔅᓴᐃᑦ ᓇᒧᓪᓗ 
ᓄᓇᓕᒨᓐᖓᐅᓂᐊᕐᒪᓄᖔᑕ. ᑕᐃᒪᓐᓇᓕᐅᖅᑳᕆᐊᖃᖃᑦᑕᕋᑦᑕ ᑲᓇᑕᒧᑦ ᐃᓯᖅᐸᓪᓕᐊᔪᑦ ᑕᐃᒪᓐᓇ 
ᐃᖅᑲᓇᐃᔭᖅᑎᑖᕆᓂᐊᕐᓗᒋᑦ. ᑖᒃᑯᐊᓕ ᑕᒫᓂ ᓄᓇᕗᒻᒥ ᐃᓕᓐᓂᐊᕌᓂᖅᐸᓪᓕᐊᔪᑦ ᐋᓐᓂᐊᓯᐅᖅᑎᐅᓂᕐᒧᑦ 
ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒪᑕ ᐋᓐᓂᐊᓯᐅᖅᑎᓪᓚᑦᑖᒥᒃ ᐱᓕᕆᖃᑎᖃᕐᓗᑎᒃ.  
 
ᐃᑲᔪᖅᐸᓪᓕᐊᔭᕗᑦ ᑕᐃᒪᓐᓇ ᐃᑲᔪᖅᑕᐅᔪᓐᓇᖃᑦᑕᖁᓪᓗᒋᑦ, ᐊᒻᒪᓗ ᐊᒃᓱᕉᑎᖃᖅᐳᒍᑦ ᑕᒪᒃᑯᓂᖓ ᓄᓇᕗᒻᒥ 
ᓯᓚᑦᑐᖅᓴᕐᕕᒻᒥ ᐃᓕᓐᓂᐊᖃᑦᑕᖅᑐᓄᑦ ᐋᓐᓂᐊᓯᐅᖅᑎᐅᓂᕐᒧᑦ ᐱᐊᓂᒃᑳᖓᑕ 
ᐃᖅᑲᓇᐃᔮᔅᓴᖅᑖᖅᑎᒍᓐᓇᖃᑦᑕᕐᓂᐊᕋᑦᑎᒍ. 
 
ᒪᕐᕈᐃᓕᖓᒻᒪᑕ ᑖᒃᑯᐊ ᐃᓕᖅᑯᓯᕆᖃᑦᑕᖅᑕᕗᑦ ᐃᖅᑲᓇᐃᔭᖅᑐᓕᕆᔨᒃᑯᓪᓗ ᐊᒻᒪᓗᑦᑕᐅᖅ ᐅᑎᕆᐊᕐᓗᖓ ᑖᒃᑯᐊ 
ᐋᓐᓂᐊᓯᐅᖅᑎᐅᓂᕐᒧᑦ, ᐋᓐᓂᐊᓯᐅᖅᑎᑖᕆᓂᐊᖅᑕᕗᑦ ᑕᒪᒃᑯᐊ ᑲᓇᑕᒧᑦ ᐃᓯᖅᐸᓪᓕᐊᓂᖏᓐᓄᑦ ᓲᕐᓗ 
ᐃᖅᑲᓇᐃᔮᔅᓴᖃᕐᓂᖏᓐᓄᑦ. ᐅᖃᐅᓯᕆᖃᑦᑕᕆᐊᖃᕋᑦᑎᒍ ᑲᓇᑕᒧᑦ ᐃᓯᖅᐸᓪᓕᐊᔫᔪᑦ ᑕᐃᒪᓐᓇ 
ᐃᓯᖅᑎᑦᑎᖁᓪᓗᒋᑦ ᑕᒪᒃᑯᓂᖓ. ᐃᓕᓐᓂᐊᖅᑎᑕᐅᒋᐊᖃᖅᐸᑕ ᑕᐃᒪ ᓄᓇᕗᒻᒦᓐᖔᖅᑐᑦ 
ᐃᓕᓐᓂᐊᖅᑎᑕᐅᖃᑦᑕᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎᒧᑦ, ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᒻᒪᖃ ᑐᑭᓯᓇᓐᖏᓗᐊᕋᒪᖃᐃ. ᐄ, ᑐᑭᓯᐅᒪᔭᕋ ᖃᓄᐃᓕᐅᕐᒪᖔᖅ 
ᑖᓐᓇ. ᑖᒃᑯᐊᑦᑕᐅᖅ ᓄᓇᕗᒻᒦᓐᖔᖅᑐᑦ ᐃᓕᓐᓂᐊᕌᓂᑦᑐᑦ ᐋᓐᓂᐊᓯᐅᖅᑎᐅᓂᕐᒧᑦ ᐃᓕᔭᐅᖃᑦᑕᕆᐊᖃᕐᒪᑕ 
ᐃᖅᑲᓇᐃᔮᔅᓴᖅᑖᖅᑎᑕᐅᑲᐅᑎᒋᓗᑎᒃ. 
 
ᑕᐃᒪᓐᓇ ᑕᕆᐅ ᐊᑭᐊᓂᒦᓐᖔᖅᐸᓪᓕᐊᔪᑦ ᑕᐃᒪᑎᑑᕆᐊᖃᕐᒪᑕ. ᑕᐃᒪᓐᓇ 
ᐃᖅᑲᓇᐃᔭᓪᓚᑦᑖᖅᑎᑕᐅᓐᖏᒃᑲᓗᐊᕐᓗᑎᒃ ᐃᓕᓐᓂᐊᖅᑎᑕᐅᓗᑎᑦᑕᐅᖅ. 
 
ᐄ, ᑕᐃᒪ ᐊᐱᖅᑯᑎᒋᔭᕋ ᑕᐃᒪᓐᓇᐃᓕᐅᕈᑦᑕ ᑕᕆᐅᑉ ᐊᑭᐊᓂᒦᓐᖔᖅᐸᓪᓕᐊᔪᓂᒃ, ᓱᒻᒪᑦᑕᐅᖅ, ᓱᒻᒃᑭᐊᖅ ᑖᒃᑯᐊ 
ᐃᓕᓐᓂᐊᕌᓂᑉᐸᓪᓕᐊᔪᑦ ᓄᓇᕗᒻᒥ ᐅᑕᖅᑭᖃᑦᑕᕆᐊᖃᖅᐸᑦ ᑕᖅᑭᓂᒃ ᐱᖓᓲᔪᖅᓱᑐᓂᒃ 
ᐃᖅᑲᓇᐃᔮᖅᑖᖅᑎᑕᐅᓚᐅᓐᖏᓐᓂᖏᓐᓂᑦ? ᑖᒃᑯᐊ  

ᐃᖅᑲᓇᐃᔮᖅᑖᖅᑎᑕᐅᑲᐅᑎᒋᖃᑦᑕᕆᐊᖃᕋᓗᐊᕐᒪᑕ.  
 
ᑕᐃᒪᓗ ᐱᔪᒪᒍᑎᒃ, ᑕᐃᒪᓐᓇ ᐃᓕᓐᓂᐊᖅᑎᑕᐅᒍᒪᒍᑎᒃ ᐋᓐᓂᐊᓯᐅᖅᑎᓚᑦᑖᓄᑦ ᑕᐃᒪᓐᓇ 
ᐃᓕᓐᓂᐊᖅᑎᑕᐅᒍᓐᓇᖃᑦᑕᕐᓗᑎᒃ. ᐃᓕᓐᓂᐊᖃᑦᑕᖅᓯᒪᒻᒪᑕ ᐊᑯᓂ, ᑕᐃᒪ ᑎᑎᕋᕆᐊᖃᖅᑕᒥᓂᒃ 
ᑲᔪᓯᓚᐅᓐᖏᓂᕐᒥᓂᒃ ᐃᓕᓐᓂᐊᖅᑎᑕᐅᖏᓐᓇᖃᑦᑕᕆᐊᖃᕐᒪᑕ ᐃᖅᑲᓇᐃᔭᕐᕕᓪᓚᑦᑖᑦ ᐃᓗᐊᓂ.  
 
ᑕᐃᒪᓐᓇᐃᓕᐅᕆᐊᖃᕐᒪᑦ ᑖᓐᓇ ᒥᓂᔅᑕ, ᐃᖅᑲᓇᐃᔭᕆᐊᖃᖅᑐᑎᓪᓗ ᐃᓕᓐᓂᐊᕌᓂᒃᑳᖓᒥ ᐊᓯᖏᓐᓂᑦ 
ᐃᖅᑲᓇᐃᔭᕆᐊᖃᓐᖏᒃᑲᓗᐊᕐᒪᑕ ᐃᓕᓐᓂᐊᖅᑎᑕᐅᑦᑎᐊᕆᐊᖃᖅᑑᔮᕋᓗᐊᕐᒪᑕ ᐋᓐᓂᐊᓯᐅᖅᑎᓪᓚᑦᑖᓄᑦ. ᑖᒃᑯᐊ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓪᓗ ᒐᕙᒪᒃᑯᓪᓗ ᑕᐃᒪᓐᓇᐃᓕᐅᕆᐊᖃᕋᓗᐊᕐᒪᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐋᓐᓂᐊᓯᐅᖅᑏᑦ 
ᐃᓕᓐᓂᐊᕌᓂᑉᐸᓪᓕᐊᔪᑦ ᓯᓚᑦᑐᖅᓴᕐᕕᒻᒥ ᑕᕝᕙᓂ ᓄᓇᕗᒻᒥ ᑎᒃᑯᐊᖅᑕᐅᖃᑦᑕᖅᑐᑦ 
ᐃᖅᑲᓇᐃᔮᔅᓇᖅᑖᕆᔭᐅᓪᓗᑎᒃ ᓄᓇᒥᓐᓂᒃ.  
 
ᐃᒪᓐᓇᐃᓕᐅᖃᑦᑕᕆᐊᖃᕋᑦᑕ ᑕᒪᒃᑯᓂᖓ ᑎᑎᕋᖅᑕᐅᕆᐊᖃᖅᑐᓂᒃ ᑲᔪᓯᒋᐊᖃᖃᑦᑕᕐᒪᑕ, ᐊᔾᔨᒋᓐᖏᒻᒪᒋᑦ 
ᑕᕆᐅᑉ ᐊᑭᐊᓂ ᐃᖅᑲᓇᐃᔭᖅᑎᑖᕆᖃᑦᑕᖅᑕᑦᑎᓐᓂᒃ ᑕᐃᒪᓐᓇ ᐊᔾᔨᒌᓐᖏᓐᓂᖃᕐᒪᑕ ᑲᓇᑕᒧᑦ ᐃᓯᖅᐸᓪᓕᐊᔪᓪᓗ 
ᑲᓇᑕᒦᑉᐸᒌᖅᑐᓪᓗ. ᐃᓕᔭᐅᑲᐅᑎᒋᒋᐊᖃᓲᖑᒻᒪᑕ ᓄᓇᓕᓐᓄᑦ, ᑲᓇᑕᒨᓐᖓᐅᑐᐊᕌᖓᒥᒃ. 
ᐃᖅᑲᓇᐃᔭᖅᑐᓕᕆᔨᒃᑯᑦ ᓲᕐᓗᓕ ᐃᒪᓐᓇᐃᓕᐅᖃᑦᑕᕐᒪᑕ, ᑎᑎᕋᖅᑳᕆᐊᖃᖃᑦᑕᖅᑐᑎᒃ ᑲᔪᓯᔾᔪᑎᒋᒋᐊᖃᖅᑕᒥᓐᓂᒃ 
ᐃᖅᑲᓇᐃᔭᓚᐅᓐᖏᓂᕐᒥᓂᒃ. ᐊᒻᒪᓗ ᑎᒃᑯᐊᖅᑕᐅᑲᐅᑎᒋᖃᑦᑕᖅᑐᑦ ᐱᓕᕆᐊᒃᓴᖏᓐᓄᑦ. ᐊᒻᒪᓗᑦᑕᐅᖅ ᓇᒻᒥᓂᖅ 
ᐃᓱᓄᒪᖅᓱᕆᐊᖃᖅᑐᑎᓪᓗ ᐃᓕᓐᓂᐊᕌᓂᑦᑐᑦ ᓄᓇᕗᒻᒦᓐᓂᐊᕐᒪᖔᕐᓂᒃ ᐅᕝᕙᓘᓐᓃᑦ 
ᓄᓇᕗᒻᒦᓐᓂᐊᓐᖏᒻᒪᖔᕐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᑲᑎᒪᔩᑦ. ᑕᒪᓐᓇ ᐊᐱᖅᓱᕐᓇᖅ ᓄᖑᒌᕐᒥᒻᒪᑦ. ᑲᑎᒪᔾᔪᑎᔅᓴᕗᑦ 7. 
ᑎᑎᖅᑲᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᕗᑦ 8. ᑭᐅᔾᔪᑏᑦ ᑎᑎᖅᑲᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᕗᑦ 9. 
ᑭᐅᔾᔪᑏᑦ ᒪᑐᐃᖅᓯᒋᐊᕐᖓᐅᑎᕕᓂᕐᒧᑦ. ᑲᑎᒪᔾᔪᑎᒃᓴᕗᑦ 10. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᕗᑦ 11. 
ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᕋᓛᖑᑲᐃᓐᓇᖅᑐᓄᓪᓗ. ᐅᓪᓗᒥ ᐱᑕᖃᖏᒻᒪᑦ. ᑲᑎᒪᔾᔪᑎᒃᓴᕗᑦ 12. 
ᑐᓴᖅᑎᑦᑎᔾᔪᑏᑦ ᑲᑎᒪᔨᕋᓛᓄᑦ ᑲᑎᒪᔨᓄᑦ ᕿᒥᕐᕈᔭᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᕗᑦ 13. ᓴᖅᑭᖅᑕᐅᓂᖏᑦ 
ᑎᑎᖅᑲᐃᑦ. ᒥᔅᑕ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 159 - 2(3): ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑕ ᐱᖁᔨᕗᖔᕈᑎᖓ (ᐲᑕᓴᓐ) 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᓴᖅᑭᑦᓯᒍᓐᓇᕋᒪ ᐱᖁᔭᕗᖔᕈᑎᓂᒃ ᐊᕐᕌᒍᑕᒫᖅᓯᐅᑎᒥᒃ 
ᑲᑎᒪᓚᐅᖅᑎᓪᓗᒋᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ. ᑖᒃᑯᐊ ᕿᒥᕐᕈᔭᐅᑦᑎᐊᕐᓂᖅᐳᑦ ᑲᑎᒪᔨᓄᑦ 
ᐊᒻᒪᓗᑦᑕᐅᖅ ᑎᓕᐅᖅᑕᐅᓗᑎᒃ ᒐᕙᒪᒃᑯᑦ ᑖᒃᑯᐊ ᕿᑎᕐᒥᐅᓂᑦ ᑲᑐᔾᔨᖃᑎᒌᑦ ᕿᖓᐅᒥᒃ ᑐᓚᒃᑕᕐᕕᒃᑖᕈᒪᓂᖏᑦ 
ᐊᖅᑯᓯᐅᕈᒪᓂᖏᓪᓗ. 

ᐅᖃᖅᑎ: ᑎᑎᖅᑲᖅ ᒪᐅᓐᖓᖅᑕᐅᓕ. ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᒥᓂᔅᑕ ᐲᑯ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 160 - 2(3): ᑎᑎᖅᑲᐃᑦ ᑐᕌᖓᔪᑦ ᔅᑖᒃᐅᐃᐅᓪ ᑕᐃᒧᑦ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃ, ᐃᑉᐸᒃᓴᖅ ᓴᖅᑭᑦᑎᓯᓚᐅᕋᒪ ᑎᑎᖅᑲᓂᒃ 1,000 
ᐅᖓᑖᓄᑦ ᐊᑐᑎᓕᐅᖅᑕᐅᓯᒪᔪᓂᒃ ᓴᐳᔾᔭᐅᒋᐊᖃᕐᓂᖏᓐᓄᑦ ᐃᖃᓗᖕᓂᑦ ᑖᒃᑯᐊ ᓱᕈᓰᑦ.  
 
ᐅᖃᓚᐅᖅᓯᒪᓪᓗᖓᓗ ᓴᖅᑭᑦᑎᑦᓯᓂᐊᕐᓂᕋᖅᖢᖓ ᑎᑎᖅᑲᓂᒃ ᐊᒻᒪᓗᑦᑕᐅᖅ ᔅᑖᒃᐅᐃᐅᓪ ᑕᐃ ᑕᐃᓐᓇ 
ᒥᓂᔅᑕᐅᔪᖅ ᒐᕙᒪᑐᖃᒃᑯᓐᓂᑦ ᑕᐃᒪ ᓴᖅᑭᓐᓂᐊᓕᖅᐸᒃᑲ ᑖᒃᑯᐊ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑎᑎᖅᑲᖅ ᒪᐅᓐᖓᖅᑕᐅᓂᐊᕐᖓᑦ. ᖁᔭᓐᓇᒦᒃ. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ, 
ᐊᑐᐃᓐᓇᕈᖅᑕᐅᔪ. ᒥᔅᑕ ᑐᑐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 161 - 2(3): ᑐᓴᐅᑎᑎᒍᑦ ᓴᖅᑭᑕᐅᓂᖓ (ᑲᓇᑕᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ): ᓄᑖᖅ ᒐᕙᒪᓄᑦ ᑮᓇᐅᔭᓂᒃ ᕿᑐᕐᖏᐅᕈᑎ ᓇᖕᒥᓂᖅ 
ᐊᐅᓚᔾᔭᒋᐊᖅᑎᑕᐅᔪᓄᑦ ᖁᕝᕙᕆᐊᖁᓪᓗᒍ ᓄᓇᖅᔪᐊᓕᒫᒥ ᐃᓕᓐᓂᐊᖅᓯᒪᔪᓄᑦ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐃᖅᑲᓇᐃᔭᖅᑎᓪᓚᕇᑦ (ᑐᑐ) 

 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪ ᓴᖅᑭᑎᑦᓯᒍᒪᔪᖓ ᑎᑎᖅᑲᓂᒃ ᐊᔾᔨᖏᓐᓂᑦ 
ᐱᕙᓪᓕᐊᔪᓃᓐᖓᖅᓯᒪᔪᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂᑦ ᑲᓇᑕᒥ.  
 
ᐊᒻᒪᓗ ᑖᒃᑯᐊ ᑐᓴᒐᒃᓴᐃᑦ ᐱᕙᓪᓕᐊᔪᑦ ᒥᓂᔅᑕᒧᑦ ᐱᓕᕆᖅᑲᐅᔪᑦ 305,859-ᖑᖕᒪᑕᒎᖅ ᑖᒃᑯᐊ ᓲᕐᓗ 
ᐃᑳᕈᑎᒃᓴᒥᒃ, ᒪᒥᐊᓇᖅ, ᑖᒃᑯᐊ ᐋᓐᓂᐊᓯᐅᖅᑏᑦ ᑕᕆᐅᑉ ᐊᑭᐊᓃᓐᖔᖃᑦᑕᖅᑐᑦ ᐱᔾᔪᑎᒋᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᑎᑎᖅᑲᖅ ᒪᐅᓐᖓᖅᑕᐅᓕ. ᑲᑎᒪᔾᔪᑎᒃᓴᕗᑦ 13. ᐊᑐᐃᓐᓇᕈᖅᑕᐅᓂᖏᑦ ᑎᑎᖅᑲᐃᑦ. 
ᒥᔅᑕ ᐳᕇᒥᐊ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 162 - 2(3): ᑐᑭᓯᒋᐊᕈᑎᒃᓴᓄᑦ ᐊᒻᒪᓗ ᓴᐳᒻᒥᑦᑎᓂᕐᒧᑦ ᑲᓐᖑᓇᖅᑐᓕᕆᓂᕐᒥᒃ 

ᒪᓕᒐᖅ - 2005-06 ᓄᓇᕗᑦ ᒐᕙᒪᒃᑯᓐᓄᑦ ᐊᕐᕌᒍᓕᒫᖅᓯᐅᑎᑦ ᐅᓂᒃᑳᓕᐊᕆᔭᐅᔪᑦ ᒪᓕᒐᕐᒥᒃ 
ᐊᑐᐃᓐᓇᖃᕈᓐᓇᕐᓂᕐᒥᒃ (ᐅᑲᓕᖅ) 

 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᑲᑎᕕᑦᑕ ᓵᖓᓅᖅᓯᔪᒪᓕᕐᒥᔪᖓ ᑖᒃᑯᐊ 
ᐊᕐᕋᒍᑕᒫᖅᓯᐅᑏᑦ ᐅᓂᒃᑳᕆᔭᐅᓯᒪᔪᑦ ᑖᒃᑯᐊ ᒪᓕᒐᖅ ᒪᓕᒃᑐᒍᑦ ᑐᓴᒐᕐᓂᒃ ᑎᒍᓯᓂᕐᒧᑦ ᐊᒻᒪᓗ ᓴᐳᔾᔨᓂᕐᒧᑦ 
ᑲᓐᖑᓇᖅᑐᓂᒃ ᑎᑎᕋᖅᑕᐅᓯᒪᔪᓂᒃ ᑖᒃᑯᐊ ᐊᕐᕌᒍᑕᒫᖅᓯᐅᑏᑦ ᐄᑉᐳ 1, 2005ᒥᑦ ᑕᕝᕗᖓ ᐊᕐᕌᒍᑦᑎᓐᓄᑦ ᒫᑦᓯ 
31, 2006ᒧᑦ ᐅᓂᒃᑳᕆᔭᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐳᕇᒥᐊ. ᑎᑎᖅᑲᖅ ᒪᐅᓐᖓᖅᑕᐅᓂᐊᕐᖓ.  
 
ᑲᑎᒪᔾᔪᑎᒃᓴᕗᑦ 13. ᑎᑎᖅᑲᐃᑦ ᓴᖅᑭᖅᑕᐅᓂᖏᑦ. ᑲᑎᒪᔾᔪᑎᒃᓴᕗᑦ 14. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᙱᓄᑦ. 
ᑲᑎᒪᔾᔪᑎᒃᓴᕗᑦ 15. ᑐᓴᖅᑎᑦᑎᔾᔪᑏᑦ ᐱᖁᔨᕗᖔᕈᑎᓄᑦ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᒃᓴᐃᑦ 
ᖃᐅᔨᒃᑲᐅᑕᐅᓂᖏᑦ. ᑲᑎᒪᔾᔪᑎᒃᓴᕗᑦ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᕗᑦ 17. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓄᑦ ᐅᓪᓘᓐᓂᒃ 
ᒪᕐᕉᓐᓂᒃ ᖃᐅᔨᒃᑲᐃᔾᔪᑎᐅᖃᑦᑕᕆᐊᓕᒃ ᑕᐃᓐᓇ ᒪᓕᒐᖅ. ᑖᓐᓇ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ ᐱᖁᔭᒃᓴᖅ 
26, ᐃᓚᒋᐊᕈᑎᒃᓴᐃᑦ ᑮᓇᐅᔭᖅᑐᕈᑎᒃᓴᐃᑦ 2007-08-ᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᐱᕆᒻᒪᓐ ᐊᖏᖅᑕᐅᔪᒪᓪᓗᓂ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 62(1). ᑖᓐᓇ ᐱᖁᔭᒃᓴᖅ ᓯᕗᓪᓕᖅᐹᒥ 
ᐅᖃᓕᒫᖅᑕᐅᔪᓐᓇᖁᓪᓗᒍ ᐅᓪᓗᒥ. ᐋᒡᒑᖅᑐᖃᒻᒪᖔᖅ. ᐋᒡᒑᖅᑐᖃᖏᒻᒪᑦ. ᑲᔪᓯᒋᐊᕈᓐᓇᖅᑐᑎᑦ ᒥᓂᔅᑕ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᖅ) ᒪᓕᒐᖅ, 2007-08 - ᓯᕗᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ) ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓗᖓ ᐃᖃᓗᐃᑦ 
ᐱᖓᓐᓇᖓᓄᑦ ᐱᖁᔭᒃᓴᖅ 26 ᐃᓚᒋᐊᖅᑎᑦᑎᓂᕐᒧᓐ ᑮᓇᐅᔭᖅᑐᕈᑎᒃᓴᓄᑦ ᐊᑭᑐᔪᖅᑐᕈᑎᔅᓴᑦ 2007-08 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᖁᔭᓐᓇᒦᒃ. ᑖᒃᓱᒧᖓ ᓈᒻᒪᓴᖅᑐᑦ, ᐃᓵᓚᐅᕐᒥᓕᑦ. ᓈᒻᒪᓴᖏᑦᑐᑦ. ᖁᔭᓐᓇᒦᒃ. 
ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ. ᒪᓕᒐᒃᓴᖅ 26 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯᖅ. 
 
(ᑐᓵᔨᒃᑯᑦ) ᑲᑎᒪᔾᔪᑎᒃᓴᑎᓐᓃᑦᑐᖅ 18. ᐊᐃᑉᐹᓂ ᐱᖁᔭᐃᑦ ᐅᖃᓕᒫᖅᑕᐅᓂᖏᑦ. ᒥᓂᔅᑕᖓ ᑮᓇᐅᔭᓕᕆᔨᒃᑯᑦ, 
ᒥᓂᔅᑕ ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᖅ) ᒪᓕᒐᖅ, 2007-08 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ 
ᐃᖃᓗᐃᑦ ᑲᓇᓐᓇᖓᓄᑦ ᒪᓕᒐᓕᐅᖅᑎᒧᓐ, ᐱᖁᔭᒃᓴᖅ 26, ᐃᓚᒋᐊᕈᑎᑦ (ᐊᑭᑐᔪᖅᑐᕈᑎᒃᓴᓄᑦ) ᐱᖁᔭᒃᓴᖅ 
2007-08-ᒥ ᐊᑐᕈᒫᑦᑐᑦ. ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᓐᓇ ᐊᖏᖅᑕᐅᑉᐸᑦ ᓄᓇᕗᑦ ᒐᕙᒪᒃᑯᖏᑦ ᐊᑭᑐᔪᖅᑐᕈᑎᒃᓴᖏᓐᓂᒃ ᒫᑦᓯ 31, 2008-ᒧᑦ 
ᐃᓱᓕᖃᕐᓂᐊᖅᑐᓂᒃ ᐊᑐᒐᒃᓴᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᒃᑯᑦ): ᐱᖁᔨᕗᖔᕈᑦ ᓈᒻᒪᒻᒪᓐ. ᐱᑦᔪᑎᐊᓄᑦ ᐱᖁᔨᕗᖔᕈᑎᐅᑉ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ. 
ᐊᑭᕋᖅᑐᖅᑐᓐ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᒃᓴᖅ 26 ᑖᓐᓇ ᑐᒡᓕᐊᓂᒃ ᐅᖃᓕᒫᖅᑕᐅᓯᒪᓕᖅᐳᖅ ᑲᑎᒪᔨᕋᓛᓄᑦ 
ᑐᓂᔭᐅᒍᓐᓇᖅᓯᕗᕐᓗ.  
 
ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᓐ. ᑲᑎᒪᔾᔪᑎᒃᓴᖅ 19. ᑲᑎᒪᑐᐃᓐᓇᕆᐊᓕᕐᓂᖅ ᐱᖁᔭᒃᓴᓂᒃ 
ᐊᓯᖏᓐᓂᓪᓗ ᐱᓕᕆᐊᒃᓴᖃᕐᓗᑎᒃ. ᐱᖁᔭᒃᓴᖅ 26, ᒥᔅᑕ ᐋᕆᐊᒃ ᐃᒃᓯᕙᐅᑕᕐᒦᓪᓗᓂ.  
 
ᐱᒋᐊᓚᐅᖏᓂᑦᑎᓐᓂ ᕿᑲᑲᐃᓐᓇᓂᐊᖅᐳᒍᑦ ᒫᓐᓇ. ᑭᓯᐊᓂ ᐊᐱᕆᔭᒃᑲ ᒪᓕᒐᓕᐅᖅᑎᓕᒫᑦ ᑕᕝᕗᖓ 
ᐅᑎᖁᓪᓗᒋᑦ 4:30-ᒥ ᐱᒋᐊᕐᓂᐊᕐᒪᑕ ᑲᑎᒪᑐᐃᓐᓇᕆᐊᓕᕐᓂᖅ 4:30-ᑎᑉᐸᓐ. ᑲᑎᒪᔨᓕᒫᑦ ᖃᐃᖁᔭᐅᓯᒪᒻᒪᑕ 
ᖁᕕᐊᓱᒍᑎᖃᑦᑎᓪᓗᒋᑦ ᐸᑎᒻᒥᑦᑎᑕᐅᑎᓪᓗᒍ ᓲᓴᓐ ᐃᓄᐊᕋᖅ ᐱᔭᕇᖅᓯᓚᐅᕐᒪᓐ ᐊᑭᑦᓯᕋᕐᒥᒃ ᐃᓕᓐᓂᐊᕐᓂᕐᒥᓂᒃ 
ᒪᓕᒐᓕᕆᓂᕐᒧᑦ ᐃᓕᓐᓂᐊᖅᑎᐅᓂᕐᒧᓐ ᑕᐃᒃᑯᓂᖓ ᑲᑐᔾᔨᖃᑎᒌᓄᑦ ᓄᓇᕗᒻᒥ ᑐᓐᖓᓱᒃᑎᑕᐅᓂᐊᕐᒪᓐ. 
 
>>ᐸᑦᑕᑐᖅᑐᑦ 

ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᑲᐃᓐᓇᖅᑐᖅ 15:18ᒥ ᐊᒻᒪ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:52ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᖁᔭᓐᓇᒦᒃ ᐅᑎᕐᒥᒐᔅᓯ. (ᑐᓵᔨᑎᒎᖅᑐᖅ ᓄᖅᑲᖅᑐᖅ) ᑲᑎᒪᒋᐊᓚᐅᕐᒥᑕ. 
ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᐱᓕᕆᐊᒃᓴᕆᓂᐊᕋᑦᑎᒍ, ᐱᖁᔭᒃᓴᖅ 26. ᖃᓄᐃᓕᖓᔪᒪᓕᖅᐸᑦ ᑲᑎᒪᔨᕋᓛᑦ? ᒥᔅᑕ 
ᐃᕝᔭᕈᑕᐃᓚᒃ. 
 
ᐃᕝᔭᕈᑕᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᐊᖃᕈᒪᔪᒍᑦ ᕿᒥᕐᕈᓂᕐᒥᑦ ᐱᖁᔭᒃᓴᖅ 26-ᒥ 
ᐊᑭᑐᔪᓄᑦ ᐊᑐᕈᒫᖅᑐᑦ 2007-08-ᒥ ᐱᓕᕆᐊᕆᒋᐊᕐᓗᒍ ᒪᓕᒐᓕᕆᔨᒃᑯᑦ ᐱᓕᕆᐊᕆᔭᖓ. ᐱᕕᔅᓴᖃᕈᑦᑕ 
ᐱᓕᕆᐊᖃᕈᒪᓪᓗᑕ ᕿᒥᕐᕈᓇᓕᕈᑦᑕ ᐱᓕᕆᕕᖓᓐᓂᑦ ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᕝᔭᕈᑕᐃᓚᒃ. ᐊᖏᖅᐱᑖ ᐱᓕᕆᓂᐊᕋᑦᑎᒍ ᐊᑭᑐᔪᖅᑐᕈᑎᒃᓴᐃᑦ 
ᐊᐅᓚᑦᑎᔾᔪᑎᐅᓐᖏᑦᑐᑦ ᐱᓕᕆᕕᒻᒧᑦ ᐊᑐᖅᑕᐅᓂᐊᖅᑐᑦ ᒪᓕᒐᓕᕆᔨᒃᑯᓐᓄᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ ᐊᐱᕆᔪᒪᔭᕋ ᒥᓂᔅᑕ ᐅᑲᓕᖅ ᒪᓕᒐᓕᕆᔨᒃᑯᑦ ᐱᓕᕆᖓᓐᓄᑦ 
ᒪᑐᐃᕆᐊᕈᑎᖏᓐᓄᑦ ᐅᖃᓪᓚᖁᓪᓗᒍ. ᒥᔅᑕ ᐅᑲᓕᖅ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᖅ) ᒪᓕᒐᖅ, 2007-08 - ᐃᓱᒪᖅᓴᖅᓯᐅᖅᑕᐅᓂᖓ - 

ᐃᖅᑲᖅᑐᐃᔪᓕᕆᔨᒃᑯᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᕕᐊᓱᖃᑎᒋᕙᒋᑦ, ᓄᓇᖅᑲᑎᑯᓗᐃᑦ ᐱᔭᕇᕋᑖᕐᖓᑦ ᐊᒻᒪᓗ 
ᓂᕈᐊᖅᑕᐅᖃᑎᒋᓯᒪᔭᑎᑦ ᖁᔭᓐᓇᒦᖅᑲᒃᑲ ᑕᐃᑯᓐᖓᖃᑎᒋᔪᓐᓇᕋᑖᕋᒃᑭᑦ, ᑖᔅᓱᒥᖓ ᖁᕕᐊᓱᖃᑎᒌᑦᑎᓪᓗᑕ. 
 
ᖁᕕᐊᓱᑉᐳᖓ ᑕᒫᓃᒍᓐᓇᕋᒪ ᑖᒃᑯᐊ ᐅᓂᒃᑳᕆᔪᓐᓇᖅᑐᒋᑦ ᐊᕐᕌᒍᒋᓂᐊᖅᑕᑎᓐᓂ ᑖᒃᑯᐊ 
ᐊᑭᑐᔪᖅᓯᐅᑎᒋᓂᐊᖅᑕᕗᑦ ᒪᓕᒐᓕᕆᔨᒃᑯᓐᓂᑦ. ᑖᓐᓇᖃᐃ ᐱᒻᒪᕆᐅᓗᐊᖅᑐᖅ ᑖᓐᓇ ᑲᒪᒋᓇᓱᐊᕐᓂᖅ 
ᑎᒍᔭᐅᖅᑲᕕᒃ, ᑖᓐᓇ ᐊᒃᓱᕉᑎᒋᓯᒪᑦᑎᐊᕋᑦᑎᒍ ᑕᑕᓗᐊᖃᑦᑕᖅᑐᓂ, ᐊᒃᓱᕈᕐᓇᖃᑦᑕᖅᑐᓂ ᑖᒃᑯᓄᖓ ᒪᒥᓴᐃᓂᕐᒧᑦ 
ᑐᕌᖓᓇᓱᑦᑐᓂᑦ. 
 
ᑕᐃᒪ ᐸᕐᓇᐸᓪᓕᐊᒋᐊᖃᕐᓂᐊᕋᑦᑕᐃᓛᒃ ᐊᖏᓂᖅᓴᒥᒃ ᐃᓚᖓᓂᑦ ᑎᒍᔭᐅᖅᑲᕕᐅᓂᐊᖅᑐᒥᑦ, ᑖᓐᓇ ᐅᓪᓗᒥ 
ᐊᑐᖅᑕᕗᑦ ᐊᓯᓂᒋᐊᖃᕐᖓ. ᑕᑯᓐᓇᓐᖑᐊᖅᑐᒍ ᑕᒫᓂ ᐊᕐᕌᒎᓚᐅᖅᑐᒥᑦ 40-ᒦᕋᔭᑦᑐᒻᒪᕇᑦ ᓯᓚᑎᑦᑎᓐᓂ 
ᑎᒍᔭᐅᖅᑲᕆᐊᖃᓚᐅᕐᒪᑕ ᓄᓇᑦᓯᐊᕐᒥ ᐊᒻᒪᓗ ᐋᓐᑎᐅᕆᐅᒥ. 
 
ᑕᒪᓐᓇ ᐸᕐᓇᐸᓪᓕᐊᓇᓱᑦᑕᕗᑦ ᐊᕐᕌᒍ 7 ᐃᓗᐊᓂ ᐱᔭᕇᖅᐸᓪᓕᐊᔪᒪᓪᓗᑕ ᑎᒍᔭᐅᖅᑲᕕᐅᓂᐊᖅᑐᒥᑦ. 
 
ᐋᒡᒌᓯᒥᓗ ᑐᐊᕕᕐᓇᖅᑐᒦᒋᐊᖃᓕᓚᐅᕐᒥᒐᑦᑕ ᐊᕐᓇᕐᓄᑦ ᑎᒍᔭᐅᖅᑲᔪᓂᒃ ᑎᒍᒥᐊᕆᐊᖃᖅᑐᑕ, ᑕᐃᒪᐃᒻᒪᑦ ᑖᓐᓇ 
ᐊᑐᐃᓐᓇᐅᔪᖅ  

ᐃᓪᓗᒃ ᐊᑐᓵᕆᐊᖃᓚᐅᕋᑦᑎᒍ ᐊᑐᓕᖅᑐᑎᒍᓗ ᑖᒃᑯᓄᖓ ᐊᕐᓇᓄᑦ ᑎᒍᔭᐅᖅᑲᕕᐅᓕᖅᑐᓂ ᑕᒫᓂ ᐃᖃᓗᓐᓂ. 
 
ᑕᐃᓐᓇᓗ ᖁᓪᓗᑐᕐᒥ ᒪᒥᓴᕐᕕᐅᔪᖅ ᑖᓐᓇ ᐊᕐᕌᒎᓗᐊᖅᑐᒥᑦ ᐊᑐᓕᖅᑐᖅ ᑭᓯᐊᓂ ᓱᓕ ᓴᓇᒋᐊᒃᑲᓂᐊᕐᔪᒋᐊᓕᒃ 
ᖃᑦᑎᕆᔨᓄᑦ ᒪᓕᒐᖏᓐᓂ ᒪᓕᖁᓪᓗᒍ. ᑖᓐᓇᐃᓛᒃ ᓴᓇᔭᐅᒌᕆᐊᑦᑎᐊᖅᑲᑦ ᑕᒫᓂ ᐊᕙᑎᑦ ᖃᓂᒋᔮᓂᑦ 
ᑐᒍᔭᐅᖅᑲᕕᐊᖃᑦᑕᕈᓐᓇᓂᐊᖅᑐᓂ. ᑖᒃᑯᐊ ᓄᓇᕗᒥ ᑎᒍᔭᐅᖅᑲᔪᑦ ᑕᒫᓂ ᐃᖃᓗᓐᓂ ᐊᒻᒪᓗ ᓯᓚᑖᓂᑦ.  
 
ᐊᒻᒪᓗ ᐊᒃᓱᕈᖃᑦᑕᓚᐅᕐᒥᔪᑦ ᐃᖅᑲᓴᐃᔭᖅᑎᖏᑦ ᑖᓐᓇ ᓱᓕ ᑲᒪᒋᔭᐅᕙᓪᓕᐊᔫᒐᓗᐊᖅ ᐋᖅᑭᐸᓪᓕᐊᓪᓗᓂᓗ.  
ᑕᒪᓐᓇᐃᓛᒃ ᑎᒍᓯᖃᑦᑕᕐᓂᖅ ᐊᒃᓱᕈᓐᓇᖅᒪᕆᒃᓯᒪᔪᖅ ᐊᒻᒪᓗ ᕿᒪᑦᑕᐅᑎᒋᔾᔮᓇᒍ ᒫᓐᓇᒃᑯᑦ ᖃᐅᔨᒪᔪᒍᑦ 
ᐸᕐᓇᐸᓪᓕᐊᒍᓐᓇᕆᐊᖃᕐᓂᐊᖅᑕᕗᑦ ᑕᒪᓐᓇ ᐋᖅᑭᐸᓪᓕᐊᓇᓱᓪᓗᒍ.  
 
ᑖᒃᑯᐊ ᑕᕝᕙ ᐅᖃᐅᓯᒃᓴᒃᑲ ᓈᒻᒥᔪᑦ. ᓇᓗᓇᖏᑦᑐᖅ ᓂᕈᐊᖅᑕᐅᓯᒪᖃᑎᒋᔭᒃᑲ ᐊᐱᖅᑯᑎᒃᓴᖃᕐᓂᐊᒥᒻᒪᑕ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ ᐅᑲᓕᖅ ᐊᐱᖅᓱᖅᑕᐅᕕᒻᒨᖃᑎᖃᕆᐊᖃᖅᑭᑦ 
ᐃᖅᑲᓇᐃᔭᖅᑎᓂᑦ?  
 
ᑲᑎᒪᔨᐅᔪᑦ ᐊᖏᕐᐹᑦ ᑖᓐᓇ ᑕᐃᑯᖓᑎᖃᕐᓗᑎ ᐊᐱᖅᓱᖅᑕᐅᕕᒻᒧᑦ ᓵᒧᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ: ᐃᖅᓱᖅᑏ, ᐃᑲᔪᒃᑭᑦ ᑖᒃᑯᐊ. ᖁᔭᓐᓇᒦᒃ, ᒥᓂᔅᑕ.  
 
(ᑐᓵᔨᑎᒍᑦ) ᑎᑎᕋᖅᑕᐅᓯᒪᓂᐊᕐᒪ ᑭᓇᐅᒻᒪᖔᖅ ᑖᓐᓇ ᑕᐃᕌᓪᓚᒍᒃ. 
 
ᓯᕗᓕᖅᑎ ᐹᓪ ᐅᑲᓕᖅ: ᑖᓐᓇ ᖃᐅᔨᒪᔭᓯ ᑕᓕᕐᐱᓃᑦᑐᖅ ᓱᖏᓕᕆᔭᕋ ᒫᒃᓯᒥ ᕕᐊᐸ ᑕᓕᕐᐱᓃᑦᑐᖅ ᐊᒻᒪᓗ 
ᑖᓐᓇ ᓴᐅᒥᓐᓃᑦᑐᖅ ᑎᐊᑦ ᓯᓐᒍ ᑖᓐᓇ ᐊᑭᑐᔪᖅᓯᐅᑎᓕᕆᓂᕐᒧᑦ ᑲᒪᔨᒋᕙᑦᑕᕗᑦ ᒪᓕᒐᓕᕆᔨᒃᑯᓐᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑐᓐᖓᓱᒋᑦᓯ ᑕᒪᐅᖓ. ᑲᑎᒪᔨᕋᓛᑦ ᐃᒃᓯᕙᐅᑕᖓ ᒪᑐᐃᕆᐊᕈᑎᒃᓴᖃᕐᐸ? ᒥᔅᑕ 
ᒪᑉᓴᓛᖅ ᐊᑏ ᐱᒋᐊᓕᕆᑦ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᑲᑎᒪᔨᕋᓛᑦ ᐊᐅᔭᐅᖅᑏᑦ ᕿᒥᕈᓇᓚᐅᕐᒪᑕ ᐊᑭᑐᔪᓄᑦ ᐊᑐᕈᒫᖅᑕᖏᓐᓂ ᐱᓕᕆᕕᖓᑕ ᒪᓕᒐᓕᕆᔨᒃᑯᑦ 2007-08 
ᑮᓇᐅᔭᓕᕆᓂᐅᑉ ᐊᕐᕌᒍᐊᓄᑦ. ᖁᕕᐊᓱᑦᑐᖓᓕ ᑲᑎᒪᔨᕋᓛᑦ ᐅᖃᐅᓯᒃᓴᖏᓐᓂ ᓴᖅᑭᑦᑎᔭᕆᐊᒃᓴᖅ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᑉᐳᑦ ᐱᓕᕆᕕᐅᑉ ᑐᒃᓯᕋᐅᑎᖏᑦ 2007-08-ᒥ ᐊᑭᑐᔪᓄᑦ ᐊᑐᕈᒫᖅᑕᖏᑦ $1 
ᒥᓕᐊᓐ 900-ᑕᐅᓴᓐᖑᒻᒪᑕ. ᑖᒃᑯᐊ 63-ᐳᓴᓪᓗᐊᒥ ᐊᑉᐸᓯᓐᓂᖅᓴᐃᑦ 2006-07 ᐊᑐᕈᒫᓚᐅᖅᑕᖏᓐᓂ. 
ᐱᔾᔪᑎᒋᓪᓗᒍ ᐃᖅᑲᓇᑉᐃᖅᑕᐅᓚᐅᕐᒪᑦ ᐃᖅᑲᖅᑐᐃᕕᒃ ᓄᑖᖅ ᐃᖃᓗᓐᓂᑦ. 

ᐊᕐᕋᒍᑦ ᑕᓪᓕᒪᑦ ᐃᓗᐊᓂ ᐱᓕᕆᕕᒃ ᐸᕐᓇᐅᑎᖃᖅᑐᖅ $47-ᒥᓕᐊᓐ ᐊᑐᕈᒪᓪᓗᑎ ᓄᑖᓂᑦ 
ᑐᒍᔭᐅᒪᕕᐊᖃᑦᑕᓂᐊᖅᑐᓄᑦ ᓄᓇᕗᒻᒥ. ᒥᓂᔅᑕ ᓇᓗᓇᐃᖅᓯᓯᒪᔪᖅ ᒫᓐᓇ ᑐᐊᕕᕐᓇᕐᓂᖅᐹᖑᔪᖅ 
ᑎᒍᔭᐅᓯᒪᕕᐅᔪᖅ ᑭᖑᕐᕕᖅᑕᐅᔭᕆᐊᖃᓚᐅᖅᑐᖅ ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᐱᔾᔪᑎᒋᓪᓗᒍ ᒫᓐᓇ 
ᐸᒻᒥᐅᑐᒻᒪᕆᐊᓘᖃᑦᑕᕐᒪᑕ ᑕᐃᑲᓂ ᐊᓄᓪᓚᒃᓰᕕᒻᒥ.  
 
ᑲᑎᒪᔨᕋᓛᖑᔪᑦ ᑐᓴᖅᑎᑕᐅᓚᐅᖅᑐᑦ ᓄᑖᖅ ᐊᓄᓪᓚᒃᓰᕕᒃᓴᖅ ᖁᖑᕐᕕᖅᓯᒪᔪᒫᕐᒪᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᒃ 
ᐃᓂᖃᓛᖅᑎᓪᓗᒍ ᑲᖏᕐᖠᓂᕐᒥᑦ. ᓇᓗᓈᕿᒻᒪᒃᓱᓕ ᖃᓄᖅ ᓯᕕᑐᔪᒧᑦ ᐸᕐᓇᐅᑎᖃᕐᒪᖔᖅ ᐱᓕᕆᕕᒃ ᒫᓐᓇᐅᔪᖅ 
ᐊᑐᖅᑖᓐᓂ ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᐃᒡᓗᖁᑎᐊ ᖃᓄᐃᓕᔭᐅᒐᔭᕐᒪᖔᖅ ᐅᕝᕙᓘᓐᓃᑦ ᓯᕕᑐᔪᒧᑦ 
ᐊᐅᓚᔾᔪᑎᖏᓐᓄ ᐊᑭᖏᑦ ᐃᖅᑲᓇᐃᔭᖅᑎᑖᕈᑎᒋᐊᖃᕐᓂᖏᓪᓗ ᐊᑐᖅᑕᐅᓂᐊᕐᒪᖔᖅ ᐃᖅᑲᖅᑐᒃᓴᐅᕕᒃᓴᒥᓄᑦ 
ᐅᑕᖅᑭᔪᓄᑦ ᑎᒍᔭᐅᓯᒪᕕᐅᓗᓂ ᐊᓯᐊᓄᓪᓘᓐᓃᑦ. 
 
ᐱᓕᕆᕕᐅᔪᖅ ᓱᓕ ᒫᓐᓇ ᐸᕐᓇᐅᑎᓕᐅᖅᑐᑦ ᓄᑖᒥᑦ ᐊᖑᑎᑦ ᒪᒥᓴᕐᕕᒃᓴᖏᓐᓄᑦ ᓴᓇᔪᒪᓪᓗᑎᒃ ᑭᕙᓪᓕᕐᒥᑦ. 
ᐱᓕᕆᕕᖓᑦ ᐊᑐᖅᓯᒪᒻᒪᑦ ᒫᓐᓇᕋᑖᖑᓚᐅᖅᑐᖅ ᒪᑐᐃᖅᑕᐅᕋᑖᖅᑐᖅ ᐃᓚᕗᑦ ᑎᒍᔭᐅᓯᒪᕕ ᖁᕐᓗᖅᑑᖅᒥ 
ᐃᑲᔪᖅᑐᐃᓂᐊᖅᑐᒃᓴᐅᒻᒥᔪᖅ ᐸᕐᓇᐃᓕᖅᑎᓪᓗᑕ ᑖᒃᓱᒧᖓ ᐱᓕᕆᐊᒃᓴᒧᑦ. 
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᖅ ᐱᓕᕆᕕᒻᒥ ᐊᔭᐅᖅᑐᐃᕗᓐ ᓴᖅᑭᔮᑦᑎᐊᖁᓪᓗᒋᑦ ᓇᓗᓇᐃᖅᓯᖃᑦᑕᑎᓪᓗᒋᑦ 
ᒪᓕᒐᓕᐅᖅᕕᐅᑉ ᐃᓗᐊᓄᑦ ᑕᖅᑲᒃᑯᓂᖓᓗ ᒪᓕᒐᕆᓂᐊᖅᑕᖏᓐᓄᑦ ᓄᓇᓕᐅᔪᓐ 
ᓂᕈᐊᖅᑕᐅᔾᔪᑎᒋᖃᑦᑕᓂᐊᖅᑕᖏᓐᓄᑦ ᐊᓄᓪᓚᒃᓰᕕᓐᓂᒃ ᓴᓇᕝᕕᐅᓂᐊᖅᑎᓪᓗᒋᑦ.  
 
ᑲᑎᒪᔨᐅᖃᑕᐅᔪᑦ ᑕᑯᔪᒪᒻᒥᔪᑦ ᒐᕙᒪᒃᑯᑦ ᐃᓗᐃᑦᑑᓈᕐᓗᒍ ᐃᓱᒪᔅᓴᖅᓯᐅᕈᑎᖃᕐᓗᑎᒃ ᓄᓇᓕᓐᓂ 
ᓄᓇᓕᓐᓂᕐᒥᐅᑕᓂᒃ ᐱᓕᒻᒪᔅᓴᐃᔪᓐᓇᕐᒪᖔᑕ ᐃᖅᑲᓇᐃᔭᖅᑎᑦᑎᔪᓐᓇᕐᒪᖔᑕᓗ ᓂᕈᐊᖅᓯᓕᖅᑎᓪᓗᒋᑦ 
ᐃᖅᑲᓇᐃᔭᕐᓂᐊᖅᑐᓂᒃ, ᐱᓕᕆᔪᓐᓇᑎᐊᖅᑐᓂᒃ ᐃᖅᑲᓇᐃᔭᖅᑎᑖᖁᓪᓗᒋᑦ ᑎᒍᔭᐅᓯᒪᕖᓐ. ᑲᑎᒪᔨᐅᔪᑦ 
ᐊᔭᐅᖅᑐᐃᓚᐅᖅᑐᓐ ᓇᓗᓇᐃᖅᓯᑲᓐᓂᖅᑐᑦ ᐱᓕᕆᕕᐅᔪᖅ ᑐᓴᐅᒪᑎᑦᑎᑦᑎᐊᖃᑦᑕᕆᐊᖃᒻᒪᓐ ᓄᓇᓕᐅᔪᓂᒃ 
ᐊᓄᓪᓚᒃᓰᕕᓐᓂ ᓴᓇᕝᕕᐅᔪᓂ ᐱᓗᐊᖅᑐᒥᒃ ᑕᖅᑲᒃᑯᐊ ᐊᑦᑕᓇᖅᔭᐃᖅᑕᐅᓯᒪᓂᖏᓐᓄᑦ ᐃᓱᒫᓗᒋᔭᐅᕙᑦᑐᓂᒃ. 
 
ᐃᒃᓯᕙᐅᑖᖅ, ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᓄᑦ ᐊᕐᕌᓂ ᓴᖅᑭᑕᐅᓚᐅᖅᑐᓂ ᐱᓕᕆᕕᐅᔪᖅ ᓇᓚᐅᒃᑖᓚᐅᖅᓯᒪᒻᒪᑕ 
ᓯᕗᓂᒃᓴᑎᓐᓂᒃ ᑮᓇᐅᔭᖅᑐᕈᑎᒋᖃᑦᑕᓂᐊᖅᑕᖏᓐᓂᒃ ᓄᑖᖅ ᐊᓄᓪᓚᒃᓰᕕᒃᓴᖓ ᐊᕐᓇᐃᓐ. ᑕᐃᒪᓐᓇᐃᑦᑐᒥᒃ 
ᐊᓄᓪᓚᒃᓰᕕᖃᖏᓐᓂᒃ ᐊᕐᓇᓄᑦ ᐃᓱᒫᓘᑕᐅᓯᒪᓕᕐᒪᓐ. ᒥᓂᔅᑕᐅᔪᖅ ᓵᖓᓄᐊᖅᑎᓪᓗᒍ ᑲᑎᒪᔨᕋᓛ 
ᑐᓴᖅᑎᑕᐅᓚᐅᕐᒪᑕ ᐱᓕᕆᕕᐅᔪᖅ ᒫᓐᓇᐅᔪᕉᖅ ᑖᒃᓱᒥᖓ ᑲᒪᒋᐊᓪᓚᓚᐅᕐᒪᑕ. ᑕᐃᓐᓇᒎᖅ ᐃᓪᓗᕋᓛᖅ 
ᐃᑲᔪᖅᑕᐅᕕᐅᑉ ᓯᓚᑖᓃᑦᑐᖅ ᑎᒍᔭᐅᓯᒪᕕᒃ, ᐊᕐᓇᓄᑦ ᑎᒍᔭᐅᓯᒪᕕᓐᖑᖅᑎᑕᐅᑎᓪᓗᒍ. 
 
ᑖᓐᓇ ᒥᓂᔅᑕᐅᔪᖅ ᓇᓗᓇᐃᖅᓯᓯᒪᓕᖅᑐᖅ ᐸᕐᓇᐅᑎᖃᕈᓐᓃᕐᒪᑕᒎᖅ ᓄᑖᒥᒃ ᐊᕐᓇᓄᑦ ᐊᓄᓪᓚᒃᓰᕕᒻᒥᑦ 
ᓴᓇᔪᒪᓂᕐᒥᒃ. ᑲᑎᒪᔨᕋᓛᑦ ᓂᕆᐅᑦᑐᑦ ᐱᓕᕆᕕᐅᔪᖅ ᓇᐅᑦᑎᓱᕐᓂᐊᕐᕆᐊᑦᓴᖏᓐᓂᒃ ᑕᒪᑐᒥᖓ ᐅᑦᔨᓱᑦᑎᐊᕐᓗᑎᒃ. 
 
ᐃᒃᓯᕙᐅᑖᖅ, ᓄᕕᐱᕆ 2005-ᖑᑎᓪᓗᒍ ᑲᑎᒪᔩᓐ ᐃᓗᓕᑯᓘᔭᖃᑦᑐᓂᒃ ᑎᑎᖅᑲᑎᒍᑦ ᐊᐱᖅᑯᑎᖃᓚᐅᕐᒪᓐ 
ᒪᓕᒐᓕᐅᖅᕕᐅᑉ ᑲᑎᒪᕕᖓᓂ ᐱᑦᔪᑎᒋᓪᓗᒋᑦ ᖃᓄᖅ ᐊᑯᓚᐃᑎᒋᔪᒥᒃ ᐊᑦᔨᒌᖏᑦᑐᑦ ᐱᕋᔭᑉᐸᑦᑐᑦ 
ᐱᕋᔭᒃᑲᓂᖅᐸᒻᒪᖔᑕ ᓄᓇᕗᑦ ᐃᓗᐊᓃᑦᑐᓐ. ᑲᑎᒪᔨᕋᓛᑦ ᖁᔭᓕᓚᐅᖅᐳᓐ ᒐᕙᒪᒃᑯᑦ ᐃᓗᓕᑯᓘᔭᖃᑦᑎᐊᖅᑐᓂᒃ 
ᑭᐅᑦᑎᐊᕐᓚᐅᕐᒪᑕ, ᓇᓗᓇᐃᖅᓯᓪᓗᑎᓪᓗ ᐅᓗᕆᐊᓇᒐᓚᒃᑐᓂᒃ ᑐᓴᕋᔅᓴᓂᒃ. ᐊᑲᔅᓴᕐᓇᓗᐊᖏᑦᑐᓂᒃ. 
 
ᑲᑎᒪᔨᕋᓛ ᐅᑦᔨᕈᓱᑉᐳᓐ ᐱᓕᕆᕕᐅᔪᖅ ᐸᕐᓇᐃᔪᒪᔪᖅ tens of millions-ᓂᑦ ᑮᓇᐅᔭᓂᒃ ᓴᓇᔾᔪᑕᐅᓂᐊᕐᒪᑕ 
ᐅᓄᑲᓪᓚᒃᑐᓂᒃ ᓄᑖᓂᒃ ᑎᒍᔭᐅᓯᒪᕕᒃᓴᐅᓂᐊᖅᑐᓂᒃ ᓄᓇᕗᒻᒥ ᐊᕐᕌᒍᓄᑦ ᐅᓄᓐᖏᑦᑐᑦ ᐃᓗᐊᓂ ᐊᒡᒋᖅᑐᓂ. 
ᑖᓐᓇ ᐅᐸᓗᖓᐃᔭᐅᑎᐅᔪᖅ ᐱᖃᓯᐅᔾᔨᓯᒪᔭᕆᐊᓕᒃ ᐸᕐᓇᐅᑎᓂᒃ ᕿᒥᕐᕈᓇᒍᓐᓇᖃᑦᑕᓂᐊᕐᒪᑕ 
ᓯᕗᒧᐊᑦᑎᐊᖅᓯᒪᓕᕋᓗᐊᕐᒪᖔᑕ ᑕᐃᒃᑯᐊ ᐋᖅᑭᓱᖅᕕᐅᔪᑦ ᐊᒻᒪ ᒪᒥᓴᐃᓂᕐᒧᑦ ᐱᓕᕆᔾᔪᑎᐅᔪᑦ 
ᓴᖅᑭᔮᖅᑎᑕᐅᓯᒪᔪᑦ ᐱᓕᕆᕕᒻᒧᓐ. 
 



ᐱᖓᔪᐊᑦ, ᓄᕕᐱᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑲᑎᒪᔨᕋᓛᑦ ᐃᓕᓴᖅᓯᕗᑦ ᑖᒃᑯᐊ ᒐᕙᒪᒃᑯᑦ ᑮᓇᐅᔭᓂᒃ ᐊᑐᕐᓂᖅᓴᐅᓂᐊᕐᕋᓗᐊᖅᑎᓪᓗᒋᑦ ᓯᕕᑐᔪᒧᓐ. ᑖᒃᑯᐊ 
ᑎᒍᔭᐅᖅᑲᔪᑦ ᓄᓇᕗᑦ ᓯᓚᑖᓂ ᐅᑎᖅᑎᑕᐅᑎᓪᓗᒋᑦ ᓄᓇᕘᒧᓐ, ᓄᓇᑦᓯᐊᕐᒦᑦᑐᒥᓃᑦ ᐊᓯᖏᓐᓂᓗ. ᖃᓂᒃᓴᓂᖅᓴᒥ 
ᓄᓇᓕᖏᓐᓄᑦ ᑎᒍᔭᐅᖅᑲᓕᖁᓪᓗᒋᑦ, ᓂᕆᐅᑉᐳᒍᑦ ᑖᒃᑯᐊ ᐊᑭᑐᓕᖅᓴᐅᓕᕐᓂᐊᕐᕆᐊᖏᑦ ᐊᐅᓚᔾᔪᑎᖏᑦ ᑭᓯᐊᓂ 
ᐊᑭᓕᖅᑕᐅᒐᔭᖅᑐᑦ ᐱᐅᓂᖅᓴᒥᒃ ᐱᓕᕆᔾᔪᑎᖃᓕᖅᐸᑕ ᑎᒍᔭᐅᓯᒪᔪᓄᑦ.  
 
ᑲᑎᒪᔨᐅᔪᑦ ᐃᑲᔪᖅᑐᐃᑎᐊᖅᑐᑦ ᐊᐅᓛᖅᓯᒪᑎᑕᐅᖃᑦᑕᕐᓂᖏᓐᓂᒃ ᑎᒍᔭᐅᖅᑲᔪᑦ ᒪᒃᑯᑦᑐᑦ ᐱᕋᔭᒃᓯᒪᔪᑦ 
ᐱᓗᐊᖅᑐᒥᒃ ᑖᒃᑯᐊ ᐱᓕᕆᐊᕐᖑᔪᓐ ᐱᔨᑦᓯᕈᑕᐅᔪᓐᓇᕐᒪᑕ ᐊᖏᕐᕋᖏᓐᓄᑦ ᓄᓇᓕᖏᓐᓄᑦ ᖃᓂᔅᓴᑎᐊᕐᓗᑎᒃ 
ᒪᒃᑯᑦᑐᓐ.  
 
ᐃᒃᓯᕙᐅᑖᖅ, ᑲᑎᒪᔨᐅᖃᑕᐅᔪᑦ ᓂᕆᐅᑦᑎᐊᖅᐳᓐ ᕿᒥᕐᕈᓇᓛᕐᓂᐊᕐᓂᕐᒥᓂᒃ ᓯᕗᓪᓕᖅᐹᖅᓯᐅᒻᒥᒃ 
ᐊᕐᕌᒍᓕᒫᖅᓯᐅᒥᒃ ᐅᓂᒃᑳᓕᐊᖏᓐᓂᒃ ᑭᒃᑯᓕᒫᑦ ᐱᔪᓐᓇᐅᑎᖏᑕ ᐊᑯᓐᓇᖏᖅᓯᔨᒃᑯᖏᓐᓂᒃ. ᑖᒃᑯᐊ 
ᐱᖁᔭᕐᔪᐊᕐᑎᒍᑦ ᓴᖅᑭᑕᐅᔭᕆᐊᖃᒻᒪᑕ ᒪᓕᒐᓕᐅᖅᕕᐅᑉ ᐃᓗᐊᒍᑦ. ᑖᒃᑯᐊ ᕿᒥᕐᕈᓇᒃᑕᐅᔪᓐᓇᖅᓯᓂᐊᕐᒪᑕ 
ᓯᕗᒧᐊᑉᐸᓕᐊᒻᒪᖔᑕ ᓄᑖᑦ ᑎᒥᐅᔪᓐ.  
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᑐᓕᖁᔭᓕᐅᖅᐳᑦ ᒐᕙᒪᒃᑯᑦ ᓴᖅᑭᑦᑎᖁᓪᓗᒋᑦ ᑐᓴᒐᒃᓴᓂᒃ ᑖᒃᑯᓂᖓ 
ᒪᓕᒐᓕᐅᖅᕕᐅᑉ ᐃᓗᐊᓂ. ᐱᑦᔪᑎᒋᓪᓗᒋᑦ ᑭᖑᓪᓕᖅᐹᒥ ᐊᑭᒋᓂᐊᖅᑕᖓᓂᒃ ᐊᖏᔫᑎᓄᑦ ᐊᑭᑐᔪᖅᑐᕈᑎᒃᓴᓄᑦ 
ᐱᓕᕆᐊᕐᕆᔭᐅᓂᐊᖅᑐᓄᑦ ᐱᓗᐊᕐᓗᒋᑦ ᐱᖃᓯᐅᑎᓗᒋᓂᓛᒃ ᑐᓴᒐᒃᓴᐃᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ, 
ᐊᑐᓂᒃ ᐱᓕᕆᐊᕐᕆᔭᐅᔪᓄᑦ, ᐊᒻᒪ ᖁᔭᓐᓇᒦᕈᓯᐊᓐ ᐊᒻᒪᓗ ᓱᒋᐊᖅᑕᐅᔾᔪᑎᖏᓐᓄᑦ ᐊᑭᓕᖅᓱᖅᔪᑏᓐ 
ᓴᖅᑭᑕᐅᓯᒪᔪᑦ ᐊᑐᖅᑕᐅᓪᓗᑎᒃ ᓄᓇᕗᒻᒥ ᓇᒻᒥᓂᓖᑦ ᐊᑐᐊᒐᖓ ᐃᑲᔪᕈᑎ. ᑖᓐᓇ ᑐᓴᕋᔅᓴᖅ 
ᐊᑐᖅᑕᐅᔪᓐᓇᓂᐊᖅᑐᖅ ᒪᓕᒐᓕᐅᖅᑎᓕᒫᓄᑦ ᕿᒥᕐᕈᓇᒃᑎᓪᓗᒋᑦ ᓯᕗᒧᐊᑦᑎᐊᖅᓯᒪᓂᖃᕋᓗᐊᕐᒪᖔᖅ 
ᓇᒻᒥᓂᖅᑲᑦᑐᓄᑦ ᐃᑲᔪᕈᑏᑦ ᐊᑐᐊᒐᖓ ᐊᒻᒪᓗᒃᑕᐅᖅ ᐱᕚᓪᓕᑎᑦᑎᓂᐊᖅᑐᖅ ᓴᖅᑭᔮᖅᑎᑦᑎᔭᕆᐊᖃᕐᓂᖏᓐᓄᑦ 
ᒐᕙᒪᒃᑯᑦ ᐊᑭᓕᖅᓱᐃᔾᔪᑎᒋᔭᖏᓐᓄᑦ.  
 
ᑖᒃᑯᐊ ᐃᓱᓕᑉᐳᑦ, ᐊᑐᓂᒃ ᑲᑎᒪᔨᐅᖃᑕᐅᔪᑦ ᐊᐱᖅᑯᑎᖃᕐᓂᐊᑐᒃᓴᐅᕗᑦ ᐃᓱᒫᓘᑎᖃᕐᓂᐊᑐᒃᓴᐅᕗᓪᓗ ᑖᒃᑯᓂᖓ 
ᑲᑎᒪᔾᔪᑎᖃᓕᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐱᒋᐊᓚᐅᓐᖏᓂᑦᑎᓐᓂ ᐃᖅᑲᐃᑎᑦᑎᔪᒪᔪᖓ 
ᒪᓕᒐᓕᐅᖅᑏᓂᑦ 77(1) ᒪᓕᒐᖅ ᒪᓕᓪᓗᒍ, 10-ᒥᓂᔅᓯᓂᑦ ᐅᖃᓪᓚᒍᓐᓇᖅᐳᓯ, ᐊᒻᒪᓗ ᒪᓕᒐᖅ 77 (2) ᒪᓕᑦᑐᒍ, 
ᐃᓱᒪᖅᓲᑎᒋᔭᖓ ᐃᒃᓯᕙᐅᑕᐅᑉ, ᒪᓕᒐᓕᐅᖅᑎᐅᖃᑕᐅᔪᖅ ᐊᑕᐅᓯᐅᓐᖏᓪᓗᓂ ᓂᓪᓕᕈᓐᓇᖅᑐᖅ 
ᑲᑎᒪᔾᔪᑎᒋᔭᐅᔪᒧᑦ ᑭᓯᐊᓂ ᐃᓘᓐᓇᑦᑎᐊᖏᑦ ᑲᑎᒪᔨᐅᖃᑕᐅᔪᑦ ᓂᓪᓕᓚᐅᖅᑎᓪᓗᒋᑦ.  
 
ᐃᖅᑲᐅᒪᑎᑦᑎᔪᒪᔪᖓ ᐊᔪᕐᓇᖏᑦᑕᕌᖓᓐ ᐊᐱᖅᓱᕐᓂᐊᓕᕌᖓᔅᓯ ᓇᓗᓇᐃᖅᓯᒪᐅᖅᑐᓂᒃ ᒪᑉᐱᒐᖏᑎᒍᑦ 
ᕿᒥᕐᕈᓇᓕᕌᖓᑦᑕ ᓇᓗᓇᐃᖅᓯᖃᑦᑕᕐᓂᐊᖅᐳᓯ. 
 
ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᒪᑐᐃᕆᐊᕈᑎᒃᓴᖅᑕᖃᖅᐹ? ᐱᑕᖃᓐᖏᒻᒪᑦ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᓇᐃᑦᑐᒥᑦ ᐅᖃᐅᓯᖄᕐᔪᑦᑐᖓ ᑕᒪᑐᒪ ᒥᒃᓵᓄᑦ. ᑕᐃᒪ ᑕᒪᓐᓇ ᐃᓚᐅᓕᕐᓂᖅ ᒪᓕᒐᓕᐅᖅᑎᓄᑦ. 
 
ᒪᓕᒐᓕᐅᖅᑎᕈᖅᓯᒪᒐᒪ ᑕᒪᓐᓇ ᐊᒃᓱᕉᑎᒌᓐᓇᓪᓚᑦᑖᒻᒪᕆᒃᓯᒪᒐᒃᑯ, ᓄᓇᓕᕋᓛᑦ ᐱᓕᕆᐊᒃᓴᖃᓗᐊᓐᖏᑦᑐᑦ, 
ᓴᓇᔭᒃᓴᖃᓗᐊᓐᖏᑦᑐᑦ. ᑕᐃᒪᓐᓇᐃᑦᑐᒥᑦ ᑭᒡᒐᖅᑐᐃᒐᒪ, ᑕᒪᓐᓇᓗ ᐊᒃᓱᕉᑎᒌᓐᓇᖅᐸᓐᓂᐊᖅᑐᒍ.  
 
ᐊᒻᒪᓗ ᐊᐱᖅᑯᑎᒋᕙᒃᓯᒪᓪᓗᒍ ᑖᒃᓱᒧᖓ ᒥᓂᔅᑕᒧᑦ ᐃᖅᑲᖅᑐᐃᔨᓕᕆᓂᕐᒧᑦ ᑭᐅᖃᑦᑕᖅᓯᒪᓪᓗᓂᖓ ᑕᒪᒃᑯᐊ 
ᐊᑦᑕᕐᓇᖅᑐᒦᑦᑕᕆᐊᖃᓗᐊᓐᖏᓐᓂᖏᓐᓂ. ᐱᔾᔪᑎᒋᓗᐊᖅᑐᒍ ᑕᒪᒃᑯᐊ ᒥᐊᓂᖅᓯᔪᒃᓴᐃᑦ, ᐳᑭᖅᑕᓖᓪᓗ 
ᑕᒪᔾᔭᑐᐃᓐᓇᐅᖏᓐᓂᖏᓐᓂ. 

ᑕᐃᒪᓐᓇᐃᑦᑑᒐᓗᐊᖅᑎᓪᓗᒍ ᓱᓕ ᐊᒃᓱᕉᑎᒋᓂᐊᕋᒃᑯ ᑕᒪᒃᑯᐊ ᕿᒥᕐᕈᓇᑦᑎᐊᖅᓯᒪᖁᓪᓗᒋᑦ 
ᐃᓱᒪᒋᔭᐅᑦᑎᐊᖅᓯᒪᖁᓪᓗᒋᑦ ᓄᓇᓕᕋᓛᑦ ᑕᐃᒪᓐᓇᐃᑦᑐᒥᑦ ᒪᒥᓴᕐᕕᔅᓴᒥᑦ ᓄᓇᓕᕋᓛᖃᕈᓐᓇᖅᑐᓂᒃ 
ᒪᒥᓴᕐᕕᐅᔪᓐᓇᖅᑐᓄᑦ.  
 
ᑕᒪᒃᑯᐊ ᑕᐃᒪᓐᓇᐃᑦᑐᒥᑦ ᑎᒍᓯᒍᓐᓇᑦᑎᐊᕋᓱᒋᒐᓗᐊᕋᒃᑭᑦ. ᐊᒻᒪᓗ ᐃᑲᔪᕐᓂᖃᑦᑎᐊᕋᔭᖅᑐᖅ ᒐᕙᒪᒃᑯᓐᓄᑦ 
ᑕᐃᒪᓐᓇᐃᑦᑐᒥᑦ ᓴᖅᑭᑎᑦᑎᔪᓐᓇᖅᐸᑕ, ᓯᐊᕐᒪᖅᑎᕐᕕᐅᓯᒪᓐᖏᑦᑐᓂᒃ. ᑕᒪᓐᓇ ᐃᓱᒪᒋᔭᐅᑦᑎᐊᖁᓇᕐᒪᑦ 
ᒐᕙᒪᒃᑯᓐᓂᑦ ᑕᒪᓐᓇ ᐅᑭᐅᖅ ᖃᐅᔪᓂᒃ ᑖᒃᑯᓇᓐᖓᑦ ᓴᖅᑭᑎᑦᑎᕙᓪᓕᐊᓂᐊᖅᑎᓪᓗᒋᑦ. 
 
ᑖᒃᓱᒥᖓ ᐅᖃᕈᒪᓗᐊᖅᑲᐅᔪᖓ ᑐᓴᖅᑕᐅᖁᔨᓗᐊᖅᑐᖓᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. (ᑐᓵᔨᑎᒍᑦ) ᐊᑎᖁᑎᖃᕈᓐᓃᕋᒪ. ᑭᓱᑐᐃᓐᓇᕐᓂᒃ ᐅᖃᐅᓯᒃᓴᓖᑦ.  
 
ᒪᑉᐱᒐᖅᑎᒎᕐᓗᒋᑦ ᑖᒃᑯᐊ ᕿᒥᕐᕈᓇᕐᓂᐊᓕᕋᑦᑕ ᐱᒋᐊᕈᑎᒋᓗᒍ E-6 ᒪᑉᐱᒐᖓ. ᒪᓕᒐᓕᕆᔨᒃᑯᑦ. 
ᐊᑭᑐᔪᖅᑐᕈᑎᒃᓴᐃᑦ. ᐊᐅᓚᑦᑎᕕᒃ ᐱᓕᕆᕝᕕᒻᒧᑦ. $4-ᒥᓕᐊᓐ. ᒥᔅᑕ ᐲᑕᓴᓐ.  
 
(ᑐᓵᔨᑎᒎᕈᓐᓃᖅᑐᖅ) ᒪᒥᐊᓇᖅ, ᑮᓇᐅᔭᖅᑖᖅᑎᑦᑎᓗᐊᖅᑐᐊᓘᕙᓵᕋᒪ. $400-ᑕᐅᓴᓐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᑐᓐᖓᓱᖁᓪᓗᒋᑦ ᒪᓕᒐᓕᕆᔨᒃᑯᑦ ᒥᓂᔅᑕᖏᑦ. 
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᖃᐅᓯᖃᕈᓐᓇᕐᓂᐊᖅᐸ ᑖᒃᑯᐊ $400-ᑕᐅᓴᓐ ᑭᓱᓂᒃ ᐃᓗᓕᖃᕐᓂᐊᕐᒪᖔᑦ ᒥᑭᑦᑐᓄᑦ 
ᐊᑭᑐᔪᖅᑐᕈᑏᑦ ᑕᐃᒪᐃᓕᖓᔪᑦ ᑖᒃᑯᐊ ᐃᓗᐊᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᖃᐃ ᐊᒡᒍᖅᓯᒪᒐᔭᖅᑐᑦ ᐃᒫᒃ, ᑕᐃᒃᑯᐊ ᑎᒍᔭᐅᖅᑲᔪᑦ 
ᑕᒪᐅᖓ ᐊᓯᕙᑲᐃᓐᓇᖃᑦᑕᖅᑎᑉᐸᑲᑦᑎᒍ. ᑖᒃᑯᐊ ᓯᑭᑑᖅᑖᕈᑎᒃᓴᐃᑦ ᐃᓚᖏᑦ ᐃᓗᐊᓃᑦᑐᑦ ᐊᒻᒪᓗ ᑕᒪᒃᑯᐊ 
ᓄᓇᓯᐅᑏᑦ ᐊᑐᖅᑕᐅᕙᑦᑐᑦ ᑖᒃᑯᓄᖓ ᑎᒍᔭᐅᖅᑲᔪᓄᑦ.  ᐊᒻᒪᓗ ᑖᒃᑯᐊ ᐱᓗᐊᖅᑐᒥᖃᐃ ᑐᖁᖓᔪᓂᒃ 
ᖃᐅᔨᓴᖅᑎᐅᕙᑦᑐᖅ ᓄᓇᓯᐅᑎᖓ ᓱᕋᑉᐸᒻᒥᒻᒪᑦ ᐱᑐᖃᐅᓪᓗᓂ, ᑖᓐᓇ ᐃᓗᐊᓃᔅᓯᓐᓈᕆᓪᓗᓂ. ᐊᒻᒪᓗ ᑕᒪᒃᑯᐊ 
ᐊᒡᒍᖅᓯᒪᒐᓚᑦᑐᑦ ᖃᕋᓴᐅᔭᓄᑦ ᐊᑐᖅᑕᐅᕙᑦᑐᑦ ᒪᓕᒐᒃᑯᑦ ᐊᑐᖅᑕᐅᒋᐊᓖᑦ, ᑖᒃᑯᐊ ᑲᑎᑎᖅᑐᒋᑦ $400-ᑕᐅᓴᓐ 
ᐃᓗᐊᓃᑦᑐᐃᓐᓇᐃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐊᑎᖁᑎᖃᒃᑲᓐᓂᕈᓐᓃᕋᒪ. ᑕᕝᕙᓂ E-6. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ. 
ᐊᑭᑐᔪᖅᑐᕈᑏᑦ ᓇᐃᓈᖅᓯᒪᔪᑦ. ᑲᑎᒪᓕᒫᕐᓗᒋᑦ. $400,000. ᑲᑎᓕᒫᕐᓗᒋᑦ ᑕᖏᓖᑦ. $400,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᕐᓗᒋᑦ ᑕᖏᓖᑦ. $400,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ E-7. ᑐᓴᐅᒻᒪᔾᔪᑏᑦ. E-8. ᑐᓴᐅᒪᔾᔪᑏᑦ. ᒪᑉᐱᒐᖅ E-9-ᒧᑦ ᒪᑉᐱᕐᓗᓯ. 
ᒪᓕᒐᓕᕆᔨᒃᑯᑦ. ᐊᑭᑐᔪᖅᑐᕆᑎᔅᓴᐃᑦ ᓇᐃᓈᖅᓯᒪᔪᑦ. ᑎᒍᔭᐅᒪᕖᑦ ᐊᒻᒪᓗ ᓄᓇᓕᓐᓂ ᐃᖅᑲᕐᑐᐃᕕᓕᕆᔨᑦ. 
ᑕᖏᓖᑦ ᐱᖁᑎᓪᓚᕇᑦ. ᒥᔅᑕ ᒪᑉᓴᓛᒃ. 
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ, ᑕᐃᓐᓇ ᐅᖃᐅᓯᕇᓐᓇᖅᓯᒪᕙᑦᑕᕋ ᐊᑕᐅᓰᓐᓇᒐᓚᒻᒥ 
ᑭᐅᔭᐅᕙᒃᑲᓗᐊᖅᑐᖓ ᐊᐱᖅᑯᑎᒌᓐᓇᖃᑦᑕᓂᕋᒃᑯ ᑕᒪᓐᓇ ᒥᓂᔅᑕᒧᑦ. ᐱᔾᔪᑎᒋᓗᐊᖅᑐᒍ 
ᐱᓕᕆᐊᔅᓴᖅᑖᕆᐊᖃᓪᓚᕆᓐᓂᖏᑦ ᑕᒪᒃᑯᐊ ᓄᓇᓕᕋᓛᑦ ᐱᓕᕆᐊᔅᓴᖃᓐᖏᓗᐊᖅᑐᑦ. 
 
ᑕᒪᒃᑯᓇᖓᑦ ᕿᒥᕐᕈᖁᔨᓪᓚᑦᑖᕋᓗᐊᕋᒪ ᓴᖅᑭᑎᑦᑎᔪᓐᓇᕋᓗᐊᕐᒥᒻᒪᑕ ᓄᓇᓕᕋᓛᑦ ᑕᒪᒃᑯᓂᖓ 
ᒪᒥᓴᕐᕕᔅᓴᐅᔪᓐᓇᕋᔭᖅᑐᓂᑦ ᐊᒻᒪᓗ ᐱᔪᓐᓇᕐᓂᖃᑉᐸᑭᓪᓗᑎᑦᑕᐅᖅ ᑕᐃᒪᓐᓇᐃᑦᑐᒥᑦ ᓱᖃᐃᒻᒪᑦ ᐱᓕᕆᐊᔅᓴᖅ 
ᐊᔪᕐᓇᖅᑐᐊᓘᒻᒪᑦ ᓄᓇᓕᕋᓛᕐᓂ ᒐᕙᒪᒃᑯᓐᓂ ᐱᓕᕆᔨᖃᓐᖏᑎᓪᓗᒋᑦ ᐅᑎᕐᕕᖃᓐᖏᑎᓪᓗᒋᑦ ᑕᒪᒃᑯᐊ ᒥᑭᔪᑦ.  
 
ᑕᒪᓐᓇᖃᐃ ᒥᓂᔅᑕᐅᑉ ᐃᓱᒪᒋᖃᑕᐅᑦᑎᐊᕈᓐᓇᓂᐊᖅᑕᖓ ᑕᒪᒃᑯᐊ ᕿᒥᕐᕈᖃᑕᐅᑦᑎᐊᕐᓗᓂᒋᑦ 
ᐱᖃᑕᐅᔪᓐᓇᕋᔭᕐᒪᖔᖅ, ᐃᓱᒪᒋᔪᓐᓇᕋᔭᕐᒪᖔᒋᑦ ᑕᒪᒃᑯᐊ ᓄᓇᓕᕋᓛᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᓕ ᐸᕐᓇᐸᓪᓕᐊᓇᓱᑦᑐᒍᑦ ᑎᒍᔭᐅᖅᑲᕕᒻᒪᕆᐅᓂᐊᖅᑐᖅ 
ᑲᖏᖠᓂᕐᒥ ᑐᕌᖓᓂᐊᖅᑐᖅ. ᑖᓐᓇ ᐊᑦᑕᓇᖅᑐᒦᑎᑦᑎᔪᒪᓐᖏᑦᑎᐊᕋᑦᑕ ᑭᒃᑯᓕᒫᓂᑦ ᑎᒍᔭᐅᖅᑲᕕᓪᓚᕆᒻᒥ 
ᑲᒪᒐᓱᒃᑲᑦᑕ ᐸᓖᓯᑕᖃᕆᐊᖃᒃᑲᓂᖅᑐᓂᓗ ᑐᐊᕕᕐᓇᖅᑐᖃᕐᓂᖅᑲᑦ ᐅᕙᒍᑦ ᐸᓯᔭᔅᓴᑐᐃᓐᓇᐅᓕᕋᔭᕐᒥᒐᑦᑕ ᑖᓐᓇ 
ᐅᐸᒍᒪᓐᖏᑦᑎᐊᕋᒃᑯ ᒥᓂᔅᑑᓂᓐᓂ ᑭᓇᑐᐃᓐᓇᕐᒧᑦ ᑕᒪᓐᓇ ᐊᑦᑕᓇᖅᑐᒦᑎᑦᑎᒍᒪᓐᖏᑦᑎᐊᕋᑦᑕ ᑭᓇᑐᐃᓐᓇᑦᑎᐊᕐᒥ 
ᓄᓇᕗᑦ ᐃᓗᐊᓂ. ᑖᓐᓇ ᑎᒍᔭᖅᑲᕕᐅᓂᐊᖅᑐᖅ ᑲᖏᖠᓂᕐᒥ ᑐᕌᖓᔪᖅ. 
 
ᑕᐃᓐᓇᓗ ᐊᐃᑉᐸᖓ ᒪᒥᓴᓂᕐᒧᑦ ᑐᕌᖓᔪᖅ ᑖᓐᓇ ᑲᒪᒋᓐᖏᑲᐃᓐᓇᖅᑕᕗᑦ ᑐᐊᕕᕐᓇᒻᒪᕆᒻᒪᑦ ᑖᓐᓇ ᓯᕗᓂᑦᑎᓐᓂ 
ᑖᓐᓇ ᐸᕐᓇᑕᐅᕙᓪᓕᐊᓛᕐᒥᔫᒐᓗᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᒪᑉᓴᓛᒃ.  
 
ᒪᑉᓴᓚᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ, ᒥᓂᔅᑕ ᑕᒪᑐᒥᖓ ᑐᑭᓯᑎᓐᓇᕕᓐᖓ ᑖᓐᓇ 
ᑐᑭᓯᓇᕐᓗᒃᑲᐅᓂᕋᓗᑭᐊᖅ ᑖᓐᓇ ᐅᖃᖅᓯᒪᓂᖓ ᑕᑯᐊᕐᔪᖃᐅᒻᒥᒐᒃᑯ E-8-ᖓᓃᑦᑐᖅ ᑎᑎᕋᖅᓯᒪᒻᒪ (ᑐᓵᔨᑎᒍᑦ) 
ᐃᓚᓕᐅᔾᔨᓯᒪᒻᒪᑦ ᐊᐅᓚᐅᔾᔨᖃᑦᑕᕐᓂᖅ ᑕᖅᑲᐅᖓ ᓄᓇᑐᐃᓐᓇᕐᒧᑦ ᐊᒻᒪᓗ ᐸᓐᖓᖅᓯᒪᓐᖏᓪᓗᑎᑦ 
ᐊᖏᕐᕋᕆᔭᐅᖃᑦᑕᓂᐊᖅᑐᓄᑦ. (ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑕᐃᒪᓐᓇ ᐊᓯᐊᓅᓕᕋᓱᒋᓪᓗᒍ 
ᐊᐱᖅᑯᑎᒋᓗᐊᖅᑲᐅᔭᕋ. ᑖᓐᓇ ᓂᓪᓕᒥᐊᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
  

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᒪᑉᓴᓛᒃ. ᐊᐱᖅᑯᓯᕐᒥᑦ ᑐᓴᓐᖏᓐᓇᒪ. ᑕᕝᕙᓃᑉᐳᒍᑦ E-9. ᒪᓕᒐᓕᕆᔨᒃᑯᑦ. 
ᓇᐃᓈᖅᓯᒪᔪᑦ ᐊᑭᑦᑑᔪᖅᑐᕈᑎᔅᓴᐃᑦ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᓪᓗᒍ ᑐᑭᓯᒋᐊᖅᑎᑕᐅᔪᒪᔪᖓ ᑕᕝᕙᓂ ᒪᑉᐱᒐᕐᒥ 
ᐅᖃᖅᓯᒪᔪᖅᑕᖃᕐᒪᑦ ᐊᖏᔪᖅᑲᐅᑎᖃᕐᕖᑦ ᐊᔾᔨᒌᓐᖏᑦᑐᑦ $1,500,000 ᓚᓯᒪᓪᓗᓂ. ᒪᑉᐱᒐᖅ E-9 ᐅᑯᐊᓗ 
ᐅᐃᒍᖏᓐᓂ 3 ᐃᓗᐊᓂ ᒪᓕᒐᓕᕆᔨᒃᑯᑦ ᐅᖃᖅᓯᒪᒻᒪᑦ ᒪᑉᐱᒐᖅ 5ᕋᓛᖅ-3-5 ᑲᖏᖠᓂᖅ. ᑖᔅᓱᒥᖓᔅᓴᐃᓐᓇᖃᐃ 
ᐅᖃᐅᓯᖃᕐᐱᑕᐃ? ᐃᑲᔪᖅᑕᐅᕕᑖᓵᔅᓴᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒍᑦ): ᐄ, ᑖᒃᑯᓂᖓᒃᓴᐃᓐᓇᖅ ᐅᖃᐅᓯᖃᖅᑐᒍᑦ ᐊᒻᒪᓗ ᓂᖓᓐᓇᕈᓘᔭᓲᖅ 
ᑕᐃᒪᐃᑦᑐᓂ ᐱᓕᕆᖃᑦᑕᖅᑐᑦ ᑕᒻᒪᖅᓯᒪᖏᑦᑐᓂᑦ ᑎᑎᕋᓚᓵᖅᐳᓯ ᐊᓕᐊᓇᐃᖏᑦᑐᐊᓘᒻᒪᑦ ᑕᐃᒪᓐᓇ 
ᑐᑭᓯᓇᖅᓗᖅᑕᐅᖃᑦᑕᑎᓪᓗᒋᑦ ᑎᑎᕋᖅᓯᒪᓂᖏᑦ ᐱᓪᔪᑎᒋᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑖᓐᓇ ᑐᑭᓯᓇᖅᓯᒋᐊᕐᒪᑦ. ᐄ, ᑕᐃᒫᑦᑎᐊᖅ ᐅᖃᖅᐳᑎ 
ᑎᑎᕋᖅᑕᐅᔭᕌᖓᑕᐅᑯᐊ ᐊᑭᑐᔪᖅᑐᕈᑎᒃᓴᐃᑦ ᑎᑎᕋᑦᑕᐅᑦᑎᐊᖃᑦᑕᓚᐅᕐᓕᑦ.  
 
ᐊᕐᕌᓂ ᑕᐃᒃᑯᐊ ᓈᓴᐅᑏᑦ ᓇᓕᖅᑲᖏᑦ ᐱᔾᔪᑎᓖᑦ ᐃᓛᒃ ᐅᖃᖅᓯᒪᓚᐅᖅᓯᒪᒻᒪᑕ ᐃᖃᓗᓐᓃᓛᕐᓂᐊᕐᓂᖓᓂ 
ᑖᓐᓇ ᐃᑲᔪᖅᑕᐅᕕᒃ ᒫᓐᓇ ᑐᓴᖅᑎᑕᐅᓕᕆᓪᓗᑕ ᑲᖏᕐᖠᓂᕐᒦᓂᐊᖅᑐᕉᖅ, ᑐᑭᓯᑎᑕᐅᑲᐃᓐᓇᖅᑖ ᖃᓄᖅ 
ᐃᖃᓗᓐᓃᓐᓂᐊᓚᐅᖅᑐᖅ ᖃᓄᖅ ᓄᑦᑎᖅᑕᐅᓚᐅᕐᒪᖔᖅ ᑲᖏᕐᖠᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓐᓇ ᐋᖅᑭᑦᑕᐅᓚᐅᕐᐳᖅ, 
ᕿᑎᐊᓅᖁᓚᐅᕋᑦᑎᒃᑯ ᑭᖏᕐᖠᓂᖅ ᕿᑎᐊᓃᒻᒪᑦ ᓄᓇᕗᑦ ᑕᑯᓐᓇᕐᓗᑎᒃᑯ ᐊᒻᒪᓗ ᐊᑦᑕᓇᕐᔭᐃᒃᓯᓯᒪᓂᐊᕐᒪᑦ 
ᐸᓖᓯᖃᕆᐊᖃᓚᐅᖅᑐᓂᓗ ᐊᒻᒪᓗ ᓯᕗᓕᖅᑎᒃᓴᖏᓐᓂ ᐸᓖᓯᓂᑦ ᖃᓂᖁᓪᓗᑎᒃᑯᑦ ᑐᐊᕕᕐᓇᖅᑐᖃᓯᑲᓪᓚᑉᐸᑦ. 
 
ᑕᐃᒪᐃᓐᓂᖓᓄ ᑲᖏᕐᖠᓂᕐᒧᑦ ᓂᕈᐊᖅᑕᐅᓚᐅᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᖁᔭᓐᓇᒦᖅᑐᒍᓗ ᒥᓂᔅᑕ ᑭᐅᒻᒪᑦ. ᓇᓗᓇᐃᖅᓯᕕᐅᔪ8ᓇᕐᐱᑕᑭᐊᖅ 
ᑲᖏᕐᖠᓂᕐᒥᐅᑦ ᓯᕗᓐᖓᒍᑦ ᐅᖃᓪᓚᖃᑎᒋᔭᐅᖅᑳᒪᐅᕐᒪᖔᖏᑦ ᐊᒻᒪᓗ ᐃᑲᔪᖅᑕᐅᕕᒻᒥ ᑕᐃᑲᓂ 
ᑕᑯᔪᒪᒻᒪᖔᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᐱᖅᑯᑎᒋᔭᐅᓯᒪᔪᑐᖃᐅᖃᑦᑕᖅᑐᖅ ᑖᓐᓇ 
ᑕᐃᒪᖓᓂᑦ ᓄᓇᕗᑦ ᓴᖅᑭᑕᐅᓚᐅᖅᓯᒪᒻᒪᑦ ᐱᖁᔨᕗᖔᖅᑕᖃᓚᐅᖅᓯᒪᓪᓗᓂᓗ. ᐃᑲᔪᖅᑕᐅᕕᒻᒥ ᒪᑭᑦᑎᔪᒪᓯᒪᔪᒍᑦ 
ᑲᖏᕐᖠᓂᕐᒥᑦ. 
 
ᑕᐃᒃᑯᓇᖓᑦ ᒪᓕᒃᓯᒪᑐᐃᓐᓇᖅᑐᒍᑦ. ᒫᓐᓇ ᖃᐅᔨᓵᕆᓕᖅᑕᕗᑦ ᓇᒧᑦ ᐃᓕᔭᐅᓂᐊᕐᒪᖔᖅ ᑲᖏᕐᖠᓂᐅᑉ ᐃᓗᐊᓂ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᓴᓇᔭᐅᓕᕐᒪᑦ 
ᒥᑭᓗᐊᖅᑕᐅᑎᒋᓂᕋᖅᑕᐅᓚᐅᖅᓯᒪᔪᖅ ᓴᓇᔭᐅᒋᐊᖏᓐᓂᖓᓂᓱᓕ  

ᒥᑭᓗᐊᕆᔭᐅᑲᐅᑎᒋᓚᐅᖅᓯᒪᔪᖅ ᐊᒻᒪᓗ ᐊᕙᑎᑦ ᐊᕐᕋᒍᑦ ᐊᓂᒍᖅᓯᒪᓕᖅᑐᑎ. 
ᐊᑲᐅᖏᓕᐅᕈᑎᒋᔭᓪᓚᕆᐊᓗᒋᖃᑦᑕᖅᑕᕗᑦ ᐃᓄᒃᑭᐅᓗᐊᕐᓂᖓ ᐱᔾᔪᑎᒋᓪᓗᒍ ᓄᓇᑦᓯᐊᖑᑎᓪᓗᒍ ᐊᒻᒪᓗ 
ᓄᓇᕘᖑᓕᖅᑎᓪᓗᒍ.  
 
ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᕐᐸ ᑕᐃᓐᓇ ᐃᑲᔪᖅᑕᐅᕕᒃ ᓄᑖᖅ ᑎᑎᕋᐅᔭᖅᑕᐅᖁᓪᓗᒍ ᐊᕐᕋᒍᑦ ᐊᕙᑎᑦ 
ᐊᒡᒋᖅᑐᑦ ᑎᑎᕋᐅᔭᖅᑕᐅᖁᓪᓗᒍ ᐃᓱᒪᒋᔭᐅᕙᒌᖅᓯᒪᓗᒋᑦ ᐊᒻᒪᓗ ᐱᕋᔭᑉᐸᑦᑐᑦ ᐅᓄᕐᓂᖏᑦ ᓈᒻᒪᓯᓕᖅᑕᐅᓯᒪᓗᒍ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇ ᐃᓱᒪᒋᔭᕗᑦ ᐊᒻᒪᓗ ᓂᕆᐅᓐᖃᖅᑐᒍᑦ 
ᑖᒃᓱᒪ ᓴᓇᔭᐅᓯᒪᓂᖓ, ᓴᓇᓯᒪᓂᖓ ᐋᖅᑭᑦᑕᐅᓯᒪᓂᐊᖅᑐᖅ ᐃᓚᔭᐅᒃᑲᓐᓂᖃᑦᑕᕈᓐᓇᓂᐊᕐᒪᑦ 
ᐃᓚᔭᐅᓕᔭᕆᐊᖃᓕᕌᖓᑦ ᐃᓄᒃᓱᓗᐊᓕᕌᖓᑕ ᐃᓚᔭᐅᒃᑲᓂᖃᑦᑕᑐᒃᓴᐅᓗᒍ ᓴᓇᓯᒪᔪᖅ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᐅᖃᐅᔭᐅᔪᓐᓇᕐᐱᑖ ᖃᒃᓯᓂᑦ ᐃᓪᓕᖃᕐᓂᐊᕐᒪᖔᖅ 
ᐊᒻᒪᓘᓐᓃᑦ ᖃᑦᓯᓂᑦ ᑎᒍᔭᐅᓯᒪᔪᓂ ᐃᓄᖃᕈᓐᓇᓂᐊᕐᒪᖔᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᒪᒃᑯᐊ ᐃᓗᓕᑯᓘᔭᖏᑦ ᐋᖅᑭᐊᓂᒃᓯᒪᖏᑕᕗᑦ 
ᖃᐅᔨᓴᒃᑲᓐᓂᓚᐅᓗᑎᒃᑰᔭᕆᐊᖃᕐᒪᑦ. 
 
ᐃᒻᒪᖃ 36 ᐊᒻᒪᓗ 48 ᐊᑯᓐᓂᖓᓂ ᑕᐃᒪᓐᓇ ᐅᓄᖅᑎᒋᔪᓂᑦ ᐃᓪᓕᖃᓂᐊᖅᑐᖅ ᐊᒻᒪᓗ 
ᐃᓗᓕᒃᓴᒫᖑᖅᓯᒪᔭᐅᓗᓂ ᓴᓇᓯᒪᓂᐊᕐᒪᑦ ᓯᕗᓂᒃᓴᑎᓐᓂ ᐃᓚᔭᐅᒃᑲᓐᓂᕈᓐᓇᑎᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ. ᐅᖃᐅᔾᔭᐅᒍᓐᓇᖅᐱᑕᑭᐊᖅ ᑕᐃᓐᓇ ᕿᑭᖅᑖᓗᒻᒥ 
ᐃᑲᔪᖅᑕᐅᕕᒃ ᑭᓱᓐᖑᖅᑎᑕᐅᓂᐊᕐᒪᖔᖅ, ᑭᓱᓕᐊᕐᕆᔭᐅᓂᐊᕐᒪᖔᕐᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᑕᐃᓐᓇ ᐊᑐᖅᑕᐅᖏᓐᓇᓂᐊᖅᑐᖅ ᑭᓯᐊᓂ ᒪᑯᐊ 
ᐃᖅᑲᑐᖅᑕᐅᔪᒃᓴᐃᑦ ᐅᑕᖅᑭᑎᑕᐅᔪᒃᓴᓐ ᐅᓄᖅᑐᐊᓘᖃᑦᑕᕐᒪᑕ ᑕᐃᑲᓃᖃᑦᑕᓂᐊᖅᑐᒃᓴᐅᔪᑦ ᐊᒻᒪᓗ ᑕᐃᒃᑯᐊ 
ᐱᕋᔭᒃᓯᒪᔪᓐ, ᑎᒍᔭᐅᒪᓯᒪᔪᓂᓛᑦ ᕿᑭᖅᑖᓗᒻᒦᖔᖅᑐᑦ ᐅᓄᖅᑑᖃᑦᑕᕐᒪᑕ. ᕿᑭᖅᑖᓗᒻᒥᐅᑕᐃᓐᓇᐸᓗᒃᑎᐊᓄᑦ 
ᑕᐃᓐᓇ ᐃᓄᒃᑕᐅᓯᒪᖃᑦᑕᓂᐊᖅᑐᖅ.  

ᑕᒪᒃᑯᐊᕈᓘᔭᐃᑦ ᐊᑑᑎᒃᓴᖏᑦ ᐅᓄᖅᑐᓐ ᓯᕗᓂᒃᓴᑎᓐᓂ ᐊᑐᕈᒫᓐᓂᐊᖅᓯᒪᔭᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ. ᒫᓐᓇᕈᓘᓚᐅᖅᑐᖅ ᑕᐃᒃᑯᐊ ᐋᓐᓂᐊᕕᒃᓴᐃᑦ, ᐃᓛᒃ 
ᐋᓐᓂᐊᕕᑖᓵᓚᐅᕐᒪᑕ ᑲᖏᖅᖠᓂᕐᒥ ᐊᒻᒪᓗ ᐃᖃᓗᓐᓂ ᒪᑯᓂᖓᓗᑦ ᐃᓅᓕᓴᐃᔨᓪᓚᕆᐊᓗᓐᓄᑦ 
ᐃᓐᓄᒃᑕᐅᓯᒪᔭᕆᐊᖃᑦᑐᑎᒃ ᓄᓇᕗᓪᓗ ᓯᓚᑖᓂ. 
 
ᑕᐃᒃᑯᐊ ᑎᑭᓵᕆᔭᐅᔭᕆᐊᖃᖅᓯᒪᓪᓗᑎᒃ ᐃᖅᑲᓇᐃᔭᖅᑏᑦ ᐊᐅᓚᑦᑎᐊᕐᓂᐊᕐᒪᑕ ᐊᒻᒪᓗ 
ᐃᓪᓗᖃᑦᑎᑕᐅᔭᕆᐊᖃᑦᑐᑎᒃ ᑕᐃᒃᑯᐊ ᐃᓄᐃᔪᓐ.  
 
ᑖᒃᑯᐊ ᐃᑲᔪᖅᑕᐅᕕᒃ ᒪᑐᐃᖅᐸᓐ ᑕᐃᒃᑯᐊ ᐃᖅᑲᓇᐃᔭᖅᑎᖏᑦ ᑎᑭᓵᕆᔭᐅᔭᕆᐊᖃᕐᓂᐊᕐᑐᓪᓘᓐᓃᑦ 
ᐃᖅᑲᓇᐃᔭᕐᓂᐊᕐᑐᓪᓘᓐᓃᒃ ᐃᓪᓗᖃᑦᑎᐊᕐᓂᐊᕐᕋᓗᐊᖅᐸᖅᑲᐃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᒃᑯᑦ) ᐅᓄᖅᑐᓂᒃ ᑲᖏᖅᖠᓂᕐᒥᐅᑕᓂᒃ 
ᐃᖅᑲᓇᐃᔭᖅᑎᑖᕈᒪᓂᐊᖅᑐᒍᑦ ᓯᓚᑦᑐᓴᖅᕕᓪᓗ ᐃᖅᑲᓇᐃᔭᖃᑎᒋᓪᓗᒍ. ᑕᐃᒃᑯᐊ ᐱᓕᒻᒪᓴᖅᑕᐅᓂᐊᖅᑐᖅ 
ᐅᐊᑦᑎᔨᒃᓴᐃᑦ ᐊᒻᒪᓗ ᐃᖅᑲᓇᐃᔭᑎᓴᐅᓂᐊᖅᑐᑦ ᑕᕝᕙᓂ. ᑕᐃᑲᓂᕐᒥᐅᑕᐃᓐᓇᑦᑎᐊᓂᒃ ᐃᓐᓄᒍᒪᔭᕗᓐ. 
ᐃᓪᓗᓕᕆᓂᖅ ᑕᒪᓐᓇ ᐊᑦᑐᑕᐅᔾᔮᖏᒻᒪᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᑐᓴᖅᑎᑕᐅᒐᑦᑕ. ᒫᓐᓇ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ ᐃᖅᑲᓇᐃᔭᖅᑐᓐ ᑕᐃᓐᓇ 
ᒪᑐᐃᖅᐸᓐ ᑲᖏᖅᖠᓂᕐᒧᐊᕈᒪᒍᑎᒃ ᑕᐃᑲᓂ ᐃᖅᑲᓇᐃᔭᖅᑎᑕᐅᒍᓐᓇᓂᐊᖅᐹᓐ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖃᓄᐃᓕᐅᕐᓂᐊᕐᒪᖔᖅ ᖃᐅᔨᒪᖏᒃᑲᓗᐊᖅᑕᕋ. ᑕᐃᒪ ᐋᖅᑭᒃᓯᒪᓕᕈᑦᑕ 
ᖃᐅᔨᕙᓪᓕᐊᓂᐊᖅᑕᕗᓐ. ᒫᓐᓇᐅᔪᒥ ᐱᓕᕆᔨᑖᕋᓱᐊᖃᑦᑕᓂᐊᖅᑐᒍᑦ ᑕᐃᑲᓐᖓᒥᐅᑕᐅᔪᓂᒃ, 
ᑲᖏᖅᖠᓂᕐᒥᐅᑕᐅᔪᓂᒃ.  
 
ᑖᓐᓇ ᐊᐅᓚᑕᐅᔪᖅ ᒫᓐᓇ ᕿᑭᖅᑖᓗᒻᒥ ᐊᐅᓚᑕᐅᖏᓐᓇᓂᐊᖅᑐᖅ ᐊᑭᓕᖅᑐᐃᖏᓐᓇᖃᑦᑕᖅᑐᑕᓗ ᑮᓇᐅᔭᓂᒃ 
ᓄᓇᑦᓯᐊᕐᒥᐅᑕᓄᑦ ᐊᒻᒪᓗ ᐋᓐᑎᐅᕆᐅᒧᓐ. ᑕᒪᒃᑯᐊ ᐊᓄᓪᓚᓯᖅᑕᐅᔪᑦ ᐃᓂᒃᓴᖃᕈᓐᓇᖁᓪᓗᒋᑦ. ᑕᐃᒪ 
ᑲᖏᖅᖠᓂᕐᒥ ᐱᑕᖃᖅᑲᓐᓂᓕᖅᐸᑦ ᐊᑲᐅᓂᖅᓴᐅᓂᐊᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐄ, ᑖᓐᓇ ᒥᓂᔅᑕ ᐅᖃᒃᑲᓐᓂᕈᓐᓇᖅᐸ ᐅᕙᓐᓄᑦ ᐃᒪᓐᓇ ᐅᖃᑉᐲᓐ, 
ᑖᒃᑯᐊ ᕿᑭᖅᑖᓗᒻᒥᐅᑕᐃᓐ ᐱᓕᕆᐊᕐᒥᓐᓂᒃ ᑎᒍᒥᐊᖏᓐᓇᓂᐊᖅᐹᓐ, ᐊᕕᑕᐅᔾᔮᖏᑦᑑᓐ ᐊᒻᒪᓗ ᑕᒫᓂ 
ᐃᖅᑲᓇᐃᔭᕈᒪᒍᓐᓃᖅᐸᑕ ᑕᐃᑯᖓ ᑲᖏᖅᖠᓂᕐᒧᑦ ᓄᑦᑎᖅᑕᐅᒍᓐᓇᕋᔭᖅᐹᓐ, ᓄᑦᑎᖅᑕᐅᔪᒪᑉᐸᑕ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 



ᐱᖓᔪᐊᑦ, ᓄᕕᐱᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2272

ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᒫᓐᓇᐅᔪᖅ ᑖᓐᓇ ᐊᐅᓛᖅᑐᖅ 
ᐊᐅᓛᖏᓐᓇᓂᐊᖅᑐᖅ. ᐱᓕᕆᐊᕐᖏᑦ ᐊᓯᔾᔨᓂᐊᖅᑐᒃᓴᐅᔫᒐᓗᐊᓐ ᐃᖅᑲᑐᖅᑕᐅᔪᒃᓴᓐ 
ᐅᑕᖅᑭᖃᑦᑕᖅᑎᑕᐅᓂᖅᓴᐅᓂᐊᖅᑐᔅᓴᐅᔪᑦ ᑕᐃᑲᓂ. ᑕᐃᑲᓂᓕ ᐅᐊᑦᓯᔨᖃᐃᓐᓇᕆᐊᖃᕐᓂᐊᖅᑐᑦ ᑕᕝᕙᓂ 
ᕿᑭᖅᑖᓗᒻᒥ. ᑕᐃᒪᓐᓇᐃᓕᖅᑐᒍᑦ ᒫᓐᓇ ᓄᓇᑦᓯᐊᕐᒥ, ᐊᓐᑎᐅᕆᐅᒥ ᐊᑭᓕᖅᑐᐃᖃᑦᑕᕋᑦᑕ 
ᐊᓄᓪᓚᒃᓯᐊᕆᔭᐅᓂᐊᖅᑐᓂᒃ. 
 
ᔨᐊᓗᓇᐃᒥᓗ ᐊᒻᒪᓗ ᑕᐃᑲᓂ, ᐃᓛᒃ ᓄᓇᑦᓯᐊᕐᒥ ᐊᒻᒪᓗ ᐊᓐᑎᐅᕆᐅᒥ. ᑕᐃᒪᓐᓇ ᐊᐅᓛᕋᑦᑕ ᒫᓐᓇ ᑕᐃᒪᓐᓇ 
ᑕᕝᕙ ᒪᐅᖔᐸᓪᓕᐊᒍᓐᓇᖁᓪᓗᒋᑦ ᑕᐃᒪᓐᓇᐃᓕᐅᖅᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ. ᒥᓂᔅᑕ ᐅᖃᕈᓐᓇᖅᐹ ᐅᕙᑦᑎᓐᓄᑦ 
ᖃᑦᓯ-ᐳᓴ ᐃᖅᑲᓇᐃᔭᖅᑎᖏᑦ ᐃᓅᒻᒪᖔᑕ ᑕᐃᑲᓂ ᐃᑲᔪᖅᑕᐅᕝᕕᒻᒥ ᐅᕙᓂ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᒫᓐᓇ 22-ᐳᓴ ᐃᓄᐃᑦ. ᐱᓇᓱᐊᕈᓯᐅᓛᖅᑐᒥᑦ 29-ᐳᓴᓐᖑᕐᓂᐊᖅᑐᑦ. 
ᐊᓯᔾᔨᖅᐸᓪᓕᐊᓂᐊᕋᑦᑎᒍ ᐃᖅᑲᓇᐃᔭᖅᑎᖏᑦ, ᑭᒡᒐᖅᑐᐃᓂᐊᕋᑦᑕ, ᐃᓛᑦ ᑭᒡᒐᖅᑐᐃᔨᖃᕐᓂᐊᕋᑦᑕ 
ᐃᖅᑲᓇᐃᔭᕐᕕᑦᑎᓐᓂᑦ, ᓲᕐᓗ ᐃᓄᐃᑦ ᐊᒥᓱᓐᖑᖅᐸᓪᓕᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗᑦᑕᐅᖅ ᒥᓂᔅᑕ ᖁᔭᓐᓇᒦᖅᐸᕋ. ᐅᖃᓕᒫᓚᐅᖅᐸᓪᓚᐃᒐᒪ 
ᒪᑐᐃᖅᑕᐅᓂᐊᕐᓂᖓ ᑖᓐᓇ ᓄᑖᖅ 2011-ᖑᓕᖅᐸᑦ. ᒥᓂᔅᑕ ᐊᐱᕆᒍᒪᔭᕋ ᐅᖃᕈᓐᓇᖅᐸᓘ ᖃᓄᖅ ᐱᓕᕆᕝᕕᖓ 
ᐸᕐᓇᖅᓯᒪᒻᒪᖔᑕ ᐃᒪᓐᓇᓗ ᖃᓄᖅ ᐃᓕᓐᓂᐊᖅᑎᑦᑎᓂᐊᕐᒪᖔᑕ ᑕᐃᑲᓂ ᐃᑲᔪᖅᑕᐅᕕᒻᒥ ᐅᕙᓂ ᐊᒻᒪᓗ 
ᐃᑲᔪᖅᑕᐅᕕᐅᓂᐊᖅᑐᒥᑦ ᑲᖏᖅᖠᓂᕐᒥ 2011-ᖑᓚᐅᓐᖏᓐᓂᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᑕᐃᒪ ᒫᓐᓇ ᐅᖃᖅᑲᐅᒐᒪ ᐱᓕᕆᖃᑎᒋᔭᕗᑦ ᐃᓄᓐᓂᒃ 
ᐃᓕᓐᓂᐊᖅᑎᑦᑎᒃᑲᓐᓂᕈᒪᓪᓗᑕ ᐃᑲᔪᖅᑕᐅᕕᒻᒥ ᐃᖅᑲᓇᐃᔭᕐᓂᐊᖅᑐᓂᒃ ᐊᓄᓪᓚᔅᓰᕕᒻᒥ 
ᐊᒥᓱᓐᖑᖅᐸᓪᓕᐊᑎᒋᐊᖃᕐᓂᐊᕈᑦᑎᒍᓗ. ᐊᒻᒪᓗᑦᑕᐅᖅ ᐃᖅᑲᓇᐃᔭᖅᑎᑖᕋᓱᑦᑐᒍᑦ ᐃᓕᓐᓂᐊᖅᑎᒃᓴᐅᓂᐊᖅᑐᓂᒃ, 
ᑕᐃᒪᓐᖓᓕᒫᖅ ᐃᓕᓐᓂᐊᖅᑎᑦᑎᖃᑦᑕᕈᓐᓇᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐲᑕᓴᓐ. 
 



ᐱᖓᔪᐊᑦ, ᓄᕕᐱᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2273

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᒥᓂᔅᑕ. $1-ᒥᓕᐊ 500-ᑕᐅᓴᓐ 
ᑮᓇᐅᔭᖅᑕᖃᕐᒪᑦ 2007-08-ᒧᓪᓗ, ᐅᖃᕈᓐᓇᖅᐹ ᑖᒃᑯᐊ ᑮᓇᐅᔭᑦ ᑭᓱᒧᑦ ᐊᑐᖅᑕᐅᓂᐊᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐱᓗᐊᖅᑐᒥᑦ ᐸᕐᓇᒍᑕᐅᓂᐊᖅᑐᑦ ᑖᒃᑯᐊ ᑮᓇᐅᔭᑦ ᓇᓂᓗ 
ᓴᓇᔭᐅᓂᐊᕐᒪᖔᖅ ᑕᐃᓐᓇ ᓇᓗᓇᐃᕆᐊᖃᕐᓂᐊᕋᑦᑎᒍ ᑲᖏᖅᖠᓂᕐᒥᑦ ᐊᒻᒪᓗ ᐸᕐᓇᒋᐊᖃᕐᓂᐊᕋᑦᑎᒍ 
ᑐᓐᖓᕕᒃᓴᖓ ᓲᕐᓗ ᐃᓪᓗᕐᔪᐊᓕᐅᕐᕕᒃᓴᐅᓂᐊᕐᓗᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᐸᕋ ᒥᓂᔅᑕ. ᒥᓂᔅᑕ ᐅᖃᒃᑲᓐᓂᕈᓐᓇᖅᐹ 
ᐅᕙᓐᓄᑦ, ᑐᓴᖅᑎᑦᑎᓛᖅᐱᓰ ᑖᓐᓇ ᐃᓪᓗᕐᔪᐊᓕᐅᖅᑕᐅᓂᐊᖅᑐᖅ ᑲᖏᖅᖠᓂᖅ ᐃᓂᒃᓴᕆᔭᐅᓪᓚᑦᑖᕐᒪᖔᑦ. 
ᑖᒃᑯᐊ ᓲᕐᓗ ᓴᓇᒋᐅᖅᓴᓂᕐᒧᑦ ᐃᓕᓐᓂᐊᕐᕕᐅᓂᐊᖅᑐᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᐃᓕᓐᓂᐊᕐᕕᐅᓂᐊᖅᑐ 
ᐊᕐᕌᒎᓚᐅᖅᑐᒥ ᑐᓴᖅᑎᑦᑎᔾᔪᑎᒋᔭᐅᓚᐅᓐᖏᒻᒪᑕ ᑲᖏᖅᖠᓂᕐᒥ ᐃᓕᔭᐅᓂᐊᕐᓂᖓᓄᑦ ᑐᓴᖅᑎᑦᑎᔾᔪᑕᐅᓂᐊᖅᐹ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, ᑕᐃᒪᓐᓇ ᐸᕐᓇᒃᓯᒪᔪᒍᑦ. ᖃᐅᔨᒪᑦᑎᐊᕆᐊᖃᖅᐳᒍᑦ ᖃᓄᖅ 
ᓴᓇᔭᐅᓯᒪᓂᐊᕐᒪᖔᑦ, ᖃᐅᔨᒪᒐᓗᐊᖅᑐᑕ ᓇᓃᓐᓂᐊᕐᒪᖔᑦ ᐸᕐᓇᔅᓯᒪᑦᑎᐊᕆᐊᖃᕐᓂᐊᕐᒪᑦ 
ᑐᓴᖅᑎᑕᐅᒍᑕᐅᓚᐅᓐᖏᓐᓂᖓᓂ.  
 
ᑕᐃᒪᓐᓇᐃᓕᐅᕋᓱᑦᑐᒍᑦ ᑖᒃᑯᐊᓗ ᑮᓇᐅᔭᑦ ᑕᕝᕙᓃᑦᑐᑎᒃ ᐊᑐᖅᑕᐅᓂᐊᖅᑐᑦ. ᖃᓄᖅ ᐸᕐᓇᐅᑎᖃᕐᓂᐊᕐᒪᖔᑦᑕ 
ᑖᓐᓇ ᑐᓴᖅᑎᑦᑎᒍᑎᒋᓛᖅᑕᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᒥᓂᔅᑕ. ᑐᓴᖅᑎᑕᐅᒍᒪᒐᒪ ᒥᓂᔅᑕᒥᑦ ᒪᒥᓴᕐᕕᐅᒐᔭᖅᑐᖅ 
ᐊᖏᕈᑎᒋᔭᐅᓚᐅᖅᑐᖅ ᐊᑭᑐᔫᑎᓄᑦ 2006-07-ᖑᑎᓪᓗᒍ. 
 
ᐊᖏᓚᐅᖅᓯᒪᖅᑰᕋᑦᑎᒍ $2-ᒥᓕᐊᓐ ᐅᖓᑖᓅᖅᑐᓂᒃ ᑮᓇᐅᔭᓂᒃ ᐊᕙᑎᓂᒃ 24-ᓂᓪᓘᓐᓃᑦ ᓲᕐᓗ 
ᐃᓪᓗᖃᕐᓂᐊᖅᑐᓂ. ᒥᓂᔅᑕ ᐅᖃᕈᓐᓇᖅᐹ ᓇᓪᓕᐊᓐᓄᑦ ᓄᓇᓕᒻᒨᖅᑕᐅᓂᐊᕐᒪᖔᖅ ᑖᓐᓇ ᒪᒥᓴᕐᕕᒃᓴᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᓪᓗᖅᑑᖅ ᐃᓂᒋᔭᐅᔾᔮᕈᓐᓃᕐᓂᖓ 
ᐱᑦᔪᑎᒋᓪᓗᒍ ᒫᓐᓇ ᐅᖃᐅᓯᖃᕋᑦᑕ ᐃᑲᔪᖅᑕᐅᕕᒃᓴᖅᑖᖔᕈᒪᓪᓗᑕ ᑮᓇᐅᔭᕗᓪᓗ ᑕᑯᓐᓇᖅᑐᒋᑦ 
ᐱᓕᕆᐊᖃᕈᒪᖔᓕᓚᐅᕋᑦᑕ.  
 
ᒫᓐᓇ ᐊᑐᖅᑕᐅᔭᕆᐊᖃᑦᑐᓂᒃ ᑕᒪᓐᓇ ᑭᖑᕙᕆᐊᖅᑎᓯᒪᓕᖅᐸᕗᓐ ᐊᕐᕌᒍᓄᑦ ᐱᖓᓱᓄᑦ ᑎᓴᒪᓄᓪᓘᓐᓃᒃ. ᒫᓐᓇ 
ᓲᕐᓗ ᐃᓂᒃᓴᖃᓗᐊᕐᕌᓗᒍᓐᓃᕐᒪᑕ ᐊᓄᓪᓚᒃᓯᐊᕆᔭᐅᖃᑦᑕᖅᑐᓐ ᓴᓇᒃᑲᓐᓂᕆᐊᖃᕋᑦᑕᓗ. 
 
ᐱᔪᓐᓇᖅᓯᑐᐊᕈᑦᑕ ᐊᓄᓪᓚᒃᓰᕕᒃ ᐱᐊᓂᒃᑕᐅᓯᒪᓕᖅᐸᓐ ᑲᖏᖅᖠᓂᕐᒥ ᐊᓯᖏᓐᓂᒃ ᐱᓕᕆᐊᖃᓛᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ ᖁᔭᓐᓇᒦᖅᐸᕋ ᑭᐅᑦᑎᐊᕐᒪᖓ.  
 
ᐅᐊᒃᑲᓪᓚᖔ ᑖᓐᓇ ᑐᑭᓯᒋᐊᕈᑎᒃᓴᖅ. ᑕᐃᒪ ᓯᕗᓪᓕᖅᐸᐅᑎᑕᐅᓂᐊᕐᕋᓱᒋᓚᐅᕋᓗᐊᕐᕋᒃᑯᑦ ᓄᓇᕗᑦ 
ᒐᕙᒪᒃᑯᖏᓐᓄᑦ ᒥᔅᑕ. ᒪᒃᓴᓛᖅ ᐅᖃᖅᑲᐅᒻᒪᓐ ᑕᒪᒃᑯᐊ ᒥᑭᔫᑕᐅᓂᖅᓴᓂᒃ ᓄᓇᓕᓐᓂ ᒪᒥᓴᖅᕕᓴᖃᖁᔨᓂᕋᖅᖢᓂ. 
ᑖᒃᑯᐊ ᒪᒥᓴᕆᐊᖃᑦᑐᑦ ᐱᑕᖃᕐᓂᖏᓐᓄᑦ ᓄᓇᕗᒻᒥ.  
 
ᒥᓂᔅᑕ ᐅᖃᐅᑎᒍᒪᔭᕋ ᑕᒪᓐᓇ ᓴᒃᑯᓂᐊᖏᓇᒃᑯ ᑕᒪᓐᓇ ᐱᓕᕆᐊᕆᔭᐅᒃᑲᓐᓂᖁᑦᓯᐊᕋᒃᑯ ᒪᒥᓴᖅᕕᐅᒐᔭᖅᑐᖅ 
ᓄᓇᕗᑦ ᒐᕙᒪᒃᑯᖏᓐᓄᑦ ᓯᕗᓂᒃᓴᐅᓂᐊᖅᑐᒥ. ᓄᓇᓕᕋᓛᖑᓂᖅᓴᐅᔪᓂᓗ ᐃᓕᐅᖅᑲᑦᑕᐅᓗᑎᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐊᐱᖅᑯᑎᖃᓗᐊᕌᓗᓐᖏᒻᒪᓐ. ᒥᔅᑕ ᒥᓂᔅᑕ, ᐊᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑕᐃᒪ ᐅᖃᓚᐅᕐᕋᒪ ᑮᓇᐅᔭᑭᒃᓴᕐᓂᕆᔭᖅᐳᓐ ᐱᑦᔪᑎᒋᓪᓗᒍ ᐊᕐᕌᒎᓚᐅᖅᑐᒥᑦ 
ᑮᓇᐅᔭᖃᕐᓂᖅᓴᐅᓚᐅᖅᖢᑕ ᑖᓐᓇ ᓴᖑᒋᐊᖃᓚᐅᕐᕋᑦᑎᒍ ᐊᑐᖅᑕᐅᒋᐊᖃᕐᓂᖅᐹᖑᔪᑦ ᓴᓇᒋᐊᖃᖅᓯᒪᓕᕋᑦᑎᒍ. 
ᑎᒍᔭᐅᓯᒪᕝᕕᒃ ᓲᕐᓗ ᓴᓇᔭᐅᒋᐊᒃᑲᓐᓂᕆᐊᖃᓕᕐᒪᓐ ᑕᒪᒃᑯᐊ ᖃᓪᓗᓈᑦ ᓄᓇᖓᓐᓂᒃ 
ᒪᐅᖓᖅᑎᑕᐅᕙᓪᓕᐊᒍᓐᓇᖁᓪᓗᒋᑦ ᒫᓐᓇᐅᓂᖓᓂᒃ ᑕᐃᒪ ᒫᓐᓇ, ᐅᓪᓗᒥᐅᓕᖅᑐᖅ ᑕᒪᓐᓇ ᑲᒪᒋᒋᐊᖃᕋᑦᑎᒍ.  
 
ᑕᐃᒪ ᓇᓗᓇᓐᖏᑦᑐᖅ ᒪᒥᓴᖅᕕᑦᑖᕆᐊᖃᓛᖅᑐᒍᑦ ᑭᓯᐊᓂ ᒫᓐᓇᐅᓂᖓᓂ ᑖᒃᑯᐊ ᑮᓇᐅᔭᖁᑎᒋᔭᖅᐳᓐ ᒪᓕᒃᑐᒋᑦ 
ᓴᓇᒃᑲᓐᓂᕈᒪᔭᕋᓗᐊᖅᐳᓐ ᓴᓇᒃᑲᓐᓂᕈᓐᓇᖏᓐᓇᑦᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ ᒥᓂᔅᑕ ᖁᔭᓐᓇᒦᖅᐸᕋ. ᐅᖃᕈᓐᓇᕆᕚ ᑲᑎᒪᔨᓄᑦ ᑕᒪᒃᑯᐊ 
ᖃᓪᓗᓈᑦ ᓄᓇᖓᓐᓂ ᑎᒍᔭᐅᖅᑲᓯᒪᔪᓐ ᒪᐅᖓ ᐅᑎᖅᑎᒍᒪᒻᒪᒋᑦ ᓄᓇᕗᒻᒧᓐ ᑕᐃᒪ ᐅᑎᖅᑎᑕᐅᑉᐸᑕ  

ᓄᓇᕗᒻᒥᐅᑦ ᑎᒍᔭᐅᖅᑲᔪᓐ ᐃᑲᔪᖅᑕᐅᓂᖃᕆᐊᖃᕐᓂᐊᕐᒪᑕ ᒪᒥᓴᕐᓂᕐᒧᓐ.  
 
ᑕᐃᒪᓐᓇ ᐅᖃᕈᓐᓇᖅᐹ ᑲᑎᒪᔨᑦᑎᓐᓄᑦ ᖃᓄᐃᑦᑐᓂᒃ ᐱᔨᑦᓯᕋᐅᑎᖃᕐᓂᐊᕐᒪᖔᑦᓯ ᑖᒃᑯᐊ ᐅᑎᖅᑎᑕᐅᑉᐸᑕ 
ᖃᓪᓗᓈᑦ ᓄᓇᖓᓐᓃᓯᒪᔪᓐ. ᒪᒥᓴᖅᑕᐅᖃᑦᑕᓂᐊᖅᐹᓐ. ᒪᒥᓴᕈᑎᖏᓪᓗ ᓲᕐᓗ ᐱᑕᖃᕐᓂᐊᖅᐸᓐ ᓄᓇᖏᓐᓄᑦ 
ᐅᑎᖅᑎᑕᐅᓚᐅᖏᓐᓂᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᐅᖃᐅᑎᖃᖅᑰᕋᑦᑕ ᑖᒃᑯᓂᖓ ᐊᑭᑐᔫᑎᓂᒃ ᐊᐅᓚᓂᕐᒧᓐ ᐋᖅᑭᐅᒪᓂᕐᒧᓪᓗ, 
ᑮᓇᐅᔭᓂᒃ ᐱᓐᖏᓇᑦᑕ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒥᓂᔅᑕ ᐃᒪᓐᓇ ᐊᑲᐅᖏᓕᐅᕈᑎᖃᑉᐸᓪᓕᐊᔪᔮᓕᕐᒪᓐ. ᑕᐃᒪᓐᓇ 
ᖃᓪᓗᓈᑦ ᓄᓇᖓᓐᓃᑦᑐᓂᒃ ᒪᐅᖓᐅᔾᔨᒍᓂ ᓄᓇᕗᒻᒥᐅᑕᓂᒃ. ᖃᓄᖅ ᑕᐃᒪᓕ ᒪᒥᓴᖅᑕᐅᒍᑎᖃᕐᓂᐊᖅᐸᓐ, 
ᐃᓕᓐᓂᐊᕐᑎᑕᐅᔾᔪᑎᖃᕐᓂᐊᕐᐸᓪᓕ.  
 
ᐊᐱᕆᒃᑲᓐᓂᕈᒪᔭᕋ ᑕᐃᒪᓐᓇ ᑐᑭᓯᑎᑦᑎᒍᓐᓇᖅᐹ, ᑖᒃᑯᐊ ᒪᒥᓴᕈᑎᓐ ᒥᒃᓵᓄᒃ ᐱᑦᔪᑎᖃᑦᑐᓂᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᔅᑕ ᐅᑲᓕᖅ. 
 
ᓯᕗᓕᐅᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑖᒃᑯᐊ ᐊᐅᓚᓂᕐᒧᓐ ᐋᖅᑭᐅᒪᓂᕐᒧᓪᓗ ᑖᒃᑯᐊ ᐱᓕᕆᐊᕐᕆᓕᕈᑦᑎᒍ 
ᑮᓇᐅᔭᖏᑦ ᑕᒪᒃᑯᐊ ᑲᒪᒋᔪᓐᓇᓂᐊᖅᑕᒃᑲ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᐲᑕᓴᓐ. 
 
ᐲᑕᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᖃᐃ ᐊᐱᖅᓱᕐᓇᐅᓕᖅᐸᑦ ᐊᐱᖅᓱᖅᑕᐅᖃᑦᑕᕐᓂᐊᖅᑐᒃᓴᐅᖕᒪᑦ 
ᐊᑕᖅᑭᒍᒪᖏᓐᓇᑦᑕ. 
 
…ᑕᐃᓐᓇ ᓲᕐᓗ ᐃᖅᑲᖅᑐᐃᕝᕕᒃ ᑖᓐᓇ ᑮᓇᐅᔭᓂᒃ ᖄᖏᐅᑎᓚᐅᖅᐸᑦ ᐅᕝᕙᓘᓐᓃᑦ ᐋᒃᑲ?  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᑮᓇᐅᔭᓂᒃ ᓈᒻᒪᑦᑎᐊᖅᑐᓂᒃ ᐊᑐᓚᐅᖅᑐᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᒥᔅᑕ ᐱᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᑲᑎᒪᔨᕋᓛᓂᒃ ᑭᓱᓂᒃ 
ᐸᕐᓇᐅᑎᖃᕐᒪᖔᑕ ᐊᒻᒪᓗ ᑕᐃᒃᑯᐊ ᐱᑐᕆᐊᑦ ᖃᓄᐃᓕᔭᐅᓐᓂᕐᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᒥᓂᔅᑕ ᐅᑲᓕᖅ. 
 



ᐱᖓᔪᐊᑦ, ᓄᕕᐱᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2276

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ (ᑐᓵᔨᑎᒍᑦ) ᑐᑭᓯᔪᖓ ᑕᐃᒃᑯᐊ ᓄᓇᓕᖕᓄᑦ ᒐᕙᒪᒃᑯᓐᓄᓪᓗ 
ᐱᔨᑦᓯᖅᑏᑦ ᑖᔅᓱᒥᖓ ᑲᒪᓕᕐᒪᑕ ᐊᑐᖅᖢᑎᒃᓗ ᐊᓯᖏᓐᓂᒃ ᐱᔾᔪᑎᖃᖅᖢᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑕᐃᒫ?  
 
ᑕᕝᕙᓃᑉᐳᒍᑦ ᒪᑉᐱᒐᖅ E-9. (ᑐᓵᔨᑎᒍᑦ) ᒪᓕᒐᓕᕆᔨᒃᑯᑦ. ᐊᑭᑐᔪᓄᑦ ᓇᓗᓇᐃᖅᓯᔾᔪᑏᑦ. ᑎᒍᔭᐅᒪᕖᑦ ᐊᒻᒪᓗ 
ᓄᓇᓖᑦ ᐃᑲᔪᖅᑕᐅᕕᓕᕆᔩᑦ. ᑕᖏᓖᑦ ᐱᖁᑏᑦ. ᑲᑎᓪᓗᒋᑦ ᐊᒡᒍᖅᑐᖅᓯᒪᓂᕐᒧᑦ. $1,500,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᑕᖏᓖᑦ ᐱᖁᑏᑦ. $1,500,000. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ E-10, ᑐᓴᒐᒃᓴᑐᐃᓐᓇᖅ ᑖᓐᓇ. ᒪᒃᐱᒐᖅ E-4-ᒧᐊᕐᓗᑎᒃ ᐅᑎᕐᓗᓯ ᑕᐃᑯᖓ. 
ᒪᓕᒐᓕᕆᔨᒃᑯᑦ ᐱᓕᕆᕕᖓᑦ. ᓇᐃᓈᖅᓯᒪᓗᒍ ᐊᕕᒃᑐᖅᓯᒪᓂᖓ. ᐊᑭᓕᕆᐊᓖᑦ ᑲᑎᖢᒋᑦ ᐊᑭᑐᔪᖅᑐᕈᑎᒃᓴᐃᑦ. 
$1,900,000. ᐊᖏᖅᐱᓰᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ ᐱᓕᕆᕕᖓᑦ ᒪᓕᒐᓕᕆᔨᒃᑯᑦ ᐃᖅᑲᓇᐃᖅᑕᐅᖕᒪᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᓯᕗᓕᖅᑎ ᐊᒻᒪᓗᑦᑕᐅᖅ ᒥᔅᑕ ᐅᐃᐸ ᐊᒻᒪ ᒥᔅᑕ ᑎᓐᒍ. 
ᑭᖑᓪᓕᖅᐹᒥᒃ ᐅᖃᐅᓯᒃᓴᖃᕈᔅᓯ ᒥᓂᔅᑕ ᐅᖃᕈᓐᓇᖅᐳᑎᑦ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᑐᐃᓐᓇᓕᖃᑎ ᐊᒻᒪᓗ ᐅᓪᓗᖃᑦᑎᐊᕐᓂᐊᖅᐳᓯ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᐅᓪᓗᖃᑦᑎᐊᖅᑲᐅᕗᒍᑦ.  
 
(ᑐᓵᔨᑎᒍᑦ) ᒥᓂᔅᑕ ᐲᑯ ᐊᐱᕆᔪᒪᓕᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᓐᓃᓐᖔᖅᓯᒪᔪᖅ ᒥᓂᔅᑕᖓᓂᓛᖅ 
ᒪᑐᐃᕆᐊᕈᑎᖏᓐᓂᑦ ᐅᖃᓪᓚᖁᓕᖅᖢᒍ. ᒥᓂᔅᑕ ᐲᑯ. 
 
ᒪᓕᒐᒃᓴᖅ 26 - ᐃᓚᒋᐊᕈᑦ (ᐊᑭᑐᔪᖅᑐᕈᑎᒃᓴᖅ) ᒪᓕᒐᖅ, 2007-08 - ᐃᓱᒪᖅᓴᖅᓯᐅᖅᑕᐅᓂᖓ - 

ᐃᓕᓐᓂᐊᖅᑐᓕᕆᔨᒃᑯᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᕕᐊᓱᑦᑎᐊᖅᑐᖓ ᑕᕙᓃᑦᑐᓐᓇᕋᒪ 
ᐅᖃᐅᓯᕆᓂᐊᖅᑎᓪᓗᒍ 2007-08ᒥ ᐊᑭᑐᔪᖅᑐᕈᑎᒃᓴᖏᑦ ᐱᓕᕆᕕᖓᑕ ᐃᓕᓐᓂᐊᖅᑐᓕᕆᔨᒃᑯᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᕕᖓᑦ 2007 ᑮᓇᐅᔭᖅᑐᕈᑎᒃᓴᖏᑦ ᑖᒃᑯᐊ ᓴᓐᖏᔪᕈᓘᖕᒪᑕ $23,395,000-ᓂᒃ 
ᐊᑐᕈᒫᕐᓂᐊᖅᑎᓪᓗᑕ 2007-08ᒥ. ᖄᒃᑲᓐᓂᐊᒍᑦ ᐱᓕᕆᔾᔪᑎᒃᓴᒃᑲᓐᓃᑦ ᑲᑎᓪᓗᒋᑦ $66,024,000 
ᐊᑐᖅᑕᐅᓂᐊᖅᑐᑦ 2008-09ᒥ, 2011-12ᓗ ᐊᑯᓐᓂᐊᓂ.  
 



ᐱᖓᔪᐊᑦ, ᓄᕕᐱᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2277

ᐃᒃᓯᕙᐅᑖᖅ 2007-08ᒥ ᑮᓇᔭᖅᑐᕈᑎᒃᓴᐃᑦ ᐱᓕᕆᕕᖕᒧᑦ ᑖᒃᑯᐊ ᐱᓕᕆᔪᓐᓇᖅᑎᑦᑎᖕᒪᑕ 9ᓂᒃ ᐱᓕᕆᐊᒃᓴᓂᑦ. 
ᑖᓐᓇ ᐸᕐᓇᐅᑎᐅᔪᖅ ᐱᖃᓯᐅᔾᔨᓯᒪᔪᖅ ᑭᖑᓪᓕᖅᐹᖅᓯᐅᑎᖓᓄᑦ ᓴᓇᒪᓂᖓᓄᑦ ᑎᑎᕋᐅᔭᖅᓯᒪᓂᐊᖅᑐᖅ 
ᓄᓇᕘᒥ ᓴᓇᔭᕆᐅᖅᓴᕐᓂᕐᒧᑦ ᐃᓕᓐᓂᐊᕐᕕᒃᓴᕆᓂᐊᖅᑕᖓ ᓯᓚᑦᑐᖅᓴᕐᕕᒃᑯᑎᒎᕐᓗᑎᒃ ᐃᖅᑲᓇᐃᔭᖅᑎᒃᑲᑦ 
ᓄᓇᓕᕆᓂᕐᒧᑦ ᒐᕙᒪᒃᑯᓐᓄᓪᓗ ᐱᔨᑦᓯᖅᑏᑦ ᐱᖃᑎᒋᓗᒋᑦ. ᐊᖏᖅᓯᒪᑦᑎᐊᖅᑐᒍᑦ ᐃᒃᓯᕙᐅᑖᖅ ᓴᓇᔭᐅᒋᐊᖁᓪᓗᒍ 
ᑕᐃᓐᓇ 2007-08 ᑮᓇᐅᔭᓕᕆᓂᐅᑉ ᐊᕐᕌᒍᐊᓄᑦ. ᑕᐃᓐᓇ ᓴᓇᔨᐅᒋᐅᖅᓴᓂᕐᒧᑦ ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ 
ᐃᖃᓗᒃᑑᑦᑎᐊᒥ ᑲᖏᖅᖠᓂᕐᒥᓗ, ᐃᖃᓗᖕᓂᓗ ᓯᓚᑦᑐᖅᓴᕕᖏᓐᓂ.  
 
ᐃᒃᓯᕙᐅᑖᖅ ᐊᕐᕌᒍ 7 ᐊᓂᒍᖅᓯᒪᓕᖅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᑦ ᓴᓇᓯᒪᓕᖅᑐᑦ ᐊᑐᖃᑦᑕᖅᓯᒪᓕᖅᖢᑎᒃ 
ᐃᓗᐃᑦᑑᓈᖅᓯᒪᓪᓗᑎᒃ ᐃᓕᓐᓂᐊᕐᕖᑦ ᑎᑎᕋᖅᑕᐅᓯᒪᓪᓗᑎᒃ ᖃᕆᓴᐅᔭᑎᒍᑦ ᑖᒃᑯᐊ ᑕᐃᒪᓐᓇ ᓯᕗᓪᓕᐅᔾᔭᐅᓯᒪᔪᑦ 
ᐋᖅᑭᒃᓱᖅᑕᐅᔪᓐᓇᕐᓂᐊᕐᒪᑕ ᐱᓕᕆᐊᑦ ᐊᑐᓂᑦ ᓈᓴᐅᓯᖅᓱᖅᑕᐅᓗᑎᒃ ᖃᓄᐃᒻᒪᖔᑕ ᐃᓕᓐᓂᐊᕐᕖᑦ 
ᐊᑐᖅᑕᐅᓂᖏᓪᓗ. ᐃᓕᓐᓂᐊᖅᑐᓕᕆᔨᒃᑯᑦ ᓱᓕ ᓄᐊᑦᑎᕙᓪᓕᐊᕗᑦ ᕼᐊᒻᓚᒃᑯᓐᓂᑦ ᐃᓕᓐᓂᐊᖅᑐᓕᕆᔨᒃᑯᓪᓗ 
ᑲᑎᒪᔨᖏᓐᓂᑦ, ᐃᓕᓐᓂᐊᕐᕕᓕᕆᔨᒃᑯᓐᓂᑦ ᓄᓇᕘᒥᓗ ᓯᓚᑦᑐᖅᓴᕐᕕᒃᑯᓐᓂ ᒐᕙᒪᒃᑯᓪᓗ ᓄᓇᓕᖕᓄᓪᓗ 
ᐱᔨᑦᓯᖅᑎᒃᑯᓐᓂᑦ ᑖᒃᑯᐊ ᓴᓇᔪᐃᓐᓇᐅᓕᕐᒪᑕ ᐸᕐᓇᐃᓪᓗᑎᒃ ᐊᐅᓚᑦᑎᓪᓗᑎᒃ ᓄᓇᕗᑦ ᒐᕙᒪᒃᑯᖏᑕ 
ᐊᑭᑐᔪᖅᑐᕈᑎᒃᓴᖏᑕ ᐸᕐᓇᐅᑎᖏᓐᓂᑦ.  
 
ᐅᖃᖅᑏ, ᐱᓕᕆᕕᐅᔪᖅ ᑖᒃᑯᐊ ᓯᕗᒧᐊᒃᐸᓪᓕᐊᔪᑦ ᑮᓇᐅᔭᓂᒃ ᐊᑐᓗᐊᖅᑕᐃᓕᒪᓪᓗᑎᑦ 
ᑖᒃᑯᐊ ᑐᔅᓯᕋᐅᑏᑦ ᐊᑭᑐᔪᖅᑐᕈᑎᔅᓴᓄᑦ ᐱᖃᓯᐅᔾᔨᓯᒪᔪᑦ ᐃᓪᓗᒌᓕᖅᑎᕐᔪᒥᖁᓪᓗᒋᑦ ᐃᓕᓐᓂᐊᕐᕖᑦ, 
ᓯᓚᑦᑐᓴᕐᕕᒧᓪᓗ ᐊᑐᖅᑕᐅᔭᕆᐊᖃᕐᑐᑦ ᑕᐃᒪᓐᓇ ᓄᓇᕗᒥᐅᑕᐅᔪᑦ ᐱᐅᓂᖅᐹᑦᑎᐊᒥᑦ ᐊᑭᑐᓗᐊᓐᖏᓂᖅᓴᓂᑦ 
ᐃᓕᓐᓂᐊᕐᕕᖃᕐᓂᐊᕐᒪᑕ ᒐᕙᒪᒃᑯᓐᓄᑦ ᐱᔨᔅᓯᖅᑕᐅᔪᓐᓇᕐᑐᓂᑦ.  
 
ᓴᓇᒋᐊᕐᓂᐊᓕᖅᑐᑦ ᓴᓪᓕᕐᓂ, ᐅᖅᓱᕐᑑᒥ, ᐃᖃᓗᓐᓂ, ᑲᖏᖅᖠᓂᕐᒥᓪᓗ 2007-08 ᑭᓇᐅᔭᓕᕆᓂᖅ ᐊᕐᕌᒍᐊᓂ. 
 
ᓱᓕ ᕿᒥᕐᕈᓇᖃᑦᑕᕐᑐᒍᑦ ᕙᓯᑕᖃᑦᑕᕐᓂᐅᑉ ᐊᑐᕆᐊᖃᕐᓂᖏᓐᓂ ᐊᒻᒪᓗ ᐃᓕᓐᓂᐊᖅᑏᑦ ᓅᑦᑕᐅᑎᔅᓴᖏᓐᓂ 
ᓄᓇᕗᒻᒧ ᐊᑐᖅᑕᐅᓂᐊᖅᑐᓂᑦ ᐋᖅᑭᔅᓯᓯᒪᓕᖅᑐᒍᑦ ᑭᓇᐅᔭᓴᓂᑦ ᓴᓂᕐᕙᐃᓯᒪᔪᒍᑦ ᕙᔅᓄᑦ ᐊᑐᖅᑕᐅᓂᐊᖅᑐᓄᑦ 
ᓴᓂᑭᓗᐊᒧᑦ, ᑭᒻᒥᕈᒻᒧᑦ, ᐃᒡᓗᓕᒻᒧᓪᓗ ᐊᒻᒪᓗᑦᑕᐅᖅ ᑭᖑᕝᕕᖅᑕᐅᔪᑎᔅᓴᖓ ᕙᔅ ᓴᓇᔭᐅᓂᐊᖅᑐᑦ ᐊᕐᕌᒍ ᑕᓪᓕᒪᑦ 
ᐃᓗᐊᓂ ᓄᓇᕗᒻᒥ. 
 
ᑐᓐᖓᕕᔅᓴᖃᓚᐅᕐᒥᒐᑦᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐸᕐᓇᐃᑎᓪᓗᑕ ᓴᓇᑎᓪᓗᑕᓗ ᐊᒻᒪᓗᑦᑕᐅᖅ 
ᐃᑲᔪᖅᑐᐃᓪᓗᑕ ᐊᔾᔨᒌᓐᖏᑦᑐᓂᑦ ᐅᓄᖅᑐᓂᑦ ᐱᓕᕆᕕᐅᔪᓂᑦ ᑕᐱᖃᕐᑐᑕ ᐃᓕᓐᓂᐊᑎᐅᔪᑦ 
ᐱᓕᒻᒪᔅᓴᕆᐊᖃᕐᓂᖏᑦ ᑕᒪᒃᑯᐊ ᐃᓗᓕᖃᓪᓚᕆᒻᒪᒋᑦ ᑖᒃᑯᐊ ᑲᓐᑐᕌᖑᔪᑦ.  
 
ᐱᓕᕆᕕᒻᒧᑦ ᐊᑭᑐᔪᖅᑐᕈᑎᔅᓴᑦ ᐊᕐᕌᒍᓄᑦ ᑕᓪᓕᒪᓄᑦ ᑕᐃᒃᑯᐊ ᐋᖅᑭᔅᓯᕚᓪᓕᓂᐊᖅᑐᑦ ᐊᖏᔪᑲᓪᓚᓐᓂ 
ᐃᓕᓐᓂᐊᖅᑐᓕᕆᓂᕐᒧᑦ ᐱᖁᑎᕐᔪᐊᖑᓂᐊᖅᑐᓂᑦ ᓄᓇᕗᒻᒥ. 
 
ᐃᒃᓯᕙᐅᑖᖅ, ᐅᖃᐅᓯᔪᒪᔪᖓ ᐊᑭᑐᔪᖅᑐᕈᑎᔅᓴᐃᑦ ᓱᓕ ᐃᔨᒋᓂᖅᓴᐅᒻᒪᑕ ᐱᔨᑦᓯᖁᓪᓗᒋᑦ ᐱᓕᕆᐊᔅᓴᓂᑦ 
ᑭᓇᐅᔭᖅᑐᕈᑎᔅᓴᓅᓐᖏᑦᑐᖅ ᓄᓇᓕᓐᓄᑦ. ᑖᒃᑯᐊ ᑮᓇᐅᔭᐃᑦ ᐊᒥᒐᖅᑎᓪᓗᒋᑦ ᒥᐊᓂᕆᔭᐅᑦᑎᐊᕆᐊᖃᕐᒪᑕ 
ᐱᐅᑦᑎᐊᖅᑐᓂᑦ ᐊᑭᖏᓐᓄᑦ ᐱᔨᑦᓯᖁᓪᓗᒋᑦ ᐅᓄᖅᓂᖅᐹᖑᔪᓄᑦ ᓄᓇᓕᓐᓄᑦ ᓱᒃᑲᓂᖅᐹᖑᔪᒃᑯᑦ. ᐅᒃᑑᑎᒋᓗᒍ 
ᑕᐃᒃᑯᐊ ᑳᓐᑐᕌᒃᒧᑦ ᓴᖅᑭᑎᑦᑎᓚᐅᕐᒪᑕ ᐅᖅᓱᖅᑑᒥ ᐃᓕᓐᓂᐊᕐᕕᐅᑉ ᓄᑖᕈᕆᐊᑕᐅᔾᔪᑎᔅᓴᖓᓄᑦ ᐊᑕᐅᓯᕐᒧᑦ 
ᐱᓇᓱᑦᑐᖃᓚᐅᕐᖓᑦ ᐅᖓᑕᐅᔾᔨᓪᓗᑎᑦ ᐊᑐᕈᒫᖅᑐᑦ $23-ᒥᓕᐊᓐᓂ ᐅᖓᑕᐅᔾᔨᓪᓗᓂ. 
 
ᑕᐃᒪᓐᓇ ᐅᐊᑲᓪᓚᓗᐊᖑᕙᓪᓚᐃᖁᔨᔫᒐᓗᐊᖅ ᒫᓐᓇ ᑖᓐᓇ ᓴᖅᑭᑲᓐᓂᓂᐊᖅᑐᒍᑦ ᐱᐅᓂᖅᓴᒥᑦ 
ᐊᑭᑭᓐᓂᖅᓴᐅᓕᖁᓪᓗᒍ ᕿᒥᕐᕈᓇᖅᑐᑎᒍ ᑖᓐᓇ ᐱᔾᔪᑎᖃᓚᐅᓐᖏᑦᑐᖅ ᐱᔭᕐᓂᖏᓐᓂᖓᓅᓚᐅᓐᖏᑦᑐᖅ 
ᑎᑎᕋᐅᔭᖅᓯᒪᔭᖓᑎᒍ ᑭᓯᐊᓂᓕ ᒫᓐᓇ  



ᐱᖓᔪᐊᑦ, ᓄᕕᐱᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᓴᓇᔭᐅᕕᔅᓴᖅ ᐱᔾᔪᑎᒋᓪᓗᒍ ᐱᓕᕆᔪᓐᓇᑎᐊᖅᑐᓂᑦ ᐃᖅᑲᓇᐃᔭᖅᑎᑖᕆᐊᖃᕐᒪᑕ ᑖᒃᑯᐊ 
ᐊᑭᑐᕈᓗᐊᖅᐸᓪᓕᐊᓂᖏᑦ ᐱᓕᕆᓇᓱᑦᑕᕗᑦ ᐊᖑᒻᒪᑎᒐᓱᑦᑐᒋᓪᓗ ᑮᓇᐅᔭᖅᑐᕈᑎᔅᓴᖏᑦ ᐊᒻᒪ ᓄᓇᕗᒻᒥ 
ᐃᓪᓗᓕᐅᕐᓂᕐᒧᑦ ᐱᔭᕐᓂᖏᔾᔪᑎᐊ ᒪᓕᑦᑐᑎᒍ. 
 
ᓄᓇᓖᓪᓗ ᓇᓗᓇᐃᖅᓯᒪᔪᑦ ᓄᑖᓂᑦ ᐱᑖᖅᑎᑕᐅᒋᐊᖃᕐᓂᖓᓂ ᐅᒃᑑᑎᒋᓗᒍ ᒥᓂᔅᑕᐅᖃᑎᑦᑕ ᖃᐅᔨᒪᔪᒍᑦ 
ᑐᔅᓯᕋᖅᑐᖃᓚᓚᐅᖅᓯᒪᒻᒪᑦ ᐃᓕᓐᓂᐊᕕᒻᒥ ᕿᑭᖅᑕᕐᔪᐊᕐᒧᑦ, ᓴᓂᑭᓗᐊᕐᒧᓪᓗ ᐃᓕᓐᓂᐊᕕᔅᓴᓄᑦ ᐊᕐᕌᒍᒧᑦ 
ᐊᑕᐅᓯᕐᒧᑦ ᓯᕕᑭᓐᓂᖅᓴᐅᓗᒍ ᓴᖅᑭᑕᐅᖁᓕᕋᓗᐊᕐᒪᑕ ᐊᒻᒪᓗᑦᑕᐅᖅ ᑮᓇᐅᔭᖅᑐᕈᑎᔅᓴᖏᑦ 
ᐅᖓᑕᐅᔾᔨᓗᐊᖁᓐᖏᑦᑐᒋᑦ ᐊᔪᕐᓇᑎᐊᓕᕐᒪᑦ ᓱᒃᑲᓕᖅᑎᑦᑎᕚᓪᓕᕆᐊᔅᓴᖅ ᐱᓕᕆᐊᔅᓴᓂᑦ ᐊᑭᑐᔪᓄᑦ. ᑖᒃᑯᐊ 
ᐱᓕᕆᕙᕗᑦ ᐃᑲᔪᖅᑐᐃᔪᓐᓇᖅᑐᑦ ᐃᓕᓐᓂᐊᕕᓐᓂ ᐱᔨᑦᓯᑎᓪᓗᒋᑦ ᐅᖃᒃᑲᓐᓂᕈᒪᕗᖓ ᒐᕙᒪᒃᑯᑦ 
ᕿᓚᒻᒥᐅᓂᖅᐹᖑᔪᒃᑯᑦ ᐱᓕᕆᓇᓱᖃᑦᑕᕐᑐᑦ ᐱᓕᕆᐊᓂᑦ ᐊᒻᒪᓗ ᑮᓇᐅᔭᓂᑦ ᐊᑐᓗᐊᖅᑕᐃᓕᒪᓱᔅᓯᓈᖅᑐᑎᑦ. 
 
ᖃᐅᔨᒪᔪᔅᓴᐅᕗᓯ ᐃᖅᑲᓇᐃᔭᕆᐊᖃᕋᑦᑕ ᑮᓇᐅᔭᖅᑐᕈᑎᔅᓴᑦᑕ ᐃᓗᐊᒍᑦ ᐊᒻᒪᓗ ᐊᒃᑐᐃᓂᖃᕈᓐᓇᒥᒻᒪᑦ 
ᐊᑭᑐᓕᕆᐸᑦᑕ ᑖᒃᑯᐊ ᐊᑐᓂ ᐱᓕᕆᐊᔅᓴᐃᑦ. ᐱᔾᔪᑎᖃᒃᑲᓂᖅᑐᑦ ᐊᑭᖏᑦ ᐃᖅᑲᓇᐃᔭᖅᑎᑖᕆᐊᖃᒃᑲᓂᖅᑐ 
ᐃᓪᓗᑖᕆᐊᖃᕐᓂᖏᑦ ᐃᓪᓗᐃᓪᓗ ᓱᓇᒃᑯᑕᕆᐊᖃᕐᓂᖏᑦ ᐅᒻᒪᖅᑯᑎᓂᑦ ᐊᒻᒪᓗ ᓱᕋᔅᓯᒪᔪᓕᕆᔭᐅᓂᖏᑦ. 
ᑕᒪᒃᑯᐊᓕ ᐃᓱᒪᒋᔭᐅᖃᓯᐅᔾᔭᐅᔭᕆᐊᓖᑦ ᓄᑖᓂᑦ ᐱᓕᕆᕕᓐᓂᑦ ᓴᓇᓂᐊᓕᕌᖓᑕ ᐃᓚᒋᖅᓯᓂᐊᓕᕌᖓᑕ 
ᐃᓪᓗᓂᑦ.  
 
ᐃᒃᓯᕙᐅᑖᖅ, ᖁᕕᐊᓱᑦᑐᖓ ᑕᒪᒃᑯᓇᓂ ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᔅᓴᖏᑦ 2007-08 
ᖁᕕᐊᓱᑦᑎᐊᖅᑐᖓ ᓵᔅᓯᓐᓄᐊᕆᐊᔅᓴᖅ ᐊᕐᕌᒍᓪᓗ ᑎᓴᒪᑦ ᐃᓗᐊᓄᑦ ᐊᒻᒪ ᐊᐱᖅᓱᖅᑕᐅᖃᑦᑕᓂᐊᕐᓂᕐᓄᑦ 
ᓂᕆᐅᑦᑎᐊᖅᐳᖓ ᐃᖅᑯᕐᓕᐅᑕᐅᓂᐊᖅᑐᓂᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᐲᑯ. ᐃᓯᕙᐅᑕᖓ ᑲᑎᒪᔨᕋᓛᑦ. ᓂᓪᓕᐅᑎᔅᓴᖃᕐᐸ ᒪᑐᐃᕆᐊᕈᑎᓂᑦ. ᒥᔅᑕ 
ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ. ᐃᒃᓯᕙᐅᑕᐅᖃᑕᐅᓪᓗᓇ ᑲᑎᒪᔨᕋᓛᖏᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᐃᓕᓐᓂᐊᕐᓂᓕᕆᔨᒃᑯᓪᓗ. ᖁᕕᐊᓱᑦᑎᐊᖅᑐᖓ ᒪᑐᐃᕐᓯᔾᔪᑎᓂᑦ ᓴᖅᑭᓯᔭᕆᐊᓴᖅ ̀bᒃᑯᓂᖓ 
ᑲᑎᒪᐅᑎᖃᓕᖅᐊᓪᓕᐊᓕᖅᑎᓪᓗᑕ 2007-08 ᐊᑭᑐᔪᖅᑐᕈᑎᒃᓴᖏᓐᓄᑦ ᐊᑐᕈᒫᖅᑕᖏᑦ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᖏᑦ ᐊᕐᕌᒍᒧᑦ ᐊᒡᒋᖅᑐᒧᑦ ᑭᒡᒐᖅᑐᐃᔪᑦ ᐊᖏᓂᖅᐹᖑᓪᓗᑎᒃ ᓄᓇᕗᑦ 
ᒐᕙᒪᒃᑯᖏᑕ ᐊᑭᑐᔪᖅᑐᕈᑎᒃᓴᖏᓐᓂᑦ. ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕐᓂᐊᖅᑐᑦ 25-ᐳᓴᓪᓗᐊᖏᓐᓂᑦ 
ᐊᑭᑐᔪᖅᑐᕈᑎᒃᓴᓕᒫᑦᑎᐊᑦ 2007-08-ᒧᑦ ᐊᑐᕈᒫᖅᑐᓄᑦ. ᑲᑎᒪᔨᕋᓛᑦ ᐊᖏᖅᐳᑦ, ᐊᖏᖃᑎᖃᖅᐳᑦ ᑖᒃᑯᐊ 
ᑮᓇᐅᔭᐃᑦ ᐊᑐᖅᑕᐅᑎᓪᓗᒋᑦ ᐱᒻᒪᕆᐅᒻᒪᑦ ᐃᑲᔪᖅᑎᐊᖁᓪᓗᒋᑦ ᐊᑦᑕᕐᓇᓐᖏᑦᑐᒥᑦ ᐊᑑᑎᖃᖅᑐᒥᓪᓗ 
ᐃᓕᓐᓂᐊᖅᑎᑦᑎᖃᑦᑕᖁᓪᓗᒋᑦ ᓄᓇᕗᒻᒥ ᑖᓐᓇ ᑮᓇᐅᔭᖅ ᐊᑐᖅᑕᐅᔪᖅ ᓯᕗᓂᒃᓴᖅᑎᓐᓄᑦ.  
 
ᑲᑎᒪᔨᕋᓛᖑᔪᑦ ᐅᔾᔨᕈᓱᑦᑐᑦ ᑭᓯᐊᓂ ᑖᒃᑯᐊ ᐱᓕᕆᔾᔪᑎᒃᓴᐃᑦ ᐊᑭᑐᔪᖅᑐᕈᑎᒃᓴᓄᑦ ᐊᑭᑦᑐᕆᐊᖅᓯᒪᒻᒪ ᐊᕐᕌᓂᓂᑦ 
ᐊᑐᖅᑕᐅᔪᒫᓚᐅᖅᑐᓂᒃ ᐊᑭᑐᔪᓄᑦ. ᑕᓪᓕᒪᑦ 8-ᖑᔪᓄᑦ ᐱᓕᕆᐊᖑᔪᓄᑦ ᑖᒃᑯᐊ ᐊᑭᒃᓴᕆᔭᖏᑦ 
ᐊᑭᒃᑐᕆᐊᖅᓯᒪᒻᒪᑕ ᐊᕐᕌᓂᓂᑦ $4-ᒥᓕᐊᓐ ᐊᑐᓂᑦ ᐱᓕᕆᐊᓂᑦ.  
 
ᑲᑎᒪᔨᕋᓛᑦ ᐃᓕᓴᖅᓯᒐᓗᐊᖅᐳᑦ ᐱᔾᔪᑎᒋᓪᓗᒋᑦ 20-ᐳᓴᒥ 30-ᐳᓴᒧᑦ ᐊᑭᑦᑐᕆᐊᖅᓯᒪᒻᒪᑕ ᐃᓪᓗᒃᓴᐃᑦ ᕿᔪᐃᑦ 
ᓇᑉᐸᖅᑎᖅᑕᐅᒋᐊᓖᑦ ᐱᔨᑦᓯᖅᑕᐅᔾᔪᑎᒋᔭᖏᓪᓗ ᐊᓯᔾᔨᖅᑕᐅᒻᒪᑕ ᐊᑦᑕᕐᓇᕐᔭᐃᖅᓯᒪᓂᕐᒧᑦ ᒪᓕᒐᖏᓐᓂᑦ ᑖᒃᑯᐊ 
ᓴᖅᑭᖅᑕᐅᑲᓪᓚᓚᐅᕐᒪᑕ ᓄᑖᕈᕆᐊᖅᓯᑎᓪᓗᒋᑦ ᐅᖁᑉᐸᓪᓕᐊᖃᑦᑕᖅᑐᑦ ᐅᖁᒥᑦ 
ᐊᑲᐅᓐᖏᓕᐅᕈᑎᖃᖃᑦᑕᓕᖅᑎᓪᓗᒋᑦ.  

ᐊᒻᒪᓗᑦᑕᐅᖅ ᓴᖅᑭᖅᑐᖃᖅᐸᓪᓕᐊᓕᕐᒥᒻᒪᑦ ᓄᑦᑎᖅᑕᐅᒐᔪᓐᓂᖅᓴᐅᓕᕐᒪᑕ ᑮᓇᐅᔭᐃᑦ ᐊᓯᐊᓄᑦ 
ᐊᑐᖅᑕᐅᓂᐊᓚᐅᖅᑑᒐᓗᐊᑦ ᐊᓯᐊᓄᑦ ᓂᕆᐅᓇᓐᖏᑦᑐᒧᑦ ᐊᑭᑦᑐᕆᐊᖅᓯᒪᔪᓄᑦ ᓂᕆᐅᓇᓐᖏᑦᑐᓄᑦ 
ᐊᑐᖅᑕᐅᓯᑲᓪᓚᖃᑦᑕᕐᒪᑕ. ᑲᑎᒪᔨᕋᓛᑦ ᐃᓕᓴᖅᓯᕗᑦ ᐱᓕᕆᕕᐅᔪᑦ ᐊᑭᑐᔪᖅᑐᕈᒃᓴᓄᑦ ᐸᕐᓇᐃᑎᓂᒃ 
ᐊᒃᓱᕉᓯᖃᕐᒪᑕ ᐊᔭᐅᖅᑐᐃᓪᓗᑎᒃ ᐊᖑᒪᑎᔭᕆᐊᖃᖅᑐᑎᓪᓗ ᓄᓇᓕᐅᑉ ᓂᕆᐅᒋᔭᖏᓐᓂᑦ ᐃᒪᓐᓇᓗ ᐱᕕᔅᓴᖓ 
ᐋᖅᑭᓱᖅᑕᐅᓯᒪᓪᓗᓂ ᐃᖅᑲᓈᖅᓯᒪᑦᑎᐊᖅᑐᓂᓪᓗ ᐱᔭᕇᖅᓯᖃᑦᑕᕆᐊᖃᕐᓂᖏᑦ ᑮᓇᐅᔭᖅᑐᕈᑎᒃᓴᓂᒃ 
ᐅᖓᑕᐅᔾᔨᖏᓪᓗᑎᒃ. 
 
ᑲᑎᒪᔨᐅᔪᑦ ᐃᑲᔪᖅᑐᐃᔪᑦ ᐃᓱᒪᒐᔪᑦᑑᓪᓗᑎᒃ ᓂᐅᕕᖃᑦᑕᖁᓪᓗᑎᒃ, ᓂᐅᕕᖃᑦᑕᕐᓂᕐᒧᑦ 
ᐅᐸᓗᖓᐃᔭᐅᑎᖃᖁᓪᓗᒋᑦ ᐊᑭᔅᓴᕆᓂᐊᖅᑕᖏᓐᓂᑦ ᐃᓪᓗᒃᓴᐃᑦ. ᐊᒻᒪᓗᑦᑕᐅᖅ ᐃᑲᔪᖅᑐᖅᑕᐅᓇᓱᖁᓪᓗᒋᑦ 
ᓄᓇᓕᓐᓂᑦ ᓇᒻᒥᓂᖁᑎᓕᐅᔪᓄᑦ ᓄᓇᕗᒻᒥ. ᑕᒪᒃᑯᐊ ᐊᑭᑭᑦᑑᓂᖅᓴᐅᔪᓐᓇᕐᓂᐊᕐᒪᑕ. 
 
ᐊᕐᕌᓂᐅᓚᐅᖅᓯᒪᔪᖅ ᑲᑎᒪᑐᐃᓐᓇᖅᑎᓪᓗᑕ ᓴᖅᑭᑕᐅᓚᐅᕐᒪᑕ ᐱᓕᕆᕖᑦ ᐃᓕᓐᓂᐊᖅᑐᓕᕆᔨᒃᑯᑦ 
ᐊᑭᑐᔪᖅᑐᖁᑎᖏᓐᓄᑦ ᐱᖁᔨᕗᖔᕈᑎᑕᖃᓚᐅᕐᒪᑦ ᐃᓄᒃᓲᑉ ᐃᓕᓐᓂᐊᕐᕕᐊᓗᐊ ᐃᓕᒋᐊᖅᑕᐅᔾᔪᑎᒃᓴᓂᑦ 
ᕿᑭᖅᑕᕐᔪᐊᕐᒥ ᓅᑕᐅᒋᐊᖁᓪᓗᒍ ᓯᕗᒧᑦ ᓄᓇᕗᑦ ᒐᕙᒪᒃᑯᖏᑕ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᓄᑦ 
ᐸᕐᓇᐅᑎᖏᓐᓄᑦ.  
 
ᒫᔅᓯᐅᓕᖅᑎᓪᓗᒍ ᒥᓂᔅᑕ ᓇᓗᓇᐃᖅᓯᓚᐅᖅᑐᖅ ᑎᓕᓯᓂᐊᕋᒥᒎᖅ ᐊᑭᑐᔪᓄᑦ ᐸᕐᓇᐃᔨᖁᑎᖏᓐᓄᑦ ᑖᓐᓇ 
ᓯᕗᒧᐊᑕᐅᔪᓐᓇᕐᒪᖔᖅ ᐱᓕᕆᐊᖑᔪᖅ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑎᖏᓐᓄᑦ. ᑲᑎᒪᔨᐅᖃᑕᐅᔪᑦ ᑲᒻᒫᓚᐅᖅᑐᑦ 
ᑕᑯᒐᒥᒃ ᓱᓕ ᑖᓐᓇ ᐱᓕᕆᐊᒃᓴᖅ ᑭᖑᕙᕆᐊᖅᑕᐅᓯᒪᒻᒪᑦ 2010-11-ᒧᑦ.  
 
ᐃᓕᓐᓂᐊᖅᑐᓕᕆᔨᒃᑯᑦ ᓱᓕ ᐊᒃᓱᕈᕐᓇᖅᑐᓂᒃ ᓵᓐᖓᑦᑎᕗᑦ ᓯᕗᓪᓕᐅᑎᑦᑎᓇᓱᒃᑲᓗᐊᖅᑐᑎᒃ 
ᐊᑭᑐᔪᖅᑐᕈᑎᒃᓴᖏᓐᓂᑦ ᐃᓕᓐᓂᐊᕐᕕᓐᓄᑦ ᐊᒻᒪᓗ ᐃᓐᓇᐃᑦ ᐃᓕᓐᓂᐊᕐᕕᖏᑕ ᑭᓐᖒᒪᔭᖏᓐᓄᑦ. ᑲᑎᒪᔨᕋᓛᑦ 
ᐅᑉᐱᕈᓱᑦᑐᑦ ᐱᓕᕆᕕᐅᔪᑦ ᑐᒃᓯᕋᐅᑎᖏᑦ ᐊᑭᑐᔪᖅᑐᕈᑎᒃᓴᖏᓐᓄᑦ 2007-08-ᒧᑦ ᓇᓗᓇᐃᖅᓯᔪᑦ 
ᐃᓪᓗᒌᑦᑎᐊᖅᑎᑦᑎᒻᒪᑦ ᑕᒪᒃᑯᓂᖓ. 
 
ᑲᑎᒪᔨᐅᖃᑕᐅᔪᑦ ᑎᓕᐅᕆᔪᑦ ᐱᓕᕆᕕᐅᔪᒥᑦ ᑭᐅᓇᓱᖏᓐᓇᖁᓪᓗᒋᑦ ᓄᓇᓖᑦ ᑭᓐᖒᒪᔭᖏᓐᓂᑦ ᐊᔾᔨᒌᓐᖏᑦᑐᓂᒃ 
ᐱᓕᕆᐊᓄᑦ, ᐆᑦᑑᑎᒋᓪᓗᒍ ᑲᑎᒪᔨᕋᓛᑦ ᐊᔭᐅᖅᑎᐅᔪᑦ ᐱᓕᕆᕕᐅᔪᓄᑦ ᕿᓂᖁᓪᓗᒋᑦ 
ᐋᖅᑭᒋᐊᕈᑎᒃᓴᐅᓂᐊᖅᑐᓂᒃ ᓄᓇᓕᓐᓂᑦ ᐃᓐᓇᕐᓄᑦ ᐃᓕᓐᓂᐊᕐᕕᒃᓴᐅᓂᐊᖅᑐᒥᑦ. ᐱᓗᐊᖅᑐᒥᑦ ᓲᕐᓗ 
ᐊᐅᓱᐃᑦᑐᕐᒥᑦ ᐊᒻᒪᓗ ᑎᑭᕋᕐᔪᐊᕐᒥ. ᑕᐃᒃᑯᐊ ᐊᑐᐃᓐᓇᐅᔪᓐᓃᕐᒪᑕ ᐃᓕᓐᓂᐊᕐᕕᖏᑦ ᐱᔾᔪᑎᒋᓪᓗᒋᑦ 
ᐃᓕᓐᓂᐊᖅᑐᑦ ᐅᓄᖅᓯᒋᐊᖅᓯᒪᓕᕐᒪᑕ ᐊᒻᒪ ᐃᓕᓐᓂᐊᖅᑏᑦ ᐃᓕᓐᒥᓂᐊᕐᓂᖏᑦ kindergarten-ᒥ grade 12-
ᒨᖅᓯᒪᓕᕐᒪᑕ. 
 
ᓄᓇᕗᒻᒥ ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕐᕕᒃ ᑲᑎᒪᔨᕋᓛᑦ ᑐᑭᓯᐅᒪᑎᑕᐅᕗᑦ ᐊᑭᑐᔪᖅᑐᕈᑎᒃᓴᓄᑦ ᐸᕐᓇᐅᑏᑦ 
ᓴᓇᔨᕈᕆᐅᖅᓴᓂᕐᒧᑦ ᑲᒪᒋᔭᐅᓂᐅᓴᒻᒪᑕ ᐱᖓᓱᓂᑦ: ᑲᖏᖅᖠᓂᖅ, ᐃᖃᓗᑦᑑᑦᑎᐊᖅ ᐃᖃᓗᐃᓪᓗ. 
ᓴᓇᔨᕈᕆᐅᖅᓴᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᐱᓕᕆᔨᐅᔪᑦ ᑐᑭᒧᐊᑦᑎᑕᐅᓂᐊᖅᑐᑦ ᐊᑭᑦᑐᕐᓗᑎᒃ ᓄᓇᕗᒻᒥ 
ᓯᕗᑦᑐᓴᕐᕕᖓᑕ ᒪᓕᒐᖏᑦ. 
 
ᑲᑎᒪᔨᕋᓛᑦ ᐃᑲᔪᖅᑐᐃᖏᓐᓇᖅᑐᑦ ᐱᓕᕆᕕᐅᑉ ᐸᕐᓇᐅᑎᖏᓐᓂᑦ ᐊᖏᕐᕋᖃᖅᑎᑕᐅᖃᑦᑕᖁᓪᓗᒋᑦ ᐃᓕᓐᓂᐊᖅᑐᑦ 
ᓄᓇᕗᑦ ᓯᓚᑦᑐᓴᕐᕕᖓᓂ. ᑲᑎᒪᔨᕋᓛᑦ ᓇᐅᑦᑎᖅᓱᐃᖃᑦᑕᕐᓂᐊᖅᑐᖅ ᓴᓇᕙᓪᓕᐊᓂᖏᓐᓂᑦ ᓄᑖᑦ 
ᓯᓚᑦᑐᓴᕐᕕᒻᒦᑦᑐᑦ ᐊᖏᕐᕋᔅᓴᖏᑦ ᐃᖃᓗᓐᓂ ᑕᒪᓐᓇ ᑭᖑᕙᕆᐊᖅᑕᐅᖁᓇᒍ ᑮᓇᐅᔭᐃᑦ ᓄᑦᑎᖅᑕᐅᑎᓪᓗᒋᑦ 
ᐊᓯᐊᓄᑦ ᐊᕐᕌᒍᑦᑎᓐᓂᑦ ᐊᑐᕈᒫᖅᑐᑦ. 
 
ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥ ᓇᐅᑦᑎᖅᓱᐃᖁᓪᓗᒋᑦ ᐃᓕᓐᓂᐊᖅᑏᑦ ᐊᖏᕋᖃᖅᑎᑕᐅᔭᕆᐊᖃᕐᓂᖏᑦ 
ᐅᔾᔨᖅᓱᖅᑎᐊᕐᓗᒋᑦ. ᐱᓗᐊᖅᑐᒥ ᑕᒪᒃᑯᐊ ᑭᒃᑯᑐᐃᓐᓇᐃᑦ ᐃᓕᓐᓂᐊᕈᓐᓇᓂᐊᕐᒪᑕ ᓴᓇᔨᕈᕆᐅᖅᓴᓂᕐᒧᑦ 
ᕿᒥᕈᓇᑦᑎᓪᓗᒋ ᓄᓇᕗᒻᒥ ᓯᓚᑦᑐᓴᕐᕕᖓᓂ ᑲᑎᒪᔨᕋᓛᑦ ᑐᓴᓚᐅᖅᑐᑦ  

ᑕᖅᑲᒃᑯᓇᖓᑦ. ᓴᓇᔨᕈᕆᐅᖅᓴᓂᕐᒥᑦ ᐃᓕᓐᓂᐊᕈᑎᒃ ᐱᒻᒪᕆᐅᖑᕐᐸᓪᓕᐊᑐᐃᓐᓇᓂᐊᕐᒪᑦ ᐃᖅᑲᓇᐃᔮᒃᓴᐃᑦ 
ᐊᑐᐃᓐᓇᕈᕐᐸᓪᓕᐊᑎᓪᓗᒋᑦ.  
 
ᐊᕐᕌᒍ ᐃᓗᐊᓂ ᐱᔾᔪᑎᖃᓕᓚᐅᕐᒪᑕ ᐃᓕᓐᓂᐊᖅᑏᑦ ᐅᓯᑲᖅᑕᐅᔾᔪᑎᖏᓐᓂ ᐃᓱᒫᓘᑎᒋᔭᐅᓪᓗᑎ ᑲᑎᒪᔨᕋᓛᑦ 
ᖁᕕᐊᓱᑦᑐᑦ ᑕᑯᓚᐅᕋᒥ ᐱᓕᕆᕕᐅᑉ ᐊᑭᑐᔪᖅᑐᕈᑎᒃᓴᖏᓐᓂ ᑎᑎᕋᖅᓯᒪᔪᓂ ᓂᐅᕕᕈᑎᒃᓴᖏᓐᓂ, ᑲᑎᒪᔨᐅᔪᑦ 
ᖃᐅᔨᓚᐅᖅᑐᑦ ᓄᑖᒥᑦ ᐹᓯᓂ ᓂᐅᕕᕈᒫᕐᓂᐊᓕᕐᒪᑕ ᑭᓐᖓᕐᒥᐅᑦ ᐊᒻᒪᓗ ᐸᓐᓂᕐᑑᒧᑦ. ᑖᒃᑯᐊ ᓄᓇᓖᑦ 
ᑐᓂᔭᐅᓚᐅᕋᓗᐊᖅᑎᓪᓗᒋᑦ ᐹᓯᒥ ᐅᐊᑦᑎᐊᕈᑦᑎᐊᕈᓗᒃ. ᓇᓗᓇᐃᖅᓯᓯᒪᖏᑦᑐᑦ ᖃᓄᐃᒻᒪᑦ ᓄᑖᓂ 
ᐹᓯᑖᖅᑎᑕᐅᒃᑲᓂᕐᒪᖔᑎᒃ ᑖᒃᑯᐊ ᓄᓇᓕᒃ ᒪᕐᕉᒃ.  
 
ᑲᑎᒪᔨᐅᔪᑦ ᐊᐱᖅᓱᖅᑐᑦ ᖃᓄᐃᒻᒪᑦ ᑕᓪᓕᒪᑦ ᓄᓇᓕᐅᔪᑦ ᓇᓗᓇᐃᖅᑕᐅᓚᐅᖅᓯᒪᔪᑦ ᐊᕐᕌᓂ ᐊᑭᑐᔪᖅᑐᕈᑎᒃᓴᓄᑦ 
ᐊᑐᕆᐊᖃᖅᑎᓪᓗᒍ ᐹᔅᑎᑖᕆᐊᓖᑦ ᑐᐊᕕᕐᓇᑐᒃᑯᑦ ᑭᖑᕐᕕᖅᑕᐅᔭᕆᐊᖃᕐᒪᑕᒎᖅ ᐊᔾᔨᒌᖏᑦᑐᓄ ᓄᓇᓕᓐᓄᑦ 
ᑕᓪᓕᒪᓄᑦ. ᑲᑎᒪᔨᕋᓛᖑᔪ ᖁᔭᓕᒐᔭᖅᑐᑦ ᓇᓗᓇᐃᖅᓯᑎᐊᕐᐸᑕ ᖃᓄᖅ ᐃᓕᓐᓂᐊᖅᑏᑦ ᐅᓯᑲᖅᑕᖅᑕᐅᔾᔪᑎᖏᑦ 
ᖃᓄᖅ ᓯᕗᓪᓕᐅᔾᔭᐅᖃᑦᑕᕐᒪᖔᑕ ᐊᒻᒪᓗ ᑐᓂᔭᐅᕙᒻᒪᖔᑕ ᐱᔨᑦᑎᕈᑕᐅᓪᓗᑎ ᓄᓇᕗᒻᒥ 
ᐃᓕᓐᓂᐊᕐᕕᓕᒫᖏᓐᓄᑦ. ᐱᒻᒪᕆᐅᔪᑦ ᓄᓇᓕᐅᔪᑦ ᒪᓕᒐᓕᐅᖅᑎᓪᓗ ᑐᑭᓯᒪᑎᑕᐅᑦᑎᐊᕆᐊᖃᕐᒪ ᖃᓄᖅ ᐹᓯᓄᑦ 
ᐅᓯᖃᑦᑕᖅᑎᐅᔪᑦ ᐋᖅᑭᓱᖅᑕᐅᖃᑦᑕᕐᒪᖔᑕ. 
 
ᐃᒃᓯᕙᐅᑖᖅ, ᐃᓱᓕᑉᐳᑦ ᑕᕝᕙ ᒪᑐᐃᖅᓯᒋᐊᕈᑎᒃᑲ, ᖃᐅᔨᒪᔪ ᑲᑎᒪᔨᐅᖃᑎᒃᑲ ᑖᑯᐊ ᐊᐱᖅᓲᑎᖃᖃᑦᑕᓂᐊᕐᒪᑕ 
ᑖᒃᑯᓂᖓ ᑲᑎᒪᔾᔪᑎᖃᕆᐊᖃᓕᖅᑎᓪᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᓇᐸᔅ. ᑭᓱᑐᐃᓐᓇᕐᓄᑦ ᑐᕌᖓᔪᓂᑦ ᐅᖃᐅᓯᒃᓴᖅᑕᖃᕐᐹ? ᒥᔅᑕ 
ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᖅᑲᕐᐸᓪᓕᐊᔪᒪᓕᕋᒪ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐲᑕᓴᓐ. ᐱᖁᔨᕗᖔᖅᑕᖃᕐᒪᑦ ᓄᖅᑲᕐᐸᓪᓕᐊᔪᒪᓕᖅᑐᓂ ᑖᓐᓇᓗ 
ᑲᑎᒪᔾᔪᑕᐅᔪᓐᓇᖏᒻᒪ. ᐊᖏᖅᑐᐃᓐᓇᐃᑦ ᐃᓵᒋᒃᓯ, ᐊᑭᕋᖅᑐᖅᑐᑦ. ᑲᔪᓯᕗᖅ. ᓇᖏᖅᓯᓂᐊᓕᕋᒪ 
ᓄᖅᑲᕐᐸᓪᓕᐊᓂᐊᓕᕋᑦᑕ. 
 
ᐅᖃᖅᑎ: ᖁᔭᓐᓇᒦᒃ. ᐊᑐᕐᒥᓗᑕ ᑲᑎᒪᔾᔪᑎᒃᓴᕗᑦ 20. ᐃᓂᖅᑎᕆᔾᔪᑏᑦ ᑲᑎᒪᑐᐃᓐᓇᕐᑎᓪᓗᒋᑦ. ᒥᔅᑕ ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑏ. ᑲᑎᒪᔨᑎᑦ ᐅᖃᐅᓯᖃᖅᑲᐅᒻᒪᑕ ᐱᖁᔭᒃᓴᖅ 26-ᒥᑦ ᐊᒻᒪᓗ ᐊᑭᑐᔪᓄᑦ 
ᐊᑐᕈᒫᓂᐊᖅᑐᓂᑦ ᓄᖅᑲᕈᒪᓕᕐᑐᑎᓪᓗ ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕈᑕᐅᖅᑲᐅᔪᑦ 
ᐊᖏᕈᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᖅᑕᖃᕐᒪᑦ. ᐊᐃᑉᐲᔨ, ᒥᔅᑕ ᓇᖅᑎᖅ. ᐋᖅᑭᑎᐊᖅᓯᒪᒻᒪᑦ ᐊᖏᖅᑐᑦ. 
ᐊᑭᕋᖅᑐᖅᑐᑦ. ᑲᔪᓯᕗᖅ. 
 
ᑲᑎᒪᔾᔪᑎᒃᓴᕗᑦ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. (ᑐᓵᔨᒃᑯᑦ) ᓈᓴᐅᑎᓕᒃ 22. ᑲᑎᒪᔾᔪᑎᒃᓴᓐ. 
ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᑉᐸᓐ 8:30-ᒧᐊᖅᐸᓐ ᐊᔭᐅᖅᑎᒃᑯᑦ ᑲᑎᒪᓂᐊᖅᑐᓐ ᐸᓖᓯᒃᑯᓐᓂᑦ 
ᑲᑎᒪᖃᑎᖃᕐᓗᑎᒃ ᐊᒻᒪᓗ ᒪᓕᒐᓕᐅᖅᑎᓕᒫᑦ ᐅᐸᖁᔭᐅᔪᑦ. 
 
ᐃᖅᑲᐃᑎᑦᑎᔾᔪᑎ ᖃᐅᒃᐸᑦ ᐅᓪᓛᓱᖓᒃᑯᑦ 10:30ᒥ ᕿᒥᕐᕈᑎᑕᐅᓂᐊᖅᑐᒍᑦ ᕿᑭᖅᑕᓂ ᐋᓐᓂᐊᕕᒃᓴᖓᓂᑦ 
ᒥᓂᔅᑕᖓᓄᑦ ᐋᓐᓂᐊᖃᖅᑕᐃᔪᓕᕆᔨᒃᑯᑦ ᐃᕿᓄᓕᕆᔨᒃᑯᓪᓗ, ᐃᖏᕐᕋᔾᔪᑎᖃᖅᑎᑦᓯᓂᐊᖅᖢᑎᒃᓗ. 
 
ᑲᑎᒪᔾᔪᑎᒃᓴᐃᑦ ᓄᕕᐱᕆ 23-ᒧᑦ: 
 

1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 



ᐱᖓᔪᐊᑦ, ᓄᕕᐱᕆ 22, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

2282

• ᒪᓕᒐᒃᓴᖅ 26 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᓂᖅᐳᑦ ᓄᖅᑲᖓᑲᐃᓐᓇᓂᐊᖅᑐᖅ ᖃᐅᓇᓱᓐᓂᖓᓂ, ᕿᑎᖅᑰᑦ, ᐱᒋᐅᓛᕆᓪᓗᑕ 1:30-ᒥ 
ᐅᓐᓄᓴᒃᑯᑦ. 
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:57ᒥ ᐅᓐᓄᓴᒃᑯᑦ



 

 

 


